
ئاسۆ كەریم 
لە عەرەبییەوە وه‌رگێراوه‌ بو كوردی

سربست مصطفى رشيد آميدي

2023

“عێراق وه‌كوو نموونه‌“

لێكۆڵینه‌وه‌یه‌كی شیكاریی به‌راوردكارییە

كورته‌یه‌ك له‌ باره‌ی 
سیسته‌مه‌كانی هه‌ڵبژاردنه‌وه‌

سه‌ربه‌ست مسته‌فا ره‌شيد ئامێدى

چاپا ئیكێ‌ / 2023
چاپكرى : 300 دانه‌

)D-/ 2466 /23(  : ژمارا سپاردنێ
ل رێڤه‌به‌ریا په‌رتووكخانه‌یێن گشتی ل پارێزگه‌ها دهۆكێ‌

چاپخانه‌یا: ته‌هران - ئیران

دهۆك / كوردستان

e-mail: sarbaststep@gmail.com

مافێن چاپكرنێ دپاراستینه‌

رێ ل دوباره‌كرنا ڤێ په‌رتووكێ یان ژى پشكه‌ك ژێ، ب هه‌ر ره‌نگه‌كى

نه‌ یا ده‌ستویردایه‌، بتنێ ب ئاگه‌هداركرنا پێشوه‌خت یا نڤیسه‌رى.

كورته‌یه‌ك له‌ باره‌ی
سیسته‌مه‌كانی هه‌ڵبژاردنه‌وه‌

“عێراق وه‌كوو نموونه‌“
لێكۆڵینه‌وه‌یه‌كی شیكاریی به‌راوردكارییەلێكۆڵینه‌وه‌یه‌كی شیكاریی به‌راوردكارییە

به‌رگ و دیزاین:

عصام حجي طاهر

ئاسۆ كەریم 
لە عەرەبییەوە وه‌رگێراوه‌ بو كوردی

“عێراق وه‌كوو نموونه‌““عێراق وه‌كوو نموونه‌“
لێكۆڵینه‌وه‌یه‌كی شیكاریی به‌راوردكارییە

كورته‌یه‌ك له‌ باره‌ی 
سیسته‌مه‌كانی هه‌ڵبژاردنه‌وه‌

دیارى

بۆ هه‌مى ڤه‌كۆله‌ر و تایبه‌تمه‌ند و خه‌مخۆرێن 
ئه‌نجامدانا  و  هه‌لبژارتنا  سیسته‌مێن  بیاڤێ  د 

هه‌لبژارتنان دا كاردكه‌ن، دكه‌مه‌ دیارى. 

پێشەكی چاپی كوردیپێشەكی چاپی كوردی
11: سیسته‌می زۆرینه‌: سیسته‌می زۆرینه‌

11--11: سیستەمی زۆرینەی باو: سیستەمی زۆرینەی باو
11--11--11: سیستەمی زۆرینەی سادە )براوەی یەكەم(: سیستەمی زۆرینەی سادە )براوەی یەكەم(

11--11--22: سیستەمی زۆرینەی ڕەها )سیستەمی دوو خول(: سیستەمی زۆرینەی ڕەها )سیستەمی دوو خول(
11--11--33: سیستەمی دەنگدانی جێگرەوە: سیستەمی دەنگدانی جێگرەوە
11--11--44: سیستەمی دەنگدان بە بلۆك: سیستەمی دەنگدان بە بلۆك
11--22: سیستەمەكانی دیكەی زۆرینە: سیستەمەكانی دیكەی زۆرینە

11--22--11: سیستەمی یەك دەنگی ڕانەگوێزراوە: سیستەمی یەك دەنگی ڕانەگوێزراوە
11--22--22: سیستەمی دەنگی سنووردار: سیستەمی دەنگی سنووردار

11--22--33: سیستەمی دەنگدان بە بلۆكی حزبی: سیستەمی دەنگدان بە بلۆكی حزبی
11--22--44: سیستەمی بۆردا: سیستەمی بۆردا

22: سیستەمی نوێنەرایەتیی ڕێژەیی: سیستەمی نوێنەرایەتیی ڕێژەیی
22--11: سیستەمی لیستی نوێنەرایەتیی ڕێژەیی: سیستەمی لیستی نوێنەرایەتیی ڕێژەیی

22--11--11: سیستەمی نوێنەرایەتیی ڕێژەیی بەپێی لیستی داخراو: سیستەمی نوێنەرایەتیی ڕێژەیی بەپێی لیستی داخراو
22--11--22: سیستەمی نوێنەرایەتیی ڕێژەیی بەپێی لیستی كراوە : سیستەمی نوێنەرایەتیی ڕێژەیی بەپێی لیستی كراوە 

)داخراو لەگەڵ بەباشترزانین()داخراو لەگەڵ بەباشترزانین(
لیستی  بەگوێرەی  ڕێژەیی  نوێنەرایەتیی  سیستەمی  لیستی :  بەگوێرەی  ڕێژەیی  نوێنەرایەتیی  سیستەمی   :33--11--22

ئازادئازاد
22--11--44: لایەنە باش و خراپەكانی سیستەمی نوێنەرایەتیی ڕێژەیی: لایەنە باش و خراپەكانی سیستەمی نوێنەرایەتیی ڕێژەیی

22--22: سیستەمی یەك دەنگی ڕاگوێزراوە: سیستەمی یەك دەنگی ڕاگوێزراوە
نوێنەرایەتیی  سیستەمی  لە  هەڵبژاردن  فۆرمۆڵەكانی  نوێنەرایەتیی :  سیستەمی  لە  هەڵبژاردن  فۆرمۆڵەكانی   :33--22

ڕێژەییڕێژەیی
33: سیستەمە تێكەڵەكانی هەڵبژاردن: سیستەمە تێكەڵەكانی هەڵبژاردن
33--11: سیستەمە تێكەڵەكانی هەڵبژاردن: سیستەمە تێكەڵەكانی هەڵبژاردن

33--11--11: سیستەمی هاوتەریبی هەڵبژاردن: سیستەمی هاوتەریبی هەڵبژاردن

33--11--22: سیستەمی تێكەڵەی هاوڕێژەیی ئەندامێتیی: سیستەمی تێكەڵەی هاوڕێژەیی ئەندامێتیی
سیستەمی  گــرنــگــەكــانــی  هـــەرە  سیما  و  خــەســلــەت  سیستەمی :  گــرنــگــەكــانــی  هـــەرە  سیما  و  خــەســلــەت   :22--33

هەڵبژاردنهەڵبژاردن
44: سیستەمی پێڕەوكراوەكانی هەڵبژاردن لە عێراقدا: سیستەمی پێڕەوكراوەكانی هەڵبژاردن لە عێراقدا

قانوونەكانی  لە  هەڵبژاردن  پێڕەوكراوەكانی  سیستەمە  قانوونەكانی :  لە  هەڵبژاردن  پێڕەوكراوەكانی  سیستەمە   :11--44
هەڵبژاردن لە )هەڵبژاردن لە )19241924ەوە تا ەوە تا 20032003((

44--11--11: قانوونی ساڵی ): قانوونی ساڵی )19241924(ی هەڵبژاردنی نوێنەران(ی هەڵبژاردنی نوێنەران
هەڵبژاردنی  هەڵبژاردنی (ی  )19461946(ی  ساڵی  )(ی  ساڵی  )1111(ی  ژمـــارە  قانوونی   :( ژمـــارە  قانوونی   :22--11--44

نوێنەراننوێنەران
)19521952(ی هەڵبژاردنی (ی هەڵبژاردنی  )(ی ساڵی  )66(ی ساڵی  ژمارە  ): مەرسومی  ژمارە  44--11--33--11: مەرسومی 

نوێنەراننوێنەران
هەڵبژاردنی  هەڵبژاردنی (ی  )19561956(ی  ساڵی  )(ی  ساڵی  )5353(ی  ژمارە  قانوونی   :( ژمارە  قانوونی   :22--33--11--44

نوێنەراننوێنەران
هەڵبژاردنی  هەڵبژاردنی (ی  )19671967(ی  ساڵی  )(ی  ساڵی  )77(ی  ــارە  ژمـ قــانــوونــی   :( ــارە  ژمـ قــانــوونــی   :44--11--44

ئەنجوومەنی میللەتئەنجوومەنی میللەت
ئەنجوومەنی  ئەنجوومەنی (ی  )19801980(ی  ساڵی  )(ی  ساڵی  )5555(ی  ژمــارە  قانوونی   :( ژمــارە  قانوونی   :55--11--44

نیشتمانینیشتمانی
ئەنجوومەنی  ئەنجوومەنی (ی  )19951995(ی  ساڵی  )(ی  ساڵی  )2626(ی  ژمــارە  قانوونی   :( ژمــارە  قانوونی   :66--11--44

نیشتمانینیشتمانی
قانوونەكانی  لە  پێڕەوكراوەكانی هەڵبژاردن  قانوونەكانی : سیستەمە  لە  پێڕەوكراوەكانی هەڵبژاردن  44--22: سیستەمە 

هەڵبژاردن لە دوای )هەڵبژاردن لە دوای )20032003(ەوە(ەوە
44--22--11: فەرمانی ژمارە ): فەرمانی ژمارە )9696(ی ساڵی )(ی ساڵی )20042004(ی دەسەڵاتی كاتیی (ی دەسەڵاتی كاتیی 

هاوپەیمانانهاوپەیمانان
44--22--22 ڕیفاندەم لەسەر دەستوور لە ) ڕیفاندەم لەسەر دەستوور لە )1515ی تشرینی یەكەمی ی تشرینی یەكەمی 

20052005(دا(دا
44--22--33: قانوونی ژمارە ): قانوونی ژمارە )1616(ی ساڵی )(ی ساڵی )20052005(ی هەڵبژاردن(ی هەڵبژاردن

 ) )20092009( )(ی ساڵی  )2626(ی ساڵی  ): قانوونی هەمواركردنەوە، ژمارە  44--22--44: قانوونی هەمواركردنەوە، ژمارە 
1616ی ساڵی ی ساڵی 20052005ی ی  ژمارە  ژمارە )قانوونی هەمواركردنەوەی قانوونی  )قانوونی هەمواركردنەوەی قانوونی 

هەڵبژاردنەكان(هەڵبژاردنەكان(
44--22--55: قانوونی ژمارە ): قانوونی ژمارە )4545(ی ساڵی )(ی ساڵی )20132013(ی هەڵبژاردنەكانی (ی هەڵبژاردنەكانی 

ئەنجوومەنی نوێنەرانی عێراقئەنجوومەنی نوێنەرانی عێراق
44--22--66: قانوونی یەكەم هەمواركردنەوەی قانوونی ژمارە ): قانوونی یەكەم هەمواركردنەوەی قانوونی ژمارە )4545((
ی ساڵی )ی ساڵی )20132013(ی هەڵبژاردنەكانی ئەنجوومەنی نوێنەرانی عێراق(ی هەڵبژاردنەكانی ئەنجوومەنی نوێنەرانی عێراق
ژمارە  قانوونی  هەمواركردنەوەی  دووەم  قانوونی  ژمارە :  قانوونی  هەمواركردنەوەی  دووەم  قانوونی   :77--22--44
نوێنەرانی  ئەنجوومەنی  هەڵبژاردنەكانی  نوێنەرانی (ی  ئەنجوومەنی  هەڵبژاردنەكانی  )20132013(ی  ساڵی  )(ی  ساڵی  ))4545(ی 

عێراقعێراق
44--22--88: قانوونی سێیەم هەمواركردنەوەی قانوونی ژمارە ): قانوونی سێیەم هەمواركردنەوەی قانوونی ژمارە )4545((
ی ساڵی )ی ساڵی )20132013(ی هەڵبژاردنەكانی ئەنجوومەنی نوێنەرانی عێراق(ی هەڵبژاردنەكانی ئەنجوومەنی نوێنەرانی عێراق

هەڵبژاردنەكانی  هەڵبژاردنەكانی (ی  )20202020(ی  )(ی ساڵی  )99(ی ساڵی  ژمارە  قانوونی   :( ژمارە  قانوونی   :99--22--44
ئەنجوومەنی نوێنەرانئەنجوومەنی نوێنەران

44--33: قانوونەكانی هەڵبژاردنی ئەنجوومەنەكانی ئەو پارێزگا و : قانوونەكانی هەڵبژاردنی ئەنجوومەنەكانی ئەو پارێزگا و 
قەزا و ناحییانەی لە هەرێمێكدا ڕێك نەخراونقەزا و ناحییانەی لە هەرێمێكدا ڕێك نەخراون

هەڵبژاردنی  هەڵبژاردنی (ی  )20082008(ی  ساڵی  )(ی  ساڵی  )3636(ی  ژمــارە  قانوونی   :( ژمــارە  قانوونی   :11--33--44
ئەنجوومەنی ئەو پارێزگا و قەزا و ناحییانەی لە هەرێمێكدا ڕێك ئەنجوومەنی ئەو پارێزگا و قەزا و ناحییانەی لە هەرێمێكدا ڕێك 

نەخراوننەخراون
)3636(ی (ی  ژمــارە  قانوونی  هەمواركردنەوەی  قانوونی   :( ژمــارە  قانوونی  هەمواركردنەوەی  قانوونی   :22--33--44

هەڵبژاردنەكانی ئەنجوومەنی پارێزگا و قەزا و ناحییەكانهەڵبژاردنەكانی ئەنجوومەنی پارێزگا و قەزا و ناحییەكان
ژمارە  قانوونی  هەمواركردنەوەی  دووەم  قانوونی  ژمارە :  قانوونی  هەمواركردنەوەی  دووەم  قانوونی   :33--33--44

))3636(ی هەڵبژاردنی ئەنجوومەنی پارێزگا و قەزاكان(ی هەڵبژاردنی ئەنجوومەنی پارێزگا و قەزاكان
44--33--44: قانوونی هەمواركردنەوەی، ژمارە ): قانوونی هەمواركردنەوەی، ژمارە )114114(ی ساڵی )(ی ساڵی )20122012((
ی قانوونی ژمارە ی قانوونی ژمارە 3636ی هەڵبژاردنی ئەنجوومەنی پارێزگا و قەزا ی هەڵبژاردنی ئەنجوومەنی پارێزگا و قەزا 

و ناحییەكانو ناحییەكان

بپبابه‌ت

8888

9292

9999

101101

102102

110110

113113

113113

115115

116116

116116



9

ئەنجوومەنی  ئەنجوومەنی (ی  )20182018(ی  ساڵی  )(ی  ساڵی  )1212(ی  ژمــارە  قانوونی   :( ژمــارە  قانوونی   :55--33--44
پارێزگا و قەزاكانپارێزگا و قەزاكان

))1212( ژمارە  قانوونی  هەمواركردنەوەی  یەكەم  قانوونی   :( ژمارە  قانوونی  هەمواركردنەوەی  یەكەم  قانوونی   :66--33--44
ی ساڵی )ی ساڵی )20182018(ی هەڵبژاردنی ئەنجوومەنی ئەو پارێزگا و قەزایانەی (ی هەڵبژاردنی ئەنجوومەنی ئەو پارێزگا و قەزایانەی 

سەر بەو پارێزگایانەوەن و لە هەرێمێكدا ڕێك نەخراونسەر بەو پارێزگایانەوەن و لە هەرێمێكدا ڕێك نەخراون
44--33--77: قانوونی دووەم هەمواركردنەوەی قانوونی ژمارە : قانوونی دووەم هەمواركردنەوەی قانوونی ژمارە 
پارێزگا  ئەو  ئەنجوومەنی  هەڵبژاردنی  پارێزگا (ی  ئەو  ئەنجوومەنی  هەڵبژاردنی  )20182018(ی  ساڵی  )(ی  ساڵی  ))1212(ی 
ڕێك  هەرێمێكدا  لە  و  پارێزگایانەوەن  بەو  سەر  قەزایانەی  ڕێك و  هەرێمێكدا  لە  و  پارێزگایانەوەن  بەو  سەر  قەزایانەی  و 

نەخراوننەخراون
55: قانوونەكانی هەڵبژاردن لە هەرێمی كوردستاندا: قانوونەكانی هەڵبژاردن لە هەرێمی كوردستاندا

55--11: قانوونەكانی هەڵبژاردنی پارلەمانی كوردستان: قانوونەكانی هەڵبژاردنی پارلەمانی كوردستان
هەڵبژاردنی  هەڵبژاردنی (ی  )19921992(ی  ســاڵــی  )(ی  ســاڵــی  )11(ی  ــارە  ژمـ قــانــوونــی   :( ــارە  ژمـ قــانــوونــی   :11--11--55

ئەنجوومەنی نیشتمانیی كوردستان- عێراقئەنجوومەنی نیشتمانیی كوردستان- عێراق
55--11--22: قانوونی سێیەم هەمواركردنەوەی قانوونی ژمارە ): قانوونی سێیەم هەمواركردنەوەی قانوونی ژمارە )11(ی (ی 

ساڵی )ساڵی )19921992(ی ئەنجوومەنی نیشتمانیی كوردستان- عێراق(ی ئەنجوومەنی نیشتمانیی كوردستان- عێراق
55--11--33: قانوونی چوارەم هەمواركردنەوەی قانوونی ژمارە ): قانوونی چوارەم هەمواركردنەوەی قانوونی ژمارە )11((
عێراق  كوردستان-  نیشتمانیی  ئەنجوومەنی  عێراق (ی  كوردستان-  نیشتمانیی  ئەنجوومەنی  )19921992(ی  )ی ساڵی  ی ساڵی 

كە ژمارە )كە ژمارە )22(ی ساڵی )(ی ساڵی )20092009(ی پێ دراوە(ی پێ دراوە
55--11--44: قانوونی پێنجەم هەمواركردنەوەی قانوونی ژمارە ): قانوونی پێنجەم هەمواركردنەوەی قانوونی ژمارە )11((
ی ساڵی )ی ساڵی )19921992(ی هەڵبژاردنی پارلەمانی كوردستان كە ژمارە )(ی هەڵبژاردنی پارلەمانی كوردستان كە ژمارە )55((

ی ساڵی )ی ساڵی )20092009(ی پێ دراوە(ی پێ دراوە
ژمارە  قانوونی  هەمواركردنەوەی  حەفتەم  قانوونی  ژمارە :  قانوونی  هەمواركردنەوەی  حەفتەم  قانوونی   :55--11--55
))11(ی ساڵی )(ی ساڵی )19921992(ی پارلەمانی كوردستان كە ژمارە )(ی پارلەمانی كوردستان كە ژمارە )1515(ی ساڵی (ی ساڵی 

))20132013(ی پێ دراوە.(ی پێ دراوە.
لە  پارێزگاكان  ئەنجوومەنی  هەڵبژاردنی  قانوونەكانی  لە :  پارێزگاكان  ئەنجوومەنی  هەڵبژاردنی  قانوونەكانی   :22--55

هەرێمی كوردستانداهەرێمی كوردستاندا

هەڵبژاردنی  هەڵبژاردنی (ی  )20092009(ی  ساڵی  )(ی  ساڵی  )44(ی  ژمـــارە  قــانــوونــی   :( ژمـــارە  قــانــوونــی   :11--22--55
ئەنجوومەنی پارێزگا و قەزا و ناحییەكان لە هەرێمی كوردستانی ئەنجوومەنی پارێزگا و قەزا و ناحییەكان لە هەرێمی كوردستانی 

عێراقداعێراقدا
55--22--22: قانوونی هەمواركردنەوەی قانوونی ژمارە ): قانوونی هەمواركردنەوەی قانوونی ژمارە )44(ی ساڵی (ی ساڵی 
))20092009(ی هەڵبژاردنی ئەنجوومەنی پارێزگا و قەزا و ناحییەكان لە (ی هەڵبژاردنی ئەنجوومەنی پارێزگا و قەزا و ناحییەكان لە 

هەرێمی كوردستاندا كە ژمارە )هەرێمی كوردستاندا كە ژمارە )2121(ی ساڵی )(ی ساڵی )20112011(ی پێ دراوە(ی پێ دراوە
55--33: قانوونی سەرۆكایەتیی هەرێمی كوردستان: قانوونی سەرۆكایەتیی هەرێمی كوردستان

55--33--11: قانوونی ژمارە ): قانوونی ژمارە )22(ی ساڵی )(ی ساڵی )19921992(ی هەڵبژاردنی ڕابەری (ی هەڵبژاردنی ڕابەری 
بزووتنەوەی ڕزگاریخوازیی كوردبزووتنەوەی ڕزگاریخوازیی كورد

سەرۆكایەتیی  سەرۆكایەتیی (ی  )20052005(ی  ساڵی  )(ی  ساڵی  )11(ی  ژمــارە  قانوونی   :( ژمــارە  قانوونی   :22--33--55
هەرێمی كوردستانهەرێمی كوردستان

55--33--33: قانوونی یەكەم و دووەم هەمواركردنەوەی قانوونی : قانوونی یەكەم و دووەم هەمواركردنەوەی قانوونی 
ژمارە )ژمارە )11(ی ساڵی )(ی ساڵی )20052005(ی سەرۆكایەتیی هەرێمی كوردستان(ی سەرۆكایەتیی هەرێمی كوردستان

درێژكردنەوەی  درێژكردنەوەی (ی  )20132013(ی  ساڵی  )(ی  ساڵی  )1919(ی  ژمارە  قانوونی   :( ژمارە  قانوونی   :44--33--55
ویلایەتی سەرۆكی هەرێمی كوردستانویلایەتی سەرۆكی هەرێمی كوردستان

دابەشكردنی  دابەشكردنی (ی  )20172017(ی  ساڵی  )(ی  ساڵی  )22(ی  ژمــارە  قــانــووی   :( ژمــارە  قــانــووی   :55--33--55
ــەزراوە  ــ ــەزراوە دەســەڵاتــەكــانــی ســەرۆكــایــەتــیــی هــەرێــم بــەســەر دامــ ــ دەســەڵاتــەكــانــی ســەرۆكــایــەتــیــی هــەرێــم بــەســەر دامــ
))20182018( )(ی ساڵی  )1010(ی ساڵی  ژمارە  قانوونی  )دەستووریەكانی هەرێمدا و  ژمارە  قانوونی  دەستووریەكانی هەرێمدا و 
ی هەڵپەساردنی دامەزراوەی سەرۆكایەتیی هەرێمی كوردستانی هەڵپەساردنی دامەزراوەی سەرۆكایەتیی هەرێمی كوردستان
كاراكردنەوەی  كاراكردنەوەی (ی  )20192019(ی  ساڵی  )(ی  ساڵی  )11(ی  ژمــارە  قانوونی   :( ژمــارە  قانوونی   :66--33--55

سەرۆكایەتیی هەرێمی كوردستانسەرۆكایەتیی هەرێمی كوردستان

دیماهیدیماهی

 مختصر
 النظام

الانتخابي
 النظام الانتخابي

بالإنكليزي

سیسته‌مێ 
هه‌لبژارتنان
ب كوردى

 النظام الانتخابي
بالعربي

AV Alternative Vote
دەنگی جێگرەوە 

)ئەلتەرناتیڤ( نظام الصوت البديل

BC Borda Count سیستەمی بۆردا نظام بوردا

BV Block Vote سیستەمی بلۆك )كیتلە( نظام الكتلة

FPTP First Past The Post سیستەمی براوەی یەكەم نظام الفائز الأول

LV Limited Vote
سیستەمی دەنگی 

سنووردار
 نظام الصوت

المحدود

List PR List Proportional 
Representation

سیستەمی لیستی 
ڕێژەیی

 نظام القائمة
النسبية

MMP Mixed Member Proportional
سیستەمی ئەندامێتیی 

تێكەڵاو
 نظام العضوية

المختلطة

PBV Party Block Vote سیستەمی بلۆكی حزبی نظام الكتلة الحزبية

PR Proportional 
Representation نوێنەرایەتیی ڕێژەیی التمثيل النسبي

SNTV Single Non- 
Transferable Vote

یەك دەنگی ڕانەگوێزراوە  نظام الصوت الواحد
غير المتحول

STV Single Transferable 
Vote

یەك دەنگی ڕاگوێزراوە  نظام الصوت الواحد
المتحول

TRS Two- Round System
سیستەمی دوو خول، یان 

زۆرینەی ڕەها
 نظام الأغلبية

 المطلقة

كورتكراوەكان

پێشەکی

رادەربرین ژ بیرو هزرا مروڤی بکارئینایە ژ دەستپێکا ژیاناخو هەتا بویە مافەکێ 
چ  دەنگدان  ئــەوە  مافی  ڤی  بکارئینانا  شێوەیێ  وە  مروڤەکی،  هەر  هەرەگرنگێ 
لهەلبژارتنان یان راپرسیا، بویە ئازادیا مافێ رادەربرینێ د هەلبژارتنان دا پێنگاڤا 
هەرا گرنگە بو بەشداربونا هاولاتیان یێن مافێ دەنگدانێ هەی د بریارا سیاسی یا 
وڵاتێ وی. دیسان هەلبژاتن تاکە رێکا ئاشتیانەیە بو ئالوگورکرنا دەسەڵاتێ لهەر 
وڵاتەکی. وە جارێ گەهشتن دەسەلاتێ برێکا زوریێ و توندوتیژیێ وە بکارئينانا 
چەکی جهێ رەزامەندیێ نینە چ لناڤ هەر وڵاتەکی یان ژلایێ جڤاکا نیڤ دەولەتی. 

وە هەلبژارتن ئەو کراسە کو رەوابونێ )شرعية( ددەتە هەر دەسەڵاتەکێ.
براستی ئەف پەرتوکە وەرگێرانە ژ )عربي( بو کوردی کو چاپا ئێکێ ل ساڵا 
٢٠١١ ێ هاتبوو چاپکرن وە چاپا دووێ ل ساڵا ٢٠٢١ ێ هاتیە چاپکرن، ژبەر 
دیتنامە کو هەلبژارتن نها بویە خزمەتەکا گشتی ل زور وڵاتان، پشتی بەرپابونا 
شێوێن دیموکراسیێ بو گەهشتن و ئالوگورکرنا دەسەڵاتێ.                                                    
لسەر  درســت  زانیاریێن  پێدڤینە  تەخ  و  چین  چەندین  چەندێ  ڤێ  ژبــەر  وە 
هەلبژارتنان  برێڤەبرنا  دەزگەهێن  ل  کارمەندێن  وەک  وەربــگــرن  هەلبژارتنان 
کاردکەن، یان ئەندامێن پارتێن سیاسی، یان ماموستا و شاكردێن زانکویا، یان 
ژی چالاکڤانێن رێکخراوێن جڤاکێ سڤێل، یان دەزگەهێن راگەهاندنێ، نەخاسمە 
لسەر بابەتێ سیستەمێ هەلبژارتنان، وە دیسا ئەو سیستەمێن هەلبژارتنا ئیراقێ 
و هەرێما کوردستانێ بکارئینایە هەر ژ ساڵا ١٩٢٤ هەتا نها.                                                                                                                         
ب  کو  کـــوردی،  زمانێ  ببیتە  پەرتوکە  ئــەف  کو  دیــت  مە  چەندێ  ڤێ  لسەر 
سوپاسیڤە بەرێز )ئاسو کەریم( ژ زمانێ )عربي( کریە کوردی، دیسان سوپاسیا 
بەرێز )عصام حجي طاهر( دکەم کو ئەرکێ دیزاین و رێکخستنا ڤێ پەرتوکێ 
کریە بەری بکەڤیتە لبەر دەستێن خویندەڤانێن ژێهاتی.                                                            

سەربەست مستەفا ئامێدی
                                            دهوک

٢٠٢٣/3/٢٠                                           

1: سیسته‌می زۆرینه‌

1-1: سیسته‌می زۆرینه‌ی باو

سیسته‌می زۆرینه‌ Majoritarian چییه‌؟ سیسته‌مێكه‌‌‌ كه‌ ئه‌و پاڵێوراوە‌ی 
زۆرینه‌ی ده‌نگی ئه‌وانه‌ی ده‌نگیان له‌ هه‌ڵبژاردنێكدا داوه‌ به‌ده‌ستبهێنێ، به‌ براوه‌ی 
ئه‌و هه‌ڵبژاردنه‌ داده‌نرێ، یان ئه‌و لیسته‌ی كه‌ زۆرینه‌ی ده‌نگه‌كان له‌ »سیسته‌می 
هه‌ڵبژاردن بە لیست«دا به‌ده‌ستبهێنێ، ده‌بێته‌ براوه‌. به‌و مانایه‌، ده‌كرێ سیسته‌می 
زۆرینه‌ هه‌م له‌ شێوازی هه‌ڵبژاردنی »تاكەكەسی/ فه‌ردی« و هه‌م له‌ شێوازی 
هه‌ڵبژاردن به‌ لیستدا جێبه‌جێ بكرێ.)1( لێره‌ به‌ دواوه‌‌ جۆره‌ باوه‌كانی سیسته‌می 
زۆرینه‌ ده‌خه‌ینه‌ به‌ر باس‌ كە برێتین لە سیستەمی زۆرینەی سادە )براوەی یەكەم 
FPTP(، سیستەمی زۆرینەی ڕەها )سیستەمی دوو خول TRS(، سیستەمی 

.)BV (، سیستەمی دەنگدان بە بلۆك )كیتلەAV( دەنگدانی جێگرەوە

)FPTP( )1-1-1: سیسته‌می زۆرینه‌ی ساده )براوه‌ی یه‌كه‌م
یه‌كه‌م،  بــراوه‌ی  سیسته‌می  هــه‌س:  دیكه‌شی  ناوێكی  چه‌ند  سیسته‌مه‌  ئــه‌م 
گوێرەی  بە  یه‌كه‌م.  گه‌ڕی  زۆرینه‌ی  سیسته‌می  و  ڕێژه‌یی  زۆرینه‌ی  سیسته‌می 
هێنابێ،  به‌ده‌ست  ده‌نگه‌كانی  ژمــاره‌ی  پاڵێوراوه‌ی‌ ‌زۆرترین  ئه‌و  سیسته‌مه‌  ئه‌م 
پاڵێوراوه‌كانی دیكه‌  با كۆی ژماره‌ی ئه‌و ده‌نگانه‌ی كە  هه‌ڵبژاردنه‌كه‌ ده‌باته‌وه‌، 
به‌ده‌ستیان هێناوه‌، له‌ ژماره‌ی ده‌نگه‌كانی ئه‌و پاڵێوراوه‌ براوه‌یه‌‌، زۆرتریش بێ.)2( 
هه‌ڵبژاردنه‌  و ساكاری سیسته‌می  هه‌ره‌ ساده‌  جۆرێكی  جۆره‌ سیسته‌مه‌،  ئه‌م 
تاقه‌  و گونجاوە كه‌  ته‌با  بازنه‌یه‌ی هه‌ڵبژاردندا  ئه‌و  به‌كارهێنانی  له‌گه‌ڵ  و زۆر 

ئه‌ندامێكی هه‌یه‌.

1- بلال أمين زين الدين، النظم الانتخابية المعاصرة، دار الفكر الجامعي، الاسكندرية، مصر، ط1، 
سنة 2011، ص66

2- د. عصام نعمة اسماعيل، النظم الانتخابية، منشورات زين الحقوقية، بيروت، لبنان، ط2، سنة 
2011، ص337

با نموونەیەك بهێنینەوە، گریمان له‌ بازنه‌یه‌كی هه‌ڵبژاردندا، ژماره‌ی ئه‌وانه‌ی 
ده‌نگی ڕاستیان داوه‌ )6000( بووه‌ و پێنج پاڵێوراویش لەو بازنەیەدا كێبەركێیان 
له‌  یــه‌ك  هــه‌ر  ــه‌وت  ده‌ركـ ده‌نگه‌كان  لێكجیاكردنه‌وه‌ی  پــرۆســه‌ی  پــاش  ــردووە‌.  كـ
پاڵێوراوه‌كان ئه‌م ده‌نگانه‌ی هێناوه‌. پاڵێوراوی یه‌كه‌م )2000( ده‌نگ، پاڵێوراوی 
چــواره‌م  پاڵێوراوی  ده‌نــگ،   )1000( سێیه‌م  پاڵێوراوی  ده‌نــگ،   )1300( دووه‌م 
)900( ده‌نگ و پێنجه‌میشیان )800( ده‌نگ. وه‌ك دیاره‌، پاڵێوراوی یه‌كه‌م ده‌بێته‌ 
براوه‌ به‌و پێیه‌ی له‌وانی دیكه‌ پتر ده‌نگی هێناوه‌ و ئه‌و كورسییه‌ پارله‌مانییه‌ی بۆ 
ئه‌و بازنه‌یه‌ تەرخان كراوە‌، بەر ئەو دەكەوێ. هه‌رچه‌ندە كۆی ده‌نگه‌كانی چوار 
نیوه‌ی ژماره‌ی ده‌نگه‌ ڕاستەكان-یش  له‌  پاڵێوراوه‌كانی دیكه‌ )4000( دەنگه و 
زێتره‌. ئه‌م سیسته‌مه‌ له‌ به‌ریتانیا و ئه‌و وڵاتانه‌ی كه‌ له‌ باری مێژووییه‌وه‌ له‌ سایه‌ 
و سێبه‌ری كۆلۆنیالیزمی بریتانیادا بوون، پێڕه‌و ده‌كرێ)3( وه‌كوو كه‌نه‌دا، هیندستان 
و ویلایه‌ته‌ یه‌كگرتووه‌كانی ئه‌مریكا. هه‌روابێته‌وه‌ له‌ به‌نگلادیش، مالیزیا، نیپال، 
یه‌مه‌ن و له‌ ئه‌فریقیاشدا له‌ پۆتسوانا، كینیا، نێجیریا، ته‌نزانیا، ئۆگه‌ندا و زیمبابۆی 

به‌كارده‌هێندرێ.
بەریتانیا، سیسته‌می زۆرینه‌ی سادەی‌ به‌ پشبه‌ستن به‌ پاڵاوتنی تاكەكەسی تێدا 
به‌كارده‌هێندرێ. ئه‌مه‌ش خه‌سڵه‌ت و بچمێكی هه‌ره‌ دیاری سیسته‌می سیاسییه‌ له‌و 
وڵاته‌دا، به‌و پێیه‌ی بەریتانیا زێد و وڵاتی دایكی پێڕه‌وكردنی ئه‌م سیسته‌مه‌یه‌.)4( ئه‌م 
سیسته‌مه‌ پشت به‌ ژماره‌یه‌ك توخم و ڕەگەز ده‌به‌ستێ، له‌وانه‌ ده‌نگدان له‌ به‌ریتانیا 
له‌ بازنه‌ی بچووكی هه‌ڵبژاردندا به‌ڕێوه‌ده‌چێ. هه‌ر بازنه‌یه‌كیش تەنیا یه‌ك كو‌رسیی 
بازنه‌یه‌  ئه‌و  ده‌نگه‌كانی  زۆرینه‌ی  پاڵێوراوه‌ی  ئه‌و  و،  كراوه‌  ته‌رخان  بۆ  پارله‌مانیی 
به‌ده‌ست بهێنێ، كورسییه‌ پارله‌مانییه‌كه‌ ده‌بێته‌ هی ئه‌و، ‌بێ ئه‌وه‌ی كرابێتە مەرج‌ ده‌بێ 
ئەو پاڵێوراوەی كورسییەكەی بەردەكەوێ، ڕێژه‌یه‌كی دیاریكراوی ده‌نگه‌كانی به‌ده‌ست 
هێنابێ. ده‌شێت پاڵێوراوێك به‌ »ته‌زكیه‌» ده‌ربچێت له‌ حاڵێكدا هیچ كه‌سێكی دیكه‌ 

له‌و بازنه‌یه‌دا خۆی نه‌پاڵاوتبێ و پێویست نه‌كات هه‌ڵبژاردنی تێدا بكرێ.

3- سەرچاوەی پێشوو، ل336
4- د. ابراهيم عبد العزيز شيحا، النظم السياسية والقانون الدستوري، منشأة المعارف، الاسكندرية، 

مصر، بدون ذكر رقم وسنة الطبع، ص286

لایه‌نه‌ باش و خراپه‌كانی ئه‌م سیسته‌مه‌:
سیسته‌می هه‌ڵبژاردنی »فه‌ردی« چه‌ند لایه‌نێكی باشی هەیە‌، گرنگترینیان:

ده‌نگده‌ر، ئه‌م پرۆسه‌یه‌ی پێ ئاسانه‌ و، به‌ ساناهی پرۆسه‌ی ده‌نگدانی  	.1
تێدا به‌ڕێوه‌ده‌چێ.)5( 

یــان  ــێــك،  ــارت پ ــه‌ سیسته‌می زۆریـــنـــه‌دا،  ل ســه‌قــامــگــیــریــی حــكــوومــه‌ت:  	.2
هاوپه‌یمانێتییه‌كی تۆكمە و توند كە زۆرینه‌ به‌ده‌ستده‌هێنێ و هه‌ڵبژاردن ده‌باته‌وه‌، 
حكوومه‌تێكی به‌هێز و پته‌و و جێگیر دادەمەزرێنێ‌ و)6( به‌ هاسانی له‌ پارله‌ماندا 

متمانه‌ی لێ وه‌رناگیرێته‌وه‌.
جێبه‌جێكردنی ئه‌م سیسته‌مه‌ی هه‌ڵبژاردن، پاره‌ و پووڵێكی كه‌متری تێ  	.3

ده‌چێت.
پرۆسه‌ی ژماردن و لێكجوداكردنه‌وه‌ و هاڵاواردنی ده‌نگەكان به‌ ئاسانی  	.4

و ساده‌یی به‌ڕێوه‌ده‌چێت.
خێرا و بلەز ئه‌نجامی هه‌ڵبژاردنه‌كان ڕاده‌گه‌یه‌نرێت. 	.5

پته‌و  )ئۆپۆزیسیۆن(  بەرهەڵستێكی  سیسته‌مه‌،  ئه‌م  جێبه‌جێكردنی  به‌  	.6
بۆ  زۆرینه‌  حزبانه‌ی  یان  ئه‌و حزب،  چونكه‌  كایه‌وه،  دێته‌  پارله‌مانیی  موكمی  و 
كه‌  پێكده‌هێنن  پارله‌مانیی  به‌هێزی  ئۆپۆزیسیۆنێكی  ناهێنن،  كابینه‌  پێكهێنانی 
بچێتە‌  حوكمڕانیش  حزبی  و  ببەنەوە‌  هه‌ڵبژاردندا  دیكەی‌  خولێكی  له‌  له‌وانه‌یه‌ 

به‌ره‌ی ئۆپۆزیسیۆنی سیاسییه‌وه‌.)7( 
سه‌رباری ئه‌و لایه‌نە باشانە‌، ئه‌م سیسته‌مه‌ خه‌وش و لایه‌نی خراپیشی هه‌یه‌، 

گرنگترینیان:
ئه‌م سیسته‌مه‌ دادپه‌روه‌ری تێدا نییه‌.)8( چونكه‌ ئه‌و پاڵێوراوه‌ی زۆرینه‌ی  	.1
ساده‌  زۆرینه‌ی  حزبه‌ی  ئه‌و  و،  پارلەمان  ئەندامی  ده‌بێته‌  ده‌هێنێ،  ده‌نگەكان 
به‌ڵام  بێت،  سروشتی  كارێكی  ئه‌وه‌  ڕه‌نگه‌  پێكبهێنێ،  كابینه‌  ده‌توانێ  دەباتەوە 

5- هەمان سەرچاوە، ل341
6- اندرو رينولدز وآخرون، انواع النظم الانتخابية، ترجمة كريستينا خوشابا بتو، مؤسسة موكرياني 

للبحوث والنشر، اربيل، العراق، ط1، سنة 2007، ص73
7- د. عصام نعمة اسماعيل، سەرچاوەی پێشوو، ل340

8- د. ابراهيم عبد العزيز، سەرچاوەی پێشوو، ل383

زۆرینه‌ی ده‌نگده‌ران ده‌نگیان بۆ ئه‌و حزبه‌ نه‌داوه‌.
ئه‌م سیسته‌مه‌ نوێنه‌رایه‌تیی هه‌موو توێژ و تایفه‌كانی گه‌ل به ‌شێوه‌یه‌كی  	.2

واقیعی و ڕاسته‌قینه‌ ناكات.
ناكه‌وێته‌وه‌.  لێ  حزبی  و  )پلورالیزم(ی سیاسی  فره‌یی  ئه‌م سیسته‌مه‌،  	.3
به‌ڵكه‌ له‌ ئه‌نجامی پێڕه‌وكردنی دوورودرێژی ئه‌م سیسته‌مەدا،‌ سیسته‌می دووانه‌ی 
حزبی دێته‌ گۆڕێ)9( ، واتە دوو حزبی سیاسیی به‌هێز كۆنترۆڵی ژیانی سیاسی 
له‌ وڵاتدا ده‌كه‌ن. هه‌ڵبه‌ت ئه‌مه‌ به‌م مانایه‌ نییه‌ كه‌ له‌ته‌ك هه‌ردوو حزبی گه‌وره‌دا، 
چه‌ند حزبێكی بچووكی كز و لاواز لە شانۆ و گۆڕەپانی سیاسیدا بوونیان نییە.

ئه‌م سیسته‌مه‌ نوێنه‌رایه‌تی پێكهاته‌ نه‌ته‌وه‌یی و ئایینییه‌كان به ‌شێوه‌یه‌كی  	.4
ڕاست و دروست ناكات. چونكه‌ پاڵێوراوه‌كانی ئه‌م پێكهاتانه‌ به‌ زه‌حمه‌ت ده‌شێن 

زۆرینه‌ی پێویست بۆ بوونە نوێنەر لە ئەنجوومەنەكاندا به‌ده‌ست بهێنن.)10( 
ئه‌و  دژواره‌)11(.  و  سه‌خت  ئافره‌تانیش  بۆ  سیسته‌مه‌  ئه‌م  هه‌روابێته‌وه‌  	.5
پارله‌مانانه‌ی له‌ ئه‌نجامی پێڕه‌وكردنی ئه‌م سیسته‌مه‌ دێنه‌كایه‌وه‌، به‌زۆری ڕا و 
بۆچوونه‌كانی ژنان ده‌رنابڕن و له‌ ئه‌نجامی ئه‌و سیسته‌مەشدا له‌ به‌شی خوارووی 
وه‌ك  له‌وما  پەراوێزخراون.  و  بێبه‌ش  پارله‌مان  ئه‌ندامێتیی  له‌  ئافره‌تان  جیهاندا 
تێبینی ده‌كرێ هه‌ڵبژاردنی ئافره‌تان بۆ ئه‌ندامێتیی پارله‌مان له‌ سیسته‌می زۆرینه‌دا 

له‌ چاو سیسته‌می نوێنه‌رایه‌تیی ڕێژه‌یی زۆر كه‌متره‌.
و  تیره‌كان  و  خێڵ  پاڵێوراوه‌كانی  به ‌ئاسانی  سیسته‌مه‌دا  له‌م  هــه‌روا  	.6
یه‌ك  كه‌  بازنانه‌ی  له‌و  پارلەمەنتار  ده‌بنه‌  و  ده‌هێنن  پێویست  زۆرینه‌ی  ئولداران 
ئه‌ندامیان هه‌یه‌.)12( به‌م پێیه‌ پارله‌مانێك دێته‌ ئاراوه‌ كه‌ سه‌رۆك خێڵ و شێخ و 

ئولدارانی تێدا باڵاده‌ست ده‌بێت. 
)TRS( )1-1-2: سیسته‌می زۆرینه‌ی ڕه‌ها )سیسته‌می دوو خول

ئــامــاژەی بۆ كــرا، سیسته‌می زۆریــنــه‌ی ســاده‌ كە له‌ چه‌ند وڵاتێكی  وەكــوو 
جیهاندا پێڕەودەكرێ، سۆنگه‌ی نادادپه‌روه‌ری بووه‌ كه‌ ده‌نگی هه‌ڵبژێر به‌ شێوه‌یه‌ك 

9- د. عصام نعمة، سەرچاوەی پێشوو، ل345
10- هەمان سەرچاوە، ل345

11- اندرو رينولدز وآخرون، سەرچاوەی پێشوو، ل83

)ورقة اقتراع الفائز الأول في فلسطين(

ورقة اقتراع نظام الفائز الأول في الانتخابات الهندية

ته‌رجه‌مه‌ بكرێ كه‌ هاوشانی كورسییه‌كان بێ له‌ ئەنجوومەنەكانی نوێنه‌رایه‌تیدا. 
له‌وما فیكری مرۆیی، توانیویه‌ سیستەمێكی دیكه‌ دابهێنێ، یان سیسته‌می زۆرینه‌ی 
و  بێ  دادپه‌روه‌رانه‌تر  كه‌  هه‌مواربكاته‌وه‌  گونجاو  و  له‌بار  به‌ شێوه‌یه‌كی  ساده‌ 
واقیعی سه‌نگی هێزه‌ سیاسییه‌كان له‌ كۆمه‌ڵگه‌دا ڕەنگ پێ بداتەوە. به‌م شێوه‌یه‌ 
سیسته‌می زۆرینه‌ی ڕه‌ها داهێنراوە، بەو مانا و مەبەستەی كە‌ ئه‌و پاڵێوراوه‌، یان 
لیسته‌ حزبییه‌ی زۆرینه‌ی ڕه‌های ده‌نگه‌ ڕاسته‌كان بهێنێ، له‌ هه‌ڵبژاردن ده‌باته‌وه‌. 
وه‌ك دیاره‌ ئاسان نییه‌ پاڵێوراوێك له‌ بازنه‌كه‌ی خۆیدا كه‌ له‌سه‌ر بنه‌مای فه‌ردی 
بێت، یان لیستێكی هه‌ڵبژاردن زێتر له‌ نیوەی‌ ده‌نگه‌ ڕاسته‌كان بهێنێ، له‌وما گه‌ڕێكی 
دیكه‌ی هه‌ڵبژاردن دەكرێتەوە. له‌ گه‌ڕی دووه‌مدا ورده‌كارییه‌كانی به‌ڕێوه‌چوونی 
هه‌ڵبژاردن له‌ وڵاتێكه‌وه‌ ده‌گۆڕێ بۆ وڵاتێكی دیكه‌، به‌ڵام ئه‌وه‌ی زێتر باوه‌ له‌ گه‌ڕی 
دووه‌مدا، هه‌ڵبژاردن له‌ نێوان ئه‌و دوو پاڵێوراوه‌دا، یان ئەو دوو لیستەدا ده‌كرێتەوە 
كه‌ ده‌نگی یه‌كه‌م و ده‌نگی دووه‌میان هێناوه‌، له‌ گه‌ڕی دووه‌مدا كێهه‌یان زۆرینه‌ی 
ساده، یان ڕێژه‌یی بهێنێ ئه‌و به‌ براوه‌ داده‌نرێت. لێره‌دا به‌ پێویست ده‌زانرێ 
جیاوازی له‌ نێوان سیسته‌می زۆرینه‌ی ڕه‌ها، یان وه‌ك ده‌گوترێ سیسته‌می دوو 
گه‌ڕ )خول( و له‌ نێوان سیسته‌مێكی دیكه‌ی هه‌ڵبژاردندا بكرێت كه‌ پێی ده‌گوترێ 
هه‌ڵبژاردنی ناڕاسته‌وخۆ كه‌ ئەویش به‌ دوو قۆناخ به‌ڕێوه‌ده‌چێ. له هەڵبژاردنی 
ناڕاستەوخۆدا،‌ قۆناخی یه‌كه‌م ئەركی هه‌ڵبژێران Electorates ئه‌وه‌یه‌ چه‌ند 
بریكار )وه‌كیل، مه‌ندوب(ێك بۆ خۆیان هه‌ڵبژێرن، له‌ قۆناخی دووه‌مدا ئه‌و نوێنه‌ر 
یان بریكارانە لە بری ئەوان‌، ئه‌ركی هه‌ڵبژاردنی ئه‌ندامانی پارله‌مانیان ده‌كه‌ویته‌ 
پێڕه‌وی  عێراقدا  له‌  پاشایه‌تیدا  سه‌رده‌می  له‌  دوایــی،  سیسته‌مه‌ی  ئه‌م  ئه‌ستۆ. 
هه‌ڵبژاردنی  ئه‌م سیسته‌مه‌ی  هه‌ر  میسریش  )1923(ی  ده‌ستووری  كــراوه‌.  لێ 
ئه‌وه‌ی  پێش  په‌سند كردبوو‌،  پارله‌مان  ئه‌ندامانی  بۆ هه‌ڵبژاردنی  ناڕاسته‌وخۆی 
هه‌موار بكرێته‌وه‌. هه‌روابێته‌وه‌ له‌ هه‌ڵبژاردنی سه‌رۆكی ویلایه‌ته‌ یه‌كگرتووه‌كانی 

ئه‌مریكاشدا پێڕه‌وی لێ ده‌كرێ.
لایه‌نه‌ باشه‌كانی ئه‌م سیسته‌مه‌:

ئه‌م سیسته‌مه‌ به‌ جۆرێكی سیسته‌می زۆرینه‌ داده‌نرێت. واتە ئه‌و سیمایانه‌ی 
تێدایه‌ كه‌ له‌و سیسته‌مانه‌دا هه‌ن و زۆرینه‌ی ئه‌و خه‌وش و كه‌موكورتییانه‌ی له‌ 
زۆرینه‌ی ساده‌دا ئاماژه‌مان پێ كردن، له‌م جۆره‌شیاندا هه‌ن. سەرباری هەندێش، 
گرنگترین  هه‌یه‌.  به‌ خۆی  تایبه‌ت  و خراپی  باش  لایه‌نی  ئه‌م سیسته‌مه‌ هه‌ندێ 

لایه‌نی باشی ئه‌م جۆره‌یان برێتین له‌:
گریمانه‌ ده‌كرێ كە ئه‌م سیسته‌مه‌ هانی فره‌ حزبی )پلورالیزم( بدات، به‌ڵام  	.1
به‌كرده‌وه‌ وا ناكەوێتەوە و له‌ ئه‌نجامی پێڕه‌ویكردن له‌م سیسته‌مه‌، سیسته‌مێكی 
دووانەی حزبی، یان سیسته‌مێكی سێینه‌ی حزبایه‌تی له‌و ده‌وڵه‌ته‌دا دێته‌ ئاراوه‌ 

كه‌ ئه‌م سیسته‌مه‌ی تێدا گیراوه‌ته‌ به‌ر.
ئه‌م سیسته‌مه‌ ده‌رفه‌تێكی دیكه‌ به‌ هه‌ڵبژێران ده‌دات كه‌ بیر له‌ پاڵێوراوان  	.2
بكه‌نه‌وه‌ و ڕای خۆیان بگۆڕن و، پاشان له‌ گه‌ڕی دووه‌مدا دەنگ بۆ پاڵێوراوی 

دڵخوازی خۆیان بده‌ن.)13(
هه‌ڵبژاردندا  دووه‌مــی  گه‌ڕی  له‌  ده‌دات  پاڵێوراوان  هانی  ئه‌م سیسته‌مه‌  	.3
هەڤاڵبەندی بكه‌ن تا ده‌نگی ئه‌و پاڵێوراوانه‌ی له‌ گه‌ڕی یه‌كه‌مدا، پله‌ی یه‌كه‌م و 
دووه‌میان به‌ده‌ست نه‌هێناوه‌، ده‌نگ بۆ یه‌كێك له‌و دوو پاڵێوراوه‌، یان دوو لیسته‌ 

بده‌ن كه‌ كه‌وتوونه‌ته‌ گه‌ڕی دووه‌م و كێبه‌ركێی یه‌كتری ده‌كه‌ن.
گرنگترین خه‌وش و له‌كه‌ی ئه‌م سیسته‌مه‌ برێتین له‌:

ئه‌م سیسته‌مه‌ گوشارێكی زۆر ده‌خاته‌ سه‌ر ئه‌و دەستەیە‌ی كه‌ پرۆسه‌ی  	.1
هه‌ڵبژاردن به‌ڕێوه‌ده‌بات. ئاخر ئەو دەستەیە ده‌بێ له‌ ماوه‌یه‌كی كورتدا پرۆسه‌ی 
گەڕێكی دیكەی هەڵبژاردن‌ ڕێكبخات و به‌زۆریش هه‌ر تەنیا پازده‌ ڕۆژێك دەكەوێتە 

نێوان گەڕی یەكەم و دووەمەوە.
پاره‌یه‌كی  هه‌ڵبژاردن،  كرده‌كانی  و  پرۆسه‌  تــه‌واوی  بۆ  سیسته‌مه‌،  ئه‌م  	.2

زۆری ده‌وێت.)14(
هه‌روا له‌وانه‌یه‌ ئه‌م سیسته‌مه‌، هه‌ڵبژێران بخاته‌ دۆخ و بارێكی ناجێگیر  	.3
و پڕ گومانه‌وه‌، به‌ تایبه‌تی له‌ ماوه‌ی نێوان كارڕاییه‌كانی هه‌ڵبژاردن و ڕاگه‌یاندنی 

ئه‌نجامه‌كانی گه‌ڕی یه‌كه‌مدا.
ئه‌م سیسته‌مه‌ له‌وانه‌یه‌ ته‌بایی و پێكه‌وه‌هه‌ڵكردنی جڤاكی و ئاشته‌وایی  	.4
سیاسی به‌زه‌حمه‌ت و ئاستەم بخات. ده‌ق ئه‌مه‌ له‌ هه‌ڵبژاردنه‌كانی سه‌رۆكایه‌تیی 
یه‌كگرتووه‌كاندا  نــه‌تــه‌وه‌  سه‌رپه‌رشتی  لــه ‌ژێــر  كــه‌  قــەومــا   ]1992[ ئــه‌نــگــۆلادا 

13- سەرچاوەی پێشوو، ل216
14- سەرچاوەی پێشوو، ل217

به‌ڕێوه‌چوون و، له‌ئه‌نجامدا )خوسیه‌ دوس سانتۆس(، )49%(ی ده‌نگه‌كانی هێنا، 
ده‌نگه‌كانی  )40%(ی  یونیتا  بزووتنه‌وه‌ی  ڕابــه‌ری  سافیمبی  جۆناس  له‌كاتێكدا 
برده‌وه‌.)15( لێ له‌ بری ئه‌وه‌ی گه‌ڕی دووه‌م له ‌نێوان ئه‌و دوو پاڵێوراوه‌دا ئه‌نجام 
بدرێ، ڕابه‌ری بزووتنه‌وه‌ی یونیتا ]يه‌كێتیی نیشتمانی له‌پێناو سه‌ربه‌خۆیی ته‌واوی 
ئه‌نگۆلادا[ جارێكی دیكه‌ ده‌ستی به‌ شه‌ڕ كرده‌وه‌ و وڵاتی خسته‌وه‌ به‌ر گه‌ڕێكی 

دیكه‌ی شه‌ڕ و كوشتاری ناوخۆوە.

 :‌)AV( 1-1-3: سیسته‌می ده‌نگی جێگره‌وه
ئه‌م سیسته‌مه‌ش به‌ سیسته‌می زۆرینه‌ی یه‌ك گه‌ڕ )خول( و جێگره‌وه‌ داده‌نرێت. 
ئه‌م سیسته‌مه‌ بۆ خۆلادان و دووركەوتنەوە لە خه‌وشه‌كانی سیستەمی هه‌ڵبژاردن 
له‌  یه‌كێك  كه‌  ده‌خوازێت  وا  ئه‌م سیسته‌مه‌  ده‌كرێت.  لێ  پێڕه‌وی  دوو خول،  به‌ 
پاڵێوراوه‌كان زۆرینه‌ی ڕه‌ها به‌ده‌ستبهێنێ. ده‌نگدان به‌و شێوه‌یه‌ ده‌بێت كه‌ ئەو 
لە كارتی  بـــژارده‌ی خــۆی،  و  به‌پێی حــه‌ز و ویست  بە هه‌ڵبژێر ده‌درێـــت،  مافە 
پاڵێوراوێكی  له‌ ‌به‌رانبه‌ر   )1( نمره‌  واتە  بكاته‌وه‌،  ڕێز  پاڵێوراوه‌كان  دەنگداندا 
له‌   )3( نمره‌  و  دیكه‌  ناوێكی  به‌رانبه‌ر  له‌   )2( نمره‌  و  دابنێ  خۆی  دڵخوازی 
هه‌مبه‌ر ناوێكی تر و به‌مجۆره پێدا بڕۆ‌.)16( له ‌كاتی جیاكردنه‌وه‌ی ناوی پاڵێوراوه‌ 
براوه‌كان بۆ دیاریكردنی ئه‌و پاڵێوراوه‌ی كه‌ زێتر له ‌نیوه‌ی ده‌نگه‌كانی هێناوه‌، 
ئه‌گه‌ر هیچ كامێكیان نیوه‌ زێتری نه‌هێنابێ، ئه‌وا ئه‌و پاڵێوراوه‌ی كه‌مترین ده‌نگی 
دیكه‌  و جارێكی  دوورده‌خرێته‌وه‌  دیكه‌  به‌وانی  بــه‌راورد  به‌  هێناوه‌  »تفضیلی« 
ده‌نگه‌كان لێكجودا ده‌كرێنه‌وه‌ بۆ زانینی كه‌سی براوه‌ و به‌مشیوه‌‌یه‌ تا له‌ كۆتادا 
سیسته‌مه‌  ئه‌م  ده‌بێ  ده‌باته‌وه‌.  پارله‌مانییەكە  كورسییە  و  ده‌رده‌چــێ  یه‌كێكیان 
و  فه‌ردییه‌  بنه‌مای  له‌سه‌ر  خۆپاڵاوتن  كه‌  پێڕه‌وبكرێ  هه‌ڵبژاردندا  بازنانه‌ی  له‌و 
هه‌ڵبژاردن به‌یه‌ك گەڕ ده‌كرێت و كه‌س كورسیی په‌رله‌مانی ناباته‌وه‌ ئه‌گه‌ر زۆرینه‌ی 
ڕه‌های ده‌نگی ئه‌و كه‌سانه‌ به‌ده‌ست نه‌هێنێ كه‌ ده‌نگیان داوه‌. بۆ ماوه‌یه‌كی كه‌م 
ئه‌م سیسته‌مه‌ له‌ كه‌نه‌دا پێڕه‌وی لێ كراوە و ئێستاش له‌ هه‌ر یه‌ك له‌ ئوسترالیا، 

15- اندرو رینولدز واخرون، سەرچاوەی پێشوو، ل101
16- د. عصام نعمه‌ اسماعیل، سەرچاوەی پێشوو، ل360

فیجی و پاپوادا به‌كارده‌هێنرێ. 
لایه‌نه‌ باش و خراپه‌كانی ئه‌م سیسته‌مه‌:

ئه‌م سیسته‌مه‌ له‌ ڕووی باشی و خراپییه‌وه‌ هاوشێوه‌ی زۆرینه‌ی ڕه‌هایه‌، له‌گه‌ڵ 
ئه‌وه‌شدا هه‌ندێ لایه‌نی باشی خۆی هه‌یه‌، گرنگترینیان:

له‌به‌ر ئه‌وه‌ی كه‌ له‌م جۆره‌دا هه‌ڵبژاردن به‌ یه‌ك گەڕ ده‌كرێ نه‌ك به‌ دوو  	.1
گه‌ڕ، تێچووی پرۆسه‌ی هه‌ڵبژاردن له‌چاو سیسته‌می زۆرینه‌ی ڕه‌هادا، زۆر كه‌متره‌. 
له‌هه‌مانكاتدا گوشارێكیش ناخاته‌ سه‌ر ئه‌و لایه‌نه‌ی هه‌ڵبژاردنەكە به‌ڕێوه‌ده‌بات.

ئه‌و سیسته‌مه‌ چه‌ند )هەڵبژاردە/ اختیارات- Choice(ێك به‌ هه‌ڵبژێر  	.2
ده‌دا كه‌ به‌ ئاره‌زووی خۆی پله‌به‌ندی بۆ پاڵێوراوان بكات و ده‌رفه‌تێكی فره‌ له 

‌به‌رده‌م هه‌ڵبژێری ڕاڕا و خۆ ساغ نەكەرەوەدا ده‌كاته‌وه‌.
زه‌ق  وڵات  له‌  ناوه‌نجییه‌كان  ئاراسته‌  و  تــه‌وژم  ڕۆڵــی  ئه‌م سیسته‌مه‌  	.3
ناچار  پاڵێوراوان  و  سیاسییه‌كان  حزبه‌  سیسته‌مه‌  ئه‌م  چونكه‌  ده‌كــاتــه‌وه‌. 
ده‌كات به‌ دوای ده‌نگی لایه‌نگرانی خۆیاندا بگه‌ڕێن و ده‌نگی ئه‌وانه‌ی كه‌ له‌ 
)هەڵبژاردە/ اختیار- Choice(ی دووه‌مدان به‌ده‌ستبهێنن.)17( له‌ سۆنگه‌ی 
ئه‌مه‌شه‌وه‌، پاڵێوراو هه‌وڵ ده‌دات پشتیوانی له‌ كێشه‌ و به‌رژه‌وه‌ندی هه‌مووان 
بكات و به‌ شێوه‌یه‌كی فره‌وان بایه‌خ و گرنگییان پێ بدات، له‌بری ئه‌وه‌ی تەنیا 
ته‌كه‌ز له‌سه‌ر ئامانج و به‌رژه‌وه‌ندیی ده‌سته‌ و توێژێكی دیاریكراو بكات، یان 
و  په‌ڕگیر  ته‌وژمی  و  ئاراسته‌  و  تایه‌فی  پرسگرێكی  و  كێشه‌  له‌سه‌ر  ته‌كه‌ز 

سه‌ره‌ڕۆ بكات.
لایه‌نه‌ خراپه تایبه‌ته‌‌كانی ئەم سیسته‌مه‌‌:

تا  ده‌نــگــه‌كــان،  لێكجوداكردنه‌وه‌ی  و  ــاردن  ژمـ پــرۆســه‌ی  ئـــه‌وه‌ی  لــه‌بــه‌ر  	.1
به‌  پێویستی  ئه‌مه‌ش  به‌ چه‌ند قۆناخێكدا ده‌ڕۆن.  براوەی یەكەم دیاری بكرێت، 
كاتێكی زۆره‌، له‌وما پرۆسه‌ی ڕاگه‌یاندن و ڕاستاندنی ئه‌نجامه‌ كۆتاییه‌كان دوا 
ده‌كه‌وێت و بله‌ز ته‌واو نابێت. ژ بەر ڤێ چەندێ، له‌و وڵاتانه‌ی كه‌ تازه‌ له‌ شه‌ڕ 
و كوشتاری ناوخۆیی، یان لە داگیركاریی بێگانه‌ ڕزگاریان بووه‌، گومان دەخرێتە 
سەر ئه‌نجامه‌كان و پرۆسه‌ی هه‌ڵبژاردن و له‌ئه‌نجامدا دەبێتە هه‌ڕه‌شه‌ بۆ سەر‌ 

17- سەرچاوەی پێشوو، ل93

سه‌قامگیریی سیاسی و كۆمه‌ڵایه‌تی له‌ وڵاتدا.
پاڵێوراوی  كه‌  هه‌ڵبژاردندا  بازنه‌یه‌كی  له‌  سیسته‌مه‌  ئه‌م  پێڕه‌وكردنی  	.2
زۆری تێدا بێت، چه‌ند گرفت و سه‌ختییه‌ك دێننه‌ ڕێگه‌ی پرۆسه‌كانی ده‌نگدان له‌ 
ده‌وڵه‌تێكدا كه‌ ڕێژه‌ی بێسه‌وادی و نه‌خوێنده‌واری زۆر بێت.)18( هه‌روا پرۆسه‌كانی 
و  ئه‌نجامه‌كان  ڕاگه‌یاندنی  دواكه‌وتنی  و  ده‌نگەكان  لێكجیاكردنه‌وه‌ی  و  ژماردن 

ڕاستاندنیان‌ پێویستیان به‌ ماوه‌یه‌كی درێژ هه‌یه‌.

)BV( «1-1-4: سیسته‌می هەڵبژارتنێن بلۆك »كیتله‌
به‌پێی سیسته‌می بلۆك‌ كه‌ به‌ جۆرێكی سیسته‌می زۆرینه‌ داده‌نرێ، تەنیا لە‌ 
بازنه‌ی هه‌ڵبژاردنی فرە ئه‌ندامێتیدا پێڕه‌وده‌كرێ كه‌ هه‌ڵبژێر ئەو مافەی هه‌یه‌ 
له‌ به‌رانبه‌ر ئه‌و ناوانه‌ی خۆی به‌ چاكیان ده‌زانێ بە ئەندازەی ژماره‌ی كورسییه‌ 
ته‌رخانكراوه‌كانی ئه‌و بازنه‌یه‌، ئاماژە دابنێ.)19( لێ شێوه‌ی هەرە باو ئه‌وه‌یه‌ 
ته‌رخانكراوه‌كان  كورسییه‌  ژمــاره‌ی  به ‌ئەندازەی  لیستێك  خۆی  هه‌ڵبژێر  كه‌ 
چێ بكا و، ناوی پاڵێوراوه‌ دڵخوازه‌كانی خۆی یه‌ك دوای یه‌ك تێدا تۆمار و 
ڕێز بكات. ئه‌و كه‌سه‌ ده‌باته‌وه‌ كه‌ زۆرترین ده‌نگ بهێنێ. براوه‌ی دووه‌م ئه‌و 
پاڵێوراوه‌ ده‌بێ كه‌ له‌ دوای ئه‌و دێت و به‌مشێوه‌یه‌ كورسییه‌ ته‌رخانكراوه‌كانی 
ئه‌و بازنه‌یه‌ پڕ ده‌كرێنه‌وه‌. لێره‌دا سیسته‌می زۆرینه‌ی ساده‌، یان براوه‌ی یه‌كه‌م 
پێڕه‌و ده‌كرێ، به‌ڵام له‌ با‌زنه‌یه‌كی فره‌ ئه‌ندامێتیدا. به‌مشێوه‌یه‌ ئه‌م سیسته‌مه‌ 
ده‌كرێ هه‌م به‌سه‌ر پاڵاوتنی فه‌ردی و هەم له‌ رێگه‌ی لیسته‌كانیشه‌وه‌ جێبه‌جێ 

بكرێت.
و  فۆكلاند  دورگه‌كانی  كامیرۆن،  سووریا،  لاوس،  كوێت،  له‌  سیسته‌مه‌  ئه‌م 
 1997 تا  فلیپین-یش  و  تایلاند  له‌  و  ده‌كــرێ  لێ  پێڕه‌وی  مالدیف  دورگه‌كانی 
1992دا  له‌  نوێنه‌رایه‌تی  هه‌ڵبژاردنه‌كانی  له‌  مه‌نگۆلیا-ش  هەروا  به‌كارهێنراوە. 

به‌كاریهێناوە.
ئه‌م سیسته‌می كیتله‌یه‌ له‌و وڵاتانه‌دا په‌نای بۆ بردراوه‌ كه‌، یان ئه‌وه‌تا حزبی 

18- هەمان سەرچاوە، ل94
19- سەرچاوەی پێشوو، ل85

بچووكیان هەیه، یان هه‌ر له‌بنی حزبیان تێدا نییه‌. ساڵی )1989( ئه‌رده‌ن ئەو 
له‌  لێ  دەكــرد.  لێ  پێڕه‌وی  تا ساڵی 2003  عێراق-یش  به‌كارهێنا.  سیستەمەی 
به‌  نه‌بوون  ڕازی  و  نیگه‌رانی  چونكه‌  هێنراوە،  لێ  وازی  وڵاتانه‌دا  ئه‌و  هه‌موو 

ئه‌نجامه‌كانی لێ دەكەوێتەوە.)20( 
لایه‌نه‌ باش و خراپه‌كانی ئه‌م سیسته‌مه‌:

ئه‌م سیسته‌مه‌ زۆربه‌ی لایه‌نه‌ باشه‌كانی سیسته‌می زۆرینه‌ی ساده‌ی تێدایه‌ 
و  ئه‌وه‌شدا هه‌ندێ سیما  له‌گه‌ڵ  به‌ڕێوه‌ده‌چێ،  تێدا  یه‌كجار  به‌  كه‌ هه‌ڵبژاردنی 

خه‌سڵه‌تی تایبه‌ت به‌ خۆی هه‌یه‌، گرنگترینیان:
له‌ ڕووی پرۆسه‌ی ده‌نگدان بۆ پاڵێوراوانەوە‌، هه‌ڵبژێر ژماره‌یه‌ك )هەڵبژاردە( 	.1
ی له‌به‌رده‌م دایه‌ و ده‌توانێ به‌ ئاره‌زووی خۆی ناوی ئه‌و پاڵێوراوانه‌ی خۆی به 
‌چاكیان ده‌زانێ ده‌ستنیشان بكات، جا ناوی یه‌ك پاڵێوراو ده‌ستنیشان بكا، یان 
دووان و سێیان، به‌ڵام له‌ هه‌موو بارێكدا نابێ له‌ ژماری كورسییه‌ ته‌رخانكراوه‌كان 

بۆ ئه‌و بازنه‌یه‌ زۆرتر بن.
پاره‌ی  هه‌ڵبژاردن  پرۆسه‌كانی  به‌گشتی  دارایــیــه‌وه‌،  تێچووی  ڕووی  له‌  	.2

كه‌میان تێ ده‌چێ.
ئه‌م سیسته‌مه‌ به ‌شێوه‌یه‌كی نموونه‌یی له‌ هه‌ڵبژاردنی سه‌ندیكا و یه‌كێتییه‌  	.3
عێراق  هه‌ڵبژارنه‌كانی  له‌  ده‌رده‌كــه‌وێ  وه‌كوو  و  ده‌كرێ  جێبه‌جێ  پیشه‌ییه‌كاندا 
و  ده‌كــرێ سیما  كــراوه‌. چونكه‌  لێ  پێڕه‌وی  درێژ  ماوه‌یه‌كی  بۆ  كوردستاندا  و 
پاڵاوتنی  ڕێگه‌ی  له‌  هه‌ڵبژاردن  هەم  و  لیست  به‌  هه‌ڵبژاردن  هەم  خه‌سڵه‌ته‌كانی 

فه‌ردییه‌وه‌ به‌یه‌كه‌وه‌ كۆبكاته‌وه‌.
ئه‌م سیسته‌مه‌ وه‌كوو جۆره‌كانی دیكه‌ی سیسته‌می زۆرینه‌، ده‌بێ پاڵێوراو  	.4
خۆی، هەڵمه‌تی هه‌ڵبژاردن بۆ خۆی بكات و ته‌نیا پشت به‌ كۆمه‌كی ئه‌و حزبه‌ 

نه‌به‌ستێ كه‌ ئه‌وی بۆ ئەندامێتی پاڵاوتووه‌.
خه‌وشه‌كانی ئه‌م سیسته‌مه‌:

ئه‌نجامه‌كانی پێڕەویكردن له‌م سیسته‌مه‌ لەو دەوڵەتەی پەنای بۆ دەبردرێ  	.1

20- هەمان سەرچاوە، ل85

بە هەلومەرجی سیاسی و هاوسه‌نگیی هێزه‌كانەوە گرێدراون. له‌ ده‌وڵه‌تێكدا كه‌ 
ده‌كات  وا  ئه‌وا  بن،  به‌هێز  و  بشكێ  هه‌ڵبژێراندا  به‌سه‌ر  ده‌سه‌ڵاتیان  حزبه‌كان 
هه‌ندێ له‌ هه‌ڵبژێران ته‌نیا و ته‌نیا ده‌نگ به‌ حزبی حوكمڕان بده‌ن.)21( ئه‌مه‌ش فره‌ 

حزبی و سیاسی له‌ وڵاتدا ده‌خاته‌ به‌ر مەترسییەوە.
نێوان  له‌  ده‌نگه‌كان  په‌رتوبڵاویی  ده‌كــات  وا  خــۆی،  خه‌سڵه‌ته‌  ئه‌و  هه‌ر  	.2
چه‌ند پاڵێوراوێكدا به‌تایبه‌تی ئه‌و پاڵێوراوانه‌ی پشتیان به‌ ڕابه‌ره‌ ئایینییه‌كان، یان 
خێڵه‌كییه‌كانه‌وه‌ گه‌رمه،‌ ببێته‌ هۆیه‌ك كه‌ ژیانی حزبایه‌تی بكه‌وێته‌ به‌ر مه‌ترسییه‌وه‌ 
و)22( عه‌شیره‌تگه‌ری، تایفه‌گه‌ری، ناوچه‌گه‌ری و بیروڕای ئایینی بخزێنه‌ ناو بنیات 

و په‌یكه‌ری حزبەكان و له‌ناوه‌وه‌ بنكۆڵ و گه‌نده‌ڵیان بكه‌ن.

21- سەرچاوەی پێشوو، ل86
22- هەمان سەرچاوە، ل86

ورقة اقتراع أفغانية وفق نظام الأغلبية المطلقة

ورقة اقتراع فيجي

1-2: سیسته‌می دیكه‌ی زۆرینه‌
ڕێژه‌یی،  و  زۆرینه‌  واتە  هه‌ڵبژاردندا؛  ناسراوی  سیسته‌می  هــه‌ردوو  له‌ته‌ك 
دوو  له‌و  كام  هیچ  ناو  نه‌خرێنه‌  له‌وانه‌یه‌  كه‌  دیكەش‌ هه‌ن  چه‌ند سیسته‌مێكی 
جۆره‌ی سه‌ره‌وه‌ و هه‌ندێ كه‌س به‌ سیسته‌مگه‌لێكی ناوازە و تایبه‌تیان بزانن، 
ڕێژه‌ییەوە.  یان  زۆرینه‌،  تای سیسته‌می  ده‌كه‌ونه‌  زێتر  وایه‌  پێیان  خه‌ڵكێكیش‌ 
ئه‌م سیسته‌مانه‌ ده‌نگه‌كان به ‌شێوه‌یه‌ك بۆ كورسی ده‌گۆڕن كه‌ ده‌كه‌ونه‌ نێوان 
له‌  به‌ڵام  زۆرینه‌وە.  سیسته‌می  ئه‌نجامه‌كانی  و  ڕێژه‌یی  سیسته‌می  چه‌ندێتیی 
پارله‌مانی  كورسیی  بۆ  هه‌ڵبژێران  ده‌نگه‌كانی  میكانیزمی  دیاریكردنی  ڕێگه‌ی 
لــه‌ سیسته‌می  لــێــكــجــوداكــردنــه‌وه‌ی سیسته‌می زۆریــنــه‌  بــۆ  پــێــوه‌رێــك  ــوو  وه‌كـ
كه‌‌  دەبێتەوە  ڕوون  ده‌دوێین،  له‌و سیسته‌مانه‌  كه‌  بەڵام  ڕێژه‌یی،  نوێنه‌رایه‌تیی 
ده‌خرێنه‌ چوارچێوه‌ی كام جۆری سه‌ره‌وه‌. ئێمه‌ پێمان وایه‌، ئه‌و سیسته‌مانه‌ی 
میكانیزمی  زۆرینه‌وه‌، چونكه‌  بنه‌ماڵه‌ی سیسته‌مگه‌لی  ناو  ده‌كه‌ونه‌  هه‌ڵبژاردن 
گۆڕینی ده‌نگه‌كان بۆ كورسیی پارله‌مانیی، پشت به‌ زۆرینه‌ی ده‌نگه‌كان ده‌به‌ستێ، 
یه‌ك  به‌شی  به‌ده‌ستهێنانی  بۆ  هه‌ڵبژاردن  تێكڕای  یان  هاوبه‌ش،  كۆلكه‌ی  نه‌ك 
سیسته‌می  له‌  پێ  ڕێژه‌یی  نوێنه‌رایه‌تیی  سیسته‌می  كه‌  پارله‌مانیی  كورسیی 
زۆرینه‌ جیا ده‌كرێته‌وه‌. هه‌ندێ كه‌سیش ئه‌م سیسته‌مانه‌، وه‌كوو جۆرێكی تایبه‌ت 
ده‌بینن، له‌به‌ر ناوه‌زایی بوونیان له‌ لایه‌ك و ئاقاری ته‌سكیی جێبه‌جێكردنیان له‌و 
وڵاتانه‌ی كه‌ ئه‌و سیسته‌مانه‌یان تێدا پێڕه‌و ده‌كرێ لە لایەكی دیكەوە. ئێمه‌ له‌م 
سۆنگه‌یه‌وه‌ ئه‌و پۆلینكردنه‌مان پێڕه‌و كردووە تا زێتر تیشكیان بخه‌ینه‌ سه‌ر و 
له‌ جۆره‌كانی دیكه‌ی سیسته‌می هه‌ڵبژاردنیان جودا بكه‌ینه‌وه‌. لێره‌ به ‌دواوه‌ به‌ 

كورتی له‌ هه‌ره‌ گرنگه‌كانیان ده‌دوێین.

)SNTV( 1-2-1: سیسته‌می یه‌ك ده‌نگی ڕانەگوێزراوە
بە گوێرەی ئه‌م جۆره‌ سیسته‌مه‌، ده‌بێ بازنه‌كانی هه‌ڵبژاردن، بازنه‌ی 
ده‌نگدانیش  شێوازی  و  ڕێگه‌  و  ئه‌ندامێتی  تاك  نه‌ك  بن  ئه‌ندامێتی  فرە 
وه‌كوو شێوازی سیسته‌می زۆرینه‌ی سادەیە‌ )براوه‌ی یه‌كه‌م(. واته‌ هه‌ڵبژێر 
ته‌نیا ده‌نگ به‌ یه‌ك پاڵێوراو له‌و بازنه‌یه‌ ده‌دات كه‌ زێتر له‌ یه‌ك كورسیی 
ده‌نگیان  ژمــاره‌ی  زۆرترین  پاڵێوراوانه‌ی  ئه‌و  پاشان  و  هه‌یه‌  پارله‌مانیی 
ئه‌و  ته‌رخانكراوه‌كانی  كورسییه‌  و  ده‌كرێن  ڕێز  یه‌ك  دوای  یه‌ك  هێناوه‌ 

بازنه‌یه‌ پڕ ده‌كه‌نه‌وه‌.)23(
وا گریمانه‌ ده‌كرێ كه‌ ئه‌م سیسته‌مه لە باری تیورییەوە،‌ ده‌توانێ نوێنه‌رایه‌تی 
حزبەیلی كه‌مایه‌تییە نه‌ته‌وه‌یی و ئایینییەكان و هه‌روا پاڵێوراوه‌ سه‌ربه‌خۆكانیش 
بازنه‌ی  ته‌رخانكراوه‌كانی  كورسییه‌  ژمــاره‌ی  به‌  پشت  ئه‌مه‌ش  بۆ  به‌دیبهێنێ. 
هه‌ڵبژاردن ده‌به‌ستێ. هه‌رچه‌ند ئه‌م ژماره‌یه‌ كه‌متر بێته‌وه‌، ئه‌وا لایه‌نە باشەكانی 
ئه‌م سیسته‌مه‌ ناڕوونتر ده‌بن، یان به‌یه‌كجارێ نامێننەوە. له‌ ئه‌رده‌ن له‌ ڕێگه‌ی 
لایه‌نگری  یــان  سه‌ربه‌خۆ،  پاڵێوراوی  هه‌ندێ  سیسته‌مه‌وە،  ئــه‌م  پێڕه‌وكردنی 
له‌  له‌ ناوچه‌كانی باڵاده‌ستی حزبگه‌لێكی به‌نفووز و گه‌لێری  توانیان  پاشایه‌تی 
كاتی  له‌  ئه‌مه‌شه‌وه‌  سۆنگه‌ی  له‌  بهێنن)24(.  كورسی  ئیسلامی،  به‌ره‌ی  بابه‌تی 
ئه‌و جۆره‌  هــه‌روا  بــه‌رزبــووه‌وه‌.  ئه‌و جۆره‌ سیسته‌مه‌  بۆ گۆڕینی  ده‌نگ  خۆیدا 
سیسته‌مه‌ پشت به‌ ڕاده‌ی به‌هێزیی حزبه‌ سیاسییه‌كانیش ده‌به‌ستێ كه‌ تا چه‌ند 
ده‌توانن هه‌ڵبژێره‌كانی خۆیان ڕێكبخه‌ن و تێبگەیەنن كە ده‌نگ بۆ پاڵێوراوه‌كانی 
خۆیان بده‌ن و سه‌ركه‌وتنیان له‌و بازنانه‌ی كه‌ كێبه‌ركێی تێدا ده‌كه‌ن، بۆ مسۆگه‌ر 
بكه‌ن. لێ جێبه‌جێكردنی له‌ هه‌ندێ ده‌وڵه‌تی دیكه‌ی وه‌ك عێراقدا كه‌ حزبگه‌لێكی 
پاڵێوراوه‌  له‌به‌رده‌م  ده‌رفه‌تێك  هه‌یه‌،  كاریگه‌رییان  خێڵه‌كان  و  تێدایه‌  به‌هێزی 

سه‌ربه‌خۆكاندا نامێنێته‌وه‌ كه‌ له‌ هه‌ڵبژاردندا ببه‌نه‌وه و سەربكەون‌. 
ئه‌م سیسته‌مه‌ هه‌روه‌كوو سیسته‌می زۆرینه‌، سیسته‌مێكی ساده‌یه ‌و به‌ ئاسانی 
جێبه‌جێ ده‌كرێ چ له‌ ڕووی پرۆسه‌ی ده‌نگدان و چ له‌ پرۆسه‌كانی ژماردن و 
لێكجوداكردنه‌وه‌ی ده‌نگه‌كاندا.)25( هه‌روا ده‌كرێ خێراش ئه‌نجامه‌كانی هه‌ڵبژاردن 

ڕابگه‌یه‌ندرێن.
هه‌رچی خه‌وشه‌كانی ئه‌م سیسته‌مه‌ن، ئه‌وا جێبه‌جێكردنی ئه‌و سیسته‌مه‌ به‌ 
قازانجی حزبه‌ بچووكه‌كان نییه‌ كه‌ ده‌نگیان له‌ سه‌رانسه‌ری وڵاتدا په‌رتوبڵاوه‌ 
وه‌كوو  سیسته‌مه‌ش  ئه‌م  هــه‌روا  ببه‌نه‌وه‌.  كورسییه‌ك  هیچ  نه‌كارن  له‌وانه‌یه‌  و‌ 
دابه‌شبوون  دابــه‌ش  هۆی  ده‌بێته‌   )STV( ڕاگوێزراوە  ده‌نگی  یه‌ك  سیسته‌می 

23- د. عصام نعمة‌ اسماعیل، سەرچاوەی پێشوو، ل442
24- سەرچاوەی پێشوو، ل443

25- أندرو رینولدز واخرون، سەرچاوەی پێشوو، ل 197

خۆیاندا  نێوان  له‌  حزب  یه‌ك  پاڵێوراوه‌كانی  چونكه‌  حزبه‌ سیاسییه‌كاندا،  له‌ناو 
پاڵێوراوانی حزبه‌  كێبه‌ركێی یه‌كتر ده‌كه‌ن، ئه‌وه‌ سه‌رباری كێبه‌ركێكردن له‌گه‌ڵ 
سیاسییه‌كانی دیكه‌دا، چونكه‌ هه‌ڵبژێر مافی ئه‌وه‌ی هه‌یه‌ له ‌نێوان پاڵێوراوه‌كانی 
یه‌ك حزبی سیاسیدا له‌ بازنه‌یەكی فره‌ ئه‌ندامێتیدا، تەنیا یه‌كێكیان هه‌ڵبژێرێ و 
ده‌نگی بۆ بدات.)26( هه‌روا له‌ هه‌ندێ وڵاتی دیكه‌شدا، پاڵێوراوی هه‌ندێ خێڵ و 
ئولداران بتوانن به‌ هاسانی سه‌ربكه‌ون و كورسیی پارله‌مان ببه‌نه‌وه‌ به ‌تایبه‌تی 
له‌و وڵاتانه‌ی كه‌ هه‌م عه‌شایه‌ر و هه‌م پیاوانی ئایینی نفووزێكی زۆریان تێدا هه‌یه‌.

ئه‌فغانستان،  پارله‌مه‌نییە‌كانی  هه‌ڵبژاردنه‌  له‌  هه‌ڵبژاردن  سیسته‌مه‌ی  ئه‌م 
ئه‌رده‌ن، دوورگه‌كانی بیتكیرن و فانواتو و له‌ هه‌ڵبژاردنه‌كانی ئه‌نجوومه‌نی باڵای 
پارله‌مان له‌ ئه‌نده‌نووسیا و تایلانددا به‌كارهاتووه‌. هه‌روا بۆ هه‌ڵبژاردنی )176( 
له‌  پێڕه‌وی  كه‌  به‌كارهاتووه‌،  تایوان-یشدا  له‌  ئه‌ندام  )225(ی  كۆی  له‌  ئه‌ندام 

سیسته‌مێكی هاوته‌ریب ده‌كات.)27( 

)LV( 1-2-2: سیسته‌می ده‌نگی سنووردار
ئه‌م سیسته‌مەش‌ وه‌كوو سیسته‌كانی دیكه‌ی زۆرینه‌، له‌ ڕووی لێكجیاكردنه‌وەی 
فره‌  بازنه‌گه‌لێكی  له‌  )ڕانەگوێزراوە(  ده‌نگی  یه‌ك  وه‌كوو  ناوه‌ سه‌ركه‌وتووه‌كان، 
ئه‌ندامێتیدا جێبه‌جێ ده‌كرێ. هه‌ڵبژێر مافی ئه‌وه‌ی هه‌یه،‌‌ به‌ پێچه‌وانه‌ی سیسته‌می 
یه‌ك ده‌نگی )ڕانەگوێزراوە(، ده‌نگ به‌ یه‌ك پاڵێوراو زێتر بدات، به‌ڵام به‌ ده‌نگێكی 
كه‌متر، یان ئاماژه‌كردنێكی كه‌متر له‌ ژماره‌ی كورسییە ته‌رخانكراوه‌كان بۆ هەر 
بازنه‌یه‌كی دیاریكراوی هه‌ڵبژاردن. كورسییه‌كان له ‌نێوان ئه‌و پاڵێوراوانه‌دا دابه‌ش 
له‌  ئه‌م سیسته‌مه‌  هێناوە‌.  هه‌ڵبژێرانیان  ده‌نگه‌كانی  ڕێژه‌ی  زۆرترین  كه‌  ده‌كرێ 
هه‌ڵبژاردنی  بۆ  )1977(ەوە  لە  كه‌  ده‌كــرێ  پێڕه‌و  تاریق(  )جبل  له‌  و  ئه‌سپانیا 

ئه‌نجوومه‌نی باڵای ئه‌سپانیا و ئه‌نجوومه‌نی پیران به‌كارده‌هێنرێ.)28( 
لایه‌نه‌ باش و خراپه‌كانی ئه‌م سیسته‌مه‌، هه‌روه‌كوو سیسته‌می یه‌ك ده‌نگی ڕانەگوێزراوە 

26- د. عصام نعمة اسماعیل، سەرچاوەی پێشوو، ل443
27- أندرو رینولدز واخرون، سەرچاوەی پێشوو، ل 196
28- اندرو رینولدز واخرون، سەرچاوەی پێشوو، ل204

و  هه‌ڵبژێرانه‌وه‌  به ‌لای  ئاسانه‌  و  ســاده‌  سیسته‌مێكی  ســنــووردار،  ده‌نگی  لێ  وان، 
به‌  به ‌بــه‌راورد  جێبه‌جێكردندا،  له ‌كاتی  لێ  هەژماردن.  دێنە  دەنگەكان  ئاسانیش  به‌ 

ئه‌نجامه‌كانی یه‌ك ده‌نگی ڕانەگوێزراوە، ئەنجامێكی كەمتری لێ ده‌كه‌وێته‌وه‌.)29( 

)PBV( 1-2-3: سیسته‌می بلۆكی حزبی
بازنه‌گه‌لی  ده‌بــێ  كه‌  كتله‌یه‌  بە  ده‌نگدان  سیسته‌می  وه‌كــوو  سیسته‌مه‌  ئه‌م 
هه‌ڵبژاردن، بازنەی فره ‌ئه‌ندامێتی ‌بن، لێ جیاوازیی سه‌ره‌كیی نێوان ئەو دووانە 
ئه‌وه‌یه‌ كه‌ هه‌ڵبژێر له‌ بری ئه‌وه‌ی ده‌نگ بۆ یه‌كە یه‌كه‌ی پاڵێوراوان بدات، ده‌نگ 
بۆیه‌كێ له‌ لیسته‌ ڕكابه‌ره‌كان ده‌دات)30( و ئه‌و لیسته‌ی له‌ هه‌موو لیسته‌كانی دیكه‌ 
لیستێكی  واته‌  بازنه‌یه‌ ده‌باته‌وه‌،  ئه‌و  بهێنێ، هه‌موو كورسییه‌كانی  زۆرتر ده‌نگ 
پاڵێوراوان به‌ته‌واوی دێته‌ هه‌ڵبژاردن و لێكجیاكردنه‌وه‌ی ده‌نگه‌كانیش له‌ ڕێگه‌ی 
براوە  لیستی  كە  نییە  مەرجیش  دەدرێ‌.  ئەنجام  ســاده‌وه‌  زۆرینه‌ی  سیسته‌می 
زۆرینه‌ی ڕه‌های ده‌نگه‌كان به‌ده‌ستبهێنێ. ئه‌م سیسته‌مه‌ له‌ چوار وڵاتدا جێبه‌جێ 

ده‌كرێ: كامیرۆن، چاد، جیبۆتی و سه‌نگافوره‌.)31( 
لایه‌نه‌ باش و خراپه‌كانی ئه‌م جۆره‌ سیسته‌مه‌:

ئه‌م سیسته‌مه‌ له‌ ڕووی لایه‌نه‌ باشه‌كانییه‌وه‌ هه‌روه‌كوو سیسته‌می زۆرینه‌ی 
لێ  یه‌كه‌مه‌ و هه‌مان خــه‌وش و درز و كێماسیشی هه‌یه‌.  ــراوه‌ی  ب یان  ســاده‌، 
ئه‌گه‌ر  بكرێ.  ئه‌م سیسته‌مه‌  گرنگی  خه‌وشێكی  بۆ  ئاماژه‌  ده‌بێ  گۆتنه‌،  هه‌ژی 
ئه‌م سیسته‌مه‌ بۆ ماوه‌یه‌كی دوورودرێژ په‌یڕه‌و بكرێ، سیسته‌مێكی تاكحزبی لێ 
ده‌كه‌وێته‌وه‌، چونكه‌ ئه‌و لیسته‌ حزبییه‌ی كه‌ له‌ بازنه‌یه‌كی هه‌ڵبژاردندا زۆرینه‌ی 
ساده‌ی ده‌نگه‌كان به‌ده‌ست بهێنێ، هه‌موو كورسییه‌ ته‌رخانكراوه‌كانی ئه‌و بازنه‌یه‌ 
بۆ ئه‌و لیسته‌یه‌ ده‌بن، به‌بێ ئه‌وه‌ی مەرجێك دانرابێت كه‌ ده‌بێ لیستی براوە له‌ 
نیوه‌ی زیاتری ده‌نگه‌كانی ئەو بازنەیەی بردبێته‌وه‌. به‌م شێوه‌یه‌ ده‌بینین لیستێكی 
دیاریكراو زۆرینه‌ی كورسییه‌كانی پارله‌مان ده‌باته‌وه‌ به‌بێ ئه‌وه‌ی نیوه‌ی ده‌نگده‌ران 

29- سەرچاوەی پێشوو، ل204
30- هەمان سەرچاوە‌، ل89
31- هەمان سەرچاوە، ل90

32- سەرچاوەی پێشوو، ل90
33- هەمان سەرچاوە، ل205

ده‌نگیان پێ دابێ. ئه‌مه‌ش هیچ عه‌داله‌تێكی له‌ دابه‌شكردنی كورسییه‌كانی پارله‌مان 
تێدا نییه‌ و نابێته‌ هۆی فره‌ حزبی. له‌هه‌مانكاتدا كه‌مه‌ نه‌ته‌و‌ایه‌تی و پێكهاته‌كانی 
دیكه‌ش بێبه‌ش ده‌بن له‌ چوونه‌ ناو پارله‌مانەوە. سه‌رباریش ئافره‌تان بە گوێرەی 
سه‌نگی خۆیان كورسیی پارله‌مانییان پێ نابڕێ و له‌ سیاسه‌ت و له‌ كۆمه‌ڵگه‌دا 

جێگه‌ی خۆیان پێ نادرێ و دەكەونە پەراوێزەوە.
هەروا ئه‌م سیسته‌مه‌، ئۆپۆزیسیۆنی سیاسیش بێبه‌ش ده‌كا كه‌ هه‌نده‌ كورسی 
بهێنن، تا‌ بتوانن له‌ناو پارله‌ماندا ببنه‌ ئۆپۆزیسیۆنێكی ده‌ستووریی هاوسه‌نگ)32( 
و له‌ ئه‌نجامدا سه‌قامگیریی ناوخۆ و ئاشتیی كۆمه‌ڵایه‌تی و پرۆسه‌ی دیموكراتی 

ده‌كه‌ونه‌ به‌ر مه‌ترسییه‌وه‌.

)BC( 1-2-4: سیسته‌می بۆردا
ئه‌م سیسته‌مه،‌ سیسته‌مێكی ناوازه‌ و تاقانه‌یه‌ و هه‌م له‌و بازنانه‌دا جێبه‌جێ ده‌بێ 
كه‌ یه‌ك ئه‌ندامیان هه‌یه‌ و هه‌م له‌و بازنانه‌ی فره‌ ئه‌ندامن. هه‌رچی شێوازی ده‌نگدانه‌، 
هاوشێوه‌ی سیسته‌می ده‌نگدانی ئه‌لته‌رناتیڤ-ه‌ و، هاوشێوه‌ی سیسته‌مگه‌لی زۆرینه‌، 
هه‌ڵبژێر یه‌كه‌مجار ده‌نگی خۆی به‌ پاڵێوراوێك ده‌دات و پاشان به‌ پاڵێوراوێكی دیكه‌ 
و به‌مشێوه‌یه‌، واته‌ خۆی نمره‌ بۆ پاڵێوراوه‌كان داده‌نێ بە گوێرەی ئاره‌زووی خۆی، 
به‌ڵام ده‌نگه‌كان به‌ شێوه‌یه‌ك حیسابیان بۆ ده‌كرێ كه‌ به‌هایه‌كی ته‌واو )ده‌نگێكی 
ته‌واو( به‌و پاڵێوراوه‌ ده‌درێ كه‌ هه‌وه‌ڵجار هه‌ڵبژێره‌كه‌ نمره‌ )1(ی داوه‌تێ و نیوه‌ی 
به‌ها )واته‌ نیو ده‌نگی ته‌واو( به‌ پاڵێوراوی نمره‌ )2( و یه‌ك له‌سه‌ر سێی به‌ها 
گوێرەی  بە  دابه‌شكردنی كورسییه‌كانیش  به‌مشێوه‌یه‌.  و   )3( نمرە  پاڵێوراوی  به‌ 
ته‌رخان  بۆ  كورسی  چه‌ند  كه‌  بازنه‌یه‌كدا  له‌  و  به‌ڕێوه‌ده‌چێ  زۆرینه‌  سیسته‌می 
كراوه‌، پاڵێوراوه‌كان بە گوێرەی ده‌نگه‌كانیان له‌ سه‌ره‌وه‌ بۆ خواره‌وه‌ ڕێز ده‌كرێن.
)33( ئه‌م سیسته‌مه‌ له‌ ده‌وڵه‌تگه‌لێكی بچووك كه‌ بازنه‌ی هه‌ڵبژاردنی بچووكی تێدا 
هه‌بێ، جێبه‌جێ ده‌كرێ و ته‌نیا له‌ دورگه‌ی )ناورۆ( له‌ ئۆقیانووسی هێمندا په‌یڕه‌و 

ده‌كرێ و هه‌ر له‌و دوورگه‌ بچووكه‌شدا، ئه‌و سیسته‌مه‌ داهێنراوه‌.

)PR( 2: سیسته‌می نوێنه‌رایه‌تیی ڕێژه‌یی

مه‌به‌ست له‌ نوێنه‌رایه‌تیی ڕێژه‌یی، ئه‌وه‌یه‌ كه‌ هه‌ر كۆڕ‌ و كۆمه‌ڵه، یان حزب، 
یان ئاراسته‌ و تەوژمێكی سیاسی ئه‌گه‌ر له‌ هه‌ڵبژاردندا به‌شداری كردبێت، بە 
ئه‌م  ببڕێ.)34(  پێ  كورسیی  پارله‌ماندا  له‌  ده‌نگه‌كانی،  زۆری  و  كه‌می  گوێرەی 
سیسته‌مه‌ ده‌یه‌وێ به ‌شێوه‌یه‌كی ڕاست و دروست واقیعی سیاسیی وڵات نیشان 
بدات. هه‌وه‌ڵجار، لە ساڵی )1855(دا، دانیمارك ئه‌م سیسته‌مه‌ی پێڕه‌وكردووە و 
پاشان به‌لجیكا له‌ )1899(دا)35( و له‌ پاش شه‌ڕی یه‌كه‌می جیهانیشدا، له‌ زۆربه‌ی 
سیسته‌مه‌  ئه‌م  بۆ  پەنا  سۆنگەیەشەوە  لەم  به‌كارهێندراوە.  ئــه‌وروپــادا  وڵاتانی 
بردراوە تا ئه‌و كیماسی و درز و كەلێنانه‌ی له‌ سیسته‌می زۆرینه‌دا هه‌بوون و 
هەن، پڕ بكاته‌وه‌ كه‌ هه‌ر حزبێكی سیاسی هه‌نده‌ كورسیی پارله‌مانی پێ ببڕێ 
كۆمه‌ڵگه‌  پێكهاته‌كانی  و  توێژ  هه‌موو  به‌م شێوه‌یه‌ش  بێت.  ده‌نگه‌كانی  بارته‌قای 

نوێنه‌رایه‌تییه‌كی ڕاسته‌قینه‌یان له‌ پارله‌ماندا دەبێ.
ئه‌م سیسته‌مه‌ هه‌م ده‌كرێ له‌ بازنه‌ی فره‌ ئه‌ندامێتی و هه‌م له‌سه‌ر ئاستی 
نیشتمانی بێته‌ په‌یڕه‌وكردن و، وڵات بكرێته‌ یه‌ك بازنه‌ی هه‌ڵبژاردن، چونكە ناكرێ 

یه‌ك كورسی دابه‌ش بكرێ ئه‌گه‌ر بازنەیەكی‌ هه‌ڵبژاردن یه‌ك ئەندامی هەبێت.
ئه‌و  ئــه‌وه‌یــه‌:  ڕێژەیی  نوێنەرایەتیی  سیسته‌می  مه‌نتیقیی  بنه‌مای  و  بناخه‌ 
پشكی  و  نیشتمانی  ده‌نگدانی  له‌  پشكی حزبێك  له ‌نێوان  كەلێنەی  و  جیاوازی 
)45%(ی  زۆرینه‌  حزبی  ئه‌گه‌ر  بكرێته‌وه‌.  كه‌م  هه‌یه‌،  پارله‌مانیدا  كورسیی  له‌ 
حزبی  ئه‌گه‌ر  ببڕێ.  پێ  كورسییه‌كانی  )45%(ی  ده‌بــێ  ئــه‌وا  هێنا،  ده‌نگه‌كانی 
كه‌مینه‌ )8%(ی ده‌نگه‌كانی به‌ده‌ستهێنا، ده‌بێ )8%(ی كورسییه‌كانی پارله‌مانی پێ 
بدرێ.)36( ده‌كرێ هاوڕێژه‌ییه‌كی باشتر له‌ ڕێگه‌ی به‌كارهێنانی لیستی حزبییه‌وه‌ 
به‌ده‌ست بهێندرێ كه‌ حزبه‌ سیاسییه‌كان لیستی پاڵێوراوانی خۆیان له‌سه‌ر ئاستی 

نیشتمانی، یان هه‌رێمایه‌تی بخه‌نه‌ به‌رده‌م هه‌ڵبژێرانه‌وه‌.

34- عبدو سعد، علی مقلد، وعصام نعمة اسماعیل، سەرچاوەی پێشوو، ل229
35- د. عصام نعمة‌ اسماعیل، سەرچاوەی پێشوو، ل379-378

36- بلال أمین زین الدین، سەرچاوەی پێشوو، ل75

37- سەرچاوەی پێشوو، ل77
38- اندرو رینولدز واخرون، ل273- 286

سیسته‌می نوێنەرایەتیی ڕێژەیی له‌سه‌ر بنه‌مای تێكڕای هه‌ڵبژاردن داده‌مه‌زرێ. 
له‌  لەوەی كە ژماره‌ی ده‌نگه‌ ڕاسته‌كانی هه‌ڵبژاردن  برێتییه‌  تێكڕای هه‌ڵبژاردن 
دابەش  بازنه‌یه‌دا  له‌و  كورسییه‌كان  ژماره‌ی  به‌سه‌ر  ئه‌ندامێتیدا  فره‌  بازنه‌یه‌كی 
سه‌رجه‌م  بەسەر  نیشتمانی  ئاستی  له‌سه‌ر  ڕاسته‌كان  ده‌نگه‌  كۆی  یان  بكرێ، 
ژماره‌ی په‌رله‌مه‌نتارانی وڵات دابەش بكرێ.)37( پاشان ژماره‌ی ده‌نگه‌كانی هه‌ر 
حزب، یان قه‌واره‌یه‌كی سیاسی دابه‌شی ئه‌و تێكڕای هه‌ڵبژاردنه‌ بكرێ و به‌ركه‌وتی 
قــه‌واره‌  ئه‌و  كه‌  كورسییانه‌ی  ئه‌و  ژمــاره‌ی  بە‌  دەبــێ  یەكسان  دایەشكردنە  ئەو 
سیاسییه‌ به‌ده‌ستی دێنێ‌. ئه‌م سیسته‌مه‌ به‌ هه‌موو ڕه‌نگ و شێوه‌كانییه‌وه‌ له‌ زۆر 
وڵاتدا كاری پێ ده‌كرێ، هه‌ر بۆ نموونه‌: جه‌زایر، ئه‌رجه‌نتین، نه‌مسا، به‌لجیكا، 
بۆسنیا و هرزه‌گۆڤین، به‌رازیل، بولگارستان، كه‌مبۆدیا، چیلی، كۆلۆمبیا، كرواتیا، 
ئه‌نده‌نووسیا،  یۆنان،  فنلندا،  ئه‌ستونیا،  سلڤادۆر،  ئــه‌كــوادۆر،  دانیمارك،  چیك، 
نیكاراگوا،  هۆلندا،  نامیبیا،  مۆزمبیق،  مه‌غریب،  مه‌قدۆنیا،  لاتڤیا،  لۆكسمبۆرگ، 

ڕۆمانیا، پورتوگاڵ، سلۆڤاكیا، سوێد، ئه‌سپانیا، توركیا.)38( 

1-2: سیسته‌می لیستی نوێنه‌رایه‌تیی 
)List PR( ڕێژه‌یی

2-1-1: سیسته‌می نوێنەرایەتیی ڕێژەیی ل گۆڕ لیستی داخراو
واته‌ كاتێ كە هه‌ڵبژێر ده‌نگی خۆی ده‌دا، له‌ به‌رانبه‌ر لیستێك لە لیستەكانی 
ئه‌و  ناو  پاڵێوراوه‌كانی  هه‌موو  به‌  ده‌نگ  به‌مه‌ش  ده‌كــا.  ئاماژه‌یه‌ك  هەڵبژاردندا 
لیسته‌یه‌ ده‌دا به‌بێ ئه‌وه‌ی بۆی هه‌بێ هه‌موارێكی لیسته‌كه‌ بكا، یان سه‌رله‌نوێ ڕێكی 
بخاته‌وه، یان ده‌نگ به‌ پاڵێوراوێكیان بدا و به‌ یه‌كێكی دیكه‌یان نه‌دا، یان یه‌كێكیان 
بخاته‌ پێش ئه‌وی دیكه‌یانه‌وه‌.)39( ئه‌نجامێكی گرنگی‌ ده‌نگدان به‌ لیستێكی داخراو‌ 
ناویان  ئه‌وه‌یه‌ كه‌ ئه‌و لیسته‌ چه‌ند ده‌نگی هێناوه‌،‌ سه‌رجه‌م ئه‌و كه‌سانه‌ی كە 
له‌و لیسته‌دا هاتووه‌ هه‌مان ده‌نگیان هێناوه. ‌فه‌ره‌نسا له‌ )1945 و 1946(دا ئه‌م 
سیسته‌مه‌ی بۆ هه‌ڵبژاردنی ئه‌ندامانی ئه‌نجوومه‌نه‌كانی دامه‌زراندن بەكارهێناوە و 
توركیاش له ‌نێوان )1950 و 1960(دا پێڕه‌وی لێ كردووه‌.)40( هەروابێتەوە عێراق-

یش بۆ هه‌ڵبژاردنی كۆمه‌ڵه‌ی نیشتمانی و هه‌ڵبژاردنه‌كانی هه‌رێمی كوردستان و 
ئه‌نجوومه‌نی  هه‌ڵبژاردنه‌كانی  له‌  )2005/1/30(دا،  له  پارێزگاكان  ئه‌نجوومه‌نی 
ساڵی   )26( ژمــارە  قانوونی  ده‌رچوونی  تا  )15ی/2005/12(ه‌وه‌  له  نوێنه‌ران 
سیسته‌مه‌ی  ئــه‌م  هــەمــواركــراوەتــەوە،  پێ  )16(ی  ژمــارە  قانوونی  كە   )2009(

به‌كارهێناوه‌.

كراوه‌  لیستی  گۆڕ  ل  ڕێژه‌یی  نوێنه‌رایه‌تیی  سیسته‌می   :2-1-2
)لیستی داخراو لەگەڵ بەباشترزانین »التفضيل«(

له‌م جۆرەی سیسته‌می نوێنه‌رایه‌تیی ڕێژه‌ییدا، دیسان مامه‌ڵه‌ له‌گه‌ڵ لیستێك 
شێوازی  به‌ڵام  ده‌كــرێ،  فره ‌ئه‌ندامێتیدا  بازنه‌یه‌كی  ڕكابه‌ره‌كانی  لیسته‌  له‌ناو 
وێڕای  هه‌یه‌  بۆی  هه‌ڵبژێر  كه‌  هه‌یه‌  پێشوو  لــەوەی  جیاوازی  كه‌مێك  ده‌نگدان 

39- د. ابراهیم عبد العزیز شیحا، سەرچاوەی پێشوو، ل297
40- هەمان سەرچاوە، ل298-297

ورقة اقتراع دانمركية في نظام التمثيل النسبي - القائمة المفتوحة 

41- سەرچاوەی پێشوو، ل299
42- سەرچاوەی پێشوو، ل299

ده‌نگدان به‌ لیستێكی دیاریكراو،‌ ده‌نگ به‌ پاڵێوراوێكی دڵخوازی خۆی بدات كه‌ 
ناوی له‌ناو هه‌مان لیستدا هاتووه‌، واته‌ تا ڕاده‌یه‌ك ئازادی به‌ هه‌ڵبژێر دراوه‌ كه‌ 
له‌ناو پاڵێوراوه‌كانی ئه‌و لیسته‌ی ده‌نگی بۆ ده‌دات، پاڵێوراوێكیان لێ هه‌ڵبژێرێ 
و دەنگی بۆ بدات. ئه‌م جۆره‌یان له‌ عێراقدا پێڕه‌وی لێكراوه‌ له‌ هه‌ڵبژاردنه‌كانی 
ڕێك  هه‌رێمێكدا  ناو  له‌  خۆیان  پارێزگایانه‌ی  ئه‌و  ئه‌نجوومه‌نی  )2009/1/31(ی 
و   )2014( سێیه‌م  و   )2010( دووه‌م  خولی  هه‌ڵبژاردنه‌كانی  لە  و  نه‌خستووه‌ 
چواره‌م )2018(ی ئه‌نجوومه‌نی نوێنه‌ران كە ئەو مافە بە هەڵبژێر دراوە لە ڕاست 

لیستێكدا یان لیستێك و پاڵێوراوێكی ئەو لیستە نیشانە دابنێ.
ئه‌م جۆره‌ی سیستەمی نوێنەرایەتیی ڕێژەیی له‌و ده‌وڵه‌تانه‌دا پێڕه‌وی لێ كراوه‌ 
و ده‌كرێ كه‌ ئاراسته‌ و خولیایەك هه‌بێ بۆ پاراستنی توندوتۆڵی و یه‌كگرتوویی و 
سه‌ربه‌خۆیی هه‌ر حزبێك له‌ به‌رنامه‌ و ئامانجه‌كانیدا)41( و له‌هه‌مانكاتدا ئازادیدان 
به‌ هه‌ڵبژێران كه‌ وێڕای ده‌نگدان بۆ لیستێكی دیاریكراوی حزبی، ده‌نگ بۆ ئه‌و 
پاڵێوراوانه‌ش بده‌ن كه‌ پێیان وایه‌ ژێهاتی و به‌توانان و ده‌توانن بیر و بۆچوونه‌كانی 

ئه‌وان ده‌رببڕن و به‌رژه‌وه‌نده‌كانیان بپارێزن و بهێننه‌ دی. 

2-1-3: سیسته‌می نوێنەرایەتیی ڕێژەیی ل گۆڕ لیستێن ئازاد
ناو  پاڵێوراوەكانی  به‌ لیستێكی دیاریكراو و  ئه‌م سیسته‌مه‌ ده‌یه‌وێ هه‌ڵبژێر‌ 
ئه‌و  و  لیست  له‌م  پاڵێوراو  هه‌یه‌  بۆی  هه‌ڵبژێر  به‌ڵكه‌  نەبەستێتەوە.  لیستە،  ئەو 
لیستی ڕكابه‌ر ده‌ستنیشان بكات و تێكه‌ڵی یه‌كیان بكات و لیستێكی تایبه‌ت به‌ 
خۆی له‌ پاڵێوراوان پێكبهێنێ.)42( شێوازی ده‌نگدان بە گوێرەی ئه‌م جۆره‌یان، به‌ 
دوو ڕێگه‌ ده‌بێ و ئه‌مه‌ش ده‌وه‌ستێته‌ سه‌ر شێوه‌ی نه‌خشه‌ڕێژیی كارتی ده‌نگدان 
باوە‌.  ده‌وڵه‌تەدا  ئه‌و  هه‌ڵبژێرانی  له‌ناو  بێسەوادی  و  نه‌خوێنده‌واری  تا چه‌ند  و 
ئه‌گه‌ر كارتی ده‌نگدان به‌شێوه‌یه‌ك نه‌خشه‌ڕێژ بكرێت كه‌ ناوی هه‌موو لیسته‌كان 
ڕاست  له‌  هه‌ڵبژێر  ئه‌وا  بێ،  تێدا  لیستانه‌ی  ئه‌و  پاڵێوراوه‌كانی  هه‌موو  ناوی  و 
ناوی ئه‌و پاڵێوراوانه‌ی كه‌ ده‌یه‌وێ ده‌نگیان بۆ بدات، ئاماژه‌یه‌ك ده‌كا به ‌مه‌رجێ 

نابێ ژماره‌ی ئه‌و كه‌سانه‌ی ئاماژه‌ له‌ به‌رانبه‌ر ناوه‌كانیاندا كراوه‌، له‌ ژماره‌ی 
ئه‌و هه‌ڵبژێره‌  تێبپه‌ڕێ كه‌  بازنه‌یه‌ی هه‌ڵبژاردن  ئه‌و  ته‌رخانكراوه‌كانی  كورسییه‌ 
ده‌نگی تێدا داوه‌. ئه‌گه‌ر زێتر له‌و ژماره‌ ته‌رخانكراوه بێت‌، ئه‌و كارته‌ ده‌سووتێ 
و به‌ ڤالا )بەتاڵ( داده‌نرێ، یان ئه‌وه‌تا ئه‌و ئاماژه‌كردنانه‌ی له‌ ژماره‌ی پێویست 
تێپه‌ڕیون، حیسابیان بۆ ناكرێ. له‌ بارێكی واشدا ده‌بێ كارتی ده‌نگدان به‌ شێوه‌ی 
هه‌موو  پاڵێوراوه‌كانی  نــاوی  و  لیسته‌كان  هه‌موو  نــاوی  و  بكرێ  چاپ  نامیلكه‌ 
چاپكردن  بۆ  زۆری  پووڵێكی  پاره ‌و  ئه‌مه‌ش  دیارە  بنووسرێ.  تێدا  لیسته‌كانی 
ده‌وێ و پرۆسه‌ی ده‌نگدانیش به ‌سست و خاوی به‌ڕێوه‌ده‌چێ له‌ كۆمه‌ڵگه‌یه‌كدا 
كه‌ ڕێژه‌ی نه‌خوێنده‌واری تێدا به‌رز بێ. هه‌رچی شێوازی دووه‌می ده‌نگدانه‌، ئه‌وا 
كارتی ده‌نگدان به‌شێوه‌یه‌ك نه‌خشه‌ڕێژ ده‌كرێ كه‌ هه‌ڵبژێر به‌ ده‌ستوخه‌تی خۆی 
ئەمەشیان كارێكی سه‌خت و دژوار ده‌بێ  بنووسێ. دیسان  پاڵێوراوه‌كان  ناوی 
له‌ كۆمه‌ڵگه‌یه‌كدا كه‌ ڕێژه‌ی بێسه‌وادی تێدا زۆر بێ، هه‌رچه‌ندە تێچووی كارتی 

ده‌نگدان بە به‌راورد به‌وه‌ی یه‌كه‌م كه‌متر ده‌بێت. 
درێژه‌.  و  ئاڵۆز  ئه‌وا شێوازێكی  ده‌نگه‌كانه‌،  جیاكردنه‌وه‌ی  هه‌رچی شێوازی 
له‌  پاڵێوراوانه‌ی  ئه‌و  پاشان  بكرێنه‌وه‌،  جودا  براوه‌كان  لیسته‌  هه‌وه‌ڵجار  ده‌بێ 
هه‌ر لیستێكدا ده‌رچوون. چونكه‌ هه‌ڵبژێر له ‌به‌رانبه‌ر ناوی چه‌ند لیستێكی جودا 
ئاماژه‌ی كردووه‌. ڕاسته‌ ئه‌و یه‌ك ده‌نگی داوه‌، به‌ڵام دەنگی به‌ چه‌ند لیستێك و به‌ 
پاڵێوراوی جودا داوه‌، به‌و مانایه‌ی هه‌م دەنگی به‌ لیست و هه‌م به‌و پاڵێوراوانه‌ی 
دیاری كردوون داوه‌، ئه‌مه‌ش وای كردووه‌ ئه‌م جۆره‌یان، جۆرێكی هه‌ره ‌ئاڵۆزی 
سیستمی هه‌ڵبژاردن بێت كه‌ له‌ جیهاندا پێڕه‌و كرابێت. كورسییه‌كانیش له ‌نێوان 
لیسته‌ ڕكابه‌ره‌كان و وردتر له ‌نێوان پاڵێوراوانی لیسته‌كانی هه‌ڵبژاردندا دابه‌ش 
ده‌كرێ. بۆ ئه‌مه‌ش تێكڕای هه‌ڵبژاردن دیاری ده‌كرێ، واته‌ كۆی ده‌نگه‌ ڕاست 
و دروسته‌كان له‌ بازنه‌یه‌كی هه‌ڵبژاردن به‌و پێیه‌ی ده‌نگی هه‌ڵبژێر )یه‌ك ده‌نگه(‌ 
به‌سه‌ر  بووه‌(  )دابــه‌ش  دانابێ  هێمای  پاڵێوراوێكیش  چه‌ند  ناوی  له‌به‌رانبه‌ر  با 
ژماره‌ی كورسییه‌ ته‌رخانكراوه‌كانی بازنه‌كه‌ و پاشان كۆی ژماره‌ی ده‌نگه‌كانی 
هه‌ر لیستێك به‌سه‌ر تێكڕای هه‌ڵبژاردندا دابه‌ش ده‌كرێ و ژماره‌ی كورسییه‌كانی 
ئه‌و لیسته‌ دیاری ده‌كرێ، هه‌نگاوی دیكه‌ ئه‌وه‌یه‌ ئه‌و كورسییانه‌ی كه‌ لیستێكی 
دیاریكراو به‌ده‌ستی هێناوه‌، به‌سه‌ر پاڵێوراوه‌كانی ئه‌و حزبەدا‌ به‌پشتبه‌ستن به‌ 
زۆرینه‌ی ساده‌ و به‌مشێوه‌یه‌ هه‌موو كورسییه‌كانی لیسته‌كه‌ به‌سه‌ر پاڵێوراوه‌كانی 

دابه‌ش ده‌كرێ. له‌ بارێكدا ئه‌گه‌ر كۆتای ئافره‌تانیش هه‌بێ، ئه‌وا ئه‌و ڕێژه‌یه‌ی كه‌ 
بۆ كۆتا دانراوه‌ له‌به‌رچاو دەگیرێ له‌ نێوان پاڵێوراوه‌كانی هه‌مان لیستدا.

پرۆسەی  بــۆ  هــەرتــم  كــه‌  ڕابكێشرێ  بــۆ  و سەرنجی  گرنگه‌  لــێــرەدا  ئـــه‌وه‌ی 
دابەشكردنی كورسییەكان، هۆش و بیری مرۆیی رێگه‌ی تازه‌ و نوێ ده‌بینێته‌وه‌ 
و داده‌هێنێ. هه‌لومه‌رجی سیاسی و جڤاكی له‌ هه‌ر ده‌وڵه‌تێكدا سۆنگه‌ و مایه‌ی 
واقیعی وڵاتدا  له‌گه‌ڵ  پێڕەوكردن كه‌  بێنە  فۆرمۆڵه‌ی وه‌سا  ئه‌وه‌ن كه‌ شێواز و 
و  ئه‌و شێواز  یان  ئه‌م،  كه‌  ده‌كاته‌وه‌  پراكتیك ساغی  لێ  بن.  له‌بار  و  بگونجێن 

فۆرمۆڵه‌یه‌ له‌گه‌ڵ واقیعی وڵاتێكی دیاریكراو ده‌گونجێت، یان نا؟
له‌ سۆنگه‌ی ئه‌وه‌ی كه‌ شێوازی سیسته‌می لیستی كراوه‌، شێوازێكی ئاڵۆزه‌ و 
پرۆسه‌ی دابه‌شكردنی كورسییه‌كان گرفت و ئاریشه‌ و سكاڵا ده‌نێنه‌وه‌ و دره‌نگ 
ئه‌نجامه‌كانی هه‌ڵبژاردن دێنه‌ ڕاگه‌یاندن، له‌وما ده‌بێ قانوونی هه‌ڵبژاردن ده‌قێكی 
به  دابه‌شكردن  دێنه‌  پارله‌مان  بێ كه‌ چۆن كورسییه‌كانی  تێدا  ڕوون و خویای 
‌تایبه‌تی له‌ كۆمه‌ڵگه‌یه‌كدا كە ئاستی هوشیاریی هه‌ڵبژاردنی تێدا له‌ خواره‌وه‌ بێت 
و له‌ بواری سیسته‌مگه‌لی هه‌ڵبژاردندا زانیاری و شاره‌زاییه‌كی ئه‌وتۆ هه‌م له‌ناو 

هه‌ڵبژێران و هه‌م له‌ناو ئه‌ندامانی حزب و ڕێكخراوه‌ سیاسییه‌كاندا نه‌بێت.
ئه‌م جۆره‌ سیسته‌مه‌ چه‌ند لایه‌نێكی باشی هه‌یه‌ و له‌هه‌مانكاتدا هه‌ندێ خه‌وش 
و كون و كەلەبەر و كێماسیشی تێدایه‌ كه‌ له‌ ده‌وڵه‌تێكه‌وه‌ بۆ ده‌وڵه‌تێكی دیكه 
دەگۆڕێ‌ به‌پێی ئاستی گه‌شه‌ی سیاسی و جڤاكی و كولتووری و ئابووری و ئاستی 
هوشیاریی سیاسی و هه‌ڵبژاردن له‌ لای هاووڵاتییان و تا چه‌ند دیموكراسی و 
ئازادییه‌ سیاسییه‌ فه‌ردییه‌كان چه‌سپاو و جێگیرن كه‌ به‌گشتی دواتر قامك بۆ 

لایەنە باش و خراپەكان ڕاده‌كێشین.
ئه‌م جۆره‌ سیسته‌مه‌ له‌ چه‌ند وڵاتێكی جیهان، به‌ تایبه‌تی لە زۆربه‌ی وڵاتانی 

ئه‌وروپای ڕۆژئاوا و گرنگترینیان له‌ سوێد په‌یڕه‌و ده‌كرێ.

سیسته‌می  جۆرەكانی  هەموو  خراپه‌كانی  و  باش  لایه‌نه‌   :4-1-2
نوێنەرایەتیی ڕێژەیی

له‌ ده‌سپێكدا ده‌بێ ئه‌وه‌ بێژین كه‌ جێبه‌جێكردنی هه‌مان سیسته‌می هه‌ڵبژاردن 
باندۆری  و  سیاسی  ئه‌نجامگه‌لی  هه‌مان  له‌وانه‌یه‌  جیادا  ده‌وڵه‌تێكی  چه‌ند‌  له 
هه‌لومه‌رجی  ده‌وڵه‌تێك  هه‌ر  چونكه‌  نەكەوێتەوە‌،  لێ  ئابوورییان  و  كۆمه‌ڵایه‌تی 



43

46- ابراهیم عبد العزیز شیحا، سەرچاوەی پێشوو، ل323

سیاسی و جڤاكی لێكجودا و سروشتی جیاوازی ڕێكخراوەی‌ سیاسی و ژێرخانی 
خۆی هه‌یه‌. لێ هه‌ندێ نیشانه‌ و خه‌سڵه‌تی هاوبه‌ش كه‌ ئه‌م سیسته‌مه‌یان پێ 
پوخته‌   RP سیسته‌می  جۆرەكانی  باشه‌كانی  لایه‌نه‌  ده‌كــرێ  و  ده‌ناسرێته‌وه‌ 

بكه‌ینه‌وه‌:
هه‌ر حزبه‌،  كە  مانایەی  بەو  دادپــه‌روه‌ری.  ڕادەی  ئەوپەڕی  به‌دیهێنانی  	.1
كه‌  بێت  ده‌نگانه‌ی  ئه‌و  بارته‌قای  كه‌  به‌ربكه‌وێ  پارله‌مه‌نتاری  كورسیی  هه‌نده‌ 
به‌ده‌ستی هێناون.)43( كەواتە هه‌ر حزبه‌ بوونێكی له‌ پارله‌ماندا ده‌بێ با كه‌میش 

بێت.
هەڵبژاردن  لەباری  و  گونجاو  هــەرە  سیسته‌مێكی  بە   RP سیسته‌می  	.2
تەبا و ڕێك بێ. چونكه‌ هه‌موو  لەگەڵ پرەنسیپەكانی دیموكراسی  دادەنــرێ كە 
ده‌سته‌ و گرۆیەكانی میلله‌ت و ئاراسته‌ و حزبه‌كان، نوێنه‌رایه‌تییان له‌ پارلەماندا 
دەبێ و دەكارن بگه‌نه‌ ناو پارله‌مان به‌ شێوه‌یه‌ك كه‌ هاوڕێژه‌ی سه‌نگ و قورسایی 

و ژماره‌ی ئه‌و ده‌نگانه‌یان بێ كە به‌ده‌ستیان هێناوه.)44( 
لە سیسته‌می RP دا ده‌نگێكی زۆری هه‌ڵبژێران بەفیڕۆ ناڕوات، ئەویش  	.3
به‌ سایه‌ی ده‌رهێنانی تێكڕای هه‌ڵبژاردن)45( به ‌تایبه‌تی له‌ بارێكدا هیچ ڕێژه‌یه‌كی 
سه‌دی ده‌نگه‌كان وه‌كوو كۆسپ بۆ هاتنه‌ ناو پارله‌مان له‌به‌رده‌م لیسته‌ ڕكابه‌ره‌كاندا 

دانه‌نرابێت.
گشتی  كاروباری  به‌  بایه‌خ  زێتر  هاووڵاتییان  دەكــات‌  وا  ئه‌م سیسته‌مه‌  	.4
و  تــازە  و  بچووك  لایه‌نگرانی حزبە  هانی  چونكه‌  بــده‌ن،  به‌شداریی سیاسی  و 
و  بده‌ن  ده‌نگ  و  بكه‌ن  خۆیان  مافه‌ سیاسییه‌كانی  پراكتیزه‌ی  ده‌دات  ساواكان 
دڵنیابن كه‌ ده‌نگه‌كانیان به‌فیڕۆ ناچێ. ئه‌مه‌ سه‌رباری وه‌ی كه‌ به‌رژه‌وه‌ندی حزب 
وا ده‌خوازێ له‌ پرۆسه‌ی ده‌نگداندا دوانه‌كه‌ون.)46( ئه‌مه‌ش‌ هۆیه‌كی زێده‌بوونی 

ڕێژه‌ی به‌شداریی هاووڵاتییانە له‌ هه‌ڵبژاردنه‌كاندا.



44

47- سەرچاوەی پێشوو، ل322
48- اندرو رینولدز واخرون، سەرچاوەی پێشوو، ل115

49- د. ابراهیم عبد العزیز شیحا، سەرچاوەی پێشوو، ل322

كه‌مینه‌  و  پێكهاته‌  هه‌موو  نوێنه‌رایه‌تی  ده‌سته‌به‌ری   RP سیسته‌می  	.5
پێچه‌وانه‌ی  به‌  دەكات  نوێنەرایەتی  ئه‌نجوومه‌نه‌كانی  له‌  ئایینییه‌كان  و  نه‌ته‌وه‌یی 
زۆرینه‌ی  ده‌كــارن  به‌زه‌حمه‌ت  پێكهاتانه‌  ئه‌و  چونكه‌  ــەوە‌)47(،  ــن زۆری سیسته‌می 
دەنگی پێویست بهێنن، چونكه‌ ئه‌وانه‌ كه‌مینه‌ن‌ له‌ ڕووی ژماره‌وه‌ و، له‌ ده‌ڤه‌رێكی 

دیاریكراوی جیوگرافیدا بوونێكی ئه‌وتۆ و چڕیان نییه‌.
هه‌روا ئه‌و سیسته‌مه‌ وا دەكات ژنان خۆیان له‌ ئه‌نجوومه‌نەكانی نوێنه‌رایه‌تی  	.6
ببیننه‌وه‌، چونكه‌ ئه‌م سیسته‌مه‌ سیسته‌مێكی هه‌ره‌ له‌باره بۆ ئافرەتان‌ له‌ جیهاندا 
بۆ  تایبه‌تی جۆری »لیستگه‌لی داخراو« كە حزبه‌كان ده‌توانن لیسته‌كانیان  به‌ 
بره‌ودان به‌ پێگە و دەوری ئافره‌تان به‌كاربهێنن،‌)48( وە هانیان بده‌ن كه‌ به‌شداریی 
له‌ بڕیاری سیاسیدا بكه‌ن له‌ ڕێگه‌ی دانانی پاڵێوراوی چالاكوان له‌ لیسته‌كانیاندا. 
ده‌كرێ،  په‌یڕه‌و  تێدا  ئه‌م سیسته‌مه‌یان  كه‌  وڵاتانه‌ی  له‌و  ده‌كــرێ  تێبینیش  وه‌ك 

ئافره‌تان به ‌شێوه‌یه‌كی به‌رفره‌تر بوونیان له‌ په‌رله‌مانه‌كاندا هه‌یه‌.
سیسته‌می RP ده‌بێته‌ هۆی هاتنه‌ئارای زۆرینه‌یه‌كی ڕاسته‌قینه‌، چونكه‌  	.7
بردووه‌ته‌وه‌، پشت  په‌رله‌مانی  ئیئتلافه‌ی زۆرینه‌ی كورسییه‌كانی  یان  ئه‌و حزبە، 
به‌ نوێنه‌رایه‌تییه‌كی به‌رفره‌ی میللی ده‌به‌ستێ نه‌ك زۆرینه‌یه‌كی شكڵیی ناواقیعی 
هه‌روه‌كوو له‌ سیسته‌می زۆرینه‌ و به‌تایبه‌تی زۆرینه‌ی ڕێژه‌یی )براوه‌ی یه‌كه‌م(دا 

ده‌بینرێ.
سیسته‌می RP ڕێگه‌ نادات ڕژێمێكی فه‌رمانڕه‌وای سه‌ڕه‌ڕۆ و ملهوڕ و  	.8
دیكتاتۆری بێته‌ سه‌ركار له‌به‌ر بوونی ئۆپۆزیسیۆنێكی به‌هێزی ده‌نگ بیستراوی 
ناو پارله‌مان، چونكه‌ ئه‌م سیسته‌مه‌ ده‌رگا بۆ حزبه‌ بچووكه‌ به‌رهه‌ڵستكاره‌كان 
ده‌كاته‌وه‌ كه‌ هه‌ندێ كورسی له‌ پارله‌ماندا به‌ده‌ست بهێنن.)49( ئه‌مه‌ش وا ده‌كات 
حكوومه‌ت بێباك و بێخه‌م نه‌بێ و خراپ ده‌سه‌ڵات به‌كار نه‌هێنێ، به‌ڵكه‌ هه‌میشه‌ 
بێ  گشتییه‌كانەوه‌  به‌رژه‌وه‌ندییە  به‌دیهێنانی  به‌ته‌نگ  و  بێ  وریــا  حكوومه‌تێكی 
و  یاسایی  ده‌سه‌ڵاته‌  پراكتیزه‌كردنی  ڕێگه‌ی  له‌  وردبن  و  بابه‌تی  بڕیاره‌كانی  و 

جێبه‌جێكارییه‌كانیه‌وه‌.

ئه‌م سیسته‌مه‌ ده‌سته‌به‌ری فره‌ حزبی و سیاسی له‌ وڵاتدا ده‌كات. چونكه‌  	.9
پێوه‌ندی و به‌ندیوارییه‌كی توندوتۆڵ له ‌نێوان سیسته‌می RP و سیسته‌می فره‌ 
حزبیدا هه‌یه‌. هه‌روه‌كوو تێبینیمان كردووه‌ سیسته‌می زۆرینه‌، سیسته‌می دووانه‌ی 
بۆ زۆربــه‌ی  RP دەرفــەت  ئــه‌وا سیسته‌می  حزبی، جێگیر و چه‌سپاو ده‌كــات، 
قه‌واره‌ و حزبه‌ سیاسییه‌كان دەكاتەوە كه‌ هه‌ر یه‌كه‌یان بە گوێرەی ئه‌و ده‌نگانه‌ی 
هێناویانه‌ كورسیی پارله‌مانییان هه‌بێ.)50( ئه‌مه‌ش ده‌سته‌به‌ری ئه‌وه‌یه‌ كه‌ حزبه‌كان 
بكارن به‌رده‌وام بن و ناچار نه‌بن بچنه‌ ناو حزبه‌ گه‌وره‌كانه‌وه، یان هاوپه‌یمانێتیان 

له‌گه‌ڵدا بكه‌ن.
ده‌كــه‌وێــتــه‌وه‌،  لــێ  حــزبــی  پلورالیزمی   RP سیسته‌می  ــه‌وه‌ی  ئـ لــه‌بــه‌ر  	.10
پارله‌مانیی  پته‌وی  و  به‌هێز  زۆرینه‌یه‌كی  بتوانێ  قه‌واره‌یه‌ك  زه‌حمه‌ته‌  زۆر  ئه‌وا 
كه‌  پێكبهێنێ  هاوچه‌شن  كابینه‌یه‌كی  به ‌ته‌نیا  بكارێ  و  بشێ  كه‌  به‌ده‌ستبهێنێ 
ئه‌و قه‌واره‌یه‌  له‌م سۆنگه‌یه‌وه‌  ئالینگارییه‌كانی هه‌بێ.  به‌ره‌نگاربوونه‌وه‌ی  توانای 
ناچار ده‌بێت په‌نا بۆ پێكهێنانی هه‌ڤاڵبه‌ندیی پارله‌مانی ببات تا بشێت زۆرینه‌یه‌كی 
پارله‌مانیی دڵنیاكه‌ره‌وه‌ سازبدات كه‌ سیاسه‌ت و به‌رنامه‌كانی حكوومه‌ت جێبه‌جێ 

بكات.
له‌ سای سیسته‌می RP بە گوێرەی لیستی كراوەوە، پاڵێوراوی لێوه‌شاوه‌  	.11
و به‌تواناتر دێنه‌ هه‌ڵبژاردن كه‌ به ‌ده‌م به‌رژه‌وه‌ند و ئامانجه‌كانی هه‌ڵبژێرانه‌وه‌ 
پاڵێوراوه‌كانی  نێوان  له‌  پاڵێوراوی هه‌ره‌ چاك  بۆی هه‌یه‌  بچن. چونكه‌ هه‌ڵبژێر 
لیسته‌ جیاجیاكاندا هه‌ڵبژێرێ)51( و ناچار نییه‌ ته‌نیا ده‌نگ بۆ لیستێكی هه‌ڵبژاردن 
خه‌ڵكی  ده‌بــن،  ناچار  حزبه‌كان  سه‌ركردایه‌تیی  دیكه‌شه‌وه‌  سه‌رێكی  له‌  بــدات. 
لێوه‌شاوه‌ و دڵسۆز له‌ناو لیسته‌كانی خۆیاندا دابنێن كه‌ له‌ لایه‌ن ده‌سته‌ و گرۆی 

به‌رفره‌ی میلله‌ته‌وه‌ لایه‌نگیرییان لێ ده‌كرێ.
پاڵێوراو  ده‌كــات  وا  كــراوە  لیستی  گوێرەی  بە   RP هــه‌روا سیسته‌می  	.12
ته‌نیا پشت به‌ جه‌ماوه‌ریبوون و پشتیوانیی ئه‌و حزبه‌ نەبه‌ستێ كه‌ ئه‌ندامی ئه‌وه‌ 
و ئه‌وی پاڵاوتووه‌، به‌ڵكه‌ ناچار ده‌بێ خۆی ڕابگه‌یه‌نێ و كار بۆ خۆی بكات و 

بێوچان هه‌وڵی به‌ده‌ستهێنانی ده‌نگ بۆ خۆی بدات و ئامانج و به‌رژه‌وه‌ندییه‌كانی 
هه‌ڵبژێران لەبەرچاو بگرێ و به‌دیبهێنێ. ئه‌مه‌ش وا ده‌كا په‌یوه‌ندی و ڕایه‌ڵكه‌ی 

نێوان په‌رله‌مه‌نتار و جه‌ماوه‌ری هه‌ڵبژێران توندوتۆڵ ببێت.
سه‌رباری  ڕێژه‌ییشە؛  نوێنه‌رایه‌تیی  سیسته‌می  گرنگە‌كانی  خه‌وشه  هەرچی 
و  عه‌یب  و  خــه‌وش  هه‌ندێ  لێ  سیسته‌مه‌،  ئــه‌و  باشه‌كانی  لایه‌نه‌  و  خه‌سڵه‌ت 
كەلەبەریشی هه‌یه‌ كه‌ له‌ ده‌وڵه‌تێكه‌وه‌ ده‌گۆڕێ بۆ ده‌وڵه‌تێكی دیكه‌ بە گوێرەی 

جۆری پێڕه‌ولێكراوی سیسته‌می نوێنه‌رایه‌تیی ڕێژه‌یی، برێتین له‌:
حكوومه‌تی  ئیئتلافی  حكوومه‌تگه‌لی  چونكه‌  حكوومه‌ت.  ناسه‌قامگیریی  	.1
به‌  پێویستی  حكوومه‌ت  ئاخر‌  بــده‌ن،  گرنگ  سیاسیی  بڕیاری  ناكارن  و  لاوازن 
كۆده‌نگی و ڕه‌زامه‌ندیی ئه‌و حزبانه‌یه‌ كه‌ پێكه‌وه‌ ئیئتلافیان كردووه‌)52( و له‌وما 
لەوانەیە په‌نا بۆ ساتوسه‌ودا و سازشی سوودپه‌رستانه‌ی تایبه‌ت ببەن. چونكه‌ مل 
نه‌دانی سه‌رۆكایه‌تیی ئه‌نجوومه‌نی وه‌زیران بۆ ئه‌و جۆره‌ ساتوسەودا و سازشانه‌، 
لەوانەیە دووچاری هه‌ڕه‌شه‌ی متمانه‌ لێ سه‌ندنه‌وه‌ له‌ پارله‌مان ببێته‌وه‌ و دوور 
نییه‌ ڕووخانی حكوومه‌تی لێ بكەوێتەوە. ئه‌مه‌ش وا ده‌كات حكوومه‌ت ناجێگیر ببێ 

و چاره‌نووسی ببه‌سترێته‌وه‌ به‌ ده‌ستی حزبێك، یان كه‌مینه‌یه‌كی پارله‌مانییه‌وه‌.
سیسته‌می RP جۆرێ له‌ ئاڵۆزی و پاڵۆزی تێدایه‌ و سه‌ختی و دژواری لە  	.2
جێبەجێكردندا ڕوو بە ڕوو دەبێتەوە و كۆمه‌ڵانی هه‌ڵبژێران شاره‌زای ورده‌كارییه‌كانی 
پراكتیكی ئه‌و سیسته‌مه‌ نیین.)53( بابه‌تی دابه‌شكردنی كورسییه‌كانی نوێنه‌رایه‌تی 
ناكرێ  پێ  دركی  به ‌ئاسانی  و  تێدایه‌  ته‌مومژی  زۆر  براوه‌كاندا  لیسته‌  به‌سه‌ر 

به‌تایبه‌تی لە سیسته‌می لیستی كراوه‌دا.
له‌ سیستەمی  تایبه‌تی  به‌  تێده‌چێ  زۆری  پووڵی  پاره ‌و  ئه‌م سیسته‌مه‌  	.3

لیستی كراوه‌دا.
هه‌روا ئه‌نجامه‌كان درەنگ دێنه‌ ڕاگه‌یاندن، چونكه‌ پرۆسه‌كانی ژماردن  	.4
بێته‌  كــراوه‌  لیستی  سیسته‌می  ئه‌گه‌ر  ئــاڵــۆزن.  ده‌نگه‌كان  لێكجیاكردنه‌وه‌ی  و 
سه‌رباری  چونكه‌  ده‌كـــه‌ون.  دوا  زێتر  ئه‌نجامه‌كان  هێشتا  ئــه‌وا  پــه‌یــڕه‌وكــردن، 

54- هەمان سەرچاوە، ل116.
55- عبدو سعد، علی مقلد، وعصام نعمة اسماعیل، سەرچاوەی پێشوو، ل273-272

لێكجیاكردنه‌وه‌ی لیسته‌ براوه‌كان، ده‌بێ ناوی پاڵێوراوه‌ سه‌ركه‌وتووه‌كانیش لێكتر 
جیابكرێنه‌وه‌ له‌ چوارچێوه‌ی لیسته‌ جوداجوداكاندا.

نێوان  ڕایه‌ڵكه‌ی  ده‌كات  وا  داخــراو(  )لیستی  به‌تایبه‌تی  ئه‌م سیسته‌مه‌  	.5
نوێنه‌ره‌ هه‌ڵبژێردراوه‌كان و هه‌ڵبژێران كز و لاواز بێ. چونكه‌ هه‌ڵبژێر ده‌نگ بۆ 
یه‌كێ له‌ لیسته‌ حزبییه‌ ڕكابه‌ره‌كان ده‌دا و به‌ لای پاڵێوراوه‌وه‌ گرنگ نییه‌ چۆن 
به‌رنامه‌  و  ڕاده‌په‌ڕێنێ  ئه‌ركه‌  ئه‌و  پاڵێوراو  بری  له‌  حزب  كۆده‌كرێته‌وه‌.  ده‌نگ 
دیاریكراوی  كه‌رتێكی  نوێنه‌رایه‌تیی  بــراوه‌،  نوێنه‌ری  ده‌خــاتــه‌ڕوو.  ڕیفۆرمان  و 

هه‌ڵبژێران ناكات، به‌ڵكه‌ نوێنه‌رایه‌تی ئه‌و حزبه‌ی كه‌ ئه‌وی پاڵاوتووه‌ ده‌كات.)54( 
سیسته‌می RP )لیستی داخراو( ده‌بێته‌ هۆی ئه‌وه‌ی كه‌ ده‌سه‌ڵات بكه‌وێته‌  	.6
ده‌ست حزبان و سه‌ركرده‌ باڵاكانی حزب. چونكه‌ ئه‌گه‌ری سه‌ركه‌وتنی پاڵێوراو 
پشت به‌و سه‌ركردایه‌تییانه‌ی حزب ده‌به‌ستێ كه‌ لیسته‌كانی پاڵاوتن ڕێكده‌خه‌ن و 
پێشكه‌ش ده‌كه‌ن. ئه‌مه‌ش وا ده‌كات پاڵێوراوان خۆیان له‌و سه‌ركردایه‌تییانه‌ نزیك 
بكه‌نه‌وه‌ و ماستاویان بۆ بكه‌ن تا ناویان بخه‌نه‌ به‌رایی لیسته‌كان و له‌ ئه‌نجامدا 

ده‌ربچن و كورسییه‌كی نوێنه‌رایه‌تییان له‌ پارله‌ماندا به‌ربكه‌وێ.)55( 
ئاڵۆزیی  و   RP سیسته‌می  دژواریـــی  و  سه‌ختی  له‌به‌ر  هه‌روابێته‌وه‌  	.7
پرۆسه‌كانی ژماردنی ده‌نگه‌كان و لێكجیاكردنه‌وه‌یان، زێتر مایه‌ی گزی و ساخته‌ 
تیدا كردن ده‌بنه‌وه‌. ئه‌مه‌ش ده‌بێته‌ هۆی تانه‌ و سكاڵایەكی زۆر له ‌لایه‌ن لیسته‌ 
زیان  سكاڵای  سكاڵایانه‌،  له‌و  هه‌ندێ  له‌وانه‌یه‌  )كه‌  پاڵێوراوه‌كانه‌وه‌  و  ڕكابه‌ر 
پێگەیاندن بە بەرانبەر بن(. ئه‌مه‌ش ماوه‌یه‌كی پێ ده‌وێ تا له‌و تانه‌ و سكاڵایانه‌ 
ده‌كۆڵرێته‌وه‌ و بڕیاریان لێ ده‌درێ كه‌ به‌ ده‌وری خۆیانە‌وه‌ كاریگه‌رییان له‌سه‌ر 
دواكه‌وتنی ڕاگه‌یاندنی ئه‌نجامه‌كانی هه‌ڵبژاردن ده‌بێ با به‌شێوه‌یه‌كی پاژه‌كیش 

بێت.
پێڕه‌وكردنی سیسته‌می RP بە گوێرەی )لیستی كراوه‌( له‌ كۆمه‌ڵگه‌یه‌كی  	.8
كۆنه‌پارێزدا كه‌ بیروڕای ئایینی و خێڵه‌كی تێدا باڵاده‌ست بێ، وا ده‌كات بوونی 
ئافره‌ت له‌ ئه‌نجوومه‌كانی نوێنه‌رایه‌تیدا كز و لاواز بێ، چونكه‌ هه‌ڵبژێر ئازاده‌ 

56- پەرلەمانی توركیا لە 31ی ئاداری 2022دا، ئەو ڕێژەیەی لە 10%ەوە هێنایە خوارەوە بۆ %7 
)وەرگێڕ(.

كه‌ كێ هه‌ڵده‌بژێرێ و ده‌نگ بۆ كێ ده‌دات. له‌ كۆمه‌ڵگه‌یه‌كی وه‌سادا، ده‌رفه‌تی 
به‌ده‌ستهێنانی ده‌نگی پێویست له ‌لایه‌ن پاڵێوراوێكی ئافره‌ته‌وه‌ تا بگاته‌ پارله‌مان، 

تەسك و كه‌مه‌.
پێڕه‌وكردنی سیسته‌می RP بە گوێرەی )لیستی كراوه‌( له‌ كۆمه‌ڵگه‌یه‌كی  	.9
كۆنه‌پارێزدا كه‌ بیروڕای ئایینی و خێڵه‌كی تێدا باڵاده‌ست بێ، تەبای سیسته‌می 
زۆرینه‌ كه‌ به‌ ئاسانی سه‌رۆك خێڵه‌كان و ڕابه‌رانی ئایینی ژماره‌ی پێویست بۆ 
چوونه‌ ناو پارله‌مان به‌ده‌ست ده‌هێنن، ئا ئه‌مه‌ش ده‌بێته‌ هۆیه‌ك بۆ كزی و لاوازیی 

حزبه‌كان و جۆر و لێهاتوویی ئه‌ندامه‌كانی پارله‌مان.
)كۆسپه‌-  پارله‌مان  ناو  چوونه‌  بۆ  سه‌دی  ڕێژه‌یه‌كی  ئه‌گه‌ر  بارێكدا  له‌  	.10
العتبه‌( دابنرێ، به ‌تایبه‌تی ئه‌گه‌ر ئه‌و ڕێژه‌یه‌ زۆر بەرز بێ، ئه‌وا هه‌ر لیستێك ئه‌م 
ڕێژه‌ ئاماژه‌ پێكراوه‌ نه‌هێنێ، ئه‌وا ده‌نگەكانی‌ به‌ فیڕۆ ده‌چن، یان به‌پێی قانوونی 
كه‌مینه‌  واتــه‌  ده‌كرێنه‌وه‌.  دابــه‌ش  سه‌ركه‌وتووه‌كاندا  لیسته‌  به‌سه‌ر  هه‌ڵبژاردن 
نه‌ته‌وه‌یی و ئایینییه‌كان ناكارن بچنه‌ ناو پارله‌مانەوە. هه‌روه‌كوو له‌ توركیا ڕێژه‌ی 
)10%(ی ده‌نگه‌كان له‌سه‌ر ئاستی نیشتمانی دانراوه‌.)56( له‌ سۆنگەی ئەوەشەوە 
حزبه‌ بچووك و ساوا و لیبراڵ و چه‌پڕه‌وه‌كان و حزبه‌ كوردییه‌كان نا‌توانن ئه‌و 
رێژه‌ی  زۆره‌ش،  ڕێژه‌  ئه‌م  هاوكاتی  ئه‌گه‌ر  پارله‌مانەوە.  بچنه‌  و  بهێنن  ڕێژه‌یه‌ 
ده‌نگدانیش كه‌م بێ، ئه‌وا ده‌بێته‌ هۆی سه‌ركه‌وتنی قه‌واره‌یه‌ك، یان هاوپه‌یمانییه‌ك 
كه‌ هه‌نده‌ ده‌نگه، یان زۆرینه‌ی ده‌نگه‌كانی نه‌هێنابێ، لێ زۆرینه‌ی كورسییه‌كانی 

پارله‌مان به‌ده‌ست بهێنێ و حكوومه‌ت پێكبهێنێ.

2-2: سیسته‌می یه‌ك ده‌نگی ‌ڕاگوێزراوه‌ 
)STV(

تا نهۆ به‌كارهێنانی ئه‌م سیسته‌مه‌ی هه‌ڵبژاردنی پارله‌مانیی له‌ چه‌ند نموونە و 
حاڵه‌تێكی كه‌م تێناپه‌ڕێ، له‌گه‌ڵ ئه‌وه‌شدا هه‌ندێ زانای سیاسه‌ت وه‌كوو سیسته‌مێكی 
هه‌ره‌ جیددیی هه‌ڵبژاردن داكۆكی لێ ده‌كه‌ن. ئه‌و حاڵه‌تانه‌ش برێتین له‌: كۆماری 
ئیرله‌ندا، مالتا، ئیستونیا. هه‌روابێته‌وه‌ ئه‌م سیسته‌مه‌ له‌ هه‌ڵبژاردنی ئه‌نجوومه‌نی 
سینات و هه‌ندێ هه‌رێم و ناوچه‌ی ئوسترالیاشدا به‌كاردێت. )تۆماس هاری( له‌ 
به‌ریتانیا و )كارل ئه‌ندرۆ( له‌ دانمارك، بێ ئەوەی ئاگایان لە یەكتر بێ، پێكهاته‌ 
بنچینه‌ییه‌كانی ئه‌م سیسته‌مه‌یان له‌ سه‌ده‌ی نۆزده‌م داهێناوە.)57( سیسته‌می یه‌ك 
ده‌نگی ڕاگوێزراو له‌ بازنه‌گه‌لێكی فره ‌ئه‌ندامێتیدا دێته‌ جێبه‌جێكردن و هه‌ڵبژێران 
له‌سه‌ر كارتی ده‌نگدان، پاڵێوراوان بە گوێرەی ئاره‌زووی خۆیان ڕێز ده‌كه‌ن وه‌كوو 
سیسته‌می ده‌نگدانی ئه‌لته‌رناتیڤ. له‌ زۆربه‌ی باره‌كاندا، ئه‌م پرۆسه‌ی ڕێكخستن و 
ڕێزكردنه‌، پرۆسه‌یه‌كی دڵخوازانه‌یه‌، واته‌ له‌ هه‌ڵبژێر ناخوازرێ هه‌موو پاڵێوراوه‌كان 
ڕێزبكاته‌وه‌، به‌ڵكه‌ ئه‌گه‌ر حه‌زی لێ بێ ده‌توانێ ته‌نیا یه‌ك پاڵێوراو هه‌ڵبژێرێ.)58( 
یەكەمین »افضلية«ی  ژماردنی  و  هــه‌ڵاواردن  پرۆسه‌ی  به‌  كۆتاییهاتن  پاش 
سه‌ر كارته‌كانی ده‌نگدان، ژماره‌ی ئه‌و ده‌نگانه‌ی كه‌ بۆ هه‌ڵبژاردنی یه‌ك پاڵێوراو 

پێویسته‌، دیاری ده‌كرێ. ئه‌وه‌ش به‌ پشتبه‌ستن به‌ »پشكی دروپ«)59(.
ئه‌نجامی كۆتایی هه‌ڵبژاردنه‌كان، له ‌سای ئه‌م سیسته‌مدا، له‌ ڕێگه‌ی زنجیره‌یه‌ك 
ــدا، كــۆی ئــه‌و یەكەمین  كـــرداری ژمــاردنــەوە دیــاری ده‌كـــرێ. له‌ هــه‌وه‌ڵ ژمــاردن
»افضلية«ی هه‌ر پاڵێوراویك به‌ده‌ستی هێناوه‌ دیاری ده‌كرێ. ئه‌و پاڵێوراوە‌ی كه‌ 
ئەو ژمارە یەكەمین »افضلية«ی به‌ده‌ستی هێناوه‌‌‌ یه‌كسان بێ بە پشكی دروپ، یان 

57- د. عصام نعمة‌ اسماعیل، سەرچاوەی پێشوو، ل383
58- هەمان سەرچاوە، ل384

59- اندرو رینولدز واخرون، سەرچاوەی پێشوو، ل133

60- عبدو سعد، علی مقلد و عصام نعمة‌ اسماعیل، سەرچاوەی پێشوو، ل237-236
61- اندرو رینولدز واخرون، سەرچاوەی پێشوو، ل139

62- سەرچاوەی پێشوو، ل140

له‌ سه‌رووی »پشكی دروپ«ەوە بێ، ئه‌وا ڕاسته‌وخۆ سه‌رده‌كه‌وێ. له‌ كرده‌وه‌كانی 
له‌ پشكی دروپ( ئه‌و  دووه‌م ژماردندا و دوای ئه‌ویش، ده‌نگه‌ زیاده‌كانی )زێتر 
پاڵێوراوه‌ هه‌ڵبژێردراوانه‌ی له‌ هه‌وه‌ڵ ژماردندا ده‌رچوون، به‌ پشتبه‌ستن به‌ ژماره‌ی 
ماونه‌ته‌وه‌،  پاڵێوراوانه‌ی  ئه‌و  ده‌نگدانی  كارته‌كانی  به‌سه‌ر  »افضلية«  دووەمین 
دابەش دەكرێتەوە. پاش هه‌ر كرده‌یه‌كی دووباره‌ ژماردنه‌وه‌، ئه‌گه‌ر هیچ پاڵێوراوێك 
هه‌نده‌ ده‌نگه‌ی نه‌هێنا كه‌ یه‌كسان بێ به‌ پشكی داخوازیكراو، ئه‌وا ئه‌و پاڵێوراوه‌ی كه‌ 
كه‌مترین ژماره‌ی ده‌نگی هێناوه‌ دوورده‌خرێته‌وه‌ و ده‌نگه‌كانی به‌سه‌ر پاڵێوراوه‌كانی 
دیكەدا‌ دابه‌ش ده‌كرێته‌وه‌ به‌پشتبه‌ستن به‌ دووەمین »افضلية« و ئه‌وانه‌ی دوای 
ئه‌ویش. ئه‌م دووباره‌ ژماردنه‌وه‌یه‌ به‌رده‌وام ده‌بێ تا له‌ هه‌ر كرده‌یه‌كدا، یان ئه‌وه‌تا 
ده‌نگه‌ زێده‌كان دووباره‌ دابه‌ش ده‌كرێنه‌وه‌، یان پاڵێوراوێكی دیكه‌ دوورده‌خرێته‌وه‌ 
تا ژماره‌یه‌كی هاوشێوه‌ی كورسییه‌ هه‌ڵبژێردراوه‌كان، دیاری ده‌كرێن به‌هۆی ئه‌و 
پاڵێوراوانه‌وه‌ كه‌ له‌ ڕێگه‌ی دووباره‌كردنه‌وه‌ی پرۆسه‌كه‌ و دابه‌شكردنه‌وه‌، پشكی 
خوازراو به‌ده‌ست ده‌هێنن.)60( له‌ بارێكدا هه‌موو كورسییه‌كان پڕ نه‌كرانه‌وه‌ و هیچ 
پاڵێوراوێكی دوورنه‌خراوه‌ نه‌مێنێ كه‌ زێتر نه‌بێ له‌ یه‌ك له‌ ژماره‌ی كورسییه‌ ماوه‌ 
پڕ نه‌كراوه‌كان، ئه‌وا ئه‌و پاڵێوراوانه‌ ته‌نیا یه‌كێكیان نه‌بێ به‌ هه‌ڵبژێردراو داده‌نرێن 

وێڕای كه‌ پشكی خوازراوی دروپ-یشیان نه‌هێناوه‌.)61( 
خه‌سڵه‌ته‌كانی سیسته‌می یه‌ك ده‌نگی ڕاگوێزراو

ده‌ناسرێته‌وه‌،  پێ  ڕێژه‌ییان  نوێنه‌رایه‌تیی  سیسته‌می  كه‌  خه‌سڵه‌تانه‌ی  ئه‌و 
به‌سه‌ر ئه‌م سیسته‌مه‌شدا جێبه‌جێ ده‌بن. له‌گه‌ڵ ئه‌وه‌شدا سیسته‌می یه‌ك ده‌نگی 

ڕاگوێزراو ئه‌م خه‌سڵه‌ته‌ سه‌ربارانه‌یشی هه‌س:
هه‌ڵبژێردراوه‌كانیان  نوێنه‌ره‌  و  هه‌ڵبژێران  نێوان  ڕاسته‌وخۆی  پێوه‌ندیی  	.1

ده‌پارێزێ.)62( 
ئــه‌و  پێكهاته‌ی  ــه‌ســه‌ر  ل كـــار  هــه‌ڵــبــژێــران  ــات‌  ــ ده‌ك وا  سیسته‌مه‌  ئـــه‌م  	.2

هاوپه‌یمانێتییانه‌ی دوای هه‌ڵبژاردن دێنه‌ گۆڕێ، بكه‌ن.
سه‌ربه‌خۆ  پاڵێوراوی  بــردنــه‌وه‌ی  بۆ  زۆرتــر  ده‌رفه‌تێكی  سیسته‌مه‌  ئــه‌م  	.3

63- هەمان سەرچاوە، ل386
64- هەمان سەرچاوە، ل140

65- سەرچاوەی پێشوو، ل141
66- هەمان سەرچاوە، ل141
67- هەمان سەرچاوە، ل141

ده‌كاته‌وه‌ به‌ به‌راورد به‌ سیسته‌می ڕێژه‌یی لیست.)63( 
خه‌وشه‌كانی ئه‌م سیسته‌مه‌:

لەبەر ئەوە ڕه‌خنه‌ له‌م سیسته‌مه‌ ده‌گیرێ، چونكە‌ سیسته‌می »ته‌فزیلكاری«  	.1
باشی  ئاستێكی  و  كۆمه‌ڵگه‌كانه‌وه‌  له‌  زۆر  لایــه‌ن  له‌  نییه‌  باو  هه‌م  و  نامۆ  هه‌م 

هوشیاریی كولتووری و مه‌عریفه‌ی پێ ده‌وێ.)64( 
ورده‌كارییه‌كانی ژماردن و هه‌ڵاواردنی ده‌نگه‌كان له‌م سیسته‌مەدا پڕ‌ ئاڵۆز  	.2
و پاڵۆزە. ئه‌م سیسته‌مه‌ وا ده‌خوازێت دووباره‌ ده‌نگه‌كان بژمێردرێنه‌وه‌، ده‌نگه‌كان 
مه‌ڵبه‌نده‌كانی  له‌  هه‌یه‌  به‌وه‌  پێویستی  ڕاگوێزراو  ده‌نگی  یه‌ك  به‌پێی سیسته‌می 
له‌بری  ئه‌نجامه‌كان  كۆكردنه‌وه‌ی  مه‌ڵبه‌نده‌كانی  له‌  یان  بژمێردرێن،  هــاڵاواردن 
هه‌ڵبژاردنه‌كان  بێگه‌ردیی  و  پاكی  مه‌سه‌لە‌ی  چونكه‌  ده‌نــگــدان.  سه‌نته‌ره‌كانی 
مه‌سه‌له‌یه‌كی ئێكجار گرنگه‌ به‌ لای قه‌واره‌ ڕكابه‌ره‌كانی هه‌ڵبژاردنه‌وه‌. حیسابكردن 
له‌ مه‌ڵبه‌نده‌كانی ده‌نگدان بۆ ڕه‌وایی هه‌ڵبژاردن له‌وانه‌یه‌ پێویست بێ.)65( له‌وما 

پێویست به‌وه‌ ده‌كا هه‌ڵبژاردنی سیسته‌می هه‌ڵبژاردن ئه‌م خاڵە ڕه‌چاو بكا.
هۆی  ده‌بێته‌  سیسته‌مه‌  ئه‌و  ڕێژه‌یی،  لیستی  سیسته‌می  پێچه‌وانه‌ی  به‌  	.3
یه‌ك  پاڵێوراوانی  له‌ڕاستیدا  سیاسییه‌كاندا.  حزبه‌  له‌ناو  دابه‌شبوون  دابــه‌ش 
لەگەڵ  ڕكابه‌رایه‌تی  سه‌رباری  ڕكه‌،  ده‌كه‌ونه‌  خۆیاندا  نێوان  له‌  سیاسی  حزبی 
سه‌ر  بخاته‌  گوشار  ئه‌مه‌ش  له‌وانه‌یه‌  دیكه‌دا.  سیاسییه‌كانی  حزبه‌  پاڵێوراوانی 

حزبه‌ سیاسییه‌كانی ئاراوه‌.)66( 
دیاریكراو  ئه‌م سیسته‌مه‌دا، حزبێكی  پێڕه‌وكردنی  ئه‌نجامی  له‌  له‌وانه‌یه‌  	.4
زۆرتریشی  دەنگی  هه‌رچه‌ند  بباتەوە،  ڕكــابــه‌ره‌كــه‌ی  حزبه‌  له‌  كورسی  كه‌متر 
ڕابــردوودا سیسته‌می  هه‌شتایه‌كانی سەدەی  ناوه‌ڕاستی  له‌  مالتا،  هێناوه‌.  له‌و 
هه‌ڵبژاردنی خۆی هه‌مواركرده‌وه‌ له‌ ڕێگه‌ی پێدانی هه‌ندێ كورسیی قه‌ره‌بوو تا 

به‌و حزبه‌ بدرێ ئه‌گه‌ر شتێكی له‌مبابه‌ته‌ ڕووبدات.)67( 

3-2: فۆرمۆڵه‌كانی هه‌ڵبژاردن لە‌ سیسته‌می 
نوێنه‌رایه‌تیی ڕێژه‌ییدا

یان  هه‌ڵبژاردن،  تێكڕای  به‌  پشت   RP سیسته‌می  پێدا  ئاماژه‌مان  وه‌كــوو 
كۆلكه‌ی هه‌ڵبژاردن ده‌به‌ستێ كه‌ برێتییه‌ له‌ ئه‌نجامی دابه‌شكردنی كۆی ده‌نگه‌ 
ڕاسته‌كان له‌ بازنه‌یه‌كی هه‌ڵبژاردندا به‌سه‌ر ژماره‌ی ئه‌و كورسییانه‌ی كە بۆ ئه‌و 
بازنه‌یه‌ ته‌رخان كراون. گریمان‌ بازنه‌یه‌كی هه‌ڵبژاردن، )10( كورسی بۆ داندرابێ 
تێكڕای  ئــه‌وا  دابــێ،  تێدا  ده‌نگیان  ڕاســت  به‌شێوه‌یه‌كی  هه‌ڵبژێر   )200000( و 

ناوه‌ندی هه‌ڵبژاردن به‌م شێوه‌یه‌ ده‌بێ:

200000    = 20000 بیست هه‌زار ده‌نگ.
10   

گریمان چوار لیست له‌ هه‌ڵبژاردندا كێبه‌ركێیان له‌سه‌ر ئه‌و )10( كورسییه‌ی 
بازنه‌كه‌ كردووه‌ و له‌ ئه‌نجامدا ئه‌م ده‌نگانه‌یان هێنابێت‌:

جیم=  لیستی  ده‌نــگ؛   69000 بێ=  لیستی  ده‌نــگ؛   74000 ئه‌لف=  لیستی 
32000 ده‌نگ؛ لیستی دال= 25000 ده‌نگ.

ئه‌و )10( كورسییه‌ به‌م شێوه‌یه‌ی خواره‌وه‌ به‌سه‌ر ئه‌و چوار لیسته‌ براوه‌یه‌دا 
دابه‌ش ده‌بن كه‌ ژماره‌ی ده‌نگه‌كانی هه‌ر لیستێكیان به‌سه‌ر تێكڕای هه‌ڵبژاردن كه‌ 

)20000(ه‌، دابه‌ش بكه‌:

لیستی ئه‌لف   74000   = 3 و 14000 دەنگیشی ده‌مێنێته‌وه‌.
20000               

لیستی بێ     69000   = 3 و 9000 دەنگیشی ده‌مێنیته‌وه‌.
20000              

68- بلال أمین زین الدین، سەرچاوەی پێشوو، ل81
69- د. عصام نعمة‌ اسماعیل، سەرچاوەی پێشوو، ل391

لیستی جیم   32000   = 1 و 12000 دەنگیشی ده‌مینێته‌وه‌.
20000              

لیستی دال   25000    = 1 و 5000 دەنگیشی ده‌مێنێته‌وه‌.
20000             

به‌م  بازنه‌كه‌  كورسیی   )10( كۆی  له‌  كورسی   )8( ده‌بینین  شێوه‌یه‌  به‌م 
لیستی  و  بــه‌رده‌كــه‌وێ  كورسی  )ئه‌لف( سێ  لیستی  ده‌بــن؛  دابــه‌ش  شێوه‌یه‌ 
)بێ( سێ كورسی و هه‌ریه‌ك له‌ لیستی )جیم و دال(یش سه‌رو كورسییان پێ 
ده‌بڕێ. به‌ڵام دوو كورسی ده‌مێننه‌وه‌ كه‌ ده‌بێ بێنه‌ دابه‌شكردن. بۆ ئه‌مه‌ش 
به‌  ئه‌وه‌تا كورسییه‌كان  یان  فۆرمۆڵه‌یه‌كی حیسابی هه‌ن، كە  و  چه‌ند شێواز 
یه‌كجار دابه‌ش ده‌كرێن به‌پێی ئه‌م هاوكێشه‌ حیسابییه‌ بێ ئه‌وه‌ی به‌ قۆناخی 
یه‌كه‌مدا بڕوات، یان به‌ دوو قۆناخ جێبه‌جێ ده‌كرێ، وه‌كوو‌ قۆناخی یه‌كه‌ممان لە 
سەرێ ڕوون كرده‌وه‌. ئه‌و فۆرمۆڵانه‌ش برێتین لە شێوازی )به‌هێزترین ماوه‌(، 
یان شێوازی )به‌هێزترین تێكڕایی(، یان )ناوه‌ندی هه‌ره‌باڵا()68( به‌پێی ناولێنانی 

خه‌ڵكی دیكه‌.

 largest/)الاقـــــوی )الــبــاقــي  مــاوه‌  به‌هێزترین  میتۆدی   :1-3-2
remainder method

به‌پێی ئه‌م میتۆدە‌، باقی كورسییه‌كان‌ به‌سه‌ر ئه‌و لیستانه‌ دابه‌ش ده‌كرێ كه‌ 
پرۆسه‌ی  له‌  لیستانه‌  ئه‌و  چ  هه‌یه‌.)69( جا  ماوەیان  به‌هێزترین  یان  گه‌وره‌ترین، 

یه‌كه‌مدا كورسییان به‌ركه‌وتبێ، یان نا، بۆ ئه‌مه‌ش سێ فۆرمه‌ڵه‌مان هه‌یه‌:

2-3-1-1: فۆرمۆڵه‌ی هاری، یان هێر
به‌سه‌ر  ڕاسته‌كان  ده‌نگه‌  ژمــاره‌ی  ئــه‌وه‌ی  پاش  فۆرمۆڵه‌یه‌،  ئه‌م  گوێرەی  بە 
كۆڵكه‌ی  یــان  هــەڵــبــژاردن،  تێكڕای  تا  ــرێ  ده‌ك ــه‌ش  داب كورسییه‌كاندا  ژمـــاره‌ی 

له‌  هه‌روه‌كوو  ده‌گوترێ،  پێ  quota(یشی  )پشك  كه‌  بكرێ  دیاری  هه‌ڵبژاردن 
سه‌ره‌وه‌ ئاماژه‌مان پێدا، به‌پێی ئه‌م هاوكێشه‌یه‌ ئه‌وا پشكه‌كه‌ ده‌بێته‌ )20000( 
ئه‌و پشكه‌دا دابــه‌ش ده‌كــرێ و  ده‌نگ و پاشان ده‌نگه‌كانی هه‌ر حزبێك به‌سه‌ر 

ژماره‌ی كورسییه‌كانی هه‌ر حزبێك دیاری ده‌كرێ.

پشك  =  ژماره‌ی ده‌نگه‌ ڕاسته‌كان
          ژماره‌ی كورسییه‌كانی بازنه‌ی هه‌ڵبژاردن

20000 =   200000
10  

پاشان به‌شی هه‌ر حزبێك= ژماره‌ی ده‌نگه‌ ڕاسته‌كانی حزب
                                پشك )20000(

 14000 و  كورسی   3  =20000/74000 وه‌ربگرین=  ئه‌لف  لیستی  ئه‌گه‌ر 
ده‌نگیشی ده‌مێنێته‌وه‌. هه‌مان شت به‌ نسبه‌ت لیسته‌كانی دیكه‌.

هه‌رچی كورسییه‌ به‌تاڵه‌كانه‌ كه‌ له‌و نموونه‌یه‌ی ئێمه‌دا برێتین له‌ )2( كورسی، ئه‌وا 
به‌و لیستانه‌ ده‌درێ كه‌ به‌هێزترین پاشماوه‌یان هه‌یه‌، ئه‌وانیش برێتیین له‌ لیستی ئه‌لف 
كه )14000( ده‌نگی پاشماوه‌ی هه‌یه‌ و لیستی جیم كه‌ )12000( ده‌نگی مابووه‌وه‌.

كورسیپاشماوه‌كورسیژماره‌ی ده‌نگحزب/ لیست

كۆی 
كورسییه‌كانی 
هەر لیستێك

7400031400014أ

690003900003ب

3200011200012ج

250001500001د

2000008210كۆی گشتی

Droop 2-3-1-2: فۆرمۆڵه‌ی دروپ
ــاره‌ی  ــ ــه‌ســه‌ر )ژم ــه‌كــان ب ــگــه‌ ڕاســت ــە گــوێــرەی ئـــه‌م فــۆرمــۆڵــه‌یــه‌ كـــۆی ده‌ن ب
كورسییه‌كان+1( دا دابه‌ش ده‌كرێ و پاشان )1( ده‌خرێته‌ سه‌ر به‌ره‌نجامه‌كه‌ 
 Henry و به‌مەش‌ ده‌گوترێ پشكی دروپ كه‌ له‌ ناوی داهێنه‌ری ئه‌و فۆرمۆڵه‌یه‌
Richmond Droop وه‌رگیراوه‌. پاشان ده‌نگه‌ ڕاسته‌كانی هه‌ر حزبێك، یان 
لیستێكی هه‌ڵبژاردن دابه‌شی ئه‌م پشكه‌ ده‌كرێ و ئه‌نجامه‌كه‌ی برێتییه‌ له‌ ژماره‌ی 

كورسییه‌كانی ئه‌و حزبه‌، یان لیسته‌.)70( 
پشكی دروپ= }ژماره‌ی ده‌نگه‌ ڕاسته‌كان/ )ژماره‌ی كورسییه‌كان+1({+1

پشكی دروپ= }200000/)1+10({+1= 1+18182= 18183
پاشان كورسییه‌كان به‌م شێوه‌یه‌ دێنه‌ دابه‌شكردن:

لیستی ئه‌لف= 18183/74000= 4.069
لیستی بێ= 18183/69000= 3.794

لیستی جیم= 18183/32000= 1.759
لیستی دال= 18183/25000= 1.374

به‌م شێوه‌یه‌ لیسته‌كان له‌ قۆناخی یه‌كه‌مدا لیستی ئه‌لف )4( كورسی ده‌باته‌وه‌ 
و لیستی بێ )3( كورسی و لیستی جیم )1( كورسی و لیستی دال )1( كورسییان 
پێ ده‌بڕێ له‌ كۆی )10( كورسی و ده‌مینێته‌وه‌ )1( كورسی به‌تاڵ، ئه‌ویش به‌پێی 

به‌هێزترین پاشماوه‌ به‌ر لیستی )بێ( ده‌كه‌وێ.

كورسیپاشماوه‌كورسیده‌نگحزب
كۆی 

كورسییه‌كانی

740004127204أ

6900031445414ب

3200011381801ج

250001681801د

2000009110كۆی گشتی

70- عبدو سعد، علی مقلد و عصام نعمة اسماعیل، سەرچاوەی پێشوو، ل236

2-3-1-3: فۆرمۆڵه‌ی ئیمپریالی
بە گوێرەی ئه‌م فۆرمۆڵه‌یه‌ كۆی ده‌نگه‌ ڕاسته‌كان دابه‌ش )ژماره‌ی كورسییه‌كانی 
بازنه‌+ 2( ده‌كرێ و به‌مه‌ش ده‌گوترێ پشكی ئیمپریالی كه‌ به‌ ناوی داهێنه‌ره‌كه‌یه‌وه‌ 
 Pierre Guillaume Imperiali des Princes de Francavilla
لیستێكی هه‌ڵبژاردن  یان  ده‌نگه‌ ڕاسته‌كانی هه‌ر حزب،  ژمــاره‌ی  پاشان  كــراوه‌. 
حزبێك  هه‌ر  كورسییه‌كانی  ژمــاره‌ی  و  ده‌كــرێ  ئیمپریالییه‌  پشكی  ئه‌و  دابه‌شی 
ده‌رده‌چێ. كورسییه‌ به‌تاڵه‌كانیش بە گوێرەی به‌هێزترین پاشماوه‌ دابه‌ش ده‌كرێنه‌وه‌ 

به‌سه‌ر لیسته‌كاندا.
پشكی ئیمپریالی=  ژماره‌ی ده‌نگه‌ ڕاسته‌كان
                  )ژماره‌ی كورسییه‌كان+2(

16666 =  200000   
)2+10(   

 )4( واتــه‌   4.44  =16666/74000 ئه‌لف=  لیستی  كورسییه‌كانی  ــاره‌ی  ژم
كورسی و 7336 ده‌نگ ده‌مێنێته‌وه‌. ئه‌وانی دیكه‌ش به‌هه‌مان شێوه‌.

له‌و نموونه‌یه‌ی سه‌ره‌وه‌ له‌ قۆناخی یه‌كه‌مدا هه‌ر )10( كورسییه‌كه‌ بە گوێرەی 
بە  تا  نامێنێته‌وه‌  به‌تاڵ  كورسییه‌كی  هیچ  و  كــردن  دابــه‌ش  دێنه‌  فۆرمۆله‌یه‌  ئه‌م 

گوێرەی به‌هێزترین پاشماوه‌ پر بكرێته‌وه‌.

كورسیپاشماوه‌كورسیده‌نگحزب
كۆی 

كورسییه‌كان

740004733604أ

690004233604ب

3200011533601ج

250001833601د

20000010110كۆی گشتی

71- د. علی غالب خضير العاني، د. نوري لطيف، القانون الدستوري، مؤسسة دار الكتاب للطباعة 
والنشر، بغداد، بدون سنة الطبع، ص50
72- سەرچاوەی پێشوو، ل51-50

2-3-2: میتۆد‌ی به‌هێزترین تێكڕایی، یان بەرزترین ناوه‌ند
دابــه‌ش  بیركاری  هاوكێشه‌یه‌كی  به‌پێی  كورسییه‌كان  ڕێگه‌یه‌،  ئــه‌م  گــۆڕ  ل 
ده‌كرێن. ئه‌ویش به‌ دابه‌شكردنی ژماره‌ی ده‌نگه‌ ڕاسته‌كانی هه‌ر لیستێك به‌سه‌ر 
ژماره‌گه‌لێكی زنجیره‌یی و به‌پێی ژماره‌ ته‌رخانكراوه‌كانی بازنه‌یه‌كی هه‌ڵبژاردن، 
یان به‌سه‌ر ژماره‌ی تاك تا گه‌یشتن به‌ تێكڕایی حیسابی به‌ ئه‌ندازه‌ی ژماره‌ی 
كورسییه‌كانی ئه‌و بازنه‌یه‌ و به‌ركه‌وته‌ی دابه‌شكردنه‌كه‌ پێی ده‌گوترێ )به‌هێزترین 
بۆ خواره‌وه‌  له‌ سه‌ره‌وه‌  تێكڕایی هه‌ڵبژاردن  به‌هێزترین  به‌  تێكڕایی( و كورسی 
ده‌درێ، واته‌ هه‌موو كورسییه‌كان به‌ یه‌كجار دێنه‌ دابه‌شكردن. ئه‌م ڕێگه‌یه‌ش دوو 

فۆرمۆڵه‌ی هه‌یه‌:

2-3-2-1: فۆرمۆڵه‌ی دی هۆندت
كه‌  به‌لجیكا  زانكۆیه‌كی  له‌  مه‌ده‌نی  قانوونی  پرۆفیسۆرێكی  فۆرمۆڵه‌یه‌  ئه‌م 
كه‌  دایهێناوە‌  بــووه‌   )Victor Joseph Auguste D›Hondt( نــاوی 
حه‌زی له‌ ژمێریاری و هاوكێشه‌ی بیركاری بووه‌. ئه‌م پرۆفیسۆره‌ به‌ فه‌رمانی 
وه‌زیری داد له‌ به‌لجیكا ئه‌م فۆرمۆڵه‌یه‌‌ی بۆ دابه‌شكردنی كورسییه‌كانی پارله‌مان 
داهێناوه‌ و هاتووه‌ته‌ ناو قانوونی هه‌ڵبژاردنی به‌لجیكاوه‌ و له )1899(ه‌وه‌ تا 

ئێسته‌ پێڕه‌وی لێ ده‌كرێ.)71( 
له‌م ڕێگه‌یه‌دا ژماره‌ی كورسییه‌ ته‌رخانكراوه‌كانی هه‌ر بازنه‌یه‌كی هه‌ڵبژاردن 
به‌سه‌ر لیسته‌كاندا به‌مشێوه‌یه‌ دابه‌ش ده‌كرێ. ده‌نگه‌ ڕاسته‌كانی هه‌ر لیستێك 
و  ده‌كرێن  ــه‌ش  داب یــه‌ك  له ‌دوای  یــه‌ك   )5  ،4  ،3  ،2  ،1( ژماره‌كانی  به‌سه‌ر 
سه‌ره‌وه‌  له‌  ناوه‌ند(  )بەرزترین  دابه‌شكردنه‌كه‌  ئه‌نجامه‌كانی  ده‌رهێنانی  پاش 
دیاریكردنی  بۆ  گچكه‌تر  بۆ  گـــه‌وره‌وه‌  له‌  واتــه‌  ڕێكده‌خرێنه‌وه‌،  خـــواره‌وه‌  بۆ 
كورسییه‌كی  به‌رانبه‌ر  له‌  به‌ده‌ستهێناوه‌‌  ناوه‌ندیان  باڵاترین  كه‌  لیستانه‌ی  ئه‌و 

پارله‌مانییدا‌.)72( 
كورسییه‌كانی  كه‌  ئه‌وه‌یه‌  فۆرمۆڵه‌یه‌  ئه‌و  گرنگی  خه‌سڵه‌تێكی  گوتنه‌،  شایانی 

پارله‌مان به‌یه‌كجار له ‌نێوان لیسته‌ ڕكابه‌ره‌كاندا دابه‌ش ده‌كرێن و پێویست به‌ 
یه‌كه‌م دابه‌شكردن و دووه‌م و سێیه‌م نابێ.

هاوكێشه‌كه‌= دابه‌شكردنی ده‌نگه‌كانی هه‌ر لیستێك به‌سه‌ر ژماره‌كانی )1، 2، 
3، 4، 5...( تاد.

Sainte-Laguë method 2-3-2-2: فۆرمۆڵه‌ی سانت لاگ
یان  حزب،  هه‌ر  ڕاسته‌كانی  ده‌نگه‌  دابه‌شكردنی  ڕووی  له‌  فۆرمۆڵه‌یه‌  ئه‌م 
چه‌ند  به‌سه‌ر  هــۆنــدت(ه‌  )دی  فۆرمۆڵه‌ی  هاوشێوه‌ی  هه‌ڵبژاردندا  لیستێكی 
پشتی  كورسییه‌كان  دابه‌شكردنی  بۆ  كه‌  ناوه‌ندێك  دەرهێنانی  بۆ  ژماره‌یه‌كدا 
تا هه‌موو كورسییه‌كان به‌یه‌كجار دێنه‌  ببه‌سترێ له‌ سه‌ره‌وه‌ بۆ خواره‌وه‌  پێ 
تاكدا،  ژماره‌ی  به‌سه‌ر  ڕاسته‌كان  ده‌نگه‌  فۆرمۆڵه‌یه‌دا،  له‌م  به‌ڵام  دابه‌شكردن. 
واته‌ 1، 3، 5، 7... تاد دێنه‌ دابه‌شكردن به‌ جۆرێ كه‌ له‌ ژمــاره‌ی كورسییه‌ 
به‌م  كه‌س  هه‌ندێ  له‌وما  نه‌كه‌ن.  تێپه‌ڕ  هه‌ڵبژاردندا  بازنه‌ی  ته‌رخانكراوه‌كانی 
ئه‌سكنه‌ده‌ناڤیدا  وڵاتی  هه‌ندێ  له‌  و  تاق(  )نمره‌ی  شێوازی  ده‌ڵێن  فۆرمۆڵه‌یه‌ 

پێڕه‌وی لێ ده‌كرێ.)73( 

كۆى
كورسیه‌كان

 ده‌نگه‌كان
4 /

 ده‌نگه‌كان
3 /

 ده‌نگه‌كان
2 /

 ده‌نگه‌كان
1 /

 كۆی
كورسییه‌كان ب

4 18500 24666 37000 74000 74000 أ

4 17250 23000 34500 69000 69000 ب

1 8000 10666 16000 32000 32000 ج

1 6250 8333 12500 25000 25000 د

10 200000 كۆ

73- عبدو سعد، علی مقلد و عصام نعمة‌ اسماعیل، سەرچاوەی پێشوو، ل294

بۆ  پێشوودا  نموونه‌ی  به‌سه‌ر  لاگــه‌  سانت  فۆرمۆڵه‌ی  ئــه‌م  هه‌روابێته‌وه‌ 
و  ده‌بــێ  جێبه‌جێ  ڕكابه‌ره‌كاندا  لیسته‌  له ‌نێوان  كورسییه‌كان  دابه‌شكردنی 
وه‌كوو تێبینی ده‌كه‌ین ئه‌م ئه‌نجامانه‌ هاوشێوه‌ی شێوازی بەهێزترین پاشماوه‌یه‌ 
ــر لــه‌ دابــه‌شــكــردنــی  ــه‌وره‌ت ــاری( لــه‌ ڕووی هــاوڕێــژه‌یــیــه‌كــی گ )فــۆرمــۆڵــه‌ی هـ
له‌  دادپه‌روه‌رتر  و  ڕێژه‌ییتر  زۆر  به‌  فۆرمۆڵه‌یه‌  دوو  ئه‌م  بۆیه‌  كورسییه‌كاندا، 

فۆرمۆڵه‌ی هۆندت داده‌نرێن.

هاوكێشه‌= ده‌نگه‌كان به‌سه‌ر ژماره‌كانی )1، 3، 5، 7، تاد( دابه‌ش ده‌كرێن و 
وه‌كوو له‌م خشته‌یه‌ی خواره‌وه‌دا ده‌رده‌كه‌وێ:

له‌م خشته‌یه‌ی خواره‌وه‌دا، ئه‌نجامه‌كانی دابه‌شكردنی كورسییه‌كان له‌ نێوان 
چوار لیسته‌كه‌دا بە گوێرەی فۆرمۆڵه‌كان ڕوونی ده‌كه‌نه‌وه‌ كه‌ جۆرێ له‌ پێكچوون 

له‌ نێوان هه‌ندێك له‌و فۆرمۆڵانه‌دا هه‌یه‌.

 كۆی
كورسییه‌كان

 ده‌نگه‌كان
7 /

 ده‌نگه‌كان
5 /

 ده‌نگه‌كان
3 /

 ده‌نگه‌كان
1 / ده‌نگه‌كان حزبه‌كان

4 10571 14800 24666 74000 74000 أ

3 9857 13800 23000 69000 69000 ب

2 4571 6400 10666 32000 32000 ج

1 3571 5000 8333 25000 25000 د

10 200000 كۆ

74- سەرچاوەی پێشوو، ل251- 252

هه‌ندێ  له‌  كه‌  كورسییان  دابه‌شكردنی  بۆ  هه‌ن  دیكه‌ش  شێوازی  هــه‌روا 
له‌ سوێسرا  كه‌  )بیشۆف(  شێوازی  وه‌كــوو  ده‌كــرێ  لێ  پێڕه‌ویان  ده‌وڵــه‌تــدا 
به‌كارده‌هێنرێ و پێشی ده‌گوترێ )به‌ركه‌وته‌ی ڕاستی دابه‌شكردن( كه‌ ژماره‌ی 
ده‌نگه‌ ڕاسته‌كان به‌سه‌ر كۆی )ژماره‌ی كورسییه‌كان+1(دا به‌ش ده‌كرێ و 
جێبه‌جێ  به‌سه‌ردا  دابه‌شكردنیان  پێشووتری  بنه‌واشه‌كانی  و  بنه‌ما  هه‌مان 

ده‌كرێ)74(.

پشك= ژماره‌ی ده‌نگه‌ ڕاسته‌كان له‌ بازنه‌یه‌كدا
             )ژماره‌ی كورسییه‌كان+1(

پشك= 200000  = 18182
)1+10(             

لیستی د
25000

لیستی ج
32000

لیستی ب
69000

لیستی أ
74000 پشك/ هاوكێشه

1 2 3 4  هاری

1 1 4 4 دروپ

1 2 3 4 ئیمپریالی

1 1 4 4 دی هۆندت

1 2 3 4 سانت لاگ

پاشان ده‌نگی هه‌ر لیستێك به‌سه‌ر ئه‌و پشكه‌دا دابه‌ش ده‌كرێ و له‌ قۆناخی 
یه‌كه‌مدا ژماره‌ی كورسییه‌كانی دیاری ده‌كرێ و ئه‌وجا به‌پشتبه‌ستن به‌ به‌هێزترین 

پاشماوه،‌ كورسییه‌ به‌تاڵه‌كان پر ده‌كرێنه‌وه‌.

كورسیپاشماوه‌كورسییه‌كانده‌نگه‌كانیحزبه‌كان
كۆی 

كورسییه‌كان

740004127604أ

6900031445714ب

3200011381901ج

250001681901د

2000009110كۆ

75- اندرو رینولدز واخرون، سەرچاوەی پێشوو، ل60
76- عبدو سعد، علی مقلد و عصام نعمة‌، سەرچاوەی پێشوو، ل282-281

3: سیسته‌مگه‌لی تێكه‌ڵه‌ی هه‌ڵبژاردن

وه‌كوو ده‌رده‌كه‌وێ هه‌م سیسته‌می زۆرینه‌ لایه‌نی باش و خراپی هه‌یه‌ و هه‌م 
سیسته‌م  ئه‌م  خه‌وشی  له‌  هه‌ندێ  ئــه‌وه‌ی  بۆ  ڕێژه‌یی.  نوێنه‌رایه‌تیی  سیسته‌می 
و خه‌وشی ئه‌وی دیكه‌یان نه‌هێڵدرێ، قانوونه‌كانی هه‌ڵبژاردن له‌ هه‌ندێ وڵاتدا، 
په‌نا بۆ دانانی قنوونێكی وه‌سای هه‌ڵبژاردن ده‌به‌ن كه‌ هه‌ردوو سیسته‌م پێكه‌وه‌ 
كۆبكەنه‌وه‌، با جۆری جوداشیان هه‌بێ، له‌وما به‌و جۆرانه‌ ده‌گوترێ: سیسته‌می 

تێكه‌ڵه‌ی هه‌ڵبژاردن.)75( 
ده‌ده‌ینه‌  هه‌ڵبژاردن  هاوته‌ریبی  تێكه‌ڵه‌ی  سیسته‌می  هه‌وه‌ڵجار  باسه‌دا  له‌م 
له‌  پــاشــان  و  ئه‌ندامێتی  هــاوڕێــژه‌یــی  تێكه‌ڵه‌ی  سیسته‌می  پــاشــان  و  بــه‌ربــاس 

خه‌سڵه‌ته‌كانی سیسته‌مگه‌لی هه‌ڵبژاردن ده‌دوێین.

3-1: سیسته‌می تێكه‌ڵه‌ی هاوته‌ریبی هه‌ڵبژاردن
تێدا   RP سیسته‌می  و  ــه‌  ــن زۆری سیسته‌می  ــه‌ردوو  ــ ه ســیــســتــه‌مــەدا،  ــه‌م  ل
به‌كارده‌هێنرێ و ژماره‌ی كورسییه‌كانی پارله‌مان ده‌كرێته‌ دوو به‌ش. به‌شێك له‌ 
ڕێگه‌ی سیسته‌می زۆرینه‌وه‌ پیاده‌ ده‌كرێ و وڵات دابه‌شی بازنه‌ی فه‌ردی، یان 
بازنه‌ی فره ‌ئه‌ندامێتی ده‌كرێ و له‌ به‌شه‌كه‌ی دیكه‌دا وڵات ده‌كرێته‌ یه‌ك بازنه‌ی 
هه‌ڵبژاردن، یان چه‌ند بازنه‌یه‌ك و له‌ ڕێگه‌ی سیسته‌می نوێنه‌رایه‌تیی ڕێژه‌ییه‌وه‌ ئه‌و 
به‌شه‌ی كورسییه‌كان یه‌كلاده‌كرێته‌وه‌.)76( هه‌رچی كارتی ده‌نگدانه‌، ئه‌وا وه‌كوو له‌ 
كۆریای باشووردا پێڕه‌وده‌كرێ، یه‌ك كارت به‌ هه‌ڵبژێر ده‌درێ و ده‌نگی خۆی هه‌م 
به‌ پاڵێوراو و هه‌م به‌ حزبه‌كه‌ی ده‌دات، یان ئه‌وه‌تا دوو كارتی ده‌نگدان به‌ هه‌ڵبژیر 
ده‌درێ و له‌ یه‌كێكیان بۆ ئه‌و كورسی، یان كورسییه‌ ته‌رخانكراوانه‌یه‌ كه‌ ده‌بێ 
به‌ شێوازی زۆرینه‌ یه‌كلا بكرێنه‌وه‌ و له‌ كارته‌كه‌ی دیكه‌شدا بۆ هه‌ڵبژاردنه‌ به‌ 

77- اندرو رینولدز واخرون، سەرچاوەی پێشوو، ل186
78- سەرچاوەی پێشوو، ل187

79- د. عصام نعمة اسماعیل، سەرچاوەی پێشوو، ل438
80- اندرو رینولدز واخرون، سەرچاوەی پێشوو، ل186

81- سەرچاوەی پێشوو، ل195

گوێره‌ی سیسته‌می RP هه‌روه‌كوو له‌ ژاپۆن، لیتوانیا و تایلانددا به‌كارده‌هێندرێ. 
ده‌وڵه‌تان له‌وه‌دا جیاوازیان هه‌یه‌ كه‌ چه‌ند كورسی بۆ هەر بەشێكیان ته‌رخان 
یه‌كلا  ڕێژه‌ییه‌وه‌  نوێنه‌رایه‌تیی  سیسته‌می  له ‌ڕێگه‌ی  چەندیان  واتــە  ده‌كـــه‌ن، 
ده‌كرێ  نموونه‌  بۆ  زۆریــنــه‌وه‌.  سیسته‌می  ڕێگه‌ی  له‌  چه‌ندیشیان  و  دەكرێنه‌وه‌ 
نیوه‌یان به‌ سیستمی RP و نیوه‌ش به‌ سیسته‌می زۆرینه‌ بێنه‌ هه‌ڵبژاردن وه‌كوو 
ڕووسیا، ئۆكراینا و ئه‌ندۆرا)77( و، له‌ تیموری ڕۆژهه‌ڵاتدا )75( ئه‌ندام له‌ ڕێگه‌ی 
RP و )13(ه‌شیان له‌ ڕێگه‌ی سیسته‌می زۆرینه‌ی ساده‌ )براوه‌ی یه‌كه‌م(ەوە دێنه‌ 
هه‌ڵبژاردن )78(، یان ئه‌وه‌تا )60%(ی كورسییه‌كان ته‌رخان ده‌كرێ بۆ سیسته‌می 
سیسته‌مه‌  ئه‌م  ڕێــژه‌یــی)79(.  نوێنه‌رایه‌تیی  سیسته‌می  بۆ  ــش  )40%(ی و  زۆرینه‌ 
ئازه‌ربێجان،  ژاپــۆن،  ئه‌رمه‌نستان،  وه‌ك  ده‌كــرێ  لێ  په‌یڕه‌وی  وڵاتــدا  كۆمه‌ڵێ  له‌ 
پاكستان، كازاخستان، لیتوانیا، تاجیكستان، گینیا، سه‌نگال و تونس.)80( هه‌روا 
ده‌وڵه‌تان له‌ به‌كارهێنانی جۆری سیسته‌می زۆرینه‌ له‌ته‌ك سیسته‌می نوێنه‌رایه‌تیی 
ڕێژه‌ییشدا جیاوازن، هه‌یانه‌ سیسته‌می زۆرینه‌ی ساده، یان زۆرینەی ڕه‌ها، یان 
ده‌نگدان بە بلۆك‌، یان دەنگدان بە بلۆكی حزبی بە گوێرەی هه‌لو‌مه‌رجی تایبه‌ت 

به ‌خۆیان په‌یڕه‌و ده‌كه‌ن.
لایه‌نه‌ باش و خراپه‌كانی ئه‌م سیسته‌مه‌:

ئه‌م سیسته‌مه‌ ئامانجی ئه‌وه‌یه‌ كه‌ خۆی له‌ خه‌وشه‌كانی هه‌ردوو سیسته‌می  	)1
زۆرینه‌ و RP لابدات و سوود له‌ لایه‌نه‌ باشه‌كانیان وه‌ربگرێ.)81( 

ئه‌م جۆره‌ هه‌ڵبژاردنه‌ وا ده‌كات په‌رله‌مه‌نتاری وه‌سا بێنه‌ هه‌ڵبژاردن كه‌  	)2
نوێنه‌رایه‌تی ئه‌و ناوچه‌ جیوگرافیانه‌ بكه‌ن كه‌ تێیدا هه‌ڵبژێردراون به ‌تایبه‌تی له‌و 
و  به‌كارهێنراوه‌  تێدا  زۆرینه‌یان  سیسته‌می  جۆرێكی  كه‌  هه‌ڵبژاردندا  بازنانه‌ی 

به‌زۆریش سیسته‌می زۆرینه‌ی سادەیە‌.
و  نه‌ته‌وه‌یی  پێكهاته‌  نوێنه‌رانی  به‌  ده‌رفــه‌ت  هاوته‌ریبه‌  سیسته‌می  ئه‌م  	)3

82- هەمان سەرچاوە، ل195
83- هەمان سەرچاوە، ل195
84- هەمان سەرچاوە، ل195

پارله‌مان به‌ده‌ست  ئایینییه‌كان ده‌دا، به‌پێی سیسته‌می RP چه‌ند كورسییه‌كی 
بهێنن.)82( واته‌ ده‌سته‌به‌ری نوێنه‌رایه‌تییان له‌ ئه‌نجوومه‌نی نوێنه‌راندا ده‌كرێ.

هه‌رچی خه‌وشه‌كانی ئه‌م سیسته‌مه‌ن، برێتین له‌:
پێڕه‌ویكردن له‌م سیسته‌مه‌ كه‌ هه‌ردوو سیسته‌می زۆرینه‌ و RPی تێدا  	)1
تێكه‌ڵ ده‌كرێ، به‌شێكی خه‌وشه‌كانی ئه‌م هه‌ردوو سیسته‌مه‌ی بۆ ده‌گوازرێته‌وه‌ و 

ناكرێ خۆیان لێ لابدرێ.)83( 
ئه‌و په‌رله‌مه‌نتارانه‌ی به‌ گوێره‌ی سیسته‌می RP هاتوونه‌ته‌ هه‌ڵبژاردن،  	)2
نوێنه‌رایه‌تی هیچ ناوچه‌یه‌كی جیوگرافی ناكه‌ن و به‌مشێوه‌یه‌ ڕایه‌ڵكه‌ و پێوه‌ندییه‌كی 

كزیان له‌گه‌ڵ هه‌ڵبژێره‌كانیاندا ده‌بێ.
هه‌ڵبژاردنه‌وه‌ی  ده‌ســتــه‌بــه‌ری  كه‌  ئــه‌وه‌ی  هــۆی  ده‌بێته‌  سیسته‌مه‌  ئــه‌م  	)3
لیستێكی  له‌  خۆپاڵاوتنیان  ڕێگه‌ی  له‌  ژی  ئــه‌و  بكرێ.  حزبه‌كان  ســه‌ركــرده‌ی 
پله ‌و  له‌  سه‌ركردانه‌  ئه‌و  به‌رده‌وامیی  هۆی  ده‌بێته‌  كه‌  ڕێژه‌ییدا  نوێنه‌رایه‌تیی 
پایه‌ حزبی و حكوومییه‌كانیاندا به ‌تایبه‌تی له‌ بارێكدا كە مه‌رجی ده‌ست له‌كار 
كێشانه‌وه‌ی به‌رپرسێك له‌ حزبدا نه‌بێ كاتێ كە‌ پله ‌و پایه‌ی حكوومی وه‌رده‌گرێ.

ــا هــه‌ڵــبــژێــران و حــزب و ڕێــكــخــراوه‌  ــ ــۆزه‌ و واده‌ك ــاڵ ئ ئــه‌م سیسته‌مه‌  	)4
و  هه‌ڵبژاردن  سیستەمی  سروشتی  له‌  ڕاگه‌یاندن  كه‌ناڵه‌كانی  و  سیاسییه‌كان 
میكانیزمی دابه‌شكردنی كورسی له ‌نێوان لیسته‌ ڕكابه‌ره‌كاندا نه‌گه‌ن به‌ تایبه‌تی 
له‌و وڵاتانه‌ی تازه‌ دیموكراسییان تێدا په‌یڕه‌و ده‌كرێ و ده‌بێته‌ مایه‌ی نانه‌وه‌ی 

گیروگرفت به‌ ئاریشه‌ی جڤاكیشه‌وه‌ كه‌ كار له‌ سه‌قامگیری وڵات ده‌كا.)84(

ورقة اقتراع في النظام المتوازي في ألبانيا

ئەو دەوڵەتانەی سیستەمی هاوتەریب بەكاردەهێنن

وڵات

ژمارەی 
كورسییەكان 

بەپێی سیستەمی 
لیستی ڕێژەیی

ژمارەی 
كورسییەكان 

بەپێی سیستەمی 
زۆرینە )یان هیتر(

سیستەمی 
زۆرینە )یان 

هیتر(ی 
پێڕەولێكراو

كۆی گشتیی 
كورسییەكان

28بلۆكی حزبی14 )50%(14 )50%(ئەندۆرا

131براوەی یەكەم75 )57%(56 )43%(ئەرمەنستان

125دوو خول100 )80%(25 )20%(ئازەربیجان

235دوو خول85 )36%(150 )64%(گورجستان

114براوەی یەكەم38 )33%(76 )67%(گینیا

480براوەی یەكەم300 )62,5%(180 )37,5%(ژاپۆن

77زۆرینەی ڕەها67 )87%(10 )13%(كازاخستان

299براوەی یەكەم243 )81%(56 )19%(كۆریای باشوور

141دوو خول71 )50%(70 )50%(لیتوانیا

24بلۆك16 )67%(8 )33%(مۆناكۆ

342براوەی یەكەم272 )80%(70 )50%(پاكستان

260براوەی یەكەم208 )80%(52 )20%(فلیپین

450براوەی یەكەم225 )50%(225 )50%(ڕووسیا

120بلۆكی حزبی65 )54%(55 )46%(سەنگاڵ

34براوەی یەكەم25 )74%(9 )26%(دورگەكانی سیشیل

225یەك دەنگی ڕانەگوێزراوە176 )78%(49 )22%(تایوان

63دوو خول41 )65%(22 )35%(تاجیكستان

500براوەی یەكەم400 )80%(100 )20%(تایلاند

88براوەی یەكەم13 )15%(75 )85%(تیموری ڕۆژهەڵات

189بلۆكی حزب37 )20%(152 )80%(تونس

450براوەی یەكەم225 )50%(225 )50%(ئۆكراینا

85- د. عصم نعمة اسماعیل، سەرچاوەی پێشوو، ل439
86- سەرچاوەی پێشوو، ل440

87- اندرو رینولدزو سەرچاوەی پێشوو، ل166

2-3: سیسته‌می هاوڕێژه‌ی تێكه‌ڵه‌ی 
ئه‌ندامێتی

حاڵه‌تی  ڕوودانـــی  تێهه‌ڵێنانه‌وه‌ی  و  قــه‌ره‌بــووكــردنــه‌وه‌  بۆ  سیسته‌مه‌  ئــه‌م 
بازنه‌ی  تەرخانكراوەكانی  كورسییه‌  له‌گەڵ  ئه‌نجامه‌كان  هاوڕێژه‌نه‌بوونی 
هه‌ڵبژاردندا هاتووه‌ته‌ ئاراوه‌. واته‌ حزبێك ڕێژه‌یه‌كی دیاریكراو ده‌نگی هێناوە، 
بێ ئه‌وه‌ی هیچ كورسییه‌كی له‌سه‌ر ئاستی بازنه‌كانی هه‌ڵبژاردندا پێ بڕابێ. 
له‌وما هه‌ندێ كورسی له‌سه‌ر ئاستی نیشتمانی پێ ده‌درێ كه‌ هاوڕێژه‌ی ئەو 
ده‌نگانەی بن كه‌ به‌دەستی هێناون‌.)85( وه‌ك ئه‌وه‌ی ڕێژه‌كه )10%، یان %15( 
زێتر، یان كه‌متر بێ. له‌م سیسته‌مه‌دا ده‌بێ هه‌ندێ لیست هه‌بن له‌سه‌ر ئاستی 
سیسته‌می  گوێرەی  بە  كورسییه‌كانیش  و  بكه‌ن  یه‌كتر  كێبه‌ركێی  نیشتمانی 
RP بێته‌ دابه‌شكردن. ڕێژه‌ی گه‌وره‌، زۆرتر به‌سه‌ر بازنه‌كاندا دابه‌ش ده‌بێ، 
ده‌نگدانیش  شێوازی  ئه‌ندام.  فره‌  بازنه‌ی  یان  بن،  ئه‌ندامی  تاك  بازنه‌ی  جا 
ئاستی  له‌سه‌ر  یه‌كیان  بێت،  ده‌نگدانه‌وه‌  كارتی  دوو  ڕێگه‌ی  له‌  ده‌شێت  هه‌م 
نیشتمانی و ئه‌وی دیكه‌شیان له‌سه‌ر ئاستی بازنه‌ی هه‌ڵبژاردن وه‌كوو ئه‌لمانیا 
و نیوزیلندا.)86( هه‌روا ده‌نگدان ده‌كرێت له‌ ڕێگه‌ی یه‌ك كارتی ده‌نگدانیشه‌وه‌ 
پاش  ده‌كـــات،  هــه‌ڵــبــژاردن  كه‌ سه‌رپه‌رشتی  ده‌سته‌یه‌ی  و  لایــه‌ن  ئــه‌و  و  بێ 
ئه‌و  ده‌ستنیشانكردنی  و  لێكهاڵاواردن  و  ژماردن  پرۆسه‌كانی  بە  كۆتاییهاتن 
نەبڕاوە‌،  پێ  كورسییه‌كیان  هیچ  به‌ڵام  هێناوه‌  ده‌نگیان  وێڕای  كه‌  قه‌وارانه‌ی 
بۆلیڤیا،  ئه‌لبانیا،  له‌  سیسته‌مه‌  ئه‌م  ده‌كــات.  دابه‌ش  پارله‌مان  كورسییه‌كانی 
زۆرینه‌ی  هەم‌ سیسته‌می  كه  بەكاردەهێندرێ  نیوزیلندا  و  مه‌كسیك  به‌رازیل، 
كورسییه‌كانیش  به‌شێكی  دابه‌شكردنی  له‌ته‌ك  بەكاردەهێنرێ  تێدا  ساده‌یان 

88- سەرچاوەی پێشوو، ل166
89- سەرچاوەی پێشوو، ل172
90- هەمان سەرچاوە، ل171

سیسته‌می  هه‌نگاریا  له‌  ڕێژه‌ییەوە.)87(  نوێنه‌رایه‌تیی  سیسته‌می  ڕێگه‌ی  له‌ 
زۆرینه‌ی ڕه‌ها و RP پێكه‌وه‌ به‌كارده‌هێنرێ و له‌ ئیتالیاش یه‌ك له‌سه‌ر چواری 
كورسییه‌كان بۆ قه‌ره‌بووكردنه‌وه‌ی ده‌نگه‌ به‌هه‌ده‌رچووه‌كان له‌ بازنه‌كانی تاك 
ئه‌ندامی، دانراوه‌. له‌ فه‌نزوێلا )100( كورسی پارله‌مان ته‌رخان ده‌كرێ كه‌ له‌ 
ڕێگه‌ی سیسته‌می زۆرینه‌ی ساده‌وه‌ یه‌كلا ده‌كرێنه‌وه‌، كورسییه‌كانی دیكه‌ش 
قه‌ره‌بووكردنه‌وه‌  كورسیی  وه‌كــوو   RP سیسته‌می  به‌كارهێنانی  ڕێگه‌ی  له‌ 

دابه‌ش ده‌كرێن.)88( 

لایه‌نه‌ باش و خراپه‌كانی ئه‌م سیسته‌مه‌:
له‌  خــۆی  ئــه‌وه‌یــه‌‌  ئامانجی  سیسته‌مه‌  ئــه‌م  پێشوو،  سیسته‌می  وه‌كــوو  	)1
خه‌وشه‌كانی هه‌ردوو سیسته‌می زۆرینه‌ و RP لابدا و سوود له‌ لایه‌نه‌ باشه‌كانیان 

وه‌ربگرێ.
ده‌بێته‌ هۆی هه‌ڵبژاردنی نوێنه‌رانێك كه‌ نوێنه‌رایه‌تی ئه‌و ناوچه‌ جیوگرافییانه‌  	)2
یه‌كێ  كه‌  هه‌ڵبژاردندا  بازنه‌گه‌لێكی  له‌  ئــه‌وه‌ش  هه‌ڵبژێردراون.  تێیدا  كه‌  بكه‌ن 
له‌ جۆره‌كانی سیسته‌می زۆرینه‌ی تێدا به‌كاربهێنرێ)89( و به‌زۆریش سیسته‌می 

زۆرینه‌ی ساده‌ )براوه‌ی یه‌كه‌م( هه‌روه‌كوو سیسته‌می هاوته‌ریب.
و  نه‌ته‌وه‌یی  پێكهاته‌  نوێنه‌رانی  كه‌  ئــه‌وه‌ی  هۆی  ده‌بێته‌  سیسته‌مه‌  ئه‌م  	)3
ئایینییه‌كان له‌ ڕێگه‌ی هه‌ڵبژاردن به ‌شێوازی سیسته‌می نوێنه‌رایه‌تیی ڕێژه‌ییەوە، 
به‌م شێوه‌یه‌ ده‌سته‌به‌ری  و  بهێنن  به‌ده‌ست  ئه‌نجوومه‌ندا  له‌  ژماره‌یه‌ك كورسی 

نوێنه‌رایه‌تییان له‌ پارله‌ماندا ده‌كرێ.
ئه‌م سیسته‌مه‌ بۆ ئه‌وه‌ داهێنراوه‌ تا حاڵه‌تێكی هاوسه‌نگ و هاوڕێژه‌  	)4
بێنێته‌ ئاراوه‌  له ‌نێوان ژماره‌ی ده‌نگه‌كانی هه‌ر حزبێك و ئه‌و كورسییانه‌دا 
ژماره‌ی  به‌ستنه‌وه‌ی  به‌یه‌كه‌وه‌  ڕێگه‌ی  له‌  ده‌هێنێ  به‌ده‌ستی  حزبه‌  هه‌ر  كه‌ 
بازنه‌كانی  له‌  زۆریــنــه‌  سیسته‌می  گــوێــره‌ی  به‌  كه‌  كورسی  ته‌رخانكراوی 
حزبێ  هه‌ر  كه‌  ده‌نگ  ڕێژه‌یه‌ی  ئه‌و  له‌گه‌ڵ  هه‌ڵبژاردن،)90(  دێنه‌  هه‌ڵبژاردندا 

له‌سه‌ر ئاستی نیشتمانی به‌ده‌ستی ده‌هێنێ )ئه‌و كورسییانه‌ی ته‌رخانكراون 
به‌پێی نوێنه‌رایه‌تیی ڕێژه‌یی(.

سیسته‌می  خه‌وشه‌كانی  هــاوشــێــوه‌ی  سیسته‌مه‌،  ئــه‌و  خــه‌وشــی  گرنگترین 
هاوته‌ریب، له‌ته‌ك به‌هه‌ندوه‌رگرتنی هه‌لومه‌رجی سیاسی و ئابووری و جڤاكی هه‌ر 
ده‌وڵه‌تیكدا كە تا چه‌ند ژیانی دیموكراسی و كردەی هه‌ڵبژاردنی تێدا چه‌سپاوه‌،‌ 

لە چەند دەوڵەتێكدا ئه‌نجامی وەكیەكیان لێ ناكەوێتەوە. 
 



71

ورقة لنظام تناسب العضوية المختلط في نيوزيلندا

ئەو وڵاتانەی كە سیستەمی هاوڕێژەی تێكەڵەی ئەندامێتی

كۆی گشتیی 
كورسییەكان

سیستەمی 
فرەیی/ 

زۆرینە )یان 
سیستەمێكی 

دی(ی پێڕەوكراو

ژمارەی 
كورسییەكانی 
سیستەمی 

فرەیی/ زۆرینە 
)یان هیتر(

ژمارەی 
كورسییە 
ڕێژەییەكان

وڵات

140 براوەی یەكەم )%71( 100 )%29(40 ئەلبانیا

130 براوەی یەكەم )%52( 68 )%48( 62 بۆلیڤیا

598 براوەی یەكەم )%50( 299 )%50( 299 ئەلمانیا

386 دوو خول )%46( 176 )%54( 210 هەنگاریا

630 براوەی یەكەم )%75( 475 )%25( 155 ئیتالیا

120 براوەی یەكەم )%67( 80 )%33( 40 لیسوتو

500 براوەی یەكەم )%60( 300 )%40( 200 مەكسیك

120 براوەی یەكەم )%54( 65 )%46( 55 نیوزیلاند

165 براوەی یەكەم )%61( 100 )%39( 65 فەنزویلا

3-3: گرنگترین خه‌سڵه‌ته‌كانی سیسته‌می 
هه‌ڵبژاردن

پاش ئه‌وه‌ی كه‌ جۆره‌كانی سیسته‌می هه‌ڵبژاردنمان دایه‌ به‌رباس و لێكۆڵینه‌وه‌ 
و هەوڵمان دا ڕۆشنایی بخەینە سەر لایه‌نه‌ باش و خراپه‌كانی هه‌ر سیسته‌مێكیان 
و، چ ئه‌نجامێكیان لێ ده‌كه‌وێته‌وه‌ كه‌ له‌ ده‌وڵه‌تێكه‌وه‌ بۆ ده‌وڵه‌تێكی دیكه‌ به‌ گوێره‌ی 
هه‌لومه‌رجی سیاسی و ئابووری و جڤاكی و كولتووری و ئاستی هوشیاریی هه‌ڵبژاردن 
بۆ  هه‌ڵبژاردنمان  سیسته‌مگه‌لی  گــه‌وره‌ی  گرنگیی  سۆنگەیەشەوە  لەم  ده‌گــۆڕێ. 
ده‌رده‌كه‌وێ له‌ ده‌ستنیشانكردنی ڕێڕه‌وی گه‌شه‌ی پرۆسه‌ی دیموكراسی، یان نا، 
به‌تایبه‌تی له‌و ده‌وڵه‌تانه‌ی تازه‌ن له‌ بواری پیادەكردنی دیموكراسیدا. له‌وما شتێكی 
به‌سوود ده‌بێ ئه‌گه‌ر پەی بە مه‌رج و خه‌سڵه‌ته‌كانی هه‌ر سیسته‌مێكی هه‌ڵبژاردن 
كه‌ به‌ گوێره‌ی جۆر و شێوه‌یان جیاوازن، ببەین و بزانین. هه‌روا سیستەمەكان 
به‌پێی میكانیزمه‌كانی ده‌نگدان، پاڵاوتن و دابه‌شكردنی كورسییه‌كانیش جیاوازییان 
ده‌رمانی  به‌  هه‌ڵبژاردن  نابێ سیسته‌می  ئەوەشدا،  لەگەڵ  هەیە.  یەكتردا  لەگەڵ 
هه‌موو ده‌ردان بزانین، ته‌نیا ئه‌وه‌ نه‌بێ كه‌ سیسته‌مگه‌لی هه‌ڵبژاردن ده‌ستاوێژێكی 
نموونه‌یین‌ بۆ گۆڕینی ئه‌و پێوه‌رانه‌ی حوكم به‌سه‌ر كێبه‌ركێی سیاسیدا ده‌كه‌ن. به‌ڵام 
نابنه‌ ده‌رمانێكی ته‌واوی هه‌موو ده‌ردێكی سیاسیی وڵات. زۆر جاران ئه‌و هۆكاره‌ 
كاریگه‌رانه‌ی له‌ هۆكاری دیكه‌ ده‌كه‌ونه‌وه‌، ڕه‌نگدانه‌وه‌ی به‌هێزیان له‌سه‌ر ڕێڕه‌وی 
سیسته‌می دیموكراتی هه‌یه‌ نه‌مازه‌ ئه‌وانه‌یان كه‌ پێوه‌ندییان به‌ كولتووری سیاسیی 
هه‌ڵبژاردن.  سیستمی  جێبه‌جێكارییه‌كانی  توخمه‌  له‌  زێتر  هه‌یه‌،  وڵاتــدا  له‌  باو 
هه‌موو ئه‌و لایه‌نه‌ باشانه‌ی كه‌ له‌ سیسته‌مێكی هه‌ڵبژاردن ده‌كه‌ونه‌وه‌، هه‌رچه‌ند 
به ‌هۆی  ده‌نرێن  وه‌لاوه‌  داڕێــژرابــێــت،  به ‌وردیــش  و  ــه‌رۆش  پ به‌  ئــه‌و سیسته‌مه‌ 
یان باڵاده‌ستیی هێزگه‌لێك  له‌ به‌ڕێوه‌بردنی وڵاتدا،  ڕێوشوێنی نەگونجاوی حزبی 
كه‌ بۆ به‌رده‌وامی خۆیان و ده‌ستگرتن به‌سه‌ر توانا و وزه‌ و سامانه‌كانی وڵاتدا، 
لێكهه‌ڵبڕانی ناوخۆیی قووڵ ده‌كه‌نه‌وه‌، یان قه‌باره‌ی ئه‌و هه‌ڕه‌شه‌ ده‌ره‌كییانه‌ی كه‌ 

زیان بە سەروەری و تەناهیی وڵات دەگەیەنن.

ئه‌م  هه‌ڵبژاردن  سیسته‌مەكانی  كه‌  ده‌خـــوازرێ  وا  به‌گشتی  بــه‌ڵام 
خه‌سڵه‌ت و بیچمانه‌یان تێدا بێ:

سیسته‌می هه‌ڵبژاردن ببێته‌ هۆی هاتنه‌ئارای ئه‌نجوومه‌نێكی نوێنه‌رایه‌تی،  	.1
جا چ مه‌به‌ست له‌و نوێنه‌رایه‌تییه‌ له‌سه‌ر ئاستی جیوگرافی بێ، یان نوێنه‌رایه‌تی 
پێكهاته‌ نه‌ته‌وه‌یی و ئایینی و مه‌زهه‌بییه‌كان، یان نوێنه‌رایه‌تی سیاسی و حزبی، 
یان نوێنه‌رایه‌تی ده‌سته‌ و گرۆكانی كۆمه‌ڵگه‌ وه‌كوو ئافره‌تان و گه‌نجان و پیران 

و هه‌ژاران و ده‌وڵه‌مه‌ندان و ڕۆڵه‌كانی شار و دێ.
سیسته‌می هه‌ڵبژاردن ببێته‌ هۆی ئاسانیی ده‌نگدان و پاراستنی نهێنیی  	.2

ده‌نگدان.
ببێتە هۆی ئاشتبوونه‌وه‌،‌ واته‌ سیستمی هه‌ڵبژاردن هانی هه‌ڵبژێران بدا كه‌  	.3
باز به‌سه‌ر كۆمه‌ڵه‌ی خۆیاندا بده‌ن و بیر له‌ ده‌نگدان به‌ حزبێكی دیكه‌ بكەنەوە كه‌ 
نوێنه‌رایه‌تی كۆمه‌ڵه‌یه‌كی دیكه‌ بكا. ئه‌مه‌ش به‌ ڕوونی له‌و سیسته‌مه‌دا ده‌بیندرێ 
كه‌ ئه‌و مافه‌ به‌ هه‌ڵبژێران ده‌دا زێتر له‌ ھیمایه‌ك بكه‌ن، یان مافی ئه‌وه‌یان پێ ده‌دا 

پاش و پێش بە پاڵێوراوان بكەن.
و  جێگیر  حكوومه‌تێكی  هاتنه‌ئارای  هۆی  ببێته‌  هه‌ڵبژاردن  سیسته‌می  	.4

به‌هێز.
خۆیان  نوێنه‌ره‌كانی  له‌  هەڵبژێران  بكات  وا  كە  هه‌ڵبژاردن  سیسته‌می  	.5

بپێچنه‌وه‌ و له‌ هه‌ڵبژاردنێكی دیكه‌دا ده‌نگیان پێ نه‌ده‌ن.
پارله‌مانیی  ئۆپۆزیسیۆنێكی  هاتنه‌گۆڕێی  هانی  هه‌ڵبژاردن‌  سیسته‌می  	.6

چالاكاك و كارا و به‌گوڕ بدات.
هه‌ڵبژاردنێكی  نێوده‌وڵه‌تییه‌كانی  پێوه‌ره‌  هه‌ڵبژاردن  كه‌ سیسته‌می  كاتێ  	.7

پاك و بێگه‌رد و به‌ڵگه‌نامه‌كانی مافی مرۆڤ له‌به‌رچاو ده‌گرێ.
پرۆسه‌ی  بــەردەوامــیــی  هــۆی  ده‌بێته‌  هــه‌ڵــبــژاردن  سیسته‌می  كــه‌  كاتێ  	.8
دیموكراتی و هه‌ڵبژاردن. ئه‌مه‌ش له‌ ڕووێكه‌وه‌ له‌سه‌ر تێچووی دارایی و توانای 

كارگێڕی و ته‌كنیكیی كارگێڕیی هه‌ڵبژاردن ده‌وه‌ستێ.
به‌شێوه‌یه‌ك سیسته‌می  ده‌بێ  هه‌ڵبژاردن:  و ساكاریی سیستمی  ساده‌  	.9
هه‌ڵبژاردن ڕه‌نگڕێژ بكرێ كه‌ كارا و به‌رده‌وام بێ و به‌ ئاسانی مامه‌ڵه‌ی له‌ته‌كدا 
بكرێ و فام بكرێ چ له ‌لایه‌ن خه‌ڵكه‌وه‌ و چ له‌ لایه‌ن ئه‌وانه‌ی كاری سیاسه‌ت 
ده‌كه‌ن. ئاخر ئاڵۆزی و پاڵۆزی زێده‌ وا ده‌كا سیسته‌می هه‌ڵبژاردن ڕوون نه‌بێ 

و  لا  بــه‌  لا  ئه‌نجامگه‌لێكی  و  نــه‌گــه‌ن  تێی  ــگــده‌ران  ده‌ن و  خه‌ڵك  ئاسانی  بــه‌  و 
نامه‌به‌ستداری لێ بكەوێتەوە و له‌ ئه‌نجامدا هه‌ڵبژیران متمانه‌یان به‌ ئه‌نجامه‌كانی 

هه‌ڵبژاردن نه‌بێ.
هه‌ڵبژاردن‌  سیسته‌مانه‌ی  له‌و  زۆر  نوێگه‌ری:  و  داهێنان  له‌  نه‌ترسان   	.10
كه‌ ئه‌مڕۆ له‌ وڵاتی جودا جودادا پیڕه‌ویان لێ ده‌كرێ، چاره‌سه‌ر و ئاراسته‌ی 
داهێنەرانە ده‌خه‌نه‌ ڕوو كه‌ له‌ چاره‌سه‌ركردنی هه‌ندێ گیروگرفتدا سه‌ركه‌وتوو 
دیكه‌  ئه‌وانی  تاقیكردنه‌وه‌ی  له‌  ده‌كــرێ ســوود  زۆر  ڕاده‌یــه‌كــی  تا  له‌وما  بــوون. 
وه‌ربگیرێ به‌ تایبه‌تی له‌ وڵاتانی هاوسێ، یان له‌و وڵاتانه‌ی كه‌ وێده‌چێ ڕه‌وش و 

باری ته‌واو جیاوازیان هه‌یه‌.
سیسته‌می  ــاره‌  دی كاته‌كی:  هۆكاری  و  ئــارا  هه‌لومه‌رجی  به‌  بایه‌خدان   	.11
هه‌ر  سه‌ركه‌وتنی  به‌ڵكه‌  ناكا،  خۆی  كاری  و  هه‌ڵناسوڕێ  بۆشایی  له‌  هه‌ڵبژاردن 
سیستمێكی هه‌ڵبژاردن به‌نده‌ به‌ سازانێكی ڕاست و دروست له ‌نێوان جۆر و ته‌رز و 
نه‌ریته‌ سیاسییه‌كان و نه‌ریت و به‌ندوباوی كولتووریی باڵاده‌ستدا. ده‌بێ ئه‌مه‌ وه‌ڵام بێ 
بۆ ئه‌م پرسیاره‌ی كه‌ ده‌بێ ببێته‌ خاڵی ده‌سپێك بۆ هه‌ر یه‌كێ سیسته‌می هه‌ڵبژاردن 
سیسته‌می  كۆمه‌ڵایه‌تیدا  و  سیاسی  پێڤاژۆیه‌كی  و  به‌ستێن  چ  سای  له‌  دابڕێژێ: 
له‌وه‌ی  برێتییه‌  ئه‌مه‌ دێ  ئه‌و پرسه‌ی كه‌ پاش  به‌ڵام  هه‌ڵبژاردن ڕه‌نگڕێژ ده‌كــرێ؟ 
هه‌ڵبژاردنەوە  هه‌میشه‌یی  داڕشتنی سیسته‌مێكی  به‌  پێوه‌ندی  مه‌سه‌له‌كه‌  ئایا  كه‌: 
هه‌یه، یان مه‌سه‌له‌كه‌ په‌یوه‌سته‌ به‌ وه‌ڵامدانه‌وه‌ی داخوازییه‌كانی قۆناخی ئێستای 

ڕاگواستنه‌وه‌؟ هه‌روه‌كو بار و ڕه‌وشی عێراق له ‌دوای )2003(ەوە.
12.	 نابێ له‌ ڕێز و نرخی كۆمه‌ڵانی هه‌ڵبژێران كه‌م بكرێته‌وه‌: له‌كاتێكدا ده‌بێ 
پارێزگاری له‌ ساده ‌و ساكاریی سیسته‌می هه‌ڵبژاردن بكرێ. لێ نابێ بخزێینە ناو 
مه‌ترسییه‌كانی به‌ كه‌م سه‌یركردنی توانای هه‌ڵبژێران له‌ حاڵیبوون له‌ )هەڵبژاردە/ 
خیارات(ی جۆربه‌جۆر و جیاوازی سیسته‌مگه‌لی هه‌ڵبژاردن و توانای هه‌ڵبژێران 

له‌ به‌كارهێنانی ڕاستودروستی ئه‌و سیسته‌مانه‌.
هه‌ڵبژاردنی  سیسته‌می  ده‌بــێ  هــه‌ڵــبــژاردن:  سیسته‌می  هه‌مه‌لایه‌نیی   	.13
له‌سه‌ر بنه‌مای گشتگیری دابمه‌زرێ چ له‌ كۆمه‌ڵگه‌ی دابه‌ش دابه‌شدا بێت، یان 
له‌ كۆمه‌ڵگه‌ی هاوچه‌شن به‌ شێوه‌یه‌ك كه‌ پارله‌مانێكی لێ به‌دی بێت‌ نوێنه‌رایه‌تی 
هه‌موو به‌رژه‌وه‌نده‌كانی تێدا كۆبووبێتەوە به‌بێ گوێدانه‌ ئه‌وه‌ی كه‌ كه‌مینه‌كان سەر 
بە چ ناسنامه‌ و هۆكارێكی ئایدیۆلۆجی، یان ئیتنی، یان نه‌ژادی، یان زمانی، یان 

ناوچه‌یی، یان ئایینیەوەن. چونكه‌ بێبه‌شكردنی كۆمه‌ڵە‌ی گرنگی ڕای گشتی له‌ 
نوێنه‌رایه‌تیكردن له‌ پارله‌مانێكی هه‌ڵبژێردراودا، به‌تایبه‌تی له‌ وڵاتانی په‌ره‌ئه‌ستێندا 

له‌وانه‌یه‌ ئه‌نجامگه‌لێكی كاره‌ساتباری لێ بكەوێتەوە.
توخمێكی  وه‌كوو  ده‌ستنیشانكردنی سیسته‌مێك  به ‌شێوازی  بایه‌خدان   	.14
ســه‌ره‌كــی: ئــه‌و شــێــوازه‌ی كــه‌ لــه‌ ڕێــگــه‌یــه‌وه‌ سیسته‌مێكی هــه‌ڵــبــژاردن ده‌ســت 
نیشان ده‌كرێ ده‌ورێكی گرنگ له‌ جه‌ختكردنه‌وه‌ له‌ سه‌ر ڕه‌وایی ئه‌و سیسته‌مه‌ 
ڕێگه‌ی  له‌  هه‌ڵبژاردن  ده‌ستنیشانكردنی سیسته‌مێكی  پرۆسه‌ی  ئه‌گه‌ر  ده‌گێڕێ. 
به‌شدارییان  په‌یوه‌سته‌كان  گــرووپــه‌  كۆمه‌ڵە ‌و  هه‌موو  كه‌  بێت  پرۆسه‌یه‌كه‌وه‌ 
هه‌ڵبژاردن  ئه‌نجامه‌كانی  په‌سندكردنی  ئه‌وا  هه‌ڵبژێرانیشه‌وه‌،  به‌  كردبێ،  تیدا 
هه‌ندێ  ده‌ربڕی  ته‌نیا  ئه‌گه‌ر سیسته‌مه‌كه‌  ده‌بینێ، خۆ  به‌خۆوه‌  باڵاتر  ئاستێكی 
به‌رژه‌وه‌ندیی حزبی، یان فه‌ردی بێت، وێڕای كه‌ ناكرێ ئیعتوبارات و به‌رژه‌وه‌ندیی 
لێ  وەرنەگیرێ.  بە هەند  له‌ ده‌ستنیشانكردنی سیسته‌مێكی هه‌ڵبژاردندا  حزبی 
ده‌ستنیشانكردنی سیسته‌مێك كه‌ حزبه‌ جیاجیاكان و ده‌سته‌ و گرۆی به‌رفره‌ی 
ڕای گشتی په‌سندی بكه‌ن، مه‌سه‌له‌یه‌كی جومگه‌ییه‌ له‌ په‌سندكردنی ئه‌و سیسته‌مه‌ 
و ڕێزگرتنی ئەنجامەكان له‌ لایه‌ن هه‌مووانه‌وه‌. گۆڕینی سیسته‌می هه‌ڵبژاردن له‌ 
)براوه‌ی یه‌كه‌م‌(ەوە بۆ سیسته‌می تێكه‌ڵه‌ی ئه‌ندامێتی له‌ نیوزیلندا هه‌ر بۆ نموونه‌ 
به‌  به‌مه‌ش ڕه‌وایی  ئه‌نجامدانی دوو ڕیفرانده‌می گشتی هەبووه‌ و  به‌  پێویستی 
گۆڕینی سیسته‌می  فره‌نسا  له‌   ،1986 له‌  له‌كاتێكدا  دراوه‌.  نوێیه‌كه‌  سیسته‌مه‌ 
دوو گه‌ڕی هه‌ڵبژاردن بۆ سیسته‌مێكی ڕێژه‌یی له‌ لایه‌ن حكوومه‌تی ئه‌و كاته‌ی 
به‌  پشتی  بڕیاره‌  ئه‌و  كه‌  كه‌وته‌وه‌  لێ  وای  حزبی سۆسیالیستەوە، سه‌رنجێكی 
ئیعتوباراتێكی ته‌سكی حزبایه‌تی به‌ستووه‌ و پاش ئه‌وه‌ی حزبی ناوبراو له‌ 1988 

ده‌سه‌ڵاتی لێ سه‌ندراتەوە‌، فه‌ره‌نسا گه‌ڕاوەتەوە‌ سه‌ر سیسته‌می جاران.
كاراكته‌ره‌  هه‌موو  له‌ناو  په‌سندكردن  و  پێدان  ڕه‌وایـــی  بۆ  كــاركــردن   	.15
سیاسییه‌كاندا: ده‌بێ هه‌موو ده‌سته‌ و گرۆ و كۆمه‌ڵه‌كان و ئه‌وانه‌ی گه‌ره‌كیانه‌ 
به‌شداری له‌ پرۆسه‌ی دیموكراتیدا بكه‌ن هه‌ستێكی وایان هه‌بێ كه‌ سیسته‌می 
ده‌دا  هه‌مووان  به‌  وه‌كیه‌ك  ده‌رفه‌تی  و  دادپه‌روه‌رانه‌یه‌  سیسته‌مێكی  هه‌ڵبژاردن 
برێتییه‌  پێڤاژۆیه‌دا  له‌م  گه‌وره‌  هه‌ره‌  ئامانجی  ببه‌نه‌وه‌.  هه‌ڵبژاردنه‌كاندا  له‌  كه‌ 
بێئومێدی و وه‌ڕســی  تا‌  نه‌كرێ  ــان خــۆش  بۆ‌ دۆڕاوه‌كـ كــاركــردن كه‌ زه‌وینه‌  له‌ 
هه‌ڵبژاردن  سیسته‌می  ڕه‌تــكــردنــه‌وه‌ی  بۆ  هه‌ڵبژاردن  ئه‌نجامه‌كانی  له‌  خۆیان 

به‌ته‌واوی بقۆزنەوە، یان به‌كارهێنانی وه‌كوو بیانووێك بۆ بنكۆڵكردنی سیسته‌می 
دیموكراتی به‌گشتی. له‌ هه‌ڵبژاردنه‌كانی 1990ی نیكاراگوا، به‌ره‌ی ساندینیستا 
بنه‌ڕه‌تدا‌  له‌  په‌سندكرد، چونكه  ئه‌و دۆڕانه‌ی خۆی  لێ  هه‌ڵبژاردنه‌كانی دۆڕاند، 
دانی به‌ دادپه‌روه‌ریی سیسته‌می هه‌ڵبژاردندا ده‌نا. هه‌رچی كه‌مبۆدیا و مۆزه‌مبیق 
و باشووری ئه‌فریقیا بوون، هه‌موویان توانیان كۆتایی به‌ شه‌ڕی ناوخۆیی خوێناوی 
لایه‌نه‌  هه‌موو  كه‌  ڕێوشوێنێكه‌وه‌  و  كارڕایی  ڕێگه‌ی  له‌  بهێنن  وڵاته‌كانیاندا  له‌ 

پێكناكۆكه‌كان پێی ڕازی بوون.
16.	 كاركردن بۆ كاریگه‌ریی زێتری هه‌ڵبژێران: ده‌بێ هه‌ڵبژێران هه‌ست بكه‌ن 
له‌  ته‌ئسیردانان  بۆ  به‌رده‌ست  ده‌خاته‌  ده‌ستاوێژێكیان  هه‌ڵبژاردن  پرۆسه‌ی  كه‌ 
حكوومه‌تان و سیاسه‌ته‌كانیان و به‌ چه‌ند ڕێگه‌یەكیش ده‌كرێ ئه‌و كاریگه‌رییه‌ی 
به‌  ئه‌و ده‌رفه‌ته‌  له‌وانه‌ سیسته‌می هه‌ڵبژاردن  بەرفرە‌ بكرێ.  هه‌ڵبژێران زێتر و 
هه‌ڵبژێران بدات كه‌ له ‌نێوان حزبه‌ سیاسییه‌كان، یان له‌ نێوان ئه‌و پاڵێوراوانه‌ی 
سه‌ر به ‌حزبی جودا جودان، یان له ‌نێوان پاڵێوراوه‌كانی حزبێكی دیاریكراودا ئه‌م 
یان ئه‌ویان هه‌ڵبژێرن. هه‌روابێته‌وه‌ ده‌كرێ له‌ ڕێگه‌ی ڕه‌خساندنی سیسته‌مگه‌لێكی 
ئه‌نجوومه‌نی  و  سه‌رۆكایه‌تی  هه‌ڵبژاردنه‌كانی  له‌  كه‌  هه‌ڵبژاردنه‌وه‌  جــیــاوازی 
نوێنه‌راندا كاریان پێ بكرێ، به‌شێوه‌یه‌ك كه‌ هه‌ڵبژێران هه‌ست بكه‌ن ده‌نگی ئه‌وان 
سه‌نگ و قوڕسایی خۆیان هه‌یه‌ و كار له‌ پێكهاته‌ی كابینه‌ی حكوومه‌ت ده‌كەن نه‌ك 

هه‌ر له‌ پێكهاته‌ی پارله‌مانێكی هه‌ڵبژێردراودا.
مـــه‌ودای  ــه‌  ل ســه‌قــامــگــیــری  پێداویستییه‌كانی  نــه‌كــردنــی  فـــه‌رامـــۆش   	.17
كه‌  كاتێ  هه‌نوكه‌ییه‌كان  ده‌سكه‌وته‌  سه‌ر  ته‌كه‌زخستنه‌  ڕێگه‌ی  له  درێژخایه‌ندا 
كاراكته‌ره‌ سیاسییه‌كان له‌ باره‌ی په‌سندكردنی سیسته‌مێكی نوێی هه‌ڵبژاردنه‌وه‌ 
دانوستاندن له‌گه‌ڵ یه‌كتردا ده‌كه‌ن هه‌روه‌كوو عێراق. عاده‌ته‌ن نوێنه‌رانی حزبه‌ 
سیاسییه‌كان به‌ ئاراسته‌ی ئه‌و پێشنیارانه‌ كارده‌كه‌ن كه‌ پێیان وایه‌ به‌ قازانجی 
به‌رژه‌وه‌نده‌ حزبییه‌كانی ئه‌وانه‌ له‌ هه‌ڵبژاردنه‌كانی ئاینده‌دا. لێ زۆربه‌ی جاران، 
ئه‌م ستراتیجیایه‌، داناییه‌كی تێدا نییه‌ به‌ تایبه‌تی له‌ وڵاتانی په‌ره‌ئه‌ستێندا، كه‌ 
له‌وانه‌یه‌ بردنه‌وه‌ی حزبێك، یان هاوپه‌یمانێتییه‌كی حزبی و باڵاده‌ستی ئه‌و حزبه‌ 
مه‌ودای  له‌  بكەوێتەوە ‌و  لێ  سیاسی  كه‌رتكاریی  كورتخایه‌ندا،  مه‌ودایه‌كی  له‌ 
درێژخایه‌نیشدا ئاشتی كۆمه‌ڵایه‌تی درزی تێ بكه‌وێ. بۆ نموونه‌، ساڵی )1994( 
له‌و دانوستاندنانه‌ی كه‌ پێش هه‌ڵبژاردنه‌كان ئه‌نجامدران له‌ باشووری ئه‌فریقیا، 

حزبی كۆنگره‌ی نیشتمانیی ئه‌فریقی ده‌یتوانی سیسته‌می )براوه‌ی یه‌كه‌م( وه‌كوو 
خۆی بهێڵێته‌وه‌ و كورسی زێتر بهێنێ كه‌ زێتر بێ له‌و ده‌نگانه‌ی له‌سه‌ر ئاستی 
نیشتمانی به‌ده‌ستیان ده‌هێنێ، چونكه‌ حزبی هه‌ره‌ گه‌وره‌ و بێ ئه‌ملا و ئه‌ولای 
ئەو وڵاتە بووە، لێ هه‌ڵوێستی ئه‌و حزبه‌ پشتیوانی بوو بۆ سیستەمی RP كه‌ 
له‌ ئه‌نجامدا كورسی كەمتر هێنا. ئا ئه‌مه‌ش به‌ڵگه‌ی ئه‌وه‌یه‌ كه‌ ئه‌و حزبه‌ كاری 
حیسابی  له‌سه‌ر  درێژخایه‌ندا  مــه‌ودای  له‌  كــردووه‌  سه‌قامگیری  به‌دیهێنانی  بۆ 
ده‌سكه‌وته‌ هه‌نوكه‌ییه‌كانی هه‌ڵبژاردن. له‌هه‌مانكاتدا ده‌بێ سیسته‌می هه‌ڵبژاردن 
و  سیاسی  گـــۆڕاوی  هه‌لومه‌رجی  وه‌ڵامــی  بتوانێ  كــارا  به‌شێوه‌یه‌كی  و  خێرا 
نه‌شونمای بزووتنه‌وه‌ی نوێی سیاسی بداته‌وه‌ و خۆی لەگەڵدا بگونجێنێ. ته‌نانه‌ت 
له‌و وڵاتانه‌شدا كه‌ دیموكراسییان تێدا چه‌سپاو و جێگیره‌ و عاده‌ته‌ن بۆ ماوه‌یه‌كی 
هه‌بێ،  پشتیوانییان  و  لایه‌نگیری  ناكارن  گه‌وره‌كان  حزبه‌ سیاسییه‌  درێژخایه‌ن 
به‌ڵكه‌ ژیانی سیاسی زیندووێتیی به‌ پله‌یەكی به‌رز تێدایه‌ و له‌وانه‌یه‌ ئه‌و حزبه‌ی 
كه‌ سوودمه‌نده‌ له‌ ده‌سكه‌وته‌ هه‌نوكه‌ییه‌كانی هه‌ڵبژاردن، له‌ ئاكامی ڕێوشوێنێكی 

نوێی هه‌ڵبژاردن له‌ هه‌ڵبژاردنێكی دیكه‌ی دوای ئه‌وه‌، ده‌سه‌ڵات بدۆڕێنێ.
چاكسازی:  و  گــۆڕان  بۆ  هه‌ڵبژێران  ئـــاره‌زووی  و  حه‌ز  به‌  بایه‌خدان   	.18
وێده‌چێ گۆڕینی سیسته‌می هه‌ڵبژاردن بیرێكی چاك بێ به ‌لای هه‌ڵبژێرانه‌وه‌ بۆ 
مه‌به‌ستی چاكسازی و گۆڕان به‌ شێوازێكی گونجاو و بڕواپێكراو. به‌ڵام چینی 
فه‌ڕمانره‌وای سیاسی و نوێنه‌ره‌كانی چاك ئاگایان له‌ لایه‌نه‌ خراپه‌كانی سیستەمی 
ئارا )موجوود( هه‌یه‌ و ڕه‌تی ده‌كه‌نه‌وه‌ ده‌ستكاری ئه‌و سیسته‌مه‌ بكرێ نەبادا 
دەرفەت بە گۆڕینی بنچینه‌كانی سیسته‌می ئارای سیاسی بدرێ. چونكه‌ ده‌رفه‌ت 
و بواره‌كانی گۆڕان، شتێكی دیكه نییە‌ جگه‌ له‌ ئامرازێكی دەستی سیاسه‌توانان 
به‌  كه‌  بێ  به‌شێوه‌یه‌ك  ده‌یانه‌وێ  به‌ڵام  یــاری،  ڕێساكانی  هه‌مواركردنه‌وه‌ی  بۆ 
قازانجی به‌رژه‌وه‌نده‌ تایبه‌تییه‌كانی ئه‌وان بێ و ده‌ستكه‌وتی نوێی سیاسیی پێ 
بەده‌ست بهێنن. لێ گۆڕین و هه‌مواركردنه‌وه‌ی به‌رده‌وامی سیسته‌می هه‌ڵبژاردن 
به‌  متمانه‌یان  هه‌ڵبژێران  ده‌كــا  وا  كه‌  ده‌كه‌وێته‌وه‌  لێ  چه‌وتیشی  شوێنه‌واری 
هه‌روه‌كوو  نه‌مێنێ  هه‌ڵبژاردن  سیسته‌می  دادپه‌روه‌ریی  و  هه‌ڵبژاردن  پرۆسه‌ی 
له‌ عێراقدا ڕوون و ئاشكرایه‌ له‌ ڕێگه‌ی گۆڕینی سیسته‌می هه‌ڵبژاردنەوە چه‌ند 
مانگێك پێش پرۆسه‌ی هه‌ڵبژاردن له ‌لایه‌ن نوێنه‌رانی ده‌سه‌ڵاتی فه‌رمانڕه‌واوه‌ له‌ 

ئه‌نجوومه‌نی نوێنه‌راندا. 

4: سیسته‌مه‌ پێڕه‌وكراوه‌كانی هه‌ڵبژاردن
له‌ عێراقدا

ئەنجامدانی هەڵبژاردن  و  مافه  ئه‌و  پیادەكردنی  و  ده‌نگدان  مافی  بە  داننان 
لە عێراقدا‌ بۆ سه‌رده‌مێكی دوور و درێژ ناگه‌ڕێته‌وه‌. ساڵی‌ )1876(، یه‌كه‌مین 
ئه‌م  به‌پێی  ــراوە.  دانـ عوسمانلی(  بنه‌ڕه‌تیی  )قانوونی  عوسمانلی  ده‌ســتــووری 
كه‌  دامـــه‌زراوە  هه‌ڵبژاردنه‌وه‌  ڕێگه‌ی  له‌  یاسادانان  ئه‌نجوومه‌نێكی  قانوونه‌ش 
)ئه‌نجوومه‌نی مه‌بعوسان(ی پێ گوتراوە و ئەویش به‌ شێوه‌یه‌كی شكڵی ساڵی 
)1877( هه‌ڵبژێردراوە، وەلێ به‌پێی قانوونێكی هەڵبژاردن نەبووە، به‌ڵكه‌ بە گوێرەی 
ڕێنوێنیگه‌لێك بووە كه‌ بۆ ویلایه‌ته‌كان ده‌رچووبوون.)91( ئه‌م هه‌ڵبژاردنه‌ كە یه‌كه‌مین 
)1878/12/14( له‌  بووه‌.  تێدا  نادادپه‌روه‌ری  و  زۆر خه‌وش  بووه‌  تاقیكردنه‌وه‌ 
كه‌ خۆی  یاسادانان  ده‌سه‌ڵاتی  كاره‌كانی  و  هەڵپەسێردراوە  ده‌ستووره‌  ئه‌و  دا 
یه‌كه‌مین  شێوه‌یه‌  به‌م  ئا  په‌كخراون.  بینیوەتەوە،  مه‌بعوسان(  )ئه‌نجوومه‌نی  له‌ 
تاقیكردنه‌وه‌ و هه‌وڵدان به‌ره‌و دیموكراسیی نوێنه‌رایه‌تی، پاش سه‌رهه‌ڵدانی به‌ 
ماوه‌یه‌كی كورت، تا )1908( ڕاگیراوە كە كۆمه‌ڵه‌ی ئیتیحاد و ته‌ره‌قی توانیویە 
پێ  سوڵتانی  فه‌رمانێكی  و  دابنەوێنێ  دووه‌م  عه‌بدولحه‌میدی  سوڵتان  بە  مل 
دەربكات بۆ‌ كاركردنەوە‌ بە ده‌ستووره‌ په‌كخراوه‌كه‌ی ساڵی )1876(.‌ بە گوێرەی 
له‌ )1908(دا  ئه‌نجوومه‌نی مه‌بعوسان  بۆ  قانوونێكی هه‌ڵبژاردن  ئه‌م فه‌رمانه‌ش 

ده‌رچووە‌ كە )83( ماددە بووە.)92( 
قۆناخ  دوو  به‌  واته‌  بــووه‌،  ناڕاسته‌وخۆ  یاسایه‌،  ئه‌م  گوێره‌ی  بە  هه‌ڵبژاردن 
به‌ڕێوه‌چووه‌. له‌ قۆناخی یه‌كه‌مدا نوێنه‌ران، یان هه‌ڵبژێرانی )ثانوی(ی هه‌ڵبژێردراون 
مه‌بعوسانیان  ئه‌نجوومه‌نی  ئه‌ندامانی  دوایــی،‌  ئه‌وانهی  دووه‌مــدا  قۆناخی  له‌  و 
لێ  كــراون،  جێبه‌جێ  قۆناخ  به ‌دوو  هه‌ڵبژاردنانه‌  ئه‌و  هه‌رچه‌ند  هه‌ڵبژاردووه‌. 

91- د. رعد ناجی الجدة، التشریعات الانتخابیة‌ فی العراق، مطبعة الخیرات، بغداد، ط1، 2000، ص4
92- ماددە 53ی قانون انتخاب المبعوثان العثماني ، ساڵی1908

سیسته‌می پێڕه‌وكراو، سیستمی زۆرینه‌ی ڕه‌ها نه‌بووه‌، به‌ڵكه‌ سیسته‌می زۆرینه‌ی 
ساده‌ )براوه‌ی یه‌كه‌م( بووه‌. 

پاش ئه‌وه‌ی عێراق له‌ لایه‌ن به‌ریتانیاوه‌ داگیركراوە و كه‌وتووەته‌ ژێر ماندێته‌وه‌ 
و پاش ڕواڵه‌ته‌كانی به‌ره‌نگاربوونه‌وه‌ و ڕه‌تكردنه‌وه‌ی ده‌سه‌ڵاته‌كانی داگیركاری 
به‌ریتانی به ‌تایبه‌تی له )1919 و 1920( له‌ سه‌رانسه‌ری عێراقدا، ڕایه‌دارێن 
به‌ریتانی هه‌وڵیانداوە سیسته‌مێكی حوكمڕانیی خۆجێی به‌ تایبه‌تی پاش ئه‌وه‌ی 
كه‌وتوونەتە  بێوچان  و  دابمه‌زرێنن  مه‌لیك،  بە  كــردووە  یه‌كه‌میان  فه‌یسه‌ڵی 
و  نووسینه‌وه‌  مه‌به‌ستی  به‌  دامه‌زراندن  ئه‌نجوومه‌نێكی  دامه‌زراندنی  بۆ  خۆ 
بۆ  سیسته‌مێكی   )1922( ساڵی  مه‌لیك  له‌وما  وڵات.  بۆ  ده‌ستوورێك  دانانی 
ئه‌م سیسته‌مه‌  ده‌ركــردووە.  له‌ عێراقدا  دامه‌زراندن  ئه‌نجوومه‌نی  هه‌ڵبژاردنی 
هاوشێوه‌ی قانوونی ئه‌نجوومه‌نی مه‌بعوسانی عوسمانلی بووە. بەو مانایەی كە 
هه‌ڵبژاردن كۆتوبه‌ندی له‌سه‌ر بووه‌ و به‌ دوو قۆناخ به‌ڕێوه‌چووه‌)93( و پشتی به‌ 
سیسته‌می زۆرینه‌ی ساده‌ به‌ستووە. لە كۆی )100( كورسی ئەو ئەنجوومەنەی 
دامەزراندن، )20( كورسی بۆ عه‌شایه‌رەكان و )5( كورسی بۆ پێڕەوانی ئایینی 
عیسایی  ئایینی  شوێنكه‌وتووانی  بۆ  هه‌نده‌ش  و  جوو(  )یه‌هودی-  مووسایی 

ته‌رخان كرابوون‌. )94(

93- د. رعد ناجی الجدة، سەرچاوەی پێشوو، ل24
عێراقی،  دامەزراندنی  ئەنجوومەنی  هەڵبژاردنەكانی  سیستەمی  سێیەمی  و  دووەم  بڕگە   -94

ساڵی 1924. 

1-4: سیسته‌مه‌ پێڕه‌وكراوه‌كانی هه‌ڵبژاردن
له‌ عێراقدا له‌ )1924ه‌وه‌ تا 2003(

4-1-1: قانوونی ساڵی )1924(ی هه‌ڵبژاردنی نوێنه‌ران:
له‌ ده‌سپێكدا ده‌بێ بگوترێ كه‌ ده‌سه‌ڵاتی یاسادانان له‌ سه‌رده‌می پاشایه‌تی له‌ 
عێراقدا له‌ دوو ئه‌نجوومه‌ن پێكده‌هات: ئه‌نجوومه‌نی ئه‌عیان و ئه‌نجوومه‌نی نوێنه‌ران. 
مه‌لیك خۆی ئه‌ندامه‌كانی ئه‌نجوومه‌نی ئه‌عیانی داده‌نا. هه‌رچی ئه‌نجوومه‌نی نوێنه‌ران 
بووە له‌ ڕێگه‌ی هه‌ڵبژاردنێكی به‌ كۆتوبه‌ند و ناڕاسته‌وخۆوه‌ هه‌ڵبژێردراوە. به‌ گوێره‌ی 
مادده‌ )24(ی قانوونی ساڵی )1924(، ئه‌ندامه‌كانی ئه‌نجوومه‌نی نوێنه‌ران له‌ لایه‌ن 
ده‌سته‌یه‌كی دووه‌می هه‌ڵبژاردنه‌وه‌، ده‌ستنیشان ده‌كران. ئه‌م هه‌ڵبژاردنه‌ له‌ ڕێگه‌ی 
جێبه‌جێكردنی سیسته‌می زۆرینه‌وه‌ بووە‌)95( كه‌ ئێستاكه‌ پێی ده‌گوترێ سیسته‌می 
دەنگدان بە بلۆك )كیتله‌(، واته‌ هه‌ڵبژێر له‌ هه‌ر بازنه‌یه‌كی هه‌ڵبژاردندا هه‌وه‌ڵجار 
بازنه‌یه‌ ته‌رخان كرابوون.‌)96( به‌  چه‌ند هه‌ڵبژێرێكی دیكه‌ی هه‌ڵده‌بژارد كه‌ بۆ ئه‌و 
گوێره‌ی مادده‌ )7(ی قانوونی ناوبراو، له‌ بری هه‌ر )250( هه‌ڵبژێر، هه‌ڵبژێرێكی 
ناوی  دیكه‌ی ده‌سته‌ی دووه‌م هەڵده‌بژێردرا، واته‌ هه‌ڵبژێر له‌سه‌ر كارتی ده‌نگدان 
نوێنه‌رانیان  ئه‌نجوومه‌نی  ئه‌ندامانی  ئه‌وان  دواتر  كه‌  ده‌نووسی  هه‌ڵبژێرانه‌ی  ئه‌و 
هه‌ڵده‌بژارد. ئه‌وانه‌ به‌پێی شێوازی سیسته‌می بلۆك‌ ناوه‌كانیان لێكجودا دەكرایەوە 
و ئه‌و كه‌سه‌ی زۆرترین ده‌نگی بهێنابایه‌ به‌ براوه‌ داده‌نرا تا دەگه‌یشته‌ ئەو ژماره‌ 

خوازراوه‌ی بۆ هه‌ڵبژێرانی ده‌سته‌ی دووه‌م لە هەر بازنەیەكدا دانرابوو.
هه‌ڵبژێرانی  لایه‌ن  له‌  ئه‌وا  بــوون،  نوێنه‌ران  ئه‌نجوومه‌نی  ئه‌ندامانی  هه‌رچی 
واته‌  پێشوو،  شــێــوازی  هه‌مان  به‌  و  هه‌ڵبژاردن  ده‌هاتنه‌  ــه‌وه‌  دووه‌مـ ده‌ســتــه‌ی 
به‌كارهێنانی سیسته‌می دەنگدان بە بلۆك و ئه‌و كه‌سه‌ ده‌بووه‌ ئه‌ندامی ئه‌نجوومه‌نی 
خــواره‌وه‌  بۆ  ســه‌ره‌وه‌  له‌  شێوه‌یه‌  به‌م  و  هێنابا  ده‌نگی  زۆرترین  كە  نوێنەران 

95- ماددە 40ی قانون انتخاب النواب -ی ساڵی 1924
96- ماددە 34ی قانون انتخاب النواب-ی ساڵی 1924

به‌پشتبه‌ستن به‌ مادده‌ )34(ی قانوونی هه‌ڵبژاردن دەبوونە پەرلەمەنتار. شایانی 
گوتنه‌ مادده‌ )6(ی قانوونه‌كه‌ چوار كورسی بۆ شوێنكه‌وتووانی ئایینی مه‌سیحی 
ته‌رخان كردبوو، دووانیان له‌ لیوای موسڵ و یه‌ك له‌ به‌غدا و یه‌كیش له‌ به‌سرا. 
هه‌روا چوار كورسیش بۆ پێڕه‌وانی ئایینی موسایی )یه‌هودی( دانرابوو، دوو بۆ 

لیوای به‌غدا و یه‌ك بۆ لیوای موسڵ و یه‌كیش بۆ لیوای به‌سرا.

4-1-2: قانوونی ژماره‌ )11(ی ساڵی )1946(ی هه‌ڵبژاردنی نوێنه‌ران
ئه‌م قانوونه‌ش هەر پێڕەوی لە پره‌نسیپی هه‌ڵبژاردنی ئه‌ندامانی ئه‌نجوومه‌نی 
نوێنه‌ران به‌ دوو قۆناخ وه‌كوو قانوونه‌كه‌ی پێشتر و سیسته‌می زۆرینه‌ی به‌ شێوازی 
سیسته‌می كیتله‌ چ بۆ هه‌ڵبژاردنی هه‌ڵبژێرانی ده‌سته‌ی دووه‌م )قۆناخی دووه‌م(‌)97( 
كردووە، واتە ئەو دەستەیە، ئه‌ندامانی ئه‌نجوومه‌نی نوێنه‌رانیان هەڵدەبژارد.‌)98( 
هه‌ردوو  شوێنكه‌وتووانی  بۆ  ته‌رخانكراوه‌كانیشه‌  كورسییه‌  ــاره‌ی  ده‌رب هه‌رچی 
قانوونه‌ گۆڕانی  ئه‌و  به ‌گوێره‌ی مادده‌ )9(ی  ئه‌وا  یه‌هودی،  ئایینی عیسایی و 
ئایینی عیسایی ته‌رخان  به‌سه‌ردا هاتووه‌ و شەش كورسی بۆ شوێنكه‌وتووانی 
كراوه‌: دوو كورسی بۆ ناوه‌ندی لیوای به‌غدا و سێ كورسی بۆ لیوای موسڵ و 

یەك كورسیش بۆ ناوه‌ندی لیوای به‌سرا.

هه‌ڵبژاردنی  )1952(ی  ساڵی  )6(ی  ژمــاره‌  مه‌رسومی   :1-3-1-4
ئه‌نجوومه‌نی نوێنه‌ران

هه‌ڵبژاردنی  )1956(ی  ساڵی  )53(ی  ژمــاره‌  قانوونی   :2-3-1-4
ئه‌نجوومه‌نی نوێنه‌ران

هه‌م مه‌رسوومی ژماره‌ )6(ی ساڵی )1952( و هه‌م قانوونی ژماره‌ )53(ی 
ساڵی )1956(ی هه‌ڵبژاردن، چ له‌ ڕووی پێڕه‌ویكردن له‌ پره‌نسیپی هه‌ڵبژاردنی 
زۆرینه‌  سیستمی  گــوێــره‌ی  به‌  كورسییه‌كان  دابه‌شكردنی  چ  و  ناڕاسته‌وخۆ 
)1946(ی  ساڵی  قانوونی  هاوشێوه‌ی  زۆر  ڕاده‌یــه‌كــی  تا  كیتلە(‌،  )سیستەمی 

97- ماددە 26ی قانون انتخاب النواب -ی ساڵی 1924
98- ماددە 41ی قانون انتخاب النواب -ی ساڵی 1924

هه‌ڵبژاردنی ئه‌نجوومه‌نی نوێنه‌ران بوون. 
براوه‌  به‌  دووه‌م  ده‌سته‌ی  هه‌ڵبژێرێكی  هه‌ر  كه‌  بــووە  ئــه‌وه‌  تــازه‌  لێ شتی 
له‌و  تێپه‌ڕاندبا  ڕاسته‌كانی  ده‌نگه‌  )40%(ی  ــژه‌ی  ڕێ ئه‌گه‌ر  كـــراوە،  حیساب 
پاڵێوراوان  له‌  تێدا پاڵاوتووە. ئه‌گه‌ر هیچ كام  بازنه‌یه‌ی هه‌ڵبژاردندا كه‌ خۆی 
ــاره‌  دووب هه‌ڵبژاردن  پرۆسه‌ی  ڕۆژ  حه‌فت  پــاش  ئــه‌وا  نه‌هێنابا  ڕێــژه‌یــه‌ی  ئــه‌و 
بهێنایه‌  ده‌نگه‌كانیان  )10%(ی  له‌  زێتر  پاڵێوراوانه‌ی  ئه‌و  له ‌نێوان  ده‌كرایه‌وه‌ 
پێڕه‌وانی  ته‌رخانكراوه‌كانی  باره‌ی كورسییه‌  بازنه‌یه‌كی هه‌ڵبژاردندا.‌)99( له‌  له‌ 
ئایینی عیساییش، ئه‌وا به ‌گوێره‌ی مادده‌ )8(ی قانوونی ژماره‌ )53(، بووەتە‌ 
هەشت كورسی كه‌ سێ كورسی بۆ قه‌زای ناوه‌ندی لیوای موسڵ، سێ كورسی 
دیكه‌ش بۆ قه‌زای ناوه‌ندی لیوای به‌غدا، كورسییه‌ك بۆ قه‌زای ناوه‌ندی لیوای 

كه‌ركووك و كورسییه‌كیش بۆ قه‌زای ناوه‌ندی لیوای به‌سرا بووە.

هــه‌ڵــبــژاردنــی  )1967(ی  ســاڵــی  )7(ی  ــاره‌  ژمـ قــانــوونــی   :4-1-4
ئه‌نجوومه‌نی میلله‌ت

فه‌رمانڕه‌وا  و،  ڕوخێنرا  1958(دا  تــه‌مــووزی  )14ی  له‌  پاشایەتی  ڕژێمی 
تازه‌كان جاڕی گۆڕینی ڕژێمی حوكمڕانییان بۆ كۆماری دا كە مایەی ئەوە بووە 
پرۆسه‌ی سی ساڵەی ده‌ستووری و هه‌ڵبژاردن لە وڵاتدا، وێڕای خه‌وش و كون و 
كەلەبەره‌كانی، ڕابوه‌ستێ. پاشان كوده‌تا دوای كوده‌تا له‌ عێراقێ ڕوویانداوە و 
وڵات به‌ گوێره‌ی ده‌ستووری كاتی به‌ڕێوه‌بردراوە و بۆ ماوه‌یه‌كی درێژ هه‌ڵبژاردن 
لە عێراقدا نه‌كراوە. ئه‌و هه‌ڵبژاردنانه‌ی كه‌ پاشانیش به‌ڕێوه‌بردراون، شكڵی و له‌ 

سایه‌ی ڕژێمێكی تاكحزبیدا ئەنجام دراون.
دیارە هه‌وڵدراوە لە عێراق هه‌ڵبژاردن بكرێ. بۆ ئه‌مه‌ش قانوونی ژماره‌ )7(
گەڵاڵەكراوە.  میلله‌ت  ئه‌نجوومه‌نی  ئه‌ندامانی  هه‌ڵبژاردنی  بۆ   )1967( ی ساڵی 
ئه‌م قانوونه‌ بنه‌واشه‌گه‌لێكی دیكه‌ی تێدا بوون كه‌ پێچه‌وانه‌ی قانوونه‌كانی پێشتر 
بوون. بۆ نموونه‌ ته‌مه‌نی هه‌ڵبژێر كەمكراوەتەوە و كراوە بە )18( ساڵ‌ )100( و 

99- ماددە 52ی مەرسوومەكە و هەمان ماددەی قانوونی ژمارە 53 ی ساڵی 1956
100- بڕگەی دووەمی ماددەی )1(ی قانون انتخاب اعضاء مجلس الامة، ژمارە 7 -ی ساڵی 1967

هه‌ڵبژاردن كراوەتە‌ ڕاسته‌وخۆ و به ‌یه‌ك قۆناخ ئه‌نجام بدرێ و بۆ هه‌وه‌ڵ جاریش 
له‌ مێژووی عێراقدا ماف به‌ ئافره‌تان دراوە كه‌ پراكتیزه‌ی مافی ده‌نگدان بكه‌ن له‌ 
هه‌ڵبژاردنه‌كاندا، به‌ڵام قانوونه‌كه‌ مافی پراكتیزه‌ی ده‌نگدانی كردبووە ناچاری بۆ 
پیاوان و ئاره‌زوومه‌ندانه‌ش بۆ ژنان. قانوونه‌كه‌ ژماره‌ی ئه‌ندامانی ئه‌نجوومه‌نی 
قانوونی  ته‌بای  كورسییه‌كانیش،  )25%(ی  و  ئه‌ندام   )150( كردبووه‌  میلله‌تی 
جووتیاران  و  كرێكاران  نوێنه‌رانی  بۆ  میسر،  گه‌لی  ئه‌نجوومه‌نی  هه‌ڵبژاردنی 
تەرخان كرابوون. ئه‌م قانوونه‌ ئه‌و مافه‌شی به‌ سه‌ركۆمار دابوو كه‌ خۆی چه‌ند 
ئه‌ندامێك بۆ ئه‌نجوومه‌نی میلله‌ت دابنێ به‌ مه‌رجێ له‌ )15( ئه‌ندام زێتر نه‌بن.)101(  
نه‌هێنابووه‌  تازه‌ی  قانوونه‌كه‌ شتێكی  ئه‌وا  بووە،  هه‌رچی سیسته‌می هه‌ڵبژاردن 
ئاراوه‌ و سیسته‌می زۆرینه‌ی وه‌كوو خۆی هێشتبۆوه‌)102(، واته‌ )سیسته‌می كیتله‌( 
كه‌ له‌ هه‌موو قانوونه‌كانی سه‌رده‌می پاشایه‌تیدا پێڕه‌وی لێ ده‌كرا. سه‌رباری ئه‌و 
پره‌نسیپ و بنه‌واشه‌ نوێیانه‌ی له‌م قانوونه‌دا هاتبوون، لێ له‌ واقیعدا جێبه‌جێ 
نه‌كراون و هیچ هه‌ڵبژاردنێك به‌ گوێره‌ی ئه‌م قانوونه‌ ڕێك نه‌خراوە. چونكه‌ ساڵێك 
ته‌مووزی  به‌ هۆی كوده‌تای )17ی  قانوونه‌، ڕژێمی عارف  ئه‌م  پاش ده‌رچوونی 

1968( ەوە ڕووخێنراوە.

ئه‌نجوومه‌نی  )1980(ی  ساڵی  )55(ی  ــاره‌  ژم قانوونی   :5-1-4
نیشتمانی

پاش گۆڕینی ڕژێمی فه‌رمانڕه‌وا و هاتنه‌سه‌ر كاری حزبی به‌عس له‌ )17ی 
دانه‌مه‌زرێنراوە  ده‌ستووری  داموده‌زگایه‌كی  هیچ  عێراقدا،  له‌   )1968 ته‌مووزی 
 )1980( ساڵی  )55(ی  ژمــاره‌  قانوونی  تا  نه‌كراوە  تێدا  هه‌ڵبژاردنێكی  هیچ  و 
دەرچووە كه‌ پره‌نسیپی ده‌نگدانی گشتی و نهێنی و ڕاسته‌وخۆی بۆ هه‌ڵبژاردنی 
ئه‌ندامانی ئه‌نجوومه‌نی نیشتمانی هێنایە‌ گۆڕێ. به‌پێی قانوونی ناوبراو، ژماره‌ی 
ناوچه‌گه‌لێكی  له‌  كه‌  كــراوە  ــاری  دی ئه‌ندام   )250( به‌  ئه‌نجوومه‌ن  ئه‌ندامانی 
مێ  و  نێر  ــه‌زی  ڕه‌گ ــه‌ردوو  ه بۆ  ده‌نــگــدان  مافی  و  دیاریكردن  بێنه‌  هه‌ڵبژاردن 

101- ماددە 17ی قانون انتخاب اعضاء مجلس الامة، ژمارە 7-ی ساڵی 1967
102- ماددە 55ی قانون انتخاب اعضاء مجلس الامة،  ژمارە 7ی  -ی ساڵی 1967



85

هه‌ڵبژاردن.  )1967(ی  ساڵی  قانوونی  به ‌پێچه‌وانه‌ی  ئاره‌زوومه‌ندانه‌،  كراوەتە 
وه‌كوو  كیتله‌(  )شێوازی  زۆرینه‌  سیستمی  بوو‌،‌  هه‌ڵبژاردن  سیسته‌می  هه‌رچی 
خۆی مایه‌وه‌ و له‌ هه‌ر ناوچه‌یه‌كی هه‌ڵبژاردندا كێ زۆرترین ده‌نگ بهێنێ به‌ براوه‌ 
ده‌زانرێ له‌ سه‌ره‌وه‌ پێدا وه‌ره‌ تا خواره‌وه‌. لە بارێكدا ئه‌گه‌ر ده‌نگه‌كانی دوو 
پاڵیوراو، یان زێتر وه‌كو یه‌ك بن، ئه‌وا هه‌ڵبژاردن له‌ نێوانیاندا دووباره‌ ده‌كرێته‌وه‌ 
بۆ هه‌ڵبژاردنی یه‌كێكیان به ‌گوێره‌ی مادده‌ )41(ی قانوونه‌كه‌. چه‌ند جارێ ئه‌م 
قانوونه‌ له‌ ماوه‌ی نێوان )1980 تا 1995(دا هه‌مواركرایه‌وه‌ و لێره‌دا ده‌رفه‌ت 

نییه‌ قامكیان بۆ ڕابكێشین.

ئه‌نجوومه‌نی  )1995(ی  ساڵی  )26(ی  ــاره‌  ژم قانوونی   :6-1-4
نیشتمانی

ئه‌م قانوونه‌ هیچ شتێكی نوێی له‌ باره‌ی ژماره‌ی كورسییه‌كانی ئه‌نجوومه‌نی 
نیشتمانی و شێوازی ده‌نگدان له‌ سیستمی پێڕەوكراوی هه‌ڵبژاردن تێدا نه‌بووە، 
له‌ قانوونی ساڵی )1980(دا هه‌بووە وه‌كوو خۆی ماونەتەوە.  له‌مباره‌وه‌  لێ چ 
مادده‌  ته‌واوكارییه‌.  هه‌ڵبژاردنی  ئه‌ویش  كایه‌وه‌  هێناوەتە‌  نوێی  پره‌نسیپێكی  لێ 
)50(ی قانوونه‌كه‌ بڕیاری داوە هه‌ڵبژاردن له‌ ماوه‌ی ساڵێكدا بۆ یه‌كجار بكرێ 
ئه‌نجوومه‌ن  كــەم  لانــی  به ‌مه‌رجێ  هه‌یه‌،  به‌تاڵیان  كورسی  كه‌  ناوچانه‌ی  لــه‌و 
شه‌ش مانگێكی مابێ. هه‌رچی مادده‌ی )51(ه‌، دەڵێ له‌ بارێكدا ئه‌گه‌ر ژماره‌ی 
كورسییه‌ چۆله‌كان له‌ 5%ی كۆی ژماره‌ی ئه‌ندامانی ئه‌نجوومه‌ن زۆرتر بێ، یان 
له‌ ناوچه‌یه‌كی هه‌ڵبژاردندا له‌ نیوه‌ی پتری كورسییه‌كانی ئه‌و ناوچه‌یه‌ چۆل بن، 
هه‌ڵبژاردنی ته‌واوكاری لە ماوەی )90( ڕۆژی ئەو چۆڵبوونە، ئەنجام دەدرێ. لێ 

به‌مه‌رجێ ئەنجوومەن تەمەنی شەش مانگ كەمتر نەمابێ.

2-4: سیسته‌مه‌ پێڕه‌وكراوه‌كانی هه‌ڵبژاردن
بۆ هه‌ڵبژاردنی ئه‌ندامانی ئه‌نجوومه‌نی 

نوێنه‌ران له‌ دوای )2003(ه‌وه‌

كاتیی  ده‌سه‌ڵاتی  )2004(ی  ساڵی  )96(ی  ژماره‌  فه‌رمانی   :1-2-4
CPA هاوپەیمانی

به‌ پشتبه‌ستن بەو‌ قانوونەی هه‌ڵبژاردن كه بە فەرمانی سەرەوە دەرچووبوو، لە 
)2005/1/30(دا هەڵبژاردن بۆ كۆمەڵەی نیشتمانی بەڕێوەچووە. له‌م هه‌ڵبژاردنه‌ 
لیستی  فۆرمۆڵه‌ی  به‌پێی  و   RP ڕێژەیی  نوێنەرایەتیی  سیسته‌می  به‌  كار  دا 
داخراو كراوە و ته‌واوی عێراق كراوەتە‌ یه‌ك بازنه‌ی هه‌ڵبژاردن. بەپێی‌ ]مادده‌ 
 TAL 31/ أ[ی قانوونی به‌ڕێوه‌بردنی ده‌وڵه‌تی عێراق-یش بۆ قۆناخی گواستنەوە
كۆمەڵەی نیشتمانی لە )275( ئه‌ندام پێكدێ و هه‌ڵبژاردن له‌ ڕێگه‌ی ده‌نگدانێكی 
سه‌ربه‌خۆی  باڵای  كۆمیسیۆنی  به‌ڕێوه‌دەچێ.  ڕاسته‌وخۆوە  و  نهێنی  و  گشتی 
به‌جێگه‌یاندنی  بۆ  )2005(ی  ساڵی  )17(ی  ژماره‌  نیزامی  هه‌ڵبژاردنه‌كان-یش 

قانوونی هه‌ڵبژاردن دەربارەی دابه‌شكردنی كورسییه‌كان، ده‌ركردووە.

یه‌كه‌می  تشرینی  )15ی  له  ده‌ستوور  له‌سه‌ر  ڕاپرسیكردن   :2-2-4
ساڵی 2005(دا

قۆناخی  بۆ  عێراق  ده‌وڵــه‌تــی  به‌ڕێوه‌بردنی  قانوونی  ]61[ی  مــادده‌  به‌پێی 
پاشان  و  ده‌ستوور  گەڵاڵەنامەی  نووسینەوەی  بۆ  كاتی  دوا   TAL گواستنه‌وه‌ 
بڕگه‌  بە گوێرەی  كــراوه‌.  دیــاری  پــرۆژە دەســتــوورەی  ئەو  له‌سه‌ر  ڕاپرسیكردن 
)ج(ی هه‌مان مادده‌ی‌ قانوونی ناوبراو، چۆن دەستوور پەسند و دەڕاستێندرێ 
ده‌ڵێ: »ئه‌وده‌مه‌ ڕاپرسیی گشتی به‌سه‌ركه‌وتوو داده‌نرێ و گه‌ڵاڵه‌نامه‌ی ده‌ستوور 
ده‌ڕاستێندرێ، كه‌ زۆرینه‌ی هه‌ڵبژێران له‌ عێراقدا دەنگی بۆ بدەن و دوو له‌سه‌ر 
سێی هه‌ڵبژێران له‌ سێ پارێزگادا، یان زێتر ڕه‌تی نه‌كه‌نه‌وه‌». ئا لێره‌دا ده‌رده‌كه‌وێ 

103- بڕگەی دووەمی ماددە )15(ی قانوونی هەڵبژاردن، ژمارە 16ی ساڵی 2005
104- بڕگەی یەكەمی ماددە )15(ی قانوونی هەڵبژاردن، ژمارە 16ی ساڵی 2005.

كه‌ سیسته‌می پێڕه‌ولێكراوی هەڵبژاردن، سیستەمی زۆرینه‌ی ساده‌ بووه‌، چونكه‌ 
هزر ناكرێ له‌ كرده‌كانی ڕاپرسیدا سیسته‌مێكی دیكه‌ په‌یڕه‌و بكرێ. ئه‌وه‌ نه‌بێ 
كه‌ مه‌رجێكی بۆ دانراوه‌ كه‌ دوو له‌سه‌ر سێی هه‌ڵبژێران له‌ سێ پارێزگا، یان 
زێتر ڕه‌تی نه‌كه‌نه‌وه‌. كۆمیسیۆن نیزامی ژماره‌ )12(ی ساڵی 2005ی ده‌ركردووە 
مه‌به‌ست  كردووە،  تێدا خشته‌به‌ند  ده‌ستووری  له‌سه‌ر  ڕاپرسی  ئه‌نجامه‌كانی  و‌ 
له  نیشتمانی  كۆمه‌ڵه‌ی  بڕیارێكی  به‌  پشتبه‌ستن  به‌  )هه‌ڵبژێران(ی  وشــه‌ی  له‌ 
)2005/10/5(دا، ڕوون كردبۆوە كه‌ هه‌ڵبژێران ئه‌و كه‌سانه‌ن كه‌ به‌ كرده‌وه‌ له‌ 

پرۆسه‌ی ڕیفرانده‌مدا ده‌نگی خۆیان ده‌ده‌ن.

4-2-3: قانوونی ژماره‌ )16(ی ساڵی )2005(ی هه‌ڵبژاردن
)2005( ساڵی  )16(ی  ژمـــاره‌  بــە  نوێی  قانوونێكی  نیشتمانی  كۆمه‌ڵه‌ی 

ئاماژەپێكراوی  قانوونی  )28(ی  مــاددە  بەپێی  و  ده‌رچــووانــد  هەڵبژاردن  بۆ  ی 
سەرەوە، فه‌رمانی ژمارە )16(ی ساڵی )2004(ی دەسەڵاتی كاتیی هاوپەیمانان 
هه‌ڵوه‌شاوەتەوە‌. له‌ هۆكارە پێویسته‌كانی په‌سندكردنی ئه‌م قانوونه‌دا هاتووه‌ )بۆ 
دانانی سیسته‌مێكی هه‌ڵبژاردن كه‌ نوێنه‌رایه‌تییه‌كی زۆرتری هه‌ڵبژێران بكات، ئه‌و 
ژی سیسته‌می فره‌ بازنه‌ییه‌ له‌گه‌ڵ فه‌رامۆش نه‌كردنی لایه‌نی باشەكانی سیسته‌می 
یه‌ك بازنه‌یی(. ئه‌م قانوونه‌ش، له‌ ڕووی مه‌رجه‌كانی هه‌ڵبژێر، مه‌رجه‌كانی پاڵێوراو، 
مه‌رجی دانانی ناوی ئافره‌تێكەوە له‌ ڕێزی سێ ناوی یه‌كه‌مینی هه‌ر لیسته‌یه‌كدا 
و دوو ناو له‌ ڕێزی شه‌ش ناوی یه‌كه‌مینی لیسته‌كان، هاوشێوه‌ی قانوونی پێشە 
خۆی بووه‌. ئیدی عێراق به‌ گوێره‌ی پارێزگاكان كراوەتە‌ )18( بازنه‌ی هه‌ڵبژاردن 
و بۆ هه‌ر بازنه‌یه‌كیش ژماره‌یه‌ك كورسی ته‌رخانكراون به‌شێوه‌یه‌ك كه‌ هاوڕێژه‌ 
بێت له‌گه‌ڵ ژماره‌ی هه‌ڵبژێره‌ تۆماركراوه‌كان له )2005/1/30(دا)103( و )230( 
كورسی بۆ هه‌موو بازنەكان‌ دانراوە و بۆ )45( كورسییه‌كه‌ی دیكه‌یش)104( عێراق 
وه‌ك یه‌ك بازنه‌ی هه‌ڵبژاردن چاوی لێ كراوە كه‌ به ‌گوێره‌ی شێوازی RP بێنه‌ 

دابه‌شكردن.

   RP )105(ده‌بێ ئاماژه‌ بۆ ئه‌وه‌ش بكرێ كه‌ ئه‌م قانوونه‌‌ پێڕه‌وی له‌ سیسته‌می
كردووە، كە به‌ ڕای ئێمه‌ ده‌سته‌به‌رێكی بنه‌ڕه‌تیی گرنگ بووە‌ بۆ حزبه‌ بچووكه‌كان 
دادپه‌روه‌رانه‌تره‌  زۆر  سیسته‌مه‌  ئه‌م  چونكه‌  بۆ؟  عێراق،  گه‌لی  پێكهاته‌كانی  و 
ئەو  دەنگی  كه‌  زۆرینه‌  سیسته‌می  به ‌پێچه‌وانه‌ی  پێكهاته‌كان،  نوێنه‌رایه‌تیی  بۆ 
هەڵبژێرانەی تێدا دەفەوتێ كە دەنگیان بۆ پاڵێوراوێك داوە و زۆرینەی نەهێناوە. 
پێكهاته‌ی  فره‌  كه‌  گرنگە‌  ده‌وڵه‌تانه  ئه‌و  بۆ  ڕێژەییە‌  نوێنەرایەتیی  شێوازی  ئه‌م 
له‌  یان  دیكتاتۆری،  ڕژێمگه‌لێكی  دەستی  بن  له‌  تازه‌  یان  ئایینیین،  و  نه‌ته‌وه‌یی 
شه‌ڕێكی ئه‌هلی ڕاست بوونه‌ته‌وه‌ و قورتاریان بووه‌ تا ده‌سته‌به‌ری ئه‌وه‌ بكرێ 

زۆرترین قه‌واره‌ و حزب نوێنەرایەتییان لە پارلەماندا هەبێ.

ساڵی  )16(ی  ژماره‌  قانوونی  هه‌مواركردنەوەی  قانوونی   :4-2-4
)2005(ی هەڵبژاردنەكان، كە ژماره‌ 26ی ساڵی 2009ی دراوەتێ

نه‌مابووە ‌كۆتایی  هه‌نده‌ی  نوێنه‌ران  ئه‌نجوومه‌نی  یه‌كه‌می  خولی  له‌كاتێكدا 
به ‌گوێره‌ی  و  ده‌ربكا  هه‌ڵبژاردن  نوێی  قانوونێكی  ویستوویە  ئه‌نجوومه‌ن  بێت،‌ 
ئەویش هه‌ڵبژاردن بۆ ئه‌ندامانی خولی دووه‌م بەڕێوەبچێ، لێ ئه‌نجوومه‌ن نه‌شیاوە 
قانوونێكی نوێ ده‌ربكات، چونكه‌ ئه‌ندامانی ئه‌نجوومه‌ن له‌سه‌ر كۆمه‌ڵێك پرس و 
بابەت ناته‌با و ناكۆك بوون و هەندێ لە ئەندامانی ئەنجوومەن بەرهەڵست بوون كە 
هەڵبژاردن لە پارێزگای كركووك بە گوێرەی ئه‌و تۆماره‌ی هه‌ڵبژێران‌ به‌ڕێوه‌بچێ 
كه‌ له ‌لایه‌ن كۆمیسیۆنه‌وه‌ ئاماده‌ كرابوو و هەر به‌پێی ئه‌و تۆماره‌ش هه‌ڵبژاردن 
بەڕێوەچووبوو.  دا   2005 ساڵی  لە  نوێنەران  ئەنجوومەنی  یه‌كه‌می  خولی  بۆ 
هه‌روابێته‌وه‌، ئه‌ندامان له‌سه‌ر شێوازی پاڵاوتنیش ناته‌با و ناكۆك بوون، چونكه‌ 
قانوونی ژماره‌ )16( له‌ مادده‌ )9(دا به‌ ده‌ق ده‌ڵێ »پاڵاوتن به‌ گوێره‌ی شێوازی 
له‌كاتێكدا  ده‌بێت«،  ڕێژه‌یی  نوێنه‌رایه‌تیی  سیسته‌می  به‌پێی  و  داخــراو  لیستی 
ئاراسته‌ی زۆرینه‌ی ناو ئه‌نجوومه‌ن له‌گه‌ڵ ئه‌وه‌دا بوون كه‌ به‌ گوێره‌ی سیسته‌می 
ئــه‌وه‌ی‌  ــراوه‌ بێت. لێ پــاش  یــان نیمچه ‌ك RP و به ‌شــێــوازی لیستی كـــراوه‌، 
ئه‌ندامانی ئه‌نجوومه‌ن له‌وه‌ خاترجه‌م بوون كه‌ له‌سه‌ر ده‌رچوواندنی قانوونێكی 

105- ماددە )16(ی قانوونی هەڵبژاردن، ژمارە 16ی ساڵی 2005



89

106- ئه‌م قانوونه‌ له‌ ژماره‌ی 4140ی ڕۆژنامه‌ی الوقائع العراقیه‌ له‌ 28ی شوباتی 2009دا بڵاوكرایه‌وه‌.

تازه‌ی هه‌ڵبژاردن ڕێكناكەون، ئاراسته‌ی زاڵ‌ بووه‌ هه‌مواركردنه‌وه‌ی هەندێ مادده‌ 
و بنه‌واشه و حوكمە‌كانی قانوونی ژماره‌ )16(ی ساڵی 2005 تا بە گوێرەی قانوونە 
هەمواركراوەكە هه‌ڵبژاردن بۆ ئه‌ندامانی ئه‌نجوومه‌نی نوێنه‌ران بەڕێوەبچێت. پاش 
ژماره‌  قانوونی  هه‌مواركردنه‌وه‌،  قانوونی  له‌سه‌ر  ده‌نگ  درێژخایەن،  وتووێژێكی 
)26(ی ساڵی )2009( درا )واتە قانوونی هه‌مواركردنه‌وه‌ی قانوونی ژماره‌ 16ی 
ساڵی 2005ی هەڵبژاردنه‌كان(. لێ ده‌سته‌ی سه‌رۆكایه‌تیی ]كۆمار[ ئه‌و قانوونه‌ی 
هه‌ندێ  ته‌رخانكراوه‌كانی  كورسییه‌  ژمــارەی‌  به‌  ناڕازیبوون  چونكە  نه‌ڕاستاند، 
پارێزگا و پاش ئه‌وه‌ ئه‌نجوومه‌نی نوێنه‌ران گه‌یشته‌ ڕێككه‌وتن و بڕیارێكی ده‌ركرد 
كه‌ )یاداشتێكی شرۆڤه‌ و لێكدانه‌وه‌(ی بۆ قانوونی هه‌ڵبژاردن گرتبووە خۆ. پاش 
له‌ 9ی شوباتی  هه‌مواركردنه‌وه‌ی  قانوونی  ده‌سته‌ی سه‌رۆكایه‌تی،  ئه‌وجا  ئه‌وه‌ 
2009 دا ڕاستاند و یاداشتی شرۆڤه‌ و لێكدانه‌وه‌كه‌ش له )2009/2/13(دا.)106( 
بە گوێرەی مادده‌ی )1(ی قانوونی هه‌مواركردنەوەكە، مادده‌ )15(ی قانوونی 
هه‌ر  بۆ  پارله‌مان  كورسییه‌كی  و  هه‌ڵوه‌شایه‌وه‌   )2005( ساڵی  )16(ی  ژمــاره‌ 
سه‌دهه‌زار كه‌س به ‌گوێره‌ی ئاماره‌كانی وه‌زاره‌تی بازرگانی بۆ ساڵی )2005( 
ته‌رخانكرا به‌ خستنه‌سه‌ری ڕێژه‌ی )2.8%( بۆ هه‌ر پارێزگایه‌ك، هه‌روا هه‌ندێ 
كورسیش بۆ پێكهاته‌كان ته‌رخان كران، پێنج كورسی بۆ پێكهاته‌ی مه‌سیحی لە 
پارێزگاكانی به‌غدا و نه‌ینه‌وا و هه‌ولێر و كه‌ركووك و دهۆك. به ‌مه‌رجێ عێراق بۆ 
ئه‌و پێكهاته‌یه یه‌ك بازنه‌ی هه‌ڵبژاردن بێت. یه‌ك كورسی بۆ سابینه‌ی مه‌ندایی له‌ 
پارێزگای به‌غدا و، كورسییه‌ك بۆ پێكهاته‌ی ئێزدی و كورسییه‌كیش بۆ پێكهاته‌ی 
شه‌به‌ك له‌ پارێزگای موسڵ و به‌شداریی ئه‌و پێكهاتانه‌ش له‌ لیسته‌كانی دیكه‌دا هیچ 
كاریگه‌ری بۆ سه‌ر ئه‌و ڕێژانه‌ی سەرەوە نابێ. هه‌رچی مادده‌ )3(ی قانوونەكەیە، 
مادده‌یه‌  ئه‌و  جێگه‌یاندا  له‌  و  هه‌ڵوه‌شانده‌وه‌  16(ی   ،11  ،10  ،9( مادده‌كانی 
دانرا كه‌ پاڵاوتن به ‌شێوازی لیستی كراوه‌ ده‌بێ. به‌ مه‌رجێ ژماره‌ی پاڵێوراوان 
له‌ هه‌ر لیستێكی هه‌ڵبژاردندا نابێ له‌ سێ كه‌س كه‌متر بێ و له‌ دوو هێنده‌ی 
ژماره‌ی كورسییه‌ ته‌رخانكراوه‌كانی هه‌ر پارێزگایه‌ك زێتر بێ. ئێمه‌ پێمان وایه‌ كه‌ 
لێره‌دا یاسادانه‌ر زاراوه‌یه‌كی وردی بۆ شێوازی پاڵاوتن دانه‌ناوه‌ كه‌ برێتییه لە‌ 

شێوازی پاڵاوتن به‌ گوێره‌ی سیسته‌می )لیستی داخراو له‌گه‌ڵ »التفضيل«( )107(  
چونكه‌ ئه‌م مادده‌یه‌ ئه‌و مافه‌ی به‌ هه‌ڵبژێری عێراقی داوە كه‌ ده‌نگ به‌ لیستێك 
بدات، یان به‌ لیستێك و به ‌یه‌كێ له‌ پاڵێوراوه‌كانی هه‌مان لیست بدات. هه‌رچی 
 RP شێوازی دابه‌شكردنی كورسییه‌كانی نوێنه‌رایه‌تیشه‌ به‌ گوێره‌ی سیسته‌می
و به ‌پێڕه‌ویكردن له‌ تێكڕای هه‌ڵبژاردن، پاشان دابه‌شكردنی ده‌نگه‌ ڕاسته‌كانی 
هه‌ر لیستێكی هه‌ڵبژاردن به‌سه‌ر تێكڕای هه‌ڵبژاردن بۆ دیاریكردنی ژماره‌ی ئه‌و 
دابه‌شكردنی  هه‌رچی  دەكەوێت،  دیاریكراو  لیستێكی  بەر  بە  كه‌  كورسییانه‌ی 
لیستدا  هه‌مان  پاڵێوراوه‌كانی  نێوان  له‌  دیاریكراویشه‌  لیستێكی  كورسییه‌كانی 
دابه‌شكردنی  بۆ  دەدرێ‌.  ئەنجام  ســاده‌  زۆرینه‌ی  سیسته‌می  گوێره‌ی  به‌  ئــه‌وا 
باقی كورسییه‌كانی پارێزگاش، ئه‌وا به‌سه‌ر لیسته‌ براوه‌كاندا دابه‌ش ده‌كرێ كه‌ 
تێكڕای هه‌ڵبژاردن، یان زێتریان هێناوه‌، هه‌رچی ئه‌و لیستانه‌ن كه‌ ده‌نگه‌كانیان 
نه‌گه‌یشتووه‌ته‌ ڕاده‌ی تێكڕای هه‌ڵبژاردن، ئه‌وا هیچ كورسییه‌كیان پێ نادرێ و 
ده‌نگه‌كانیان فه‌رامۆش ده‌كرێ له‌ قۆناخه‌كانی دواتری كورسیی دابه‌شكردندا و 
ده‌نگه‌كانیان بۆ قه‌واره‌ براوه‌كان ده‌ڕۆن. پێمان وایه‌ ئه‌و سیسته‌مه‌ بۆیە دانراوە 
به‌م شێوه‌یه‌ سه‌رجه‌م  و  بكه‌وێته‌وه‌  ئیئتلاف و حزبه‌ گه‌وره‌كان  قازانجی  به‌  تا 
حزب و ته‌وژمه‌ سیاسییه‌كان به‌پێی ڕێژه‌ی نوێنه‌رایه‌تییان له‌ كۆمه‌ڵگه‌، جێگه‌یان 
لەناو ئەنجوومەندا بۆ نا‌كرێته‌وه‌ و نوێنه‌رایه‌تیان نابێ. ئه‌مه‌ش پێچه‌وانه‌ی ڕێسای 
گشتیی سیسته‌می نوێنه‌رایه‌تیی ڕێژه‌ییه‌ كه‌ ده‌بێ نوێنه‌رایه‌تی هه‌موو ده‌سته‌ و 

گرۆ و حزبه‌ سیاسییه‌كان بكات.
هه‌مواركردنه‌وه‌،  قانوونی  له ‌باره‌ی  تێبینی  هه‌ندێ  پێویسته‌  ئێمه‌  بڕوای  به‌ 
قانوونی ژماره‌ )26(ی ساڵی 2009 تۆماربكه‌ین، چونكه‌ باندۆرەكانی ئه‌نجامی 
ئه‌و  گرنگترینی  ــوون،  ب بایه‌خ  جێگه‌ی  هه‌مواركردنه‌وه‌  قانوونی  و  هه‌ڵبژاردن 

تێبینیانەش‌ برێتین له‌:
قانوونه‌كه‌،  )3(ی  مــادده‌ی  )4(ی  بڕگه‌ی  له‌  هه‌مواركردنه‌وه‌  قانوونی  	)1
یه‌كه‌می  قۆناخی  پــاش  كە  ــاوە  دان كورسییانه‌ی  ئــه‌و  دابه‌شكردنی  میكانیزمی 
دابه‌شكردن، به‌تاڵ دەمێننەوە. ئه‌و ژی به‌ دابه‌شكردنی ئەو كورسییانە به‌سه‌ر 

107- ابراهیم عبد العزیز شیحا، سەرچاوەی پێشوو، ل298

لیسته‌ براوه‌كاندا به‌پێی ڕێژه‌ی ئەو ده‌نگانەی بەدەستیان هێناوە. ئه‌م میكانیزمه‌، 
كه‌  وێرای  بێبه‌شكرد،  پارله‌ماندا  له‌  كورسی  وه‌ده‌ستهێنانی  له‌  لیستێكی  چه‌ند 
كۆی گشتی ده‌نگه‌كانی ئه‌و لیستانه‌ ڕێژه‌یه‌كی گه‌وره‌ی ده‌نگه‌كانی هه‌ر بازنه‌یه‌كی 
به‌و  ده‌نگانه‌ی  ئه‌و  هه‌مواركردنه‌وه‌،‌  قانوونی  گۆڕ  ل  لێ  پێكدەهێنن،  هه‌ڵبژاردن 
كه‌  دەدرێــن  لیستانه‌  به‌و  و  هه‌ڵبژاردن  تێكڕای  نه‌گه‌یشتوونه‌ته‌  دراون،  لیستانه‌ 
بە‌ ‌هێزی  ئا به‌م شێوه‌یه‌ یاسادانه‌ر  نه‌داون.  له‌بنه‌ڕه‌تدا هه‌ڵبژێران ده‌نگیان پێ 
قانوون بڕیاری داوه‌ خواست و ویستی هه‌ڵبژێر به‌ زۆری بۆ به‌رژه‌وه‌ندی لیسته‌ 
)14ی  له‌   )12( ژمــاره‌  بڕیاری  له‌  فیدراڵی  بــاڵای  ــه‌ی  دادگ بگۆڕێ.  بــراوه‌كــان 
6ی 2010(دا بڕیاری نا ده‌ستووریی ئه‌و بڕگه‌یه‌ی داوه‌ به‌و پێیه‌ی پێچه‌وانه‌ی 
ده‌قی مادده‌ )20(ی ده‌ستووره‌ و، له‌ دوتوێی بڕیاره‌كه‌دا هاتووه‌ »دادگه‌ بڕیاری 
ناده‌ستووریبوونی بڕگه‌ )4(ی مادده‌ )3(ی قانوونی ژماره‌ )26(ی ساڵی )2009(

ی دا. به ‌مه‌رجێ ئه‌م حوكمه‌ كاریگه‌ری بۆ ‌سه‌ر پرۆسه‌ی دابه‌شكردنی كورسییه‌ 
به‌تاڵه‌كان نه‌بێ له‌ هه‌ڵبژاردنی ئه‌نجوومه‌نی نوێنه‌رانی ساڵی )2010( دا پاش 
ئه‌وه‌ی كه‌ ئه‌نجامه‌كانی ئه‌و هه‌ڵبژاردنه‌ له‌ )1ی 6ی 2010(دا له‌لایه‌ن دادگه‌ی‌ 

باڵای ده‌ستوورییه‌وه‌ ڕاستێندراون«.
قانوونی هه‌مواركردنه‌وه‌، چه‌ند مادده‌یه‌كی قانوونی ژماره‌ )16(ی ساڵی  	)2
2005ی هه‌ڵوه‌شانده‌وه‌ و هه‌مواركرده‌وه‌ له‌وانه‌ مادده‌كانی )9، 10، 11، 15، 16( 
و مادده‌كانی دیكه‌ی قانوونه‌كەش‌ وه‌كوو خۆیان ماونه‌وه‌. مادده‌ )17(ی قانوونه‌كه‌ 
دابه‌شكردنی  میكانیزمی  كه‌  مانه‌وه‌  خۆیان  وه‌كــوو  بڕگه‌كه‌یه‌وه‌  چــوار  هه‌ر  به‌ 
كورسییه‌كانی قه‌ره‌بووكردنه‌وه‌ ڕوون ده‌كه‌نه‌وه‌. بۆ ئەمەش‌ ده‌بێ ئه‌م هه‌نگاوانه‌ 
ژماره‌ی  به‌سه‌ر  عێراقدا  له‌  ڕاسته‌كان  ده‌نگه‌  كۆی  دابه‌شكردنی  هەڵبنرێنه‌وه‌: 
كورسییه‌كانی ئه‌نجوومه‌نی نوێنه‌ران كە برێتییە لە )325( بۆ ده‌رهێنانی تێكڕای 
تێكڕای  ئه‌و  به‌سه‌ر  لیستێك  هه‌ر  ده‌نگه‌كانی  دابه‌شكردنی  پاشان  هه‌ڵبژاردن. 
نیشتمانییه‌ و پاشان ده‌ست به‌ دابه‌شكردنی ئه‌و كورسییانه‌ دەكرێ به‌سه‌ر ئه‌و 
پارێزگاكان(  )واتە  هه‌ڵبژاردن  بازنه‌كانی  له‌  كورسییه‌كیان  هیچ  كە  قه‌وارانه‌ی 
به‌ده‌ست نه‌هێناوه‌، ئەگەر كۆی ده‌نگه‌ ڕاسته‌كانیان له‌ هه‌موو پارێزگاكاندا بگاته‌ 
تێكڕای نیشتمانی، یان لە تێكڕای نیشتمانی زێتر بێ. ئه‌گه‌ر پاش ئه‌مه‌ش كورسیی 
به‌تاڵ بمێنێته‌وه‌ به‌سه‌ر قه‌واره‌ براوه‌كاندا دابه‌ش ده‌كرێ به‌ گوێره‌ی ڕێژه‌ی ئەو 

دەنگانەی بەدەستیان هێناوە.

دابه‌شكردنی  وایه‌  پێمان  ئێمه‌  هاتووە،  لە ســەرەوە  كە  بەوەی  به‌پشتبه‌ستن 
كورسییه‌كانی قه‌ره‌بووكردنه‌وه‌ پێچه‌وانه‌ی بنه‌واشه‌كانی ئه‌م مادده‌یه‌ و ده‌بوایه‌ 
به‌ گوێره‌ی بڕگه‌ی )3(ی مادده‌كه‌ ئه‌و كورسییانه‌ به‌سه‌ر ئه‌و قه‌وارانه‌دا دابه‌ش 
نیشتمانی  تێكڕای  گه‌یشتبووه‌  عێراقدا  ئاستی  له‌  ده‌نگه‌كانیان  كۆی  كه‌  بكرایه‌ 
بــووه‌. ئا ئاوا‌  كه‌ به‌ حیسابێكی ساده‌ و ساكار له‌ )27( هــەزار ده‌نگ كه‌متر 
لە  نوێنه‌رایه‌تیان  كورسی  كه‌  دەكــرایــەوە  دیكە  قـــه‌واره‌ی  هه‌ندێ  بۆ‌  ده‌رفـــه‌ت 
ئه‌م  نه‌كردنی  جێبه‌جێ  ئه‌نجامی  له‌  بەڵام‌  بەربكەوێت،  نوێنەراندا  ئەنجوومەنی 
ئه‌م  چونكه‌  كــران.  بێبه‌ش  نوێنەرایەتی  كورسیی  لە  قــەوارانــە  ئــەو  مــادده‌یــه‌دا 
مادده‌یه‌ وه‌كوو خۆی مابووه‌وه‌ و قانوونی هه‌مواركردنه‌وه‌ هەڵینەوەشاندبووەوە، 
له‌وما هێشتا به‌ركار بووە و ده‌بوایه‌ كاری پێ بكرێ. هه‌ر بۆ زانین كۆمیسیۆنی 
براوه‌دا،  قه‌واره‌ی  تانه‌ی هه‌ندێ  ئه‌نجامی  له‌  باڵای سه‌ربه‌خۆی هه‌ڵبژاردنه‌كان 
له‌ بڕیارێكی خۆی پاشگه‌زبووه‌وه‌ ده‌رباره‌ی چۆنیه‌تی پڕكردنه‌وه‌ی كورسییه‌كانی 
كورسییه‌كانی  دابه‌شكردنی  )نیزامی  له‌  پێنجه‌م  به‌شی  به‌پێی  قه‌ره‌بووكردنه‌وه‌ 
هه‌ڵبژاردنی ئه‌نجوومه‌نی نوێنه‌ران، نیزامی ژماره‌ 16ی ساڵی 2010( و، بڕیاری 
دا بنه‌واشه‌كانی مادده‌ )18(ی قانوونی ژماره‌ )16( جێبه‌جێ بكات. كۆمیسیۆن 
مادده‌  هه‌مواركردنه‌وه‌ی  یان  هه‌ڵنه‌وه‌شاندنه‌وه‌،  هۆی  به‌هه‌مان  به‌پشتبه‌ستن 
)18(ی قانوونی ژماره‌ )16(، خۆی له پیادەكردنی‌ مادده‌ )17( دزیەوە كه‌ له‌ 
بنه‌ڕه‌تدا ئەم ماددەیە هەڵنەوەشابووەوە و هەموارنەكرابووەوە‌. ناشزانین له‌به‌ر 
چی نوێنه‌رانی لیسته‌ بچووكه‌كان لە دادگەی باڵای فیدراڵی تانه‌یان له‌ شێوازی 

دابه‌شكردنی كورسییه‌كانی قه‌ره‌بووكردنه‌وه‌ نه‌دا.

هه‌ڵبژاردنی  )2013(ی  ساڵی  )45(ی  ژمـــاره‌  قــانــوونــی   :5-2-4
ئه‌نجوومه‌نی نوێنه‌رانی عێراق

)2010 3ی  )7ی  لە  كه‌  نوێنه‌ران  ئه‌نجوومه‌نی  هه‌ڵبژاردنی  ئه‌نجامه‌كانی 
به ‌گوێره‌ی  هەروابێتەوە  بــوون،  لایەنەكان  زۆری  تانەی  سۆنگەی  به‌ڕێوه‌چوو  ا 
تانە  )2009(یـــش،  ساڵی  )26(ی  ژمــاره‌  قانوونی  )3(ی  مــادده‌  )4(ی  بڕگه‌ی 
كورسیی  بۆ  ده‌نگه‌كان  گۆڕینی  میكانیزمی  ناده‌ستووریی  و  نــادادپــه‌روه‌ری  له‌ 
فیدراڵییەوە.  باڵای  دادگــه‌ی  بــەردەم  خراوەتە  داوا  لەوما  دەدرا.  نوێنه‌رایه‌تی، 
دادگه‌ی ناوبراویش بڕیاری ژماره‌ )12(ی له‌ )14ی 6ی 2010(دا ده‌ركردووە 

ئاماژه‌پێكراو كردبۆوە.  بڕگه‌ی )4(ی مادده‌ )3(ی  ناده‌ستووریی  له‌  و‌ جه‌ختی 
لەم‌ بڕیارەدا هاتووه‌ »به‌پشتبه‌ستن به‌و شتانەی پێشوو،‌ بۆ ئه‌م دادگه‌یە ڕوون 
هه‌مواركردنه‌وه‌ی  پاش  و  پێش  بەتاڵە‌كان  كورسییه‌  دابه‌شكردنی  كه‌  بووه‌ته‌وه‌ 
ئاماژه‌ پێكراو، ده‌نگی هه‌ڵبژێر بۆ پاڵێوراوێكی كە ده‌نگی بۆ داوه، بەبێ ویستی 
خۆی‌ بۆ پاڵێوراوێكی دیكه‌ گوازراوەتەوە كه‌ له‌ بنه‌ڕه‌تدا ده‌نگی بۆ نه‌داوه. ئه‌مه‌ش 
پێچه‌وانه‌ی ده‌قی مادده‌ )20(ی ده‌ستوورە كه‌ به‌ ده‌ق ده‌ڵێ: » هەموو هاووڵاتیان 
چ پیاو بن چ ئافره‌ت مافی به‌شداریكردنیان‌ له‌ كاروباری گشتی و شادبوون بە مافه‌ 
سیاسییه‌كان هەیە به‌ مافی ده‌نگدان و هه‌ڵبژاردن و پاڵاوتنیشەوە«. هه‌روا وه‌كوو 
ڕادەربڕین  »ئازادیی  دەستەبەری  هاتووە  دەستووردا  )38/یه‌كه‌م(ی  مادده‌  له‌ 
به‌بێ  ده‌نگی هه‌ڵبژێران  پرۆسه‌ی گواستنه‌وه‌ی  و،  بە هەموو شێوەكان« كراوە 
ویستی خۆیان له‌و پاڵێوراوه‌ی كه‌ ده‌نگیان بۆ داوه‌ بۆ پاڵێوراوی‌ لیستێكی دیكه‌ 
كه‌ هەڵبژێر خواستی نەبووە دەنگ بە هیچ پاڵێوراوێكی ئه‌و لیسته‌ بدات‌، ئه‌مه‌ش 
پێشێلكردنێكی مافی هه‌ڵبژێرە له‌ ده‌نگدان و هه‌ڵبژاردن و ئازادیی ڕاده‌ربڕین و 
پێشێلكردنێكی ده‌قی مادده‌ )20( و مادده‌ )38/یه‌كه‌م(ی ده‌ستوور پێكده‌هێنێ، 
لەكاتێكدا نابێ و ناكرێ قانوونێك دابنرێ كه‌ پێچه‌وانه‌ی ده‌ستوور بێ و ڕێگه‌ له‌ 
ئازادیی ڕاده‌ربڕین بگیرێ و به‌ پشتبه‌ستن به‌ بنه‌واشه‌كانی هه‌ردوو ماده‌ی )20 
و 38/یه‌كه‌م(،‌ دادگای فیدراڵی بڕیاری ناده‌ستووریی بڕگه‌ی )4(ی مادده‌ )3(ی 
قانوونی ژماره‌ )26(ی ساڵی )2009(ی داوە )قانوونی هه‌مواركردنه‌وه‌ی قانوونی 

ژماره‌ 16ی ساڵی 2005ی هه‌ڵبژاردن(.
له‌وما پاش وتووێژ و بێنەوبەرە چ له‌ناو ئەنجوومەن و چ له‌ ده‌ره‌وه‌یدا، پێشنیاری 
قانوونێكی نوێ خرایه‌ به‌رده‌م ئه‌نجوومه‌ن و له‌ ئه‌نجامدا قانوونی ژماره‌ )45( 
الوقائع  له‌ ژماره‌ )4300(ی ڕۆژنامه‌ی  له )25ی 11ی 2013(دا ده‌رچــوو، كە 
دانانی  پێویسته‌كانی  هۆیه‌  له‌  و  بڵاوكرایه‌وه‌‌  )2ی 12ی 2013(دا  له  العراقیه‌ 
ئه‌م قانوونه‌شدا هاتووه‌: )بۆ ئه‌وه‌ی هه‌ڵبژاردنێكی ئازاد و پاك و بێگه‌رد بكرێ 
و به‌و په‌ڕی شه‌فافیه‌ته‌وه‌ ئه‌نجام بدرێ و نوێنه‌رایه‌تییه‌كی ڕاسته‌قینه‌ی خواست 
ڕه‌وای  كێبه‌ركێیه‌كی  بۆ  بكرێته‌وه‌  ده‌رفــه‌ت  و  بەڕێوەبچێ  هه‌ڵبژێران  ویستی  و 
دوور له‌ كاركردیی ده‌ره‌كی و به‌ره‌و پێشبردنی پرۆسه‌ی دیموكراتی ئه‌م قانوونه‌ 

په‌سندكراوە(.
ئه‌م قانوونه‌ به‌سه‌ر )8( به‌ش و )48( مــادده‌دا دابه‌ش كراوه‌. بڕگه‌ی )1(

پارله‌مانی به‌ )328( ئه‌ندام داناوه‌ كه‌  ی مادده‌ )11(، ژماره‌ی كورسییه‌كانی 
)320(یان به‌سه‌ر پارێزگاكاندا دابه‌ش كراون و بە گوێرەی بڕگه‌ی )2(ی هه‌مان 
مادده‌ش )8( كورسی بۆ كۆتای پێكهاته‌كانی گه‌لی عێراق دانراوه‌. هه‌رچی بڕگه‌ی 
)3(‌ی ئه‌م مادده‌یه‌، بۆ‌ كورسییه‌ ته‌رخانكراوه‌كانی پێكهاته‌ی مه‌سیحی و سابیئه‌، 
عێراقی كردووە بە یه‌ك بازنه‌ی هه‌ڵبژاردن‌. به‌ڵام له‌م مادده‌یه‌دا وشه‌ی )عێراق( 

ئاماژه‌ی پێ نه‌كراوه‌.
وه‌ك پاشبه‌ندی ئه‌م قانوونه‌ ئه‌م خشته‌یه‌ی خواره‌وه‌ی لەگەڵدا هاوپێچ كراوه‌ 
كه‌ ژماره‌ی كورسییه‌كانی هه‌ر پارێزگایه‌ك و كورسییه‌ ته‌رخانكراوه‌كانی هه‌ندێ 

پێكهاتەی تێدا دیاری كراون.

كۆ
كورسی 

بۆ 
شه‌به‌ك

كورسی 
بۆ 

سابیئه‌

كورسی 
بۆ 

ئێزدییان

كورسی 
بۆ 

مه‌سیحییان
ژماره‌ی 
كورسی پارێزگا زنجیره‌

71 0 1 0 1 69 به‌غدا 1

34 1 0 1 1 31 نه‌ینه‌وا 2

25 0 0 0 0 25 به‌سرا 3

19 0 0 0 0 19 زیقار 4

17 0 0 0 0 17 بابل 5

18 0 0 0 0 18 سلێمانی 6

15 0 0 0 0 15 ئه‌نبار 7

16 0 0 0 1 15 هه‌ولێر 8

14 0 0 0 0 14 ‌دیاله 9

13 0 0 0 1 12 كه‌ركووك 10

12 0 0 0 0 12 سه‌لاحه‌دین 11

12 0 0 0 0 12 نه‌جه‌ف 12

11 0 0 0 0 11 واست 13

11 0 0 0 0 11 ‌قادسیه 14

10 0 0 0 0 10 میسان 15

12 0 0 0 1 11 دهۆك 16

11 0 0 0 0 11 كه‌ربه‌لا 17

7 0 0 0 0 7 موسه‌نا 18

328 1 1 1 5 320 18 كۆ

به‌پێی  ده‌نگدان  میكانیزمی  له‌  باس  قانوونه‌كه‌یه‌  )12(ی  مــادده‌ی  هه‌رچی 
فۆرمۆڵه‌ی لیست كراوه‌ )ڕاستتر لیستی داخراوه‌ له‌گه‌ڵ به‌ باشزانین(‌ كه‌ هەڵبژێر 
ده‌توانێ چ ده‌نگ بۆ لیستێكی دیاریكراو بدات و، چ دەنگ بە لیستێك و پاڵێوراوێكی 
دڵخوازی خۆی له‌ناو هه‌مان لیستدا بدات. ئه‌م مادده‌یه‌ دەرفەتی بە تاكه‌ كه‌سیش 

داوە كە خۆی بۆ ئه‌ندامێتی ئه‌نجوومه‌نی نوێنه‌ران بپاڵێوێ.
له‌  باس  قانوونە  ئەم  )14(ی  مــادده‌  ئــەوا‌  هه‌ڵبژاردنه‌  سیسته‌می  هه‌رچی 
دابه‌شكردنی كورسییه‌كان به‌پێی سیسته‌می )سانت لاگ Sainte-Laguë(ی 
هه‌مواركراو دەكا. بۆ زانین ئه‌م سیسته‌مه‌ وا ده‌خوازێ ده‌نگه‌ ڕاسته‌كانی هه‌ر 
لیستێكی هه‌ڵبژاردن به‌سه‌ر ژماره‌كانی )1، 3، 5، 7، 9،... تاد( دابه‌ش بكرێ. 
ئا ئه‌وها بە گوێرەی ژماره‌ی كورسییه‌ ته‌رخانكراوه‌كانی هه‌ر بازنه‌یه‌ك و پاشان 
به‌ره‌نجامی  به‌رزترین  به‌پێی  لیسته‌كاندا  به‌سه‌ر  كورسییه‌كان  دابه‌شكردنی 
بازنه‌كه‌  ته‌رخانكراوی  دوا كورسیی  تا  بۆ خــواره‌وه‌  له‌ ســه‌ره‌وه‌  دابه‌شكردن 
به‌رژه‌وه‌ندیی  پشتڕاستكردنه‌وه‌ی  بۆ  عێراقی  یاسادانه‌ری  لێ  ده‌كرێ.  دابه‌ش 
حزبه‌ گه‌وره‌كانی ناو ئه‌نجوومه‌نی نوێنه‌ران، ئه‌م فۆرمۆڵه‌یه‌ی هه‌مواركردووەتەوە 
و بڕیاری داوە ده‌نگه‌ ڕاسته‌كانی لیسته‌ ڕكابه‌ره‌كان به‌سه‌ر ژماره‌كانی )1.6، 3، 
5، 7، 9...تاد(دا دابه‌ش بكرێ به ‌گوێره‌ی ژماره‌ی كورسییه‌ ته‌رخانكراوه‌كانی 
ئه‌م  )14(ی  مــادده‌  )1(ی  بڕگه‌ی  گوێره‌ی  به‌  و  هه‌ڵبژاردن  بازنه‌یه‌كی  هه‌ر 
به‌لانی  ده‌بێ  ئافره‌تان  كه‌  داوە  بڕیاری  مادده‌  هه‌مان  )2(ی  بڕگه‌ی  قانوونه‌. 
كه‌مه‌وه‌ )25%(ی كورسییه‌كانی پارله‌مان پێكبهێنن. هه‌رچی بڕگه‌ی )3(ی مادده‌ 
)13(ە كردوویه‌ به‌ مه‌رج كه‌ زنجیره‌ی ئافره‌تان به‌ڕێژه‌ی ئافره‌تێك دوای هه‌ر 
سێ پیاو له‌كاتی ڕێكخستنی لیستی پاڵێوراوانی هه‌ر حزب و لیستێكی ڕكابه‌ر، 

له‌به‌رچاو بگیرێ.
)سیسته‌می  كۆمیسیاران  ئه‌نجوومه‌نی  پێكرا،  ئــامــاژه‌ی  ــه‌ســه‌ره‌وه‌  ل وه‌ك 
دابه‌شكردنی كورسییه‌كان- ژماره‌ 14ی ساڵی 2014(ی ده‌ركردووە و له‌ به‌شی 
دیاریكردنی  له‌ته‌ك  كــراوه‌  دیــاری  پارێزگایه‌ك  هــه‌ر  كورسی  ــاره‌ی  ژم دووه‌مـــدا 
 )45( ژماره‌  قانوونی  به‌  به‌پشتبه‌ستن  پێكهاته‌كان  ته‌رخانكراوه‌كانی  كورسییه‌ 
ده‌قی  و  قانوونه‌كه‌  به‌  پشتبه‌ستن  به‌  پارێزگایه‌كدا  هه‌ر  له‌  ئافره‌تان  به‌شی  و 

ده‌ستوور، به‌مشێوه‌یه‌ی خواره‌وه‌:

 ژماره‌ی
 كورسییه‌كانی
ئافره‌تان

كورسی ته‌رخانكراو بۆ پێكهاته‌كان  ژماره‌ی
كورسی پارێزگا ‌زنجیره

17 2 كورسی: بۆ پێكهاته‌ی مه‌سیحی
1 كورسی بۆ پێكهاته‌ی سابیئه‌1

69 به‌غدا 1

8  3 كورسی: 1 بۆ مه‌سیحییان و 1 بۆ
ئێزدییان و 1 بۆ شه‌به‌كان

31 نه‌ینه‌وا 2

6 0 25 به‌سرا 3

5 0 19 زیقار 4

5 0 17 بابل 5

4 0 18 سلێمانی 6

4 0 15 ئه‌نبار 7

4 1  بۆ كریستیانان 15 هه‌ولێر 8

4 0 14 ‌دیاله 9

3 1 بۆ كریستیانان 12 كه‌ركووك 10

3 0 12 سه‌لاحه‌دین 11

3 0 12 نه‌جه‌ف 12

3 0 11 واست 13

3 0 11 ‌قادسیه 14

3 0 10 میسان 15

3 1 بۆ كریستیانان 11 دهۆك 16

3 0 11 كه‌ربه‌لا 17

2 0 7 موسه‌نا 18

83 8 320 18 كۆ

ئــه‌وا  كورسییه‌كان،  دابه‌شكردنی  سیسته‌می  لــه‌  سێیه‌مه‌  به‌شی  هــه‌رچــی 
ــۆ مــه‌بــه‌ســتــی دابــه‌شــكــردنــی  ــێ ب ــۆ ئـــه‌و هــه‌نــگــاوانــه‌ی كــه‌ ده‌بـ ــكــراوە ب ــه‌رخــان ت
كورسییه‌كان به‌سه‌ر لیسته‌ ڕكابه‌ره‌كانی هه‌ڵبژاردن به‌ گوێره‌ی فۆرمۆڵه‌ی سانت 
فراكسیۆنه‌  لایــەن  لە  كە  بیدعەیەی  ئەو  گوێرەی  بە  بــه‌ڵام  هه‌ڵبهێنرێنه‌وه‌،  لاگ 
په‌رله‌مانییه‌كانی ناو ئه‌نجوومه‌نی نوێنه‌ران داهێنراوە، ده‌بوایه‌ هه‌وه‌ڵجار ده‌نگه‌ 
ڕاسته‌كانی هه‌ر لیستێكی هه‌ڵبژاردن به‌سه‌ر )1،6( دابه‌ش بكرێ ئه‌وجا به‌سه‌ر 
ژماره‌كانی )3، 5، 7،...(دا به‌ گوێره‌ی ژماره‌ی كورسییه‌ ته‌رخانكراوه‌كانی هه‌ر 
پارێزگایه‌ك كە كورسییه‌كان به‌پێی به‌رزترین به‌ركه‌وتی دابه‌شكردن له‌ سه‌ره‌وه‌ بۆ 

خواره‌وه بێنە دابەشكردن‌ تا هیچ كورسییه‌كی به‌تاڵ نه‌ده‌مایه‌وه‌.
ئه‌مه‌ هه‌نگاوی یه‌كه‌م، هه‌نگاوی دووه‌م پێوه‌ندیی به‌ دابه‌شكردنی كورسییه‌كانی 
لیستێك  هه‌ر  واته‌  لیستدا.  هه‌مان  پاڵێوراوه‌كانی  به‌سه‌ر  هه‌یه‌  لیستێكه‌وه‌  هه‌ر 
له‌ هه‌نگاوی یه‌كه‌مدا ده‌رده‌كه‌وێ چه‌ند كورسیی پارله‌مانی بەردەكەوێ‌. پاشان 
گوێرەی  بە  ده‌كرێ  دابه‌ش  لیسته‌دا  ئه‌و  پاڵێوراوه‌كانی  به‌سه‌ر  كورسییانه‌  ئه‌و 
ده‌نگه‌كانیان له‌ سه‌ره‌وه‌ بۆ خواره‌وه‌، له‌ بارێكدا ده‌نگه‌كانی دوو پاڵێوراو، یان 
زێتر یه‌كسان بن له‌ناو لیستێكی هه‌ڵبژاردندا، ئه‌وا به‌ئاماده‌بوونی نوێنه‌رانی لیسته‌ 

ڕكابه‌ره‌كان، تیروپشكیان بۆ ده‌كرێ.
ئافره‌تان ده‌كرێ و چۆن ئه‌و كۆتایه‌  له‌ هه‌نگاوی سێیه‌مدا، حیسابی كۆتای 
له ‌نێوان لیسته‌ براوه‌كانی هه‌ڵبژاردندا دابه‌ش ده‌كرێ. چونكه‌ به‌ دوور ده‌زانرێ 
ئافره‌تان خۆیان ڕێژه‌ی 25%ی كۆی ژماره‌ی كورسییه‌كانی بازنه‌یه‌كی هه‌ڵبژاردن 

به‌ده‌ستبهێنن، ئه‌وده‌م به ‌ناچاری ده‌بێ ئه‌م هه‌نگاوانه‌ هه‌ڵبهێنرێنه‌وه‌:
أ( هه‌ر كورسییه‌ك پاش سێ پیاوی براوه‌ی هه‌ڵبژاردن بۆ ئافره‌ت داده‌نرێ. 
دیاریكراو  لیستێكی  له‌ناو  ده‌نگی  زۆرترین  كه‌  پاڵێوراوه‌ی  ئافره‌ته‌  ئه‌و  هه‌ڵبه‌ت 

هێناوه‌، كورسییه‌كه‌ی بۆ ته‌رخان ده‌كرێ،
ب( جارێكی دیكه‌ ژماره‌ی كورسییه‌كانی ئافره‌تان ده‌ژمێردرێنه‌وه‌، له‌بارێكدا 
ئەگەر به ‌گوێره‌ی كۆتا ژماره‌ی ئافرەتان كه‌متر بوو له‌ كورسیی ته‌رخانكراو، ئه‌و 

كارڕاییانه‌ ده‌گیرێنه‌به‌ر:
1( رێژه‌ی ئافره‌تان دیاری ده‌كرێ له‌ ڕێگه‌ی دابه‌شكردنی ژماره‌ی كورسییه‌كانی 

هه‌ر لیستێك به‌سه‌ر ژماره‌ )3(دا، به‌مه‌رجێ كه‌رتی ده‌یی فه‌رامۆش بكرێ.
لیستێكی  هه‌ر  له‌  ئافره‌تان  كورسییه‌كانی  له‌  پاشماوه‌  ژماره‌ی  2( حیسابی 

براوه‌ ده‌كرێ، له‌ ڕێگه‌ی لێ ده‌ركردنی ژماره‌ی كورسیی ئافره‌ته‌ براوه‌كان به‌پێی 
بڕگه‌ی )أ( له‌ پشكی ئه‌و لیسته‌ له‌ ئافره‌تان.

بێ  بــراوه‌  پیاوێكی  هــه‌ر  پــاش  ده‌كــرێ  دیــاری  ئافره‌تان  بۆ  كورسییه‌ك  ج( 
ڕه‌چاوكردنی ژماره‌ی ئه‌و ده‌نگانه‌ی كه‌ پیاوان به‌ده‌ستیان هێناوه‌.

لە  ئەوەی  گوێرەی  بە  ئافرەتان  كورسییە خوازراوەكانی  ژمــارەی  ئەگەر  د( 
سەرەوە هاتووە تەواو نەكرا، ئەوا كورسییەك بۆ ئافرەتان تەرخان دەكرێ لەو 
لیستانەی كە دوو كورسییان بەدەستهێناوە و لە خوارەوە بۆ سەرەوە. ئەوا لە 
پاڵێوراوێكی  بەركەوتووە،  دووەمی  كورسی  كە  براوەیەی  پاڵێوراوە  ئەو  جێگەی 

ئافرەت لە هەمان لیست كە زۆرترین دەنگی هێناوە، دادەنرێ.
پڕ  پێودانگەش  بــەم  ئافرەتان  داواكــراوەكــانــی  كورسییە  ــارەی  ژم ئەگەر  ه( 
نەكرایەوە، ئەو كورسی ئەو لیستانەی كە یەك كورسییان هێناوە لە خوارەوە بۆ 

سەرەوە بۆ ئافرەتان تەرخان دەكرێ تا ژمارەی داواكراو تەواو دەبێ.
لە  كە  لیستانەی  لەو  هێناوە  دەنگی  زۆرترین  كە  پیاوەی  پاڵێوراوە  ئەو  و( 
هەمان  لە  ئافرەت  پاڵێوراوێكی  هێناوە،  كورسییان  یەك  هەڵبژاردندا  بازنەیەكی 
لیست كە بە بەراورد بە ئافرەتەكانی دیكەی هەمان لیست زۆرترین دەنگی هێناوە، 

جێگەی دەگرێتەوە.
هەرچی كورسییەكانی پێكهاتەكانیشە، ئەوا بەر ئەو لیستە دەكەون كە زۆرترین 
دەنگی هێناوە بە مەرجێ ئەو كورسییە بەو پاڵێوراوە بدرێ كە زۆرترین دەنگی 

لەناو لیستەكەی خۆیدا هێناوە.

4-2-6: قانوونی یەكەمین هەمواركردنەوەی قانوونی ژمارە )45(ی 
كە  عێراق،  نوێنەرانی  ئەنجوومەنی  هەڵبژاردنەكانی  )2013(ی  ساڵی 

ژمارە 1ی ساڵی )2018(ی دراوەتێ
دوا بە دوای چەند كارڕاییەكی كۆمیسیۆنی باڵای سەربەخۆی هەڵبژاردنەكان 
ئـــارەزووی حزبە  و  گۆر خولیا  ل  هــەروا  تۆماركردنەوە،  و  دەنگدان  بــارەی  لە 
سیستەمی  كە  نوێنەران  ئەنجوومەنی  نــاو  باڵادەستەكانی  گــەورە  سیاسییە 
هەڵبژاردن بە شێوەیەك هەموار بكرێتەوە لەگەڵ بەرژەوەندییەكانی ئەوان و بە 
گوێرەی تێگەیشتنی ئەوان بۆ سیستەمی هەڵبژاردن تێكبكاتەوە. ئا ئاوا هەندێ 
دەسكاری قانوونی ژمارە )45( كراوە و قانوونی هەمواركردنەوەكە لە )24ی 1ی 

2018(دا دەرچووە و لە بڕگەی یەكەمی ماددەی )1(ی قانوونەكەدا دیاری كراوە 
كە دەبێ هەڵبژاردن لە )12ی 5ی 2018(دا بكرێ. ئەمە یەكەمین جارە كە ڕۆژی 

هەڵبژاردن بە دەقی قانوون دەستنیشان بكرێ.
 لە بڕگەی )چوارەم/3(ی ماددە )1(ی قانوونەكەدا هاتووە كە دەبێ دەنگدان 
ئیلیكترۆنی بێ. ئەم دەقە ڕوونی دەكاتەوە كە ئەندامانی ئەنجوومەنی نوێنەران 
تێگەیشتنێكی دروستیان بۆ پرۆسەی هەڵبژاردن و هەنگاو و كارڕاییەكان نییە. 
لێكجیاكردنەوەی  و  ژمــاردن  ڕێگەی  لە  دەنــگــدان  نوێیەكانی  كارڕاییە  چونكە 
ئیلكترۆنیی كارتەكانەوە بوون دوور لە هۆكاری مرۆیی )فەرمانبەرانی دەنگدان(، 
چونكە كارتی دەنگدان وەكوو جاران لە لایەن هەڵبژێرانەوە بەدەست ئاماژە و 
هەمواركردنەوەیەی  ئەم  نوێنەران  ئەنجوومەنی  نەریت،  وەك  دەدرێ.  لێ  خەتی 
قانوونی  و  دەرچواندووە  مانگ  لە سێ  كەمتر  بە  هەڵبژاردن  ئەنجامدانی  پێش 
هەمواركردنەوەكە لە ژمارەی )4481(ی ڕۆژنامەی )الوقائع العراقیە( لە )19ی 
بڵاوبوونەوە  لە ڕۆژی  دەزانــرێ  وەكــوو  ئاوا  ئا  و  بڵاوكراوەتەوە  2ی 2018(دا 
دەبێ كاری پێ بكرێ و جێبەجێ بكرێ. بڕگە )چوارەم(ی ماددە )2(ی قانوونەكە 
كردبوویە مەرج كە دەبێ ئەو كەسەی نامزەد دەكرێ بۆ ئەندامێتی ئەنجوومەنی 
نوێنەران، بڕوانامەی بەكالۆریۆس، یان هاوشانی ئەو بڕوانامەیەی هەبێ. هەرچی 
نابێ  كە  دەكاتەوە  ئەوە  لەسەر  جەخت  ناوبراوە  مــاددەی  )حەفتەم(ی  بڕگەی 
ئەندامانی ئەنجوومەنی كۆمیسیاران و ئەو كەسانەی پۆست و پلەی باڵایان لە 
ساڵ  دوو  مەگەر  بپاڵێون  ئەنجوومەن  ئەندامێتیی  بۆ  خۆیان  هەیە،  كۆمیسیۆندا 
لەكاتێكدا  هاتبێ.  كۆمیسیۆن  لە  خزمەتیان  بە  كۆتایی  خۆپاڵاوتن،  ڕۆژی  پێش 
ناوی دامودەزگای دیكەیان نەهێناوە كە ئەرك و فەرمانیان هیچی كەمتر نییە لە 
ئیشوكاری فەرمانبەرانی كۆمیسیۆن وەكوو كۆمیسیۆنی مافەكانی مرۆڤ، دەستەی 
ئاسایشی  و سەركردەكانی  دەستپاكی  دەستەی  و  ــەروەری  دادپ و  لێپرسینەوە 

نیشتمانی، یان حەشدی شەعبی، یان دادوەران، یان وەزیرەكانی پێشتر....
ماددەی )3(ی قانوونەكە، كورسییەكی بۆ كوردانی فەیلی لە پارێزگای )واست( 
زێدەكردووە. ڕاستە ئەوە هەنگاوێكی باش بووە، بەڵام هەنگاوێكی تەواو نەبووە، 
شایانی  كە  دەبــن  هەندە  بەغدا  پارێزگای  لە  فەیلی  كوردانی  ژمــارەی  چونكە 
ئەمەش  و  نوێنەراندا  ئەنجوومەنی  لە  بن  پارلەمانیی  تەرخانكردنی كورسییەكی 
پێشوو  ڕژێمی  كە  كۆمیونیتەیە  ئەم  دەرهــەق  دادپەروەرییە  و  ئینساف  كەمترین 

ئەوانی  و  سێدارەدان  لە  لێ  گەنجەكانی  و  دەرهێنان  عێراقدا  لە  ڕەگوڕیشەی 
دیكەی لێ گلدانەوە و پاشان ڕەوانە و هەتڵەی ئێرانی كردن. 

ژمارە )45( قانوونی  ماددە )14(ی  بڕگەی )1(ی  قانوونەكە،  ماددە )4(ی 
ی ساڵی )2013(ی دەستكاری كردووە كە سیستەمی نوێنەرایەتیی ڕێژەیی و 
فۆرمۆڵەی سانت لاگی وەكوو خۆی هێشتووەتەوە. بەڵام بەشێوەیەك دەستكاری 
تێدا كردووە كە دەنگەكان بەسەر )1.7، 3، 5، 7، 9... تاد(دا دابەش بكرێن، 
لەبری وەی كە بە )1.6( دەست پێ بكا وەكوو لە قانوونی پێشوودا وا بووە. 
بچووكەكان  لە هەوكی حزبە  كە دەست  بووە  گەورەكان  ڕێبازی حزبە  ئەمەش 
بنێن و دەرفەت بە حزب و ئاراستە مەدەنی و چەپڕەو و لیبراڵەكان نەدەن كە 
بێنە ناو پارلەمانەوە. هەرچەند ئاراستەی واش هەبووە كە دابەشكردنە بە )1.9( 
دەست پێ بكا. وەك دەزانرێ ئەم سیستەمە تایبەتمەندیی خۆی لەدەست دەدات 
پاش ئەوەی یەكەمین دابەشكردن لە )1.4( تێبپەڕێ، چونكە ئەودەم سیستەمەكە 
كە  دەكاتەوە  ساغی  ئەمەش  دەبێتەوە.  نزیك  هۆندت(  )دی  فۆرمۆڵەی  لە  زێتر 
دەستەبژێری حوكمڕان لە عێراقدا هەمیشە دەیەوێ بە شێوازی جیا جیا واقیع 

بۆ بەرژەوەندیی خۆی بقۆزێتەوە، تەنانەت لە ڕێگەی قانوونیشەوە.
كارتەكانی  لێكجیاكردنەوەی  و  ژمــاردن  پرۆسەی  دەبێ  دەڵێ   )5( مــاددەی 
دەنگدان لە ڕێگەی ئامێری ئیلیكترۆنیی خێراكردنی ئەنجامەكانەوە بێ. ئەمەش 
هەنگاوێكی باش و گرنگ بوو بۆ پەلەكردن لە ڕاگەیاندنی ئەنجامەكان، سەرباری 
دوورخــســتــنــەوەی هــۆكــاری مــرۆیــی )فــەرمــانــبــەرانــی دەنــگــدان( لــە ژمـــاردن و 

لێكجوداكردنەوەی كارتەكانی دەنگەكان.
بەڵام ماددەی )6(ی قانوونی هەمواركردنەوە، باس لە هەندێ كارڕایی و هەنگاو 
دەكا كە پێویست ناكەن بە دەقی قانوون بێنە باسكردن. چونكە ئەو كارڕاییانە لە 
لایەن كۆمیسیۆنی باڵای سەربەخۆی هەڵبژاردنەكانەوە بەكارهاتوون و پێشتر لە 

كارڕاییەكانی هەڵبژاردنی 2014ی ئەنجووومەنی نوینەراندا دە عەمەل هاتوون.

ساڵی  )2(ی  ژمــارە  هەمواركردنەوە،  دووەمین  قانوونی   :7-2-4
هەڵبژاردنەكانی  )2013(ی  ساڵی  )45(ی  ژمــارە  قانوونی  )2018(ی 

ئەنجوومەنی نوێنەران
ئەنجوومەنی  چــوارەمــی  خولی  هەڵبژاردنەكانی  وادەی  لە  مانگ  دوو  پێش 

 )2013( ساڵی  )45(ی  ژمــارە  قانوونی  دیكەی  هەموارێكی  عێراق،  نوێنەرانی 
دەرچووە و لە ژمارە )4483(ی ڕۆژنامەی وەقایعی عێراقی لە )12ی 3ی 2018(
دا بڵاوكراوەتەوە. ئەمەش بە مانای ناجێگیریی پرۆسەی یاسادانان لە ئەنجوومەنی 
نوێنەراندا دێت بە تایبەتی لە بارەی ڕێكخستنی پرۆسەی هەڵبژاردنەوە. لێرەدا 
پێشووتری خۆی  مەرجەی  ئەو  لە سەپاندنی  یاساداڕێژ  دەكــرێ  تێبینی  وەكــوو 
ئەم  بۆ  هەبێ.  بەكالۆریۆسی  بڕوانامەی  پاڵێوراو  دەبــێ  كە  خــوارێ  هاتووەتە 
مەبەستەش بڕگەیەكی بۆ ماددە )2(ی قانوونی هەمواركردنەوەكە زێدەكردووە كە 
ڕێگە دەدات 20%ی لیستی پاڵێوراوانی حزبە سیاسییەكان بڕوانامەی ئامادەییان 
هەبێ. دیارە دیسان ئەوەش لە ئەنجامی گوشاری حزبە سیاسییەكان بووە بە 

تایبەتی ئەوانەیان كە نوێنەریان لە ئەنجوومەنی نوێنەراندا هەیە.
لە سۆنگەی نەسازانی فراكسیۆنەكان و حزبە سیاسییەكان لە بارەی ئەنجامدانی 
هەڵبژاردنی ئەنجوومەنەكانی پارێزگاكانەوە كە ماوەیەك بوو پرۆژە قانوونێكی نوێ 
لە لایەن ئەنجوومەنی وەزیرانەوە گەڵاڵە كرابوو و درابووە ئەنجوومەنی نوێنەران. 
لەوما قانوونی هەمواركردنەوەكە لە ماددە )6(دا دەڵێ: هەڵبژاردنی ئەنجوومەنی 
پارێزگاكان بە شێوەیەكی جودا لە هەڵبژاردنەكانی ئەنجوومەنی نوێنەران دەكرێ و 
پاشان كاتێك بۆ ئەنجامدانی هەڵبژاردنەكان دیاری بكرێ كە لە شەش مانگ كەمتر 
نەبێ. لێ ئەو ماوەیەی مابوو تا كاتی ئەنجامدانی هەڵبژاردنەكان هەندە نەبووە، بۆیە 
قانوونەكە بە دەق دەڵێ: لە ڕۆژی پەسندكردنی ئەو قانوونە لە ئەنجوومەنی نوێنەران 
)11ی 2ی 2018( دەكەوێتە بواری جێبەجێكردنەوە و كاری پێ دەكرێ تا دەرفەتێك 
بە كۆمیسیۆنی باڵای سەربەخۆی هەڵبژاردنەكان بدرێ لیستی پاڵێوراوان ڕێكبخات 
و لە مەرجە داخوازكراوەكان وردبێتەوە كە داخوا پاڵێوراوان ئەو مەرجانەیان تێدا 
سەرلەنوێ  بڕوانامەی  مەرجی  قانوونەكە  كە  ئــەوەی  پاش  هەلبەت  نا،  یان  هەیە، 

گۆڕیوە كە پێشتر لە هەمواركردنەوەی یەكەمدا دەستكاری كرابوو.

4-2-8: قانوونی سێیەمین هەمواركردنەوەی قانوونی ژمارە )45(
ی ساڵی )2013(ی هەڵبژاردنەكانی ئەنجوومەنی نوێنەرانی عێراق، كە 

ژمارە )15(ی ساڵی )2018(ی دراوەتێ
ئەم قانوونە پاش ئەنجامدانی هەڵبژاردنەكان لە )6ی 6ی 2018(دا دەرچووە، 
بڵاوكراوەتەوە.  )17ی 9ی 2018(دا  لە  عێراقی  وەقایعی  )4506(ی  ژمارە  لە 

ئەو قانوونە، حوكمگەلێكی تێدایە لە بارەی ئەنجامەكانی هەڵبژاردن، میكانیزمی 
ژماردن و لێكجوداكردنەوەی كارتەكانی دەنگدان و ئەو لایەنەی كە ئەو ئەركە 
ئەنجام دەدا. ئەم حوكمە زۆر نامۆیە لە تەواوی جیهاندا كە قانوونێك دەربچێت 
بۆ ڕێكخستنی پرۆسەیەكی هەڵبژاردن كە پێشتر ئەنجام درابێت و بەڕێوەچووبێت. 
ئەنجوومەنی  ئەندامەكانی  زۆرینەی  سەرنەكەوتنی  ئەویش  ــە،  ڕوون هۆیەكەش 
نوێنەرانی خولی سێیەم بووە كە خۆیان بۆ ئەندامێتیی خولی چوارەم پاڵاوتبۆوە. 
ڕوون و خویایە كە ئەنجوومەنی نوێنەران تا ڕادەیەكی زۆر و بە پلەیەی یەكەم 

پەرۆشی ئەندامەكان و حزبە سیاسییەكانیان بووە لەكاتی دەنگداندا. 
ئەم قانوونە كە ئەنجوومەنی نوێنەران دەنگی لەسەر داوە، بنەواشەی سەیر 
و نامۆ و دژ بە زۆر ماددەی دەستووری و هەموو عورفێكی قانوونی لە عێراق و 
لە جیهاندا تێدایە. ئاخر ئەو قانوونە، بنەواشەگەلێكی بۆ پرۆسەی هەڵبژاردنێك 
بۆ زۆرینەی  بوون  بەراییەكانی شۆك  ئەنجامە  پێش چەند حەفتەیەك  تێدایە كە 
ئەندامانی ئەنجوومەن. وەكوو دەزانرێ هەر قانوونێك لەو ڕۆژەوەی لە ڕۆژنامەی 
وەقایعی عێراقی بڵاودەكرێتەوە و لە لایەن سەركۆمارەوە دەڕاستێندرێ، كاری پێ 
دەكرێ. بەڵام ماددە )8(ی قانوونی هەمواركراوی ژمارە )15(ی ساڵی )2018( 
ژمارە 45ی ساڵی 2013ی هەمواركراو(  قانوونی  )سێیەمین هەمواركردنەوەی 
كاری  ناوبراو  قانوونی  لەسەر  دەنگدان  ڕۆژی  لە  قانوونە  ئەم  دەڵــێ:  دەق  بە 
پێ دەكرێ. ئاخر ئەندامانی ئەنجوومەنی نوێنەران لە ئایندەی سیاسیی خۆیان 
دەترسان و لەوەش سەیرتر هۆیەكانی دەرچوونی قانوونەكە بە دەق ئاماژە بۆ ئەوە 
دەكات كە ساغ بووەتەوە ئامێری ئیلكترۆنیی خێراكردنی ئەنجامەكان بەكار نایێ 
و ئەمەش پێچەوانەوەی واقیع و ڕاستییە، چونكە پشتی بە ڕاپۆرتێكی حكوومەت 
لە  دەكرێ  كە  ڕایگەیاندووە  عێراقی  موخابەراتی  دەڵێ »دەزگــای  كە  بەستبوو 
پاش نۆ سەعات سیستەمی تایبەتیی هەناردنی ئەنجامەكان تێكبدرێ«. لێ وەك 
دەزانرێ هۆكاری هەناردن پشت بە ئینتەرنێت نابەستێ تا دەستكاری ئەنجامەكان 
بكرێ. هەروابێتەوە 95% بەسەرەوەی ئەنجامەكان لە هەموو ئێستگەكانی عێراقدا، 
پاش تەنیا )6( سەعات گەیشتوونەتە ئۆفیسی نیشتمانیی سەنتەری داخیلكردن 
ڕێگەی  لە  كە  زانیوە  بەباش  وای  كۆمیسیۆن  بەڵام  ئەنجامەكان.  ڕاگەیاندنی  و 
هەناردنی USBی تایبەت بە ئامێرەكان لەگەڵ ئەنجامە هەناردراوەكاندا، وردبینی 
لە ئەنجامەكاندا بكا و ئەنجامە بەراییەكان ڕانەگەیەنێت. ئەم هەنگاوەش بوار و 

دەرفەتی بۆ تانەلێدان لە ئەنجامەكانی هەڵبژاردن و تەواوی پرۆسەی هەڵبژاردن 
و ئامێرەكانی ژماردن و لێكجوداكردنەوەی ئیلیكترۆنی، كردەوە.

ماددەی )1(ی قانوونەكە ماددەی )38(ی قانوونی ژمارە )45( هەڵوەشاندووەتەوە 
و لە جێگەیدا حوكمێكی دیكەی هێناوەتە گۆڕێ كە پێوەندیی بە دووبارە ژماردنەوە 
و لێكجوداكردنەوەی دەنگەكانە لە تەواوی سەنتەر و مەڵبەندەكانی هەڵبژاردندا. 
نەك  دەكرێ  ئێستگەكاندا  لە  دەنگەكان  لێكجوداكردنەوەی  و  ژماردن  لەكاتێكدا 
و  پێكهاتووە  ئێستگە  ژمــارەیــەك  لە  مەڵبەندێك  هەر  چونكە  مەڵبەندەكاندا،  لە 
فۆرمی ئەنجامەكان لە لایەن ئێستگەكانەوە ڕێكدەخرێ نەك لە لایەن سەنتەر و 
مەڵبەندەكانەوە و ئەمەش بە مانای ئەوە دێت كە ئەم قانوونە بەپەلەپەل داڕێژراوە 
لە  ئەنجوومەن  ئەندامانی  زۆریــنــەی  كە  دەكــاتــەوە  دووپـــات  ڕاستییەش  ئــەو  و 
سروشت و ڕاستیی و وردەكارییەكانی پرۆسەی هەڵبژاردن تێ نەگەیشتوون. ئەم 
ماددەیە بڕیاری دووبارەكردنەوەی هەژمار و لێكجیاكردنەوەی دەنگەكانی داوە 
لەو ئێستگانەی كە لە بنەڕەتدا هەڵوەشێنرابوونەوە. ئەمەش لەسەرینی گوشاری 
لە جێبەجێكردنی هەژماردن و  بووە كە زەرەرمەند بوون  سیاسیی ئەو حزبانە 
لێكجیاكردنەوەی ئیلكترۆنی، بۆ سەر ئەندامانی ئەنجوومەن كە دووبارە لێكۆڵینەوە 
و وردبینی لە سكاڵا سوورەكان و لە ڕاپۆرتەكانی دایرەی پرۆسەكان بكرێتەوە كە 
لە ئەنجامی ئەو ڕاپۆرتانەدا ئەنجوومەنی كۆمیسیاران بڕیاری هەڵوەشاندنەوەی 
ئێستگەكانی دابوو. دەگەڕێینەوە و دەڵێین كە پشێوی و بێسەروبەرییەكی ڕوون 
لە دووبارە  بە دەق باس  ئەو ماددەیەوە دیارە، چونكە  بە داڕشتنی  و ئاشكرا 
مەڵبەندەكانی  لە  دەكــات  دەســت  بە  دەنگەكان  لێكجیاكردنەوەی  و  هــەژمــاردن 
هەڵبژاردندا، لەكاتێكدا لە دیماهیی بڕگەكەدا قانوونداڕێژ دەڵێ كە دەبێ هەژماردن 

و لێكجیاكردنەوەی دەنگەكان تەنانەت ئێستگە هەڵوەشێنراوەكانیش بگرێتەوە. 
باركۆد و دەرچــووی دەزگای  لە ژمارەكانی  باس  قانوونەكە  مــاددەی )2(ی 
كارڕاییەكی  ئەوەش  لەناو سندووقدان.  كارتانەی  ئەو  لەگەڵ  دەكا  ساغبوونەوە 
ئاسایی و سروشتییە و لە لایەن كۆمیسیۆنەوە لە هەڵبژاردنەكانی 2014دا كاری 
پێ كراوە و بەم پێیەش پێویستی نەدەكرد قانوونەكە ئەمە لەناو ماددەكانی خۆیدا 

دەقبەند بكات.
لە  هەڵبژێران  دەنگەكانی  چونكە  نامۆیە،  و  ماددەیەكی سەیر   ،)3( ماددەی 
و  دراوە  ئەنجام  پێشتر  حەفتەیەك  چەند  كە  هەڵدەوەشێنێتەوە  هەڵبژاردنێكدا 

هەڵوەشاندنەوەی  مەبەست  زێتر  كە  داڕێــژراوە  دەستچنێكی سەیروسەمەرە  بە 
دەنگانە  ئەو  ئەگەر  لەبارێكدا  بووە،  كریستیانەكان  و  ئێزدی  ئاوارە  دەنگەكانی 
نەینەوادا  پارێزگای  لە  سیاسییەكان  هێزە  نەخشەی  ئــەوا  كرابانایە،  حیساب 
گۆڕانی بەسەردا دەهات. ئەوەش پێچەوانەی مافی دەنگدان و ئازادیی ڕادەربڕینە 
كە دەستوور بە ڕاشكاوی لە ماددەكانی )20( و )38( بە دەق باسی لێ كردوون. 
ئاخر نابێ و ڕەوا نییە دەنگەكانی ئەو هەڵبژێرانە هەڵبوەشێنرێتەوە كە لە زۆرینەی 
پارێزگاكاندا دەنگیان داوە و هیچ پێشێلكارییەكیان دەرهەق تۆمار نەكراوە، لە 
ژمارەیەكی كەمی ئێستگەدا نەبێ كە ڕێژەیان ناگاتە )2%(ی كۆی ئێستگەكان لە 
عێراقدا. لە باری دەرچوونی قانوونێكی وەساشدا، دەبوایە بەسەر هەڵبژاردنەكانی 
ئایندەدا جێبەجێ بكرێ، چونكە نابێ باندۆرێكی بۆ سەر ڕابردوو هەبێ، تەنیا لە 
هەندێ باری دەگمەندا نەبێ كە قانوونی تازە بۆ تاوانپێكراو باشتر بێ. پێدەچێ 
ئەو پاڵێوراوە دەرنەچووانەی كە ئەندامی ئەنجوومەنی نوێنەران بوون، گەرەكیان 
بووبێ قانوونێكی وەسا پەسند بكەن، چونكە بە قازانجی خۆیان و بۆ گەڕانەوە 
بووە بۆ سەر كورسییەكانی ئەنجوومەنی نوێنەران، چونكە ئیمتیازاتێكی خەیاڵیان 
بەرژەوەندیی  بەتەنگ  نوێنەران  ئەنجوومەنی  2005یشەوە  لە  هەیە.  و  هەبووە 

ئەندامەكانی خۆیەوە بووە.
پێچەوانەی  وایــە  پێمان  ئێمە  كە  ئــەوەی  ســـەرەڕای  )5(ە،  ــاددەی  م هەرچی 
لایەن  لە  كە  دیكەشە  قانوونێكی  پەكخستنی  لێ  دەستوورییە،  حوكمێكی  چەند 
هەمان ئەنجوومەنەوە دەرچووە، ئەو ژی قانوونی ژمارە )11(ی ساڵی )2007(ی 
كۆمیسیۆنە )هەڵوەشاوە( و بە دەقێكی قانوونی هەڵبژاردن لەو كاتدا بەركار بووە. 
وایە  پێمان  بەستووە، كە  وەزیران  ئەنجوومەنی  بڕیارێكی  بە  قانوونە پشتی  ئەم 
دەبێ تیشك بخەینە چەند خاڵێك. بۆ زانین كاری كۆمیسیۆن و بریارە كارگێڕی و 
تەكنیكی و داراییەكانی، دەبێ سەربەخۆ بن لە هەر مایەی خۆتێكردنێكی هەر سێ 
دەسەڵاتی یاسادانان و جێبەجێكردن و دادوەری بە گوێرەی حوكمەكانی دەستوور 
)هــەڵــوەشــاوە(.  خــۆی  كۆمیسیۆن  )2007(ی  ساڵی  )11(ی  ژمــارە  قانوونی  و 
كۆمیسیۆن  ئیشوكاری  بۆ  )11(ەیــە، چوارچێوەیەكی  ژمارە  قانوونی  ئەم  چونكە 
و دەسەڵاتەكانی و میكانیزمی تانەلێدان لە بڕیارەكانی ئەنجوومەنی كۆمیسیاران 
داناوە. دیارە دەكرێ لە بەردەم قەزادا، تانە لە بڕیارەكانی ئەنجوومەنی كۆمیسیاران 
بدرێ و ئەنجامەكانی هەڵبژاردنیش دەبێ بە بڕیارێكی ئەنجوومەنی كۆمسیاران 

دەربچن و بڵاوبكرێنەوە. ماددەی )8(ی قانوونی هەڵوەشاوە، دەسەڵاتی ئەنجوومەن 
و میكانیزمی تانەدان لە بڕیارەكانی ئەنجوومەنی كۆمیسارانی چارەسەر كردووە. 
بڕگەی )1(ی ماددەی )8( بە دەق دەڵێ: )ئەنجوومەن دەسەڵاتێكی »حصری« 
پەیوەست بە جێبەجێكردنی مەدەنییانەی كارڕاییەكانی هەیە و دەبێ ئەنجوومەن 
هەر كێشەیەكی جینایی حەواڵەی دەسەڵاتە پسپۆڕەكان بكات ئەگەر بەڵگەیەكی 
دیتەوە كە لەكەی بۆ سەر پاكی و بێگەردیی پرۆسەی هەڵبژاردن تێدا بێ(. لەم 
دەقەوە ئەنجوومەنی كۆمیسیاران، دەسەڵاتێكی )حصری( هەیە لە جێبەجێكردنی 
ڕێكارەكانی و ماددەی )102(ی دەستووریش بە دەق دەڵێ: )كۆمیسیۆنی باڵای 
مافەكانی مرۆڤ، كۆمیسیۆنی باڵای سەربەخۆی هەڵبژاردنەكان، دەستەی دەستپاكی، 
دەستەی سەربەخۆن و لە لایەن ئەنجوومەنی نوێنەرانەوە چاودێرییان دەكرێ و 
كۆمیسیۆنی  شێوەیە  بەم  ڕێكدەخرێ(.  دەستانە  ئەو  كاروكردەی  قانوونیش  بە 
باڵای سەربەخۆی هەڵبژاردنەكان دەستەیەكی سەربەخۆیە و بەرفەرمانی هیچ كام 
لە سێ دەسەڵاتە گشتییەكە نییە بە تایبەتی دەسەڵاتی ڕاپەڕاندن، لێ ملكەچی 
چاودێریی ئەنجوومەنی نوێنەرانە لە ڕێگەی میكانیزمەكانی كاری لیژنەی یاسایی 
لە ئەنجوومەنی نوێنەراندا تایبەت بە چۆنێتیی چاودێریكردنەكە. لەم سۆنگەیەوە، 
پێمان وایە بڕیاری سەرۆكی ئەنجوومەنی وەزیران لە جێگە و كاتی خۆیدا نەبووە 
و بە دەست وەردان لە دەسەڵاتی دەستەیەكی سەربەخۆ دادەنرێ كە دەستوور 
باس  دەق  بە  ئەوا  قانوونە  هەرچی  دەكــات.  بۆ سەربەخۆبوونی  ئاماژە  دەق  بە 
بارێكیشدا  لە  و  دەكــات  كۆمیسیۆن  كارڕاییەكانی  جێبەجێكردنی  میكانیزمی  لە 
ئەگەر بەڵگە و ئاماژەی ئەوە هەبوون كە خەوش و كون و كەلەبەرێك لە بێگەردیی 
پرۆسەی هەڵبژاردندا هەیە، ئەوا ئەنجوومەنی كۆمیسیاران خۆی تایبەتمەندە بە 
حەواڵەكردنی بۆ ئەنجوومەنی دادوەری. بەكردەوەش، پاش ئەوەی دادگەی باڵای 
فیدراڵی ئەنجامەكانی هەڵبژاردنی خولی سێی ئەنجوومەنی نوێنەرانی لە )2014(
خۆی،  بڕیارەكانی  گوێرەی  بە  كۆمیسیاران  ئەنجوومەنی  ئــەوا  پەسندكرد،  دا 
نێزیكەی سێ هەزار فەرمانبەری دەنگدانی حەواڵەی بەردەم قەزا كرد پاش ئەوەی 
یان  ــداوە،  ڕووی پێشێلكاری  كــردووە  تێدا  كاریان  ئێستگانەی  لەو  كە  بۆوە  ساغ 

ئەنجوومەنی كۆمیسیاران ئەنجامەكانی هەڵوەشاندوونەتەوە. 
ــوەشــاوەی  هــەڵ قــانــوونــی  ــاددە )8(ی  ــ م بــڕگــە )2(ی  بــەپــێــی  ــەوە  ــت ــێ هــەرواب
)حصری(  دەسەڵاتێكی  كۆمیسیاران  ئەنجوومەنی  هەڵبژاردنەكان،  كۆمیسیۆنی 

هەیە بۆ سەروبەركرۆدنی ئەو كێشە و بێشانەی لە ئامادەكردن و جێبەجێكردنی 
هەڵبژاردنەكاندا دەكەونەوە، جا چ ئەو هەڵبژاردنە نیشتمانی بێ، یان هەرێمایەتی، 
یان لەسەر ئاستی پارێزگاكاندا. بڕگەی )4(ی هەمان ماددەش ڕوونی دەكاتەوە كە 
نابێ تێهەڵچوونەوە لە بڕیارەكانی ئەنجوومەنی كۆمیسیاراندا بكرێ مەگەر لەبەردەم 
دەستەی دادوەریی هەڵبژاردنەكاندا. ئا بەم شێوەیە ناكرێ و نابێ تانە لەبەردەم 
هیچ لایەنێكی دیكەدا، بێ لەو دەستە دادوەرییەی كە لە سێ دادوەر پێكدێت، لە 
بڕیارەكانی ئەنجوومەنی كۆمیسیاران بدرێ، یان تێهەڵچوونەوەیان بۆ بكرێ. ئەو 
دەستە دادوەرییە سەیری ئەو تانانە دەكات كە لە لایەن ئەنجوومەنی كۆمیسیارانەوە 
خراونەتە بەردەمیەوە، یان ڕاستەوخۆ لە لایەن ئەو كەس و لایەنانەوە كە خۆیان بە 
زەرەرمەندی بڕیارەكانی ئەنجوومەنی كۆمیسیاران دەزانن. هەرچی هەردوو بڕگەی 
)4( و )5(ی هەمان ماددەن، ئەوا ئاماژە دەكەن بۆ ماوەی بڵاوكردنەوە و پەخشی 
بڕیارەكانی ئەنجوومەنی كۆمیسیاران و ماوەی پێشكەشكردنی تانە و ئەو ماوەیەی 
كە دەبێ دەستەی دادوەریی هەڵبژاردنەكان بڕیار لەو تانانە بدات كە برێتییە لە 
ماوەی دە ڕۆژ لەو ڕۆژەوەی كە ئەو تانانە لە لایەن ئەنجوومەنی كۆمیسیارانەوە 
بڕیارەكانی  كە  بەوەی  تایبەتە  ماددەكەیە   )6( بڕگەی  هەرچی  دەكرێن.  حەواڵە 
دەستەی دادوەری بنبڕ و كۆتایین و ناكرێ بە هیچ شێوەیەك تانەیان لێ بدرێ. 
ئاخر بە گوێرەی ماددە )19(ی دەستوور، قەزا سەربەخۆیە و هیچ دەسەڵاتێكیان 
دەسەڵاتێكیان  هیچ  سەربەخۆن  دادوەران  و  بترازێ  قانوون  لە  نییە  بەسەرەوە 
بەسەرەوە نییە بێ لە قانوون و نابێ هیچ دەسەڵاتێكی دیكە مایەی خۆی لە قەزا، 
یان لە كاروبارەكانی عەدالەت بكات بەپێی ماددە )88(ی دەستوور. ماددە )47(ی 
دەستووریش دەڵێ: )دەسەڵاتە فیدراڵییەكان لە دەسەڵاتی یاسادانان و ڕاپەڕاندن 
و دادوەری پێكدێن و ئیختیساسەكانی خۆیان بە گوێرەی بنەمای لێكجیاكردنەوەی 
ئەو دەسەڵاتانە پەیڕەو دەكەن(. لە سۆنگەی ئەوەی كە ئەم بابەتە خرابووە بەردەم 
قەزاوە، قەزاش بەو پێیەی دەسەڵاتێكی فیدراڵییە و پراكتیزەی دەسەڵاتەكانی خۆی 
ئێمە  بۆچوونی  بە  دەكا،  دەسەڵاتەكان  لێكجوداكردنەوەی  پرەنسیپی  گوێرەی  بە 
لە  بێ  دابنێت، چونكە  قەزا  لەسەر كاری  باندۆر  ناكرێ دەسەڵاتی جێبەجێكردن 
قانوون هیچ دەسەڵاتێكی دیكە لە سەرووی قەزاوە نییە، واتە كار بە گوێرەی قانوونە 
پێڕەوكراوەكان دەكرێ لە هەر كێشەیەكدا لە بابەتی كێشەلەسەر لەبەردەم قەزادا.
لەم سەرینەوە، دەكرێ بێژین كە بڕیاری بەڕێز سەرۆكی ئەنجوومەنی وەزیران 

بە پێكهێنانی ئەم لیژنەیە لە جێگەی خۆیدا نەبووە، بە تایبەتی كە خۆی سەرۆكی 
لیستێكی  و  كێبەركێی هەڵبژاردنەوە  ناو  بووە و چووەتە  هەڤاڵبەندییەكی سیاسی 
تایبەت بە خۆی هەبووە و چەند كورسییەكی بەدەستهێناوە. بەم پێیەش خۆی بووەتە 
لایەنێكی بابەتەكە، سەرباری ئەوەش كە زۆرینەی وەزیرەكانی كابینەكەی، وێڕای كە 
گوایا لەبەر تەكنۆكراتبوون كراونەتە وەزیر، لە لایەن لیست و حزبە سیاسییەكانەوە 
كاندید كرابوون و لەم سۆنگەیەشەوە ئەندامەكانی ئەنجوومەنی وەزیران بەتایبەتیش 
ئەوانەیان كە دەرنەچووبوون، بە لایەنێكی زیان پێكەوتووی هەڵبژاردنەكان حیساب 
دەڵێ:  دەق  بە  و  ڕاشكاوی  بە  دەستوور  كــردووە  پێ  ئاماژەمان  وەكــوو  دەكرێن. 
كۆمیسیۆن، دەستەیەكی سەربەخۆیە و لەم سەرینەشەوە ناكەوێتە بن دەسەڵاتی هیچ 
كام لە هەر سێ دەسەڵاتەكەوە، تەنیا چاودێریی ئەنجوومەنی نوێنەران نەبێ تەبای 
هەموو دەستە و وەزارەتەكان كە دەكەونە ژێر چاودێریی ئەنجوومەنی نوێنەرانەوە جا 
چ دەستوور ئاماژەی بۆ كردبن، یان نا. قانوونیش »ئیختصاص«ی هەر دەسەڵات و 
دەستەیەك دیاری دەكا و ڕێگەی قانوونی بۆ ئەوانە داناوە كە زیانیان لە بڕیارەكانی 
ئەو دەستانە لێ دەكەوێ كە چۆن تانەیان لێ بدەن و بەرهەڵستییان بكەن. ئەوەی 
كە پێوەندیی بە كۆمیسیۆنەوە هەیە، دەستەی دادوەریی هەڵبژاردنەكان، ئەو لایەنە 
دادوەرییە پسپۆڕەیە كە سەیری تانەی ئەو دەستە و كەسانە دەكا كە زیانیان لە 
بڕیارەكانی ئەنجوومەنی كۆمیسیاران پێ كەوتووە. ئەوە بەو مانایە نییە كە دیوانی 
هەر  هەواڵگری،  و  داواكــاری گشتی  و  دەستپاكی  دەستەی  و  دارایــی  چاودێریی 
یەكەیان بە گوێرەی »ئیختیصاص«ی خۆیان ناكارن ڕێوشوێنی پێویست دەربارەی 
ئەو  بەپێی  بدەن  ئەنجام  تایبەت  لێكۆڵینەوەی  و  بگرنەبەر  كۆمیسیۆن  ئیشوكاری 
بــڕوای ئێمە نەك لە ڕێگەی  ڕێگایانەی كە قانوون بۆی دیــاری كــردوون. بەڵام بە 
پێكهێنانی لیژنەیەكەوە بە فەرمانێكی سەرۆك وەزیران، گریمان فراكسیۆنەكەی ئەو 
با  پێكدەهێنا؟  لیژنەیەكی وەسای  ئایا  بهێنابایە،  هەڵبژاردنەكان  لە  )75( كورسی 
بە ڕاشكاوی بێژم من گومانم هەیە. بەڵام ئەوەش فەرامۆش ناكرێ كە ئەو پاڵێوراو 
و حزبە سیاسییانەی لەو هەڵبژاردنانە دۆڕاون، یان »بەڵگە«یان بەدەستەوەیە كە 
دەست لە ئەنجامەكان وەردراوە، مافی ئەوەیان هەیە، پەنا بۆ ئەو ڕێگایانە ببەن 
كە قانوون بۆی دیاری كردوون. بە تایبەتی كە دەستەی دادوەریی هەڵبژاردنەكان 
جێبەجێ  كارڕاییەكانی  كۆمیسیۆنیش  و  داوە  خۆی  بڕیاری  تانەكانەوە  بارەی  لە 
كردوون، پاش ئەوە دەوری دادگای باڵای فیدراڵی دێت كە دەبێ ئەنجامە كۆتاییەكانی 

بە  بەستن  بە پشت  پەسندبكات  نوێنەران  ئەنجوومەنی  بۆ  هەڵبژاردنە گشتییەكان 
دادگەی  »ئیختیصاص«ی  لەوێدا  كە  دەستوور  )93(ی  ماددە  )حەفتەم(ی  بڕگە 
ناوبراو دیاریكراوە كە سەیری ئەنجامەكان دەكا و بڕیارەكانی ئەو دادگایەش بنبڕ و 
پابەندن بە گوێرەی بنەواشەكانی ماددە )94(ی دەستوور بۆ هەموو دەسەڵاتەكان. 
هەرچی سیستەمی هەڵبژاردنە، ئەوا ئەم هەمواركردنەوەیە لای لێ نەكردووەتەوە، 
چونكە ئەو هەڵبژاردنانە بە گوێرەی بنەواشەكانی قانوونی ژمارە )45(ی ساڵی 

)2013( و هەمواركراوەكانی بەڕێوەچوون.
سێیەم قانوونی هەمواركردنەوە بەو شێوە ئارەزوومەندانەیە و جێبەجێكردنی و 
ئەو ئەنجامانەی لێی كەوتنەوە، كەوتنە بەر ڕەخنەیەكی زۆرەوە، بەتایبەتی پاش ئەوەی 
كە چەند دادوەرێك بۆ ژماردنەوە و لێكجوداكردنەوەی دەنگەكان بەدەست دانران، 
ئەو  نەبێ.  كورسییەك  گۆڕانی چەند  نەكەوتنەوە،  ئەنجامەكان  لە  ئەوتۆ  گۆڕانێكی 
گۆڕانانەش هەر هەموویان پێچەوانەی سیستەمی دابەشكردنی كورسییەكان بوون و 
لە ئەنجامی ئەوەشدا ئەو گۆڕانانە كەوتنە بەر ڤیتۆ و هەڵوەشاندنەوە بە بڕیارەكانی 
دادگەی باڵای فیدراڵی؛ )بڕیاری 213/فیدراڵی/2018، بڕیاری 214/فیدراڵی/ 2018، 
بڕیاری 17/ فیدراڵی/ 2018، بڕیاری 15/ فیدراڵی/ 2019(. بەسەدان تانە پێشكەش 
ماوەی )48(  لە  لێ هەر هەموویان  كران،  هەڵبژاردنەكان  دادوەریــی  بە دەستەی 
سەعاتدا ڕەتكرانەوە، بێ ئەوەی دەستەی دادوەری چاوێكیان لێ بكات، هەر چەند 
هەندێكیان تانەی ماقوڵ و بەجێ و ڕێش بوون، چونكە بە دوور دەزانرێ قەزا ئەو 
بڕیارانە هەڵبوەشێنێتەوە كە لەلایەن ئەو دادوەرانەوە دەرچووبن كە خۆی بۆ ئەم 
مەبەستە داینابوون. ئەمەش دووپاتی دەكاتەوە كە بەڕێوەبردنی هەڵبژاردنەكان بە 
بەڕێوەبردنی  ئەمەش شێوازی  و  ناژمێردرێ  دەستوور  گوێرەی  بە  قەزا  ئەركێكی 
هەڵبژاردنمان بیر دەخاتەوە لە لایەن دەسەڵاتی دادوەری لە هەندێ وڵات و سروشتی 
پرۆسەی هەڵبژاردن و بڕیارە دادوەرییەكان و ماوەی ئەنجامدانی هەڵبژاردنەكان...

دادوەریی  دەستەی  لایەن  لە  تانەكان  هەموو  ڕەتكردنەوەی  ئەنجامێكی  وەك 
بە  پشتبەستن  بە  كەوتووەكان  پێ  زیان  پاڵێوراوە  لە  هەندێ  هەڵبژاردنەكانەوە، 
ئەوەی  پاش  برد،  فیدراڵی  باڵای  دادگــەی  بۆ  پەنایان  دەستوور  )52(ی  مــاددە 
فیدراڵی  دادگــەی  بۆ  نوێنەرانەوە  ئەنجوومەنی  لە لایەن  تانەكانیان  و  داخــوازی 

نێردران، كە لە سەرەوە ئاماژەمان بۆ هەندێكیان كرد.
هەرچی ئەوەی تایبەتیشە بە قانوونی سێیەمین هەمواركردنەوە، ئەوا چەند داوایەك 

پێشكەش بە دادگەی فیدراڵی كران و تیایاندا باس لە نا دەستووریبوونی چەند ماددە 
گرنگترینیان  و  ڕەتكرانەوە  داوایانە  لەو  هەندێ  كرابوو،  قانوونە  ئەو  بڕگەیەكی  و 
لە بڕیاری )99، 104، 106/ فدراڵی/ ڕاگەیاندن/ 2018(دا كۆكرانەوە. بەپێی ئەم 
بڕیارە، ماددەی )3(ی قانوونی سێیەمین هەمواركردنەوە بە نادەستووری دانرا، كە 
ئەنجامەكانی هەڵبژاردن لە دەرەوەی وڵات و جووڵەی دانیشتوانی پارێزگاكانی ئەنبار 
ئاوارەكانی  لەناو  ئەنجامەكانی هەڵبژاردنەكان  و  دیالە  و  نەینەوا  و  و سەلاحەدین 
خێوەتگەكان و دەنگدانی تایبەت و حەپس و زیندانیان و دەنگدانی تایبەت لە هەرێمی 
كوردستان هەڵوەشێنرانەوە. بەڵام مخابن، ئەنجامی كاری ئەو دادوەرانــەی كە بۆ 
كاری كۆمیسیۆن تەرخان كرابوون، هەمان ئەنجامیان لێ كەوتەوە، بە تایبەتی ئەو 
ئەنجامانەی پێوەندییان بە هەڵوەشاندنەوەی دەنگەكانی ئاواران لە خێوەتگەكان هەبوو 
و زۆرینەشیان دەنگی ئێزدی و كریستیانەكان بوون كە لەو خێوەتگایانە دادەنیشتن.

بۆ زانین ئامێرەكانی ژماردن و لێكجوداكردنەوەی ئیلیكترۆنی شیاویی خۆیان 
و  قالب  خستەوە  حزبێكیان  هەموو  و  نەهێشت  پێشێلكارییان  زۆر  و  سەلماند 
نایێت  مانایە  بەو  ئەمەش  لەبەردەم گەلی عێراقدا.  جێگەی ڕاستەقینەی خۆیان 
كە پەردە بەسەر ئەو كەسانەدا بدرێت و بپارێزرێن كە دەستكاری ئەنجامەكان 
و ساختەكارییان كردووە، چونكە ماقوڵ نییە تۆمەت بە شیر و شمشێر بكرێ لە 
كردەی كوشتوبڕ و سەربڕیندا، بەڵكە دەبێ تۆمەت بخرێتە ئەستۆی شیربەدەست 
دەبێ سزای  ئەوها  ئا  دەركــردووە،  فەرمانی كوشتوبڕیان  كە  كەسانەی  ئەو  و 
پەردەیان  و  كــردووە  خۆش  بۆ  ڕێگەیان  ئەوانەی  و  بــدرێ  كەسانە  ئەو  توندی 
بەسەردا داوە و سوودمەند بوون، هەرچەند پلە و پایەی وەزیفی و سیاسی و 

كۆمەڵایەتییان بەرزیش بێ.

4-2-9: قانوونی ژمارە )9(ی ساڵی )2020(ی هەڵبژاردنی ئەندامانی 
ئەنجوومەنی نوێنەران:

ئەنجوومەنی نوێنەران لەم قانوونەدا بڕیاری داوە چیتر پێڕەوی لە سیستەمی 
بكرێ،  جێبەجێ  زۆرینە  سیستەمی  جێگەیدا  لە  و  نەكرێ  ڕێژەیی  نوێنەرایەتی 
لە  پاڵاوتنی  شێوازی  قانوونە،  ئەو  )15(ی  مــاددەی  )2(ی  بڕگە  بەپێی  چونكە 
هەڵبژاردنەكانی ئەنجوومەندا بەپشتبەستن بە پاڵاوتنی فەردی دیاری كردووە. ئەم 
شێوازەش لە سیستەمی زۆرینەدا پەنای بۆ دەبردرێ و پێڕەودەكرێ، بەڵام لە چەند 

جێیەكدا ئەو قانوونە ئاماژە بۆ لیستیش دەكات. لە ماددە )1(ی قانوونەكەدا باس 
نوێنەرایەتیی ڕێژەییدا دەگونجێ،  لەگەڵ سیستەمی  لە لیستی كراوە دەكات كە 
ئەمەیش میكانیزمی دەنگدانە لەو سیستەمانەدا، هەروا ناوی لیست لە ماددە )11( 
و ماددە )14(شدا هاتووە كە كردوویە بە مەرج پاش هەر سێ پیاو، دەبێ ناوی 
ئافرەتێك دابندرێ. بۆ زانین كارتی دەنگدان لە هەر بازنەیەكی هەڵبژاردندا لەسەر 
بنەمای ناوی پاڵێوراوان دیزاین دەكرێ بۆ بردنەوەی ئەو كورسییانەی كە بۆ ئەو 

بازنەیە تەرخان كراون. هەروابێتەوە لە ماددە )46(یشدا ئاماژەی بۆ كراوە.
بڕگەی )3(ی ماددەی )15( باس لە ڕێزبەندی پاڵێوراوان بە گوێرەی بەرزترین 
دەنگ دەكات و ئەو پاڵێوراوەش بە براوە دادەنرێ چ بەپێی سیستەمی زۆرینەی 
سادە بێ، یان زۆرینەی ڕێژەیی. ئەوەش ناولێنانێكی قانوونی ڕاست و دروستە، 
لەكاتێكدا قانوونەكە زاراوەی براوەی یەكەمی بەكارهێناوە و بەپێی ئەم سیستەمەش 
پێویست بە ڕێزبەندیی پاڵێوراوەكان ناكات تا بزانرێ كێ زۆرترین دەنگی هێناوە تا 
بە براوەی ئەو بازنەیە دابنرێ. وێدەچێ زۆرینەی ئەندامانی ئەنجوومەنی نوێنەران 
ئەوە نەزانن كە سیستەمی براوەی یەكەم پێویستی بە بازنەی تاك ئەندامی هەیە، 
سیستەمی  ناگوترێ  پێی  سیستەمەكە  ئەوا  بێ،  ئەندام  فرە  بازنەكە  ئەگەر  لێ 
براوەی یەكەم، بەڵكە سیستەمێكی دیكەی زۆرینەیە، جا سیستەمی بلۆك )كیتلە( 
بێ، یان سیستەمی دەنگی سنووردار بێ، یان سیستەمی یەك دەنگی ڕانەگوێزراو. 
هەر  چونكە  نەكردووە،  دیاری  هەڵبژێرانی  دەنگدانی  شێوازی  قانوونەكە  هەروا 
پارێزگایەك كراوەتە چەند بازنەیەكی هەڵبژاردن، واتە بوونەتە چەند بازنەیەكی فرە 
ئەندام. ئەمەش پێویست دەكات میكانیزمی دەنگدان دیاری بكرێ بە تایبەتی كە 
ئەو بڕگەیە باس لە ڕێزبەندیی ناوەكان دەكا بە گوێرەی ئەو دەنگانەی بەدەستیان 
هێناوە. سەیر ئەوەیە ئەو بڕگەیە باس لە سیستەمی براوەی یەكەم دەكا، بەڵام لە 
كۆتایی هەمان بڕگەدا دەڵێ )ئا ئاوا بە نسبەت پاڵێوراوەكانی دیكە(. لەم بارەدا 
كە دەنگ لە هەر بازنەیەكدا تەنیا بە یەك پاڵێوراو دەدرێ، لەكاتێكدا ئەو بازنانە، 
بازنەی فرە ئەندامن و لێرەشدا ئەو سیستەمەی كە پێڕەوی لێ دەكرێ برێتییە لە 
سیستەمی یەك دەنگی ڕانەگوێزراو كە ئەم ماددەیە ئاماژەی بۆ نەكردووە، ئەوەش 
لە دەقی بڕگەی )4(ی هەمان مــاددەدا دەردەكــەوێ كە باس لە دوا كورسی و 

یەكسانیی دەنگەكانی نێوان دوو پاڵێوراو دەكا بۆ بەدەستهێنانی ئەو كورسییە. 
هەڵبژاردن  بازنەكانی  دەبێ  ڕانەگوێزراو،  دەنگی  یەك  سیستەمی  بەگوێرەی 

وەكوو شێوازی  دەنگدان  بەڵام شێوازی  ئەندام،  تاك  نەك  بن  ئەندام  فرە  بازنەی 
سیستەمی زۆرینەی سادە )براوەی یەكەم( دەبێ، كە هەڵبژێر تەنیا بۆی هەیە دەنگ 
بە یەك پاڵێوراو بدات و زێتر لە یەك كورسیی بەتاڵ لە هەر بازنەیەكی هەڵبژاردن 
هەیە و ئەو پاڵێوراوانەی زۆرترین دەنگ دەهێنن ئەو كورسییانە پڕ دەكەنەوە. چەند 
حزبێن كەمینە نەتەوەیی و ئایینییەكان دەرفەتیان بۆ هەڵدەكەوێ كورسی ببەنەوە، 
دەوەستێتە سەر ژمارەی كورسییە تەرخانكراوەكانی هەر بازنەیەكی هەڵبژاردن، 
چەند ئەو ژمارەیە كەم بێتەوە، هەندەش دەرفەتی ئەو حزبە بچووكانە، یان تازە و 
لیبراڵی و چەپڕەو و عەلمانییانە كەمتر دەبێتەوە. ئەم سیستەمە لە ئەردەن پێڕەوی 
لێ كراوە و كۆمەڵێ گرفت و كۆسپی كۆمەڵایەتی و سیاسی لێ كەوتووەتەوە كە 
بوونەتە مایەی ئەوە دەنگ دژی ئەو سیستەمە بەرز ببێتەوە و داوای گۆڕینی بكەن. 
بەڵام لە عێراقدا ڕەوش تەواو بەشێوەیەكی دیكەیە و حزبەكان دەتوانن دەنگ 
بۆ پاڵێوراوەكانی خۆیان كۆبكەنەوە و لە هەر بازنەیەكی هەڵبژاردندا دەنگەكان 
بەسەر پاڵێوراوەكانی خۆیان دابەش بكەن و زۆرینەی كورسییەكانی بازنەكە بۆ 
تایبەتی ئەم سیستەمە لە بازنەگەلێكدا پەنای بۆ دەبــردرێ كە  خۆیان ببەن بە 

ژمارەی ئەندامەكانی كەم بن.
هەرچی خەوشەكانی ئەو سیستەمەیە، جێبەجێكردنی ئەو سیستەمە بە قازانجی 
حزبە بچووكەكان نییە، چونكە دەنگەكانیان لەسەر ئاستی نیشتمانی پەرتوبڵاون، 
كە لەوانەیە نەكارن هیچ كورسییەك بەدەست بهێنن. هەروا ئەم سیستەمە تەبای 
سیستەمی یەك دەنگی ڕاگوێزراوە، دەبێتە هۆی دابەش و دابەشكاریی لەناو حزبە 
كێبەركێی  خۆیاندا  نێوان  لە  حزبێك  هەر  پاڵێوراوەكانی  چونكە  سیاسییەكاندا. 
یەكتر دەكەن، سەرباری كێبەركێكردن لەگەڵ پاڵێوراوی حزبەكانی دیكەدا. چونكە 
هەڵبژێر تەنیا بۆی هەیە لە نێوان چەند پاڵێوراوێكی حزبێكی سیاسیدا تەنیا دەنگ 

بە یەك پاڵێوراو بدات لە بازنەیەكی فرە ئەندامێتیی هەڵبژاردندا.
وەك دەزانــرێ ئەو قانوونە زۆر دژبــەری و خەوش و كێماسی تێدایە، چ لە 
نێوان حوكمەكانی  ناتەبایی  چ  و  بێ  قانوونییەوە  و  زمانەوانی  داڕشتنی  ڕووی 
ئەو قانوونە. بۆ نموونە، دژبەری نێوان ماددە )46( و ماددە )15(. هەروابێتەوە 
ماددەی )16( زێدەیە تەنیا بڕگەی یەكەمی ماددەكە نەبێ، ئەمە سەرباری بوونی 
سەختی و دژواریی تەكنیكی و كارڕایی لە جێبەجێكردنی چەند ماددەیەكی ئەو 

قانوونە، بۆ نموونە وەكوو هەردوو ماددەی )38 و 39(.

3-4: قانوونەكانی هەڵبژاردنی تایبەت
بە ئەنجوومەنەكانی ئەو پارێزگا و قەزا و 

ناحییانەی لە هەرێمێكدا ڕێك نەخراون

4-3-1: قانوونی ژمارە )36(ی ساڵی )2006(ی هەڵبژاردنی ئەنجوومەكانی 
ئەو پارێزگا و قەزا و ناحییانەی لە هەرێمێكدا ڕێك نەخراون.

نوێنەران  ئەنجوومەنی  پارێزگاكان،  ئەنجوومەنی  ئەندامانی  هەڵبژاردنی  بۆ 
قانوونی ژمارە )36(ی ساڵی )2008(ی بۆ هەڵبژاردنی ئەنجوومەنەكانی پارێزگا 
و قەزاكان دەركرد و لە )8ی 10ی 2008(دا ئەنجوومەنی سەرۆكایەتیی كۆمار 
قانوونەكانی  گرنگەكانی  هەرە  بابەتە  لە  باس  قانوونە  ئەم  كــرد.)108(  پەسندی 
هــەڵــبــژاردن،  پێڕەولێكراوی  سیستەمی  دیاریكردنی  وەكـــوو  دەكــا  هــەڵــبــژاردن 
هەڵبژاردن،  هەڵمەتی  و  پرۆپاگەندە  هەڵبژاردن،  بازنەكانی  هەڵبژێر،  مەرجەكانی 
تاوانەكانی هەڵبژاردن، دابەشكردنی كورسییەكان بەسەر پاڵێوراواندا و بابەتی 
دیكە. ئەم قانوونە، ددان بە سیستەمی نوێنەرایەتیی ڕێژەیی دادەنێ و دەنگدان 
بە گوێرەی سیستەمی لیستی كراوە كە پێمان وایە ناوی وردی ئەو سیستەمە 
)سیستەمی داخراوە لەگەڵ بەباشترزانین(. چونكە هەڵبژێر مافی ئەوەی هەیە 
دەنگ بۆ لیستێك بە گشتی بدات، یان دەنگ بە لیستێك بۆ یەكێ لەو پاڵێوراوانەی 
كە لەناو لیستەكەدان، بدات.)109( سنووری كارگێڕیی پارێزگاش، بە یەك بازنەی 
هەڵبژاردن دانراوە.)110( هەروا ئەو قانوونە مافی پاڵاوتنی بە پاڵێوراوی تاكەكەسیش 

داوە بە مەرجێك ناوی لە تۆماری كۆمیسیۆندا هەبێ و پەسندی كردبێ.

108- ئەو قانوونە لە ژمارە 4091ی 2010/10/13ی ڕۆژنامەی )الوقائع العراقیە( بڵاوكراوەتەوە.
هەڵبژاردنی  بە  تایبەت  2008ی  36ی ساڵی  ژمــارە  قانوونی  7ی  مــاددە  لە  بڕگەی سێیەم   -109

ئەنجوومەنی پارێزگا و قەزا و ناحییەكان.
110- بڕگەی یەكەمی ماددە 22ی قانوونی ئاماژە پێكراوی سەرەوە.

بۆ ڕوونكردنەوەی حوكم و بنەواشەكانی دیكەی ئەم قانوونی ژمارە )36(ە، 
دەبێ ئەو تێبینییە گرنگە بخەینەڕوو، بڕگەی )5(ی ماددەی )13( باس لە شێوازی 
دابەشكردنی كورسییە بەتاڵەكان بەسەر لیست و پاڵێوراواندا دەكا پاش قۆناخی 
یان  لیست،  هەر  دەنگەكانی  ژمــارەی  دابەشكردنی  واتە  دابەشكردن.  یەكەمی 
پاڵێوراوێك بەسەر تێكڕای هەڵبژاردندا، لێرەدا كورسی دەمێنێتەوە و دەبێ بێتە 
دابەشكردن. )لە باری بوونی كورسیی بەتاڵدا، بەو لیستە كراوە براوانە دەدرێ 
كە زۆرترین دەنگیان هێناوە بە ڕێژەی ئەو كورسییانەی بەدەستیان هێناوە بۆ 

تەواوكردنی گشت كورسییە تەرخانكراوەكانی هەر بازنەیەكی هەڵبژاردن(.
بێبەشكردنی ئەو لیستانەی كە دەنگەكانیان نەگەیشتووەتە تێكڕای هەڵبژاردن 
و دوورخستنەوەیان لە قۆناخەكانی دواتری پرۆسەی دابەشكردنی كورسییەكاندا، 
دەبێتە هۆی ئەوەی كە لیستە براوەكان كورسیی ئەوتۆ بە ژمارەیەكی دەنگ كە 
لە تێكڕای هەڵبژاردن كەمترە لە ئەنجوومەنی پاریزگادا بەدەستبهێنن، لەكاتێكدا 
لیستەكانی دیكەی لێ بێبەش دەكرێ تەنیا لەبەر ئەوەی ژمارەی دەنگەكانیان، با 
بە یەك دەنگیش بێ، لە تێكڕای هەڵبژاردن كەمتر بووە. ئەمەش پێشێلكردنێكی 
خواست و ویستی هەڵبژێرە و پێچەوانەی ئامانجەكانی ئەو قانوونەیە كە دەقی 
بڕگەی )2(ی ماددەی )3( دەڵێ: »یەكسانی لە بەشداریی هەڵبژاردندا«، یان وەك 
بڕگەی )4(ی هەمان ماددە دەڵێ: »دابینكردنی عەدالەت و ئازادی و بێگەردیی 
دەنگەكانی  چونكە  نابینرێ،  یەكسانییەك  هیچ  لێرەدا  ئاخر  هەڵبژاردنەكان«. 
هەڵبژێران بۆ هەندێ قەوارەی سیاسی دەڕۆن كە ئەوان دەنگیان بە پاڵێوراوەكانی 
ئەو قەوارانە نەداوە. بێ لەوە ئەمە جیاكارییەكە لە نێوان حزب و ئیئتلافە گەورەكان 
و قەوارە بچووكەكاندا، ئەمە بێ لە نادادپەروەری لە دابەشكردنی كورسییەكاندا، 
ئازادیی دەربڕین  پێچەوانەی حوكمەكانی دەستوورە دەربارەی  لە خۆیدا  خۆی 
نوێنەرایەتیی ڕێژەییە،  ئامانجی سیستەمی  پێچەوانەی گرنگترین خەسڵەت و  و 
ئەویش دابینكردنی نوێنەرایەتییە بۆ سەرجەم توێژ و قەوارە و حزبەكان بە گوێرەی 
ڕێژەی نوێنەرایەتی و قوڕساییان لە كۆمەڵگەدا. ئاخر ژمارەی ئەو كورسییانەی كە 
لیستە براوەكان بەدەستیان هێناوە، بە قەد نوێنەرایەتیی ڕاستەقینە و قوڕسایی 
ئەوان نییە لەناو كۆمەڵگەدا. ئەمەش هەڵگێڕانەوەی واقیع و گزی و ساختەكارییە 
لە ئەنجامەكانی دەنگداندا. كۆی دەنگە ڕاستەكان لە تەواوی پارێزگاكاندا برێـتی 
بووە لە )7،143،656( دەنگ و كۆی گشتی دەنگەكانی قەوارە براوەكان برێتی 

بووە لە )4،877،887( دەنگ، واتە بە ڕێژەی )68.29%(ی كۆی دەنگە ڕاستەكان 
بووە. هەرچی كۆی دەنگە ڕاستەكانی ئەو قەوارانەیە كە هیچ كورسییەكیان پێ 
نەبڕاوە، برێتی بووە لە )2،265،769( دەنگ، واتە بە ڕێژەی )31.71%( بووە. 
بەرژەوەندیی حزب  بۆ  لە دەنگەكانی هەڵبژێران كە  ئەمەش ڕێژەیەكی گەورەیە 
لە  كە  هێناوە  بەدەست  پێ  كورسیگەلێكیان  و  ڕۆیشتووە  گــەورەكــان  لیستە  و 
بنەڕەتدا هی ئەوان نەبووە و بە دژی خواست و ویستی ئەو هەڵبژێرانە بووە. 
ئەگەر ئەو دەنگانە بكەینە ژمارەی كورسی، ئەوا دەبنە )140( كورسی لە كۆی 
ژمارەی ئەندامانی ئەنجوومەكانی پارێزگاكان، كە بۆ بەرژەوەندیی هاوپەیمانێتییە 

گەورەكان دووبارە دابەش كراونەتەوە. 

4-3-2: قانوونی ژمارە )44(ی هەمواركردنەوەی قانوونی ژمارە )36(
ی ساڵی )2008()111( ی هەڵبژاردنی ئەنجوومەنی پارێزگا و قەزاكان

بە گوێرەی ئەم هەمواركردنەوەیە، لە هەندێ ئەنجوومەنی پارێزگادا، كورسی 
ئەم  پەسندكردنی  و  دانــان  و  گەڵاڵەكردن  سۆنگەی  ــدراوە.  دانـ پێكهاتەكان  بۆ 
قانوونە ئەوە بووە كە )دەرفەت بە پێكهاتەكان بدرێ لە ئەنجوومەنی پارێزگاكاندا 
نوێنەرایەتییان هەبێ و دەنگی خۆیان بەملا و ئەولادا ڕابگەیەنن و گیروگرفت و 

مافەكانیان تێدا بخەنە ڕوو(.
بۆ  كورسییان  پــارێــزگــادا)112(  هەندێ  ئەنجوومەنی  لە  كە  پێكهاتانەی  ئــەو 
تەرخانكراوە برێتین: لە پارێزگای بەغدا كورسییەك بۆ كریستیانان )دیان/ فەلە( و 
كورسییەكیش بۆ سابیئەی مەندایی تەرخان كراون. لە پارێزگای نەینەوا كورسییەك 
شەبەكەكان  بۆ  كورسییەكیش  و  ئێزدییەكان  بۆ  كورسییەك  و  كریستیانان  بۆ 
تەرخان كراون. لە پارێزگای بەسرەش، تەنیا كورسییەك بۆ كریستیانان دانراوە.

لە )31ی 1ی 2009(دا، لە )15( پارێزگای عێراقدا، هەر سێ پارێزگاكەی 
هەرێمی كوردستان و كەركووك نەبن، لە كەشێكی پڕ كێبەركێی حزبیدا هەڵبژاردن 

بۆ ئەنجوومەنی پارێزگاكان كراوە.

العراقیە(  )الوقائع  ڕۆژنــامــەی  2010ی  1ی  24ی  ڕۆژی  4098ی  ژمــارە  لە  قانوونە  ئــەو   -111
بڵاوكراوەتەوە.

112- سەیری بڕگەكانی )1 و 2 و 3(ی یەكەم لە ماددەی )1( قانوونە هەمواركراوەكە بكە.

4-3-3: قانوونی دووەمین هەمواركردنەوەی قانوونی ژمارە )36(ی 
ساڵی )2008(ی هەڵبژاردنی ئەنجوومەنی پارێزگا و قەزاكان كە ژمارە 

)54(ی ساڵی )2012(ی پێ دراوە
وەكوو ئامادەسازییەك بۆ هەڵبژاردنی خولی سێیەمی ئەنجوومەنی پارێزگاكان، 
هەڵبژاردنی  )2008(ی  ساڵی  )36(ی  ژمــارە  قانوونی  نوێنەران  ئەنجوومەنی 
پارێزگا و قەزاكانی لە چەند جێیەك هەموار كردەوە. بە گوێرەی  ئەنجوومەنی 
ئەم هەمواركردنەوەیە، سیستەمی هەڵبژاردن هەروەكوو خۆی ماوەتەوە و هیچ 
دەستكارییەكی تێدا نەكراوە. لێ گۆڕان لە ژمارەی ئەو كورسییانەدا كراوە كە بۆ 

پێكهاتەكان دانراون لەو پارێزگایانەی خوارەوەدا:
بەغدا: كورسییەك بۆ كریستیانان، یەك بۆ سابیئە، یەك بۆ كوردانی فەیلی و 
یەكیش بۆ توركمانان، واتە )4( كورسی بۆ پێكهاتەكان لەم پارێزگایە تەرخانكراون.
نەینەوا: كورسییەك بۆ كریستیانان، یەك بۆ ئێزدییان و یەكیش بۆ شەبەكەكان.

بەسرە: یەك كورسی بۆ كریستیانان.
واست: یەك كورسی بۆ كوردانی فەیلی.

بەمجۆرە ژمارەی كورسییە تەرخانكراوەكان بۆ پێكهاتەكان بوونە )9( كورسی 
لەكاتێكدا لە یەكەمین هەمواركردنەوەی قانوونەكەدا )6( كورسییان بۆ داندرابوو.

هەمواركردنەوەی  2012(ی  ساڵی  )114ی  ژمارە  قانوونی   :4-3-4
ئەنجوومەنی  هەڵبژاردنی  )2008(ی  ساڵی  )36(ی  ژمــارە  قانوونی 

پارێزگا و قەزاكان
لە  هەڤركەكان  لیستە  كــە  تــانــانــەی  و  ــی  ــاڕەزای ن هــەمــوو  ئــەو  لــە سۆنگەی 
ئەنجامەكانی هەڵبژاردنی ساڵی 2009ی ئەنجوومەنی پارێزگاكانیان دابوون، بە 
لیستە  دەنگەكانی  ڕاگواستنەوەی  و  بەتاڵەكان  كورسییە  دابەشكردنی  تایبەتی 
دۆڕاوەكان بۆ لیستەكانی دیكە كە لە قۆناخی یەكەمی دابەشكردندا كورسییان 
بەركەوتبوو. هەوەڵجار هەندێ لەو تانانەی لە ئەنجامەكان پێشكەش بە دەستەی 
دادوەریی هەڵبژاردنەكان كرابوون، ڕەتكرانەوە، ئەو لایەنانە ڕوویان لە دادگەی 
لە  بڕیاری ژمارە )67/ فیدراڵی/ 2012(  بە  نا. دادگەی باڵاش  باڵای فیدراڵی 
)22ی 10ی 2012(دا ئاماژەی بەوە داوە كە بڕگەی )5(ی ماددە )13( لە قانوونی 
ژمارە )36(ی ساڵی )2008( دەستووری نییە و پێچەوانەی حوكمەكانی ماددە 

)20( و ماددە )38 یەكەم(ی دەستوورە، كە پێوەندی بە ئازادیی ڕادەربڕینەوە 
سەرینی  لە  عێراقیشە.  دەستووری  )14(ی  مــاددەی  پێچەوانەی  هــەروا  هەیە، 
ئەمەشەوە، ئەنجوومەنی نوێنەران نووسراوی ژمارە )9/1/ 9479(ی لە )11/11/ 
2012( بۆ كۆمیسۆنی باڵای سەربەخۆی هەڵبژاردنەكان لە عێراق نارد و داوای 
ئەنجوومەنی  بۆ  ماددەیە،  ئەو  هەمواركردنەوەی  بۆ  پێشنیاری خۆیان  كردن  لێ 
نوێنەران بنێرن. بۆ ئەمەش تەواوی ئەو سیستەمانەی هەڵبژاردن درانە بەر باس و 
لێكۆڵینەوە كە پاش پرۆسەی یەكەمی دابەشكردن هیچ كورسییەكی بەتاڵیییان تێدا 
نامێنێتەوە، واتە كاتێ كە ژمارەی دەنگەكانی هەندێ لە لیستەكانی هەڵبژاردن 
ناگەنە تێكڕای هەڵبژاردن لە هەر بازنەیەكی هەڵبژاردندا. لەوما كۆمیسیۆنی باڵا 
پێشنیاری بۆ ئەنجوومەنی نوێنەران كرد كە سیستەمی نوێنەرایەتیی ڕێژەیی وەكوو 
فۆرمۆڵەی  یان  فۆرمۆڵەیە،  لەم دوو  یەكێ  لە  پێڕەویكردن  لەگەڵ  بهێڵنەوە  خۆی 
لە  هەڵبژاردن  لیستێكی  هەر  ڕاستەكانی  دەنگە  دابەشكردنی  واتە  لاگ،  سانت 
بەمشێوەیە  و   )9  ،7  ،5  ،3  ،1( وەك  تاكەكانی  ژمــارە  بەسەر  بازنەیەكدا  هەر 
بەسەر  هەڵبژاردن  بازنەی  تەرخانكراوەكانی  كورسییە  دابەشكردنی  پاشان  و 
لیستە هەڤركەكاندا بە گوێرەی بەرزترین بەركەوتەی دابەشكردن لە سەرەوە بۆ 
خوارەوە و بەیەكجار تەواوی كورسییەكانی بازنەكە پڕ بكرێنەوە، یان ئەوەتا دەنگە 
ڕاستەكانی هەر لیستێكی هەڵبژاردن بەسەر )1، 2، 3، 4، 5، 6، 7...(دا بێنە 
دابەشكردن و پاشان كورسییەكان بە گوێرەی بەرزترین بەركەوتەی دابەشكردن 
پر  بەیەكجار هەموو كورسییەكان  بێنە دابەشكردن و  بۆ خــوارەوە  لە سەرەوە 
بكرێنەوە، واتە فۆرمۆڵەی هۆندت. ئا بەم شێوەیە، كۆمیسیۆنی باڵای سەربەخۆی 
هەڵبژاردنەكان، بە نووسراوی ژمارە )خ/926/12( لە )2012/11/14(دا وەڵامی 
ئەنجوومەنی نوێنەرانی دایەوە و پێشنیاری پێ كردن كە یەك لەم دووانە؛ واتە 

شێوازی سانت لاگ، یان هۆندت جێگیربكەن.
شایانی گوتنە، لیژنەی قانوونیی ئەنجوومەنی نوێنەران نووسراوێكی بە ژمارە 
)593( لە )12ی 12ی 2012(دا بۆ كۆمیسیۆنی باڵا ناردەوە و داوای لە كۆمیسیۆن 
بەپێی  تەكنیكییەوە  ڕووی  لە  دەكرێ  ئایا  دەرببڕێ  بۆچوونی خۆی  كە  كــردووە 
سیستەمی  واتە  هەڵبژاردن،  سیستەمێكی  پارلەمانیی  فراكسیۆنێكی  پێشنیاری 
زۆرینەی سادە )براوەی یەكەم( جێبەجێ بكرێ و هەر پارێزگایەك بەپێی ژمارەی 
كورسییە تەرخانكراوەكانی، بكاتە ئەوەندە بازنە، واتە پاڵاوتن بكاتە تاكەكەسی 

لە   )1029/12 )خ/  ژمــارە  نــووســراوی  بەپێی  ئەندامیدا.  تاك  بازنەگەلێكی  لە 
)12/13/ 2012(دا كۆمیسیۆن ئەو پێشنیارەی ڕەتكردووەتەوە، بەو بڕوایەی كە 
جێبەجێكردنی ئەو پێشنیارە پێویستی بە كاتێكی زۆر هەیە و لەگەڵ نوێنەرایەتیی 

سەرجەم پێكهاتەكان و ئاراستەكانی ناو كۆمەڵگەی عێراقیدا ناگونجێت.
لەئەنجامدا، ئەنجوومەنی نوێنەران دەنگی بۆ هەڵوەشاندنەوەی ماددە )13(
ی قانوونی ژمارە )36( داوە و لە قانوونی چوارەمین هەمواركردنەوەدا بڕیاری 
پێڕەویكردن لە سیستەمی سانت لاگی داوە، هەرچەند بە ڕاشكاوی و بە دەق لە 

قانوونەكەدا ئاماژە بۆ ئەم فۆرمۆڵەیە نەكراوە.
لە )20ی 4ی 2013(دا، هەڵبژاردن بۆ ئەنجوومەنەكانی ئەو پارێزگایانە كراوە 
تەناهی  ڕەوشی  ناجێگیریی  پاساوی  بە  بەڵام  نەخراون،  ڕێك  هەرێمێكدا  لە  كە 
عێراق،  سەرۆكوەزیرانی  بڕیاری  بە  و  نەینەوا  و  ئەنبار  پارێزگای  هــەردوو  لە 
پارێزگای  لە  ئاسایش  باری  هەرچەند  دواخــرا.  پارێزگایە  دوو  لەو  هەڵبژاردن 
ئەنبار لەو كاتدا لەچاو ڕەوشی پارێزگای بەغدا لەبارتر بووە و تەنیا پاش دوو 
مانگ، لە )20ی 6ی 2013(دا لە هەردوو پارێزگای ناوبراویشدا هەڵبژاردنیان 
ئەنجامدا  لە  و  كــراوە  جێبەجێ  تێدا  لاگیان  سانت  سیستەمی  و،  كــراوە  تێدا 
گۆڕان لە نەخشەی سیاسی ڕوویداوە و ڕێژەی نوێنەرایەتی حزبەكان لە هەردوو 
ئەنجوومەنی ناوبراودا گۆڕانی بەسەردا هاتووە و بووەتە هۆی ئەوەی كە لە چەند 

پارێزگایەكدا حزبی دەعوە پۆستی پارێزگاریان لە دەست نەمێنێ.

هەڵبژاردنی  )2018(ی  ساڵی  )12(ی  ژمـــارە  قــانــوونــی   :5-3-4
ئەنجوومەنی پارێزگا و قەزاكان

پاش ئەوەی فۆرمۆڵەی سانت لاگ لە هەڵبژاردنەكانی 2012دا پێڕەو كراوە، 
بەڕێوەبەرایەتیی  و  هاتووە  پارێزگاگاندا  ئەنجوومەنی  پێكهاتەی  بەسەر  گۆڕان 
حكوومەتە خۆجێیەكان و هەڵبژاردنی پارێزگارەكان، لە ئەنجامی ڕاڕایی فراكسیۆنە 
لەوما  نەدیتووە.  بەخۆیانەوە  سەقامگیرییان  ئەنجوومەنانە  ئەو  ناو  حزبییەكانی 
حزبە سیاسییە گەورەكان كەوتنە خۆ بۆ هەمواركردنەوەی فۆرمۆڵەی سانت لاگ 
پارێزگاكانەوە. لێ  ئەنجوومەنی  قانوونی هەڵبژاردنی  لە ڕێگەی دەسكاریكردنی 
ئەنجوومەنی وەزیران بۆ گەڵاڵەكردنی قانوونێكی نوێی هەڵبژاردن بۆ ئەنجوومەنی 
پارێزگا و قەزاكان و ئەنجامدانی هەندێ گۆڕانكاریی ڕیشەیی، پاش گفتوگۆیەكی 

لە  بەشداری  هەڵبژاردنەكانیش  باڵای سەربەخۆی  كۆمیسیۆنی  كە  مانگە  چەند 
هەندێ لەو گفتوگۆیانەدا كرد، گەڵاڵەنامەی ئەو قانوونەی بۆ ئەنجوومەنی نوێنەران 
نارد و پاش گفتوگۆیەكی چڕ وپڕ و گۆڕان لە پڕۆژەكە و دەنگدان، قانوونی ژمارە 
وەقائعی  ڕۆژنامەی  )4494(ی  ژمــارە  لە  و  دەرچــووە   )2018( ساڵی  )12(ی 

عێراقی لە )4ی حوزەیرانی 2018(دا بڵاوكراوەتەوە.
لە ناونیشانی قانوونەكەدا دەردەكەوێ كە بڕیاری هەڵوەشانەوەی هەڵبژاردن 
ئەنجوومەنی  بۆ  هەڵبژاردن  تەنیا  و  تەنیا  و  دراوە  ناحییەكان  ئەنجوومەنی  بۆ 
پارێزگا و قەزاكان دەكرێ، هەرچەند تا ئێستە و پاش تێپەڕبوونی )12( ساڵ 
بەسەر دەرچوونی قانوونی ژمارە )36(ی ساڵی )2008(ی تایبەت بە هەڵبژاردنی 
ئەنجوومەنی پارێزگا و قەزا و ناحییەكاندا، هەرگیز ئەنجوومەنی قەزا و ناحییەكان 
باس  جێگەی  ئێرە  كە  دەگەڕێتەوە  هۆیەك  چەند  بۆ  ئەمەش  هەڵنەبژێردراون. 
و  ڕێژەیی  نوێنەرایەتیی  سیستەمی  ئاماژەپێكراو،  )12(ی  ژمارە  قانوونی  نییە. 
فۆرمۆڵە  بەڵام دەسكاریی  فۆرمۆڵەی سانت لاگ-ی وەكوو خۆی هێشتووەتەوە، 
ژمێریارییەكەی كردووە بە جۆرێك كە لە بەرژەوەندیی فراكسیۆنە پارلەمانییەكانی 
بەسەر  دەنگەكان  دابەشكردنی  پرۆسەی  كە  بەشێوەیەك  بێ  گەورەكاندا  حزبە 
ژمارەكانی )1.7، 3، 5، 7، 9( دابەش بكرێ نەك وەكوو فۆرمۆڵە بنەڕەتییەكە بە 

)1، 3، 5، 7، 9( دەست پێ دەكات.
گوێرەی  بە  ئەوا  پێكهاتەكان،  پاڵێوراوەكانی  كورسیی  بە  تایبەتیشە  هەرچی 
ماددە )15(ی قانوونەكە هەموار كراوەتەوە و ئەو كورسییەی كە بۆ توركمانەكان 
پەرلەمەنتارە  داخوازی  لەسەر  تەرخانكرابوو،  بەغدا  پارێزگای  ئەنجوومەنی  لە 
بۆ  لە  نوێنەراندا هەڵوەشێنراوەتەوە و كورسییەك  ئەنجوومەنی  لە  توركمانەكان 
سابینەی مەندایی لە ئەنجوومەنی پارێزگای میسان و كورسییەكیش بۆ كریستیانان 
لە ئەنجوومەنی پارێزگای كەركووك بە گوێرەی بڕگەی )5(ی ماددە )35(ی قانوون 
زێدەكراون. بە گوێرەی بڕگەی )2(ی ماددە )15(ەش، سیستەمی زۆرینەی سادە 

بۆ دابەشكردنی كورسییە تەرخانكراوەكانی پێكهاتەكان پێڕەوكراوە.
دەسەڵاتی  لەناو  كەسانەی  ئەو  نــاوبــراو،  قانوونی  )45(ی  ــاددەی  م گۆڕ  ل 
جێبەجێكردن كار و فەرمانیان پێ سپێردراوە، بۆیان نییە خۆیان بۆ ئەندامێتیی 
ئەنجوومەنی پارێزگا و قەزاكان بپاڵێون، مەگەر پێش شەش مانگ لە بەڕێوەچوونی 
)46(یــش،  مــاددە  گوێرەی  بە  كێشابێتەوە.  كار  لە  دەستیان  هەڵبژاردنەكاندا 

پرۆسەی دەنگدانی تایبەت، واتە دەنگدانی هێزەكانی ئاسایشی ناوخۆ و عەسكەر، 
لە هەمان ڕۆژی دەنگدانی گشتیدا بەڕێوەدەچێت. ئەم حوكمە، حوكمێكی سەیر 
و لە بواری كردەنیشدا بەزەحمەت جێبەجێ دەكرێ، چونكە چەمكی دەنگدانی 
تایبەت، برێتییە لە دەرفەتدان بەو هەڵبژێرانەی كە هەلومەرج و كاودانی كار و 
لە ڕۆژی دەنگدانی گشتیدا  نادا  )بەتایبەتی عەسكەر( ڕێگەیان پێ  پیشەكەیان 
بێنە مەڵبەندەكانی دەنگدان و دەنگی خۆیان بدەن، چونكە ئەوانە ئەركێكیان پێ 
ناوخۆ،  ئاسایشی  هێزەكانی  تایبەتی  بە  زۆریشیان،  ژمارەیەكی  و  سپێردراوە 
ئەركی پاراستنی مەڵبەندەكانی دەنگدان، مەڵبەندەكانی تۆماركردن، ئۆفیسەكانی 
خراوەتە  دەنگدانیان  كەرەستەكانی  كۆگەكانی  و  پارێزگاكان  لە  كۆمیسیۆن 

ئەستۆوە. 
و  دەنگدان  میكانیزمی  بۆ  ئاماژەی  قانوونە  ئەو  دەكــرێ  تێبینی  ئــەوەی  لێ 
نــەكــردووە  ئیلیكترۆنی،  چ  و  بێ  بایۆمیتری  چ  هەڵبژێر،  كارتی  بەكارهێنانی 
هەرچەندە لەكاتی دەرچوونی ئەو قانوونەدا كۆمیسیۆن هەنگاوێكی گەورەی لە 
ناوبراو  قانوونی  كە  هەڵێنابووەوە  هەڵبژێران  بایۆمیتریی  تۆماركردنی  پرۆسەی 
بێ  ڕاكێشاوە.  بۆ  قامكی  پێناسەكاندا  ناو  لە  )1(دا  مــاددە  )14(ی  بڕگەی  لە 
لەوەش، قانوونەكە ئاماژەی بۆ پرۆسەی ژماردن و لێكجوداكردنەوەی ئیلیكترۆنیش 
نەكردووە كە لە هەڵبژاردنەكانی )12ی 5ی 2018(ی ئەنجووومەنی نوێنەراندا 
لە )22ی 5ی  ئەوە و  ڕێــزدار سەركۆمار پاش  بۆ زانینیش  بەكارهێنراوە، هەر 

2018(دا ئەو قانوونەی ڕاستاندووە و پشتڕاست كردووەتەوە.
ماددەی )2(ی قانوونی سێیەمین هەمواركردنەوە، ژمارە )10(ی ساڵی )2018(
ی قانوونی ژمارە )21(ی ساڵی )2008(ی ئەو پارێزگایانەی لە هەرێمێكدا ڕێك 
كەم كردبووەوە  قەزاكانی  و  پارێزگا  ئەنجوومەنی  ئەندامانی  ژمارەی  نەخراون، 
بە شێوەیەك كە ئەنجوومەنی پارێزگا لە )10( ئەندام پێكبێت، ئەگەر دانیشتوانی 
هەر پارێزگایەكیش بە گوێرەی ئامارەكانی كارتی خۆراك لە ملیۆنێك زۆرتر بێ، 
ئەوا بۆ هەر )200000( كەس كورسییەكی دیكە زێدە دەبێ، بە مەرجێك كۆی 
گشتی ئەندامانی ئەنجوومەنی هەر پارێزگایەك لە )35( ئەندام پتر نەبێ. هەرچی 
ئەنجوومەنی قەزاشە، ئەوا دەبێ لە )7( ئەندام پێكبێت. خۆ ئەگەر دانیشتوانی 
هەر قەزایەكیش لە نیو ملیۆن كەس زێتر بێ، ئەوا بۆ هەر سەد هەزار كەس، 

كورسییەكی دیكە زێدە دەكرێ.

4-3-6: قانوونی یەكەمین هەمواركردنەوەی بۆ قانوونی ژمارە )12(
لە  پارێزگایانەی  ئەو  ئەنجوومەنی  هەڵبژاردنی  )2018(ی  ساڵی  ی 
هەرێمێكدا ڕێك نەخراون و ئەو قەزایانەی سەر بەو پارێزگایانەن، كە 

ژمارە )14(ی ساڵی )2019(ی دراوەتێ
ئەو قانوونە، وەك ئاماژەی بۆ كراوە، تەواوكەری قانوونی ژمارە )12( بووە 
سەرباری وەی كە دەسكاری هەندێ ماددەی دیكەی قانوونی ناوبراوی كردووە. 
ماددەی )3(ی ئەم قانوونە مەرجەكانی هەڵبژێری هەمواركردووەتەوە و لەمبارەوە 
بڕگەی )4(ی ماددە )5(ی قانوونی ژمارە )12(ی دەسكاری كردووە و كردوویەتیە 
مەرج كە دەبێ هەڵبژێر، ئەوانەیان نەبێ كە لەدایكبووی )2000، 2001، 2002(

ن، ناوی لە تۆماری هەڵبژێراندا هەبێ و كارتی بایۆمیتریی درێژخایەنی پێ بێت، 
وە ئەگەر ڕێژەی دابەشكردنی كارتی بایۆمیتری لە هەر بازنەیەكی هەڵبژاردندا 
كارتی  و  درێژخایەن  بایۆمیتریی  كارتی  هــەردوو  دەكــرێ  ئەوا   ،%75 نەگەیشتە 
ئیلیكترۆنیی كورتخایەن لە كاتی دەنگداندا پیشان بدرێ لەتەك دوو بەڵگەنامەی 
دیكەی فەرمی كە دەبێ یەكێكیان ناسنامەی باری كەسێتی، یان كارتی نیشتمانی 
بەڵام  ئەو حوكمە مانای خۆی هەبووە،  قانوونە،  بەو  لە كاتی دەنگدان  بێ. لێ 
پاش ئەوەی لەدایكبووانی )2003(ش مافی دەنگدانیان دەبێ، ئەو مەرجە شتێكی 
پەسندكراو نییە و ئیدی مەرجی دابەشكردنی كارتی بایۆمیتری چ بگات بەو ڕێژە 
تێپەڕبوونی دوو ساڵ بەسەر  ناكرێ كاری پێ بكرێ. پاش  نا،  یان  دیاریكراوە 
كاودان  و  هەلومەرج  توانبێتی  حكوومەت  دانێ  وای  قانوونەدا،  ئەو  دەرچوونی 
گونجاوتر بكا و بودجەی بۆ كۆمیسیۆن دانابێ كە بكارێت ژمارەیەكی زۆرتری 
هەڵبژێران تۆمار بكا، چ ئەوانەی لەدایكبووی تازەن و چ لەدایكبووی دیكەن و 
كارتی بایۆمیتریی درێژخایەنیان بۆ دەربهێنێ. ئاخر بەكارهێنانی دوو جۆرە كارتی 
هەڵبژێران، دەرفەت بۆ بەشداربووانی پرۆسەی هەڵبژاردن و چاودێران دەكاتەوە 

كە گومان لە پرۆسەی هەڵبژاردن بكەن.
ماددەی )5(، مەرجەكانی پاڵاوتنی هەمواركردۆتەوە و تەمەنی پاڵاوتنی بۆ )28( 
ساڵ لە ڕۆژی دەنگدانەوە كەم كردووەتەوە. دەبوایە ئەوە لە ڕۆژی خۆ پاڵاوتن 
بووایە نەك لە ڕۆژی دەنگداندا، چونكە بابەتی پشتڕاستكردنەوەی ئەو مەرجی 
تەمەنە لە لایەن كۆمیسیۆنەوە كارێكی پڕ زەحمەتە. هەروا ئەو ماددەیە ڕێگەی 
بە لیستە ڕكابەرەكانی هەڵبژاردنیش داوە كە ڕێژەیەك لە )20%( زۆرتر نەبێ لە 

ئامادەیی، یان هاوشانەكانیان  پاڵێوراوان، خودان بڕوانامەی دبلۆم، یان  لیستی 
پاڵێوراو،  دەبوایە   )2018( ساڵی  )12(ی  ژمارە  قانوونی  بەپێی  لەكاتێكدا  بن، 
دەكاتەوە  ساغی  هەمواركردنەوەیە  ئەم  بوایە.  بەكالۆریۆس  بڕوانامەی  خودان 
ڕایەك  لەسەر  پاڵاوتندا،  مەرجەكانی  دیاریكردنی  لە  عێراقی  یاساداڕێژی  كە 
نەماوەتەوە و ئەوەش بەندە بە باڵادەستیی فراكسیۆنەكانی ناو پارلەمان و ئاقار 
و مەودای سەپاندنی حەز و ئارەزووی خۆیان لە قانوونی هەڵبژاردندا، جا چ بۆ 

ئەنجوومەنی نوێنەران بێ و چ بۆ ئەنجوومەنی پارێزگاكان.
هەروابێتەوە، قانوونی هەمواركردنەوە، سیستەمی هەڵبژاردن، واتە سیستەمی 
لاگ-ی  سانت  فۆرمۆڵەی  بەپێی  و  كــراوە  لیستی  گۆڕ  ل  ڕێژەیی  نوێنەرایەتیی 
وەكوو خۆی هێشتووەتەوە. بەڵام ئەم قانوونە فۆرمۆڵە ژمێریارییەكەی جارێكی 
ئەو  بەسەر  ڕاستەكانی  دەنگە  دابەشكردنی  پرۆسەی  كە  هەمواركردووە  دیكە 
ژمارەكانی )1.9، 3، 5، 7، 9، 11( لێ كردووە. لەكاتێكدا فۆرمۆڵە ژمێریارییەكەی 
قانوونی ژمارە )12(ی ساڵی )2018( بەمشێوەیە بوو: )1.7، 3، 5، 7، 9..(. 
نزیك  فۆرمۆڵەی )هۆندت(  لە  زێتر  نوێیە  فۆرمۆڵە  ئەو  وای كردووە كە  ئەمەش 

بێتەوە. 
ئەمەش ساغی دەكاتەوە كە حزبە گەورەكانی ناو ئەنجوومەنی نوێنەران هەوڵیان 
پارێزگاكان،  ئەنجوومەنی  ئەندامانی  بووە، پاش كەمكردنەوەی ژمارەی  ئەوە  بۆ 
دەست بەسەر كورسییەكانی ئەو ئەنجوومەنانەشدا بگرن و مافی حزبە بچووك و 
تازەكان زەوت بكەن و بەشدارییان لە ئەركەكانی ئەو ئەنجوومەنانەدا پێ نەكەن. 
ناكەن،  پارێزگا  ڕۆڵەكانی  سەرجەم  نوێنەرایەتی  ئەنجوومەنانە  ئەو  پێیەش  بەم 

بەڵكە تەنیا و تەنیا دەربڕی خواستی زۆرینەی فەرمانڕەوا دەبن.
یاساداڕێژی عێراقی، بەپێی ماددەی )11(ی قانوونی هەمواركردنەوە، كارێكی 
كردووە  دەنگەكانی  لێكجیاكردنەوەی  و  هەژماردن  پرۆسەی  كە  كــردووە  باشی 
بە ئیلیكترۆنی. هەرچی ماددەی )13(ی قانوونی هەمواركردنەوەیە، كۆمیسیۆنی 
باڵای سەربەخۆی هەڵبژاردنەكانی پابەندكردووە كە دەبێ وردبینی لە تۆمارەكانی 
ناسنامەی  لەگەڵ  خــۆراك  كارتی  و  بكەن  كەركووكدا  پارێزگای  لە  هەڵبژێران 
دوو  لەو  كە  بسڕنەوە  ناوانە  ئەو  )2020/12/31(و  تا  پێكبگرن  كەسێتی  باری 
تۆمارەی هەڵبژێرانی پارێزگاكەدا تێكناكەنەوە، ئەو هەڵبژێرانەی لێ دەرچێ كە 
بە ڕێكارەكانی لیژنەی گەڕان بەدوای ڕاستییەكاندا تێپەڕیون كە ل گۆڕ ماددە 

)140(ی دەستوور لە پارێزگای كەركووك پێكهێنراوە.
ماددە )14(ی قانوونی هەمواركردنەوە، ماددە )45(ی قانوونی ژمارە )12(ی 
ساڵی )2018(ی هەڵوەشاندووەتەوە كە دەبێ ئەو كەسانەی لە بواری دەسەڵاتی 
بەڕێوەبەری گشتی و بەسەرەوە،  یاریدەدەری  پلەی  لە  جێبەجێكردن كاردەكەن 
بەلانی كەمەوە شەش مانگ پێش خۆپاڵاوتن بۆ ئەندامێتی ئەنجوومەنی پارێزگا و 
قەزاكان دەست لەكار بكێشنەوە. ئەمەش دیسان نیشانی دەدا كە قانوونەكانی 

هەڵبژاردن جێگیر نەبوون.
لە ماددە )15(ی قانوونی هەمواركردنەوەدا، ڕۆژی دەنگدانی تایبەت كراوە بە 
)48( سەعات پێش دەنگدانی گشتی. بەمەش یاساداڕێژ كارێكی باشی كردووە 
كە دەنگدانی تایبەتی پێش دەنگدانی گشتی خستووە و بڕیاری داوە كە دەبێ بە 
كارتی بایۆمیترییەوە دەنگی خۆیان بدەن. ماددەیەكی نوێش بە زنجیرەی )50( بۆ 
قانوونی ژمارە )12( زێدەكراوە كە پێوەندی بە ژمارەی ئەندامانی ئەنجوومەنی 
پارێزگاكانەوە هەیە و لە دووەم هەمواركردنەوەی قانوونی ژمارە )21(ی ساڵی 
بەڵام  ڕاگوێزراوەتەوە.  قەزایەكان  و  پارێزگا  ئەنجوومەنی  قانوونی  )2008(ی 
لە  پارێزگایەك  هەر  ئەنجوومەنی  كورسییەكانی  ژمــارەی  زێدەنەكردنی  مەرجی 
)35( كورسی هەڵوەشێنراوەتەوە و ئەمەش تەنیا باندۆری بۆ سەر زێدەكردنی 

ژمارەی ئەندامانی ئەنجوومەنی پارێزگای بەغدا هەبووە.

ژمارەی 
گشتیی 

كورسییەكان
تێبینی

ان
ەك

هات
ێك

پ  ژمارەی
 ئافرەتان
 بە پێی
 ڕێژەی
%25

 ژمارەی
 كورسیی
ئافرەتان

 ژمارەی
 كورسیی
پیاوان

 ژمارەی
 كورسی
 بەپێی

دانیشتوان

ەی
مار

 ژ
ان

تو
یش

دان

پارێزگا

21 كریستیان 1 5 5 15 20 2985073 بەسرە

12 3 3 9 12 1325031 قادسیە

10 3 3 7 10 835797 موسەنا

13 3.25 3 10 13 1510338 نەجەف

16 4 4 12 16 2119403 بابل

50
 كریستیان،
 سابیئە،
 كوردی
فەیلی

3 11.75 12 35 47 8340711 بەغدا

13 3.25 3 10 13 1680328 دیالە

16 4 4 12 16 2150806 زیقار

13 3.25 3 19 13 1637232 سەلاحەدین

11 2.75 3 8 11 1250806 كەربەلا

14 كریستیان 1 3.25 3 10 13 1639953 كەركووك

12 سابیئە 1 2.75 3 8 11 1141966 میسان

27
 كریستیان،
 ئێزدی،
شەبەك

3 6 18 24 3828197 نەینەوا

13
 كوردی
فەیلی 1 3 3 9 12 1415034 واست

255 10 61.25 62 183 245 33678525 كۆ

4-3-7: قانوونی دووەمین هەمواركردنەوەی قانوونی ژمارە )12(ی 
ساڵی )2018(ی هەڵبژاردنی ئەنجوومەنی پارێزگا و قەزاكان، كە ژمارە 

)26(ی ساڵی )2019(ی دراوەتێ
2019(دا  12ی  )4ی  لە  هــەمــواركــردنــەوەی  دووەمــیــن  قانوونی  سەركۆمار 
پشتڕاستكردەوە و لە ژمارە )4566(ی ڕۆژنامەی وەقائیعی عێراقی لە )9ی 12ی 
2019(دا بڵاوكراوەتەوە. بەپێی ماددەی )1(ی ئەو هەمواركردنەوەیە، كۆتایی بە 
كاری ئەنجوومەنی ئەو پارێزگایانەی لە هەرێمێكدا ڕێك نەخراون لەگەڵ قەزا و 
ناحییەكانیان هێنراوە، بە مەرجێ پارێزگار و هەردوو جێگرەكەی لە ڕاپەڕاندنی 
ئەرك و فەرمانەكانی خۆیاندا بەردەوام بن بەپێی ئەو دەسەڵاتانەی لە قانوونی 
لە هەرێمێكدا  پارێزگایانەی  ئەو  هەمواركراوی ژمارە )21(ی ساڵی )2008(ی 
ڕێك نەخراون دەقبەندكراون، بەدەر لە ماددەی )30(ی قانوونی ئاماژە پێكراوی 
ژمارە )21( و بەپێی ماددە )2(ی قانوونی هەمواركردنەوە. هەمان شتیش بە 
گوێرەی ماددەی )2(ی قانوونی هەمواركردنەوە، ژمارە )27(ی ساڵی )2019( 

بەسەر بەڕێوەبەری فەرمانگەكان لەو پارێزگایانەدا جێبەجێ دەكرێ.

5: قانوونەكانی هەڵبژاردن لە هەرێمی 
كوردستاندا

1-5: قانوونەكانی هەڵبژاردنی پارلەمانی 
كوردستان

هــەڵــبــژاردنــی  )1992(ی  ســاڵــی  )1(ی  ــارە  ژمـ قــانــوونــی   :1-1-5
ئەنجوومەنی نیشتمانیی كوردستان- عێراق 

ئەنجوومەنی  هەڵبژاردنی  )1992(ی  ساڵی  )1(ی  ژمارە  قانوونی  گۆڕ  ل 
ساڵی  هــەمــان  )2(ی  ژمـــارە  قــانــوونــی  و  عــێــراق  كــوردســتــان-  نیشتمانیی 
ڕزگاریی كورد كە سەركردایەتیی سیاسیی  بزووتنەوەی  ڕابەری  هەڵبژاردنی 
بەرەی كوردستانی دەری كردبوون، لە )19ی 5ی 1992(دا بهەڤڕا هەڵبژاردن 
یەكەمی  گەڕی  و  عێراق  كوردستان-  نیشتمانیی  ئەنجوومەنی  ئەندامانی  بۆ 
هەڵبژاردنی ڕابەری بزووتنەوەی ڕزگاریی كورد كراوە. لەم دوو هەڵبژاردنەدا، 
كــراوە.  داخــراو  لیستی  گۆڕ  ل  ڕێژەیی  نوێنەرایەتیی  سیستەمی  لە  پێڕەوی 
براوەكاندا  لیستە  بەسەر  هەڵبژاردن  تێكڕای  بە  بەپشتبەستن  كورسییەكان 
دابەشكراون. واتە هەر لیستێكی هەڵبژاردن بە پشتبەستن بە ژمارەی دەنگەكانی 
بەدەستهێناوە  ئەوەندە كورسی  تێكڕای هەڵبژاردن،  بەسەر  دابەشكردن  پاش 
پاڵێوراوەكانی  ناوی  زنجیرەی  بەپێی  دەرچووەكانیش  پاڵێوراوە  ڕێزبەندیی  و 
دابەشكردن  یەكەمی  پرۆسەی  لە  كە  كورسییانەی  ئەو  هەرچی  بووە.  لیست 
دابەشكراون.  ماوە  بەهێزترین  شێوازی  بەپێی  ئەوا  دابەشكردن،  نەهاتبوونە 
بەڵام ڕێژەی )7%(ی دەنگەكان بۆ چوونە ناو پارلەمان دانرابوو، لەكاتێكدا تەنیا 
سێ پارێزگایەكەی هەرێم ئازادییەكی ڕێژەییان تێدا بووە و كەوتبوونە دەرەوەی 
پارلەمانە  ئەو  میللیی  بنكەی  دەبوایە  و  حوسێنەوە  سەدام  ڕژێمی  كۆنترۆڵی 
پارتی دیموكراتی كوردستان و  تەنیا بۆ  تەنیا و  ساوایە بەرفرە بكرابوایە و 

یەكێتیی نیشتمانی كوردستان قەتیس نەكرایە، چونكە كۆی ڕێژەی دەنگەكانی 
حزبەكانی دیكە )11%( بوون، بێ لەوە هەر كام لە پارتی و یەكێتی، زۆرینەی 
چوونە  بۆ  ڕێژەیە  ئەو  نەهێنابوو.  بەدەست  پارلەمانی  كورسییەكانی  ڕەهــای 
لە  توند  ناكۆكییەكی  هاتنەئارای  لە  بینیوە  بنەڕەتی  دەورێكی  پارلەمان،  ناو 
جێگیركردنی  و  چەسپاندن  هۆی  بــووە  كە  سەرەكیدا  حزبی  هــەردوو  نێوان 
وەكــوو  حزبدا  هــەردوو  نێوان  لە  فیفتی(  )فیفتی-  بەشبەشێنەی  سیاسەتی 
ڕێگەچارەیەك بۆ دەرچوون لەو تەنگژە و قەیرانەی هاتبووە گۆڕێ، بێ ئەوەی 
بیر لە هەڵوەشاندنەوەی ڕێژەی 7% بكەنەوە. ئەم سیاسەتی پشك پشكێنەیە 
هۆیەك بووە كە ڕادە و سنوورێك بۆ ئازادیی حزبایەتی دابنرێ. هەروا هۆیەكی 
هەڵگیرسانی ئەو شەڕە ناوخۆیی هوڤییانەیە بووە كە بۆ ماوەی پێنج ساڵ زێتر 

درێژەی كێشاوە و تا ئێستاش شونەوار و باندۆری ئەو شەڕە ماوەتەوە.

)1(ی  ژمارە  قانوونی  هەمواركردنەوەی  سێیەم  قانوونی   :2-1-5
كوردستان-  نیشتمانیی  ئەنجوومەنی  هەڵبژاردنی  )1992(ی  ساڵی 

عێراق، كە ژمارە )47(ی ساڵی )2004(ی دراوەتێ
وەك ئەنجامێكی درێژەكێشان و بەردەوامیی شەڕی ناوخۆ لە نێوان هەردوو 
لایەنی فەرمانڕەوا لە ئایاری )1994(ەوە تا )1998(، پاش كۆتاییهاتنی ماوەی 
قانوونیی ئەنجوومەنی نیشتمانی كە چوار ساڵ بوو، هەڵبژاردن نەكرایەوە و بە 
ناچاری تەمەنی كاری ئەنجوومەن جار دوای جار درێژ دەكرایەوە. بەڵام پاش 
ڕووخاندنی ڕژێمی حوكمڕانی لە بەغدا لە 9ی 4ی 2003 و هاتنەئارای پرۆسەیەكی 
گۆڕانی هەمەلایەنە لە عێراقدا، بڕیار دراوە هەڵبژاردن بۆ كۆمەڵەی نیشتمانی لە 
عێراق و ئەنجوومەنی پارێزگاكان و ئەنجوومەنی نیشتمانیی كوردستان- عێراق 
قانوونی  دەبوایە  لەم سۆنگەیەوە،  بدرێ.  ئەنجام  بهەڤڕا  لە 30ی 1ی 2005دا 
 ،92( فەرمانەكانی  لەگەڵ  تا  بكرێتەوە  هەموار   )1992( ساڵی  )1(ی  ژمــارە 
چونكە  بێ،  گونجاو  و  تەبا  دا   CPA هاوپەیمانان  كاتی  دەسەڵاتی   )97  ،96
لە  هەڵبژاردنەكان  ئەنجامدانی  بۆ  بوون  قانوونی  فەرمانانە چوارچێوەیەكی  ئەو 
عێراقدا. ئیدی بە گوێرەی قانوونی سێیەم هەمواركردنەوەی قانوونی هەڵبژاردنی 
ئەنجوومەنی نیشتمانیی كوردستان، واتە قانوونی ژمارە )47(ی ساڵی )2004( 
ئەو هەمواركردنەوەیە ئەنجامدراوە و سیستەمی پێڕەولێكراوی هەڵبژاردن، واتە 

ماوەتەوە  وەكوو خۆی  داخراو  لیستی  گۆڕ  ل  ڕێژەیی  نوێنەرایەتیی  سیستەمی 
ڕێژەی  نابوایە  و  ئەندام)113(  ئەنجوومەن كراوەتە )111(  ئەندامانی  ژمارەی  و 

ئافرەتانیش لە )25%(ی كۆی ئەندامانی ئەنجوومەن كەمتر بێ.)114( 

هەڵبژاردنی  قانوونی  هەمواركردنەوەی  چوارەم  قانوونی   :3-1-5
ساڵی  )2(ی  ژمارە  كە  عێراق،  كوردستان-  نیشتمانیی  ئەنجوومەنی 

)2009(ی دراوەتێ
كۆمیسیۆنێكی  دەبوایە  هەمواركردنەوە،  سێیەم  قانوونی   )2( مــاددە  بەپێی 
سەربەخۆی هەڵبژاردنەكان لە هەرێم دابمەزرێنرایە و هەڵبژاردنەكانی لە هەرێمی 
پێكهێنانی  بۆ  تایبەتی  قانوونێكی  ئــەودەمــە  تا  لێ  ڕێكبخستبایە.  كوردستان 
كۆمیسیۆنێكی وەسا دەرنەچووە، لەوما دەبوایە هەموارێكی دیكەی قانوونی ژمارە 
)1(ی ساڵی )1992( بكرێتەوە تا كۆمیسیۆنی باڵای سەربەخۆی هەڵبژاردنەكان 
لە عێراقدا بكارێت هەڵبژاردن بۆ خولی سێیەمی ئەنجوومەن بەڕێوەببات، ئیدی 
هەڵبژاردنەكان لە كاتوساتی هەڵبژاردنەكانی ئەنجوومەنی ئەو پارێزگایانەی كە 
لە هەرێمێكدا ڕێك نەخراون لە )1/31/ 2009( بەڕێوەنەچوون. قانوونی چوارەم 
هەمواركردنەوەش تا 2009/3/30 دەرنەچووە و تا )5/4/ 2009(یش لە ڕۆژنامەی 
وەقایعی كوردستان، ژمارە )98( بڵاونەكراوەتەوە.)115( پاشان قانوونی پێنجەم 
هەمواركردنەوەی قانوونی ژمارە )1( لە )14ی 5ی 2009(دا دەرچووە، كە بە 
قانوونی ژمارە )5(ی ساڵی )2009( ناسراوە. لە ئەنجامی دواكەوتنی دەرچوونی 
ئەو هەمواركردنەوەیە، نەدەكرا هەڵبژاردنەكان لە )19ی 5ی 2009(دا بەڕێوەبچن 
لە  هەرێم  سەرۆكایەتیی  و  پارلەمان  سەرۆكایەتیی  ویستی  و  خواست  بەپێی 
و  كوردستان  پارلەمانی  بۆ  هەڵبژاردن  ئەنجامدانی  لەوما  عێراقدا،  كوردستان- 

نیشتمانیی  ئەنجوومەنی  هەڵبژاردنی  قانوونی  هەمواری  سێیەم  قانوونی  لە   )1( مــاددەی   -113
كوردستان- عێراق، ژمارە 47ی ساڵی 2004.

114- ماددە )10(ی قانوونی ژمارە 47ی ساڵی 2004.
115- بە پێی ماددە )1(ی قانوونی چوارەم هەمواری قانوونی هەڵبژاردنی ئەنجوومەنی نیشتمانیی 
كوردستان- عێراق، قانوونی ژمارە 2ی ساڵی 2009، ناوی )پارلەمانی كوردستان- عێراق( جێگەی ناوی 

)ئەنجوومەنی نیشتمانیی كوردستان- عێراق(ی گرتەوە.

هەڵبژاردنی سەرۆكایەتیی هەرێم بە گوێرەی قانوونی سەرۆكایەتیی هەرێم، ژمارە 
)1(ی ساڵی )2005( بۆ )2009/7/25( دواخراوە.

 بە گوێرەی ئەو هەمواركردنەوەیە، هیچ دەسكارییەكی سیستەمی هەڵبژاردن 
وەكوو  هەر  داخــراو  لیستی  بەپێی  ڕێژەیی  نوێنەرایەتیی  و سیستەمی  نەكراوە 
خۆی ماوەتەوە، تەنیا مەرجی ئەوە بووە كە نابێ هیچ لیستێكی هەڵبژاردن لە سێ 
پاڵێوراو كەمتر پێكبهێنرێ. بۆ دابەشكردنی كورسییەكانیش بە گوێرەی سیستەمی 
نوێنەرایەتیی ڕێژەیی پشت بە تێكڕای هەڵبژاردن بەستراوە. پاشان ژمارەی دەنگە 
ڕاستەكانی هەر لیستێكی هەڵبژاردن بەسەر تێكڕای هەڵبژاردندا دابەش كراوە بۆ 
دیاریكردنی ژمارەی كورسییەكانی هەر لیستێكی هەڵبژاردن. هەرچی پێوەندیی 
بە دابەشكردنی كورسییە بەتاڵەكانیش بووە، ئەوا پێڕەوی لە شێوازی پاشماوەی 
هەرە بەهێز و یەك لە دوای یەك لە ســەرەوە بۆ خــوارەوە كــراوە. بێ لەوەش 
نابوایە ڕێژەی نوێنەرایەتیی ئافرەتان لەناو هەر لیستێكدا بە گوێرەی چوارەمین 
هەمواركردنەوە، لە 30% كەمتر بێ.)116( هەروا بڕیار دراوە )5( كورسی بۆ كلدان-
سریان- ئاسووری و )5( كورسیش بۆ توركمانەكان و كورسییەكیش بۆ ئەرمەنەكان 
تەرخان بكرێ.)117( هەرچی مەرجەكانی پاڵێوراویشە، بە گوێرەی ماددەی )3(ی 
قانوونەكە، تەمەنی پاڵێوراو بۆ )25( ساڵ كەم كراوەتەوە و بەنسبەت ئەو تانانەی 
لە بڕیارەكانی كۆمیسیۆنی باڵای سەربەخۆی هەڵبژاردنەكانیش دەدرێن دەرهەق 
دادوەریی  دەستەیەكی  داوە  بڕیاری  قانوونەكە  ئەوا  هەڵبژاردن،  سكاڵاكانی  بە 
سێ كەسی ناتەرخان لە دادگەی تەمییزی هەرێمی كوردستان- عێراق پێكبهێنرێ.
لێرەدا پێویستە قامك بۆ هەوڵ و كۆششی پەرلەمانی كوردستان ڕابكێشرێ كە 
ڕاپرسی لەسەر پرۆژەی دەستووری هەرێمی كوردستان بكرێ. لە )22ی 6ی 2009(
دا، پەرلەمانی كوردستان دەنگی لەسەر قانوونی یەكەمین هەمواركردنەوەی قانوونی 
پەسندكردنی ژمارە )16(ی ساڵی )2008(ی دەستووری هەرێمی كوردستان دا، 
هەمواركردنەوەیە  ئەم  گوێرەی  بە   .)2009( ساڵی  )9(ی  ژمارە  قانوونی  واتە 
2009دا  7ی  25ی  لە  دەستوور  پــرۆژەی  لەسەر  ڕیفراندەم  پرۆسەی  دەبوایە 

116- ماددەی چوارەم لە قانوونی چوارەم هەمواری سەرەوە، قانوونی ژمارە 2ی ساڵی 2009.
117- ماددە )36( )دووبارە( لە قانوونی چوارەم هەموار، ژمارە 2ی ساڵی 2009.

ڕێكبخرێ و بەڕێوەبچێت. لەم سەرینەشەوە، سەرۆكایەتیی پارلەمان نووسراوی 
سەربەخۆی  باڵای  كۆمیسیۆنی  بۆ  2009دا  6ی  25ی  لە  )902/3/4(ی  ژمــارە 
هەڵبژاردنەكان ناردووە تا پرۆسەی ریفراندەم لەسەر پرۆژەی دەستوور هاوكات 
لە  هەرێم  سەرۆكایەتیی  هەڵبژاردنی  و  پارلەمان  ئەندامانی  هەڵبژاردنی  لەگەڵ 
25ی 7ی 2009دا ڕێكبخات. لێ ئەودەمە مانگێك كەمتر مابووە بۆ ڕێكخستنی 
پرۆسەی ڕیفراندەم لە كاتی بڕیارلێدراودا. لەوما كۆمیسیۆنی باڵای سەربەخۆی 
هەڵبژاردنی  كە  كــردووە  پارلەمان  سەرۆكایەتیی  بۆ  پێشنیاری  هەڵبژاردنەكان 
ئەندامانی پارلەمانی كوردستان و هەڵبژاردنی سەرۆكی هەرێم بۆ ماوەی بیست 
ڕۆژ دوا بخات و پێكەوە لەگەڵ ڕیفراندەم لەسەر پرۆژەی دەستوور لە )11ی 8ی 
2009(دا ئەنجام بدرێن و بۆ ئەمەش كۆمیسیۆن نووسراوی ژمارە )خ/1340/9(
كردووە،  كوردستان  پارلەمانی  سەرۆكایەتیی  ئاراستەی  )2009/7/6(دا  لە  ی 
لەم  ڕەتــكــردووەتــەوە.  كۆمیسیۆنی  پێشنیارەكەی  پارلەمان  سەرۆكایەتیی  لێ 
سۆنگەیەشەوە كۆمیسیۆن پۆزشی هێناوەتەوە كە ناتوانێ لە هەمانكاتدا، واتە لە 
)25ی 7ی 2009(دا پرۆسەی ڕیفراندەم لەسەر پرۆژەی دەستوورەكە بەئەنجام 

بگەیەنێ.
ئێمە پێمان وایە كە دەبوایە سەرۆكایەتیی پارلەمانیی كوردستان بەو پێشنیارە 
ڕازی بوایە و كاتی بەڕێوەچوونی هەر سێ پرۆسەكەی، واتە هەڵبژاردنی ئەندامانی 
پارلەمان و هەڵبژاردنی سەرۆكی هەرێم و ڕاپرسی لەسەر پرۆژەكەی دەستووری 
بۆ )11ی 8ی 2009( دوابخستبایە. ئاخر دواخستنی پرۆسەی ڕیفراندۆم لەسەر 
و،  نــەدەبــوو  هەرێم  لە  باندۆرێكی  هیچ  كەمتر،  ڕۆژ   )20( مــاوەی  بۆ  پــرۆژەكــە 
و  لۆجیستی  ئامادەسازیی  كە  بدابوایە،  باڵا  كۆمیسیۆنی  بە  دەرفەتی  دەبوایە 
تەكنیكی بۆ سازدان و بەڕێوەبردنی هەر سێ پرۆسەكە بكات. ئەوەتا لەوساوە تا 
ئێستە )12( ساڵ تێپەڕیوە و تەنانەت كۆمیسیۆنی سەربەخۆی هەڵبژاردنەكانیش 
سیاسی  بڕیارێكی  و  پێش  نەهاتۆتە  دەرفەتێك  هێشتا  پێكهاتووە،  هەرێمدا  لە 
ئا بەم شێوەیە،  نــەدراوە كە ڕاپرسیی گشتی لەسەر پرۆژەی دەستوور بكرێ. 
دەرفەتێكی مێژوویی گرنگ لە دەست دراوە كە گەلی كوردستان دەبووە خاوەنی 
دەستووری  لەكاتێكدا  عێراقدا،  چوارچێوەی  لە  خۆی  بە  تایبەت  دەستوورێكی 
داوە  هەرێم  بە  مافەی  ئــەو  خۆیدا  )120(ی  مــاددە  لە  عێراق  2005ی  ساڵی 
پێداگرییەی  ئەو  ئەنجامێكی  ئەمەش  دابنێت.  بە خۆی  تایبەت  دەستوورێكی  كە 

ڕاپرسی  كاتەدا  لەو  دەیەویست  كە  بووە  كوردستان  پارلەمانی  سەرۆكایەتیی 
دەستووری  پــرۆژەی  بڕیاردانی  قانوونی  هەمواركردنەوەی  یەكەمین  كە  بكرێ 
كۆمیسیۆنی  لەگەڵ  پێشوەختە  ڕاوێــژی  بەبێ  كردبوو،  دیــاری  وادەكــەی  هەرێم 
باڵای سەربەخۆی هەڵبژاردنەكان لە عێراقدا بۆ دیاریكردنی كاتێكی گونجاو بۆ 
ڕاپرسی پێش ئەوەی قانوونی هەمواركردنەوەكە پەسند بكرێ. تا ئێستا هەرێمی 
كوردستان، بە حكوومەت و گەلەوە، بە دەست باندۆر و شونەوارە جیاجیاكانی 

نەبوونی دەستوورێكەوە دەناڵێنن....

)1(ی  ژمارە  قانوونی  هەمواركردنەوەی  پێنجەم  قانوونی   :4-1-5
كە  هەمواركراو،  كوردستانی  پارلەمانی  هەڵبژاردنی  )1992(ی  ساڵی 

ژمارە )5(ی ساڵی )2009(ی دراوەتێ
قانوونی ژمـــارە )1(ی  هــەمــواركــردنــەوە،  ــوارەم  كــورت دوای چـ مــاوەیــەكــی 
هەڵبژاردنی پارلەمانی كوردستان بۆ جاری پێنجەم هەمواركراوەتەوە و لە ژمارە 
)100(ی ڕۆژنامەی وەقایعی كوردستان لە )2009/5/14(دا بڵاوكراوەتەوە. لەم 
قانوونەدا، هەندێ دەسكاری كراوە بەتایبەتی ئەو بڕگانەی پێوەندییان بە هەڵمەتی 
هەڵبژاردن و ئەو سزایانەوە هەبووە كە بۆ پێشێلكارییەكانی بواری هەڵبژاردن 
داندراون، چونكە قانوونی ژمارە )1( لەمبارەوە كون و كەلەبەرێكی خویا و ڕوونی 

تێدا هەبووە.
بەڵام  نــەكــراوە،  تێدا  گۆڕانێكی  هیچ  هەڵبژاردن  سیستەمی  قانوونەدا  لــەم 
ماددەیەكی نزێ بۆ قانوونەكە زێدە كراوە كە پێوەندیی بەو حاڵەتانەوە هەیە كە 
دەدا و كێ  لەدەست  بێ، كورسییەكەی  لەبەر هەر هۆیەك  پارلەمان  ئەندامێكی 
بارێكدا  لە  )پێنجەم(دا هاتووە  )یەكەم(ی ماددە  بڕگەی  لە  جێگەی دەگرێتەوە. 
ئەندامێكی پارلەمان لە لیستێكی ناهاوبەند )غیر مؤتلفە(دا كورسییەكەی لەدەستدا، 
ئەو پاڵێوراوەی دوای ئەو لە لیستەكەی خۆی بەگوێرەی ئەو ڕیزبەندییەی تێیدا 
لە  مــاددە  هەمان  )دووەم(ی  بڕگە  گوێرەی  بە  لێ  دەگرێتەوە.  جێگەی  هاتووە، 
دەستدا،  لە  كورسییەكەی  هاوبەنددا  لیستێكی  لە  پارلەمان  ئەندامێكی  بارێكدا 
ئەو پاڵێوراوەی دوای ئەو دێ لە هەمان قەوارەی سیاسی كە هاوبەندی كردووە، 
جێگەی دەگرێتەوە. بەڵام ئەگەر كورسییە بەتاڵەكە هی قەوارەیەك بێ كە هیچ 
پاڵێوراوێكی نەمابێ، ئەوا ئەو كورسییە ترخان دەكرێ بۆ پاڵێوراوێكی دیكە لە 

قەوارەیەكی سیاسیی تر كە ڕادەی كەمی ژمارەی ئەو دەنگانەی بەدەستهێنابێت 
كورسییەكە  ئەوا  ئەمە،  بەپێچەوانەی  پێویستە،  كورسییەك  پڕكردنەوەی  بۆ  كە 
بەتاڵ دەمێنێتەوە. بەڵام ئەگەر كورسییەكە تایبەت بە افرەتێك بێت، ئەوا مەرج نییە 
ئافرەتێكی دیكە جێگەی بگرێتەوە، مەگەر كاریگەری بۆ سەر ڕێژەی نوێنەرایەتی 

ئافرەتان لە پارلەماندا هەبێ.

)1(ی  ژمارە  قانوونی  هەمواركردنەوەی  حەفتەم  قانوونی   :5-1-5
)15(ی  ژمارە  كە  كوردستان،  پارلەمانی  هەڵبژاردنی  )1992(ی  ساڵی 

ساڵی )2013(ی دراوەتی
سیستەمی  لە  گرنگی  گۆڕانێكی  هەموركردنەوەیە،  حەفتەم  قانوونی  ئــەم 
هەڵبژاردندا كردووە. ماددەی )2( قانوونی هەمواركردنەوە دەڵێ »هەڵبژاردنەكان 
سنووردار  كــراوەی  لیستی  سیستەمی  بەپێی  ڕاستەوخۆ  نهێنیی  دەنگدانی  بە 
بووە  سەركەوتووتر  زۆر  كوردستانی  یاسادانەری  ئالێرەدا  ــن«.  دەدرێ ئەنجام 
دیارە  لیستەكەدا.  وەسفی  و  دیاریكردنی سروشت  لە  عێراقی  یاسادانەری  لە 
 )1992( ساڵی  )1(ی  ژمــارەی  قانوونی  هەمواركردنەوەیە،  ئەم  دەرچوونی  تا 
)4(ی  مــاددەی  )دووەم(ی  بڕگەی  بەكارهێناوە.  داخــراوی  لیستی  سیستەمی 
هاتووە:  تیایدا  كە  كــردووە  دیــاری  دەنگدانی  میتۆدی  هەمواركردنەوە  قانوونی 
»دەنگدەر بۆی هەیە ناوی یەكێك لەو قەوارە سیاسییانەی لە پسوولەی دەنگداندا 
نیشانە  قــەوارە  هەمان  پاڵێوراوانی  لە  یەكێك  ناوی  و  بكات  نیشانە  نووسراون 
قانوونی  هەرچەند  بكات«.  نیشان  سیاسییەكە  قــەوارە  ناوی  تەنها  یان  بكات، 
هەمواركردنەوە سیستەمی نوێنەرایەتیی ڕێژەیی ل گۆڕ فۆرمۆڵەی ماوەی هەرە 
بەهێز وەكوو خۆی هێشتووەتەوە، بەڵام بڕگەی )سێیەم(ی ماددە )7( كە تایبەتە 
بەو كورسییانەی دوای قۆناخی یەكەمی دابەشكردن بەتاڵ دەمێننەوە دەكا و دەڵێ 
قۆناخی  پاش  هەڵبژاردن  تێكڕای  نەگەنە  دەنگەكانیان  كە  دەدرێ  قەوارانە  بەو 
یەكەمی دابەشكردن و گەورەترین پاشماوەیان هەیە یەك لە دوای یەك، جا لە 
ئەم  پێش  لەكاتێكدا  نا.  یان  هێنابێ  كورسییان  دابەشكردندا  یەكەم  پرۆسەی 
تەنیا بەو قەوارانە  بەتاڵەكانی  هەمواركردنەوەیە، قانوونی هەڵبژاردن، كورسییە 
و  هێنابێ  دابەشكردندا  یەكەمی  پرۆسەی  لە  زێتریان  یان  كورسییەك  كە  دەدا 

زۆرترین ماوەیان هەبێ.

ئەم هەمواركردنەوەیە لەگەڵ داخوازی و مەرجەكانی سیستەمی پێرەوكراوی 
هەڵبژاردن ڕێكدێتەوە و لەگەڵ ئەو جۆرە لیستەی هەڵبژاردن تەبا و گونجاوە كە لە 
هەڵبژاردنی ئەندامی ئەنجوومەنی نوێنەرانی عێراق پێڕەوی لێ كراوە. هەرچەندە 
ئازادییەكی  ئەوەیە كە  نیمچە كراوە  لیستی  خەسڵەت و بچمێكی هەرە گرنگی 
زۆر بە دەنگدەر دەدا كە لەنێو لیستێكی هەلبژاردندا دەنگ بە پاڵێوراوێك بدات، 
لێ ئەو سیستەمە یەكێ لەو هۆیانە بووە كە باندۆری بۆ سەر بابەتی شاڕەزایی 
نوینەران  ئەنجوومەنی  ئەندامێكی  لە  دەبێ  كە  هەیە  داخوازیكراو  لێهاتوویی  و 
یان پەرلەمەنتارێكی كوردستاندا هەبێ، تا بكارێ ئەو ئەركانەی كە كەوتوونەتە 
ئەستۆیەوە و برێتین لە یاسادانان و چاودێری، ڕابپەڕێنێ. ئاخر ئەم دوو ئەرك و 
پسپۆڕیییە پێویستیان بە هاوسەنگی و سەقامگیریی فیكری و مەعریفە و لێزانی 
و لێهاتوویی هەیە. لەوما كارێكی بەسوود دەبێ كە پارلەمانی كوردستان چاو بە 
سیستەمی هەڵبژاردندا بگێڕێتەوە و وازلە فۆرمۆڵەی ماوەی هەرەبەهێز بهێنێ و 
فۆرمۆڵەیەكی دیكەی ژمێریاری بەكاربهێنێ كە تێكڕای هەڵبژاردن و پاش یەكەم 
كورسییە  تــەواوی  یەكجار  بە  بەڵكە  نەمێنێ،  تێدا  بەتاڵی  كورسیی  دابەشكردن 
تەرخانكراوەكانی بازنەی هەڵبژاردن بێنە دابەشكردن و هیچ كورسییەكی بەتاڵ 
نەمێنێتەوە. دیارە پێشتریش، دادگەی باڵای فیدراڵی بڕگەیەكی لە قانوونی ژمارە 
)26(ی تایبەت بە هەلبژاردنی ئەندامانی ئەنجوومەنی نوێنەران بەنادەستووری 
داناوە، چونكە ئەم سیستەمەی بەكارهێناوە و لە هەڵبژاردنەكانی ساڵی )2010(
دا كورسییەكان بە لیستی دیكە دراون، ئەوەش بە گوێرەی بڕیاری دادگە )ژمارە 
)84( مــاددە  بەپێی  دەزانــرێ  وەك  )2010/6/14(دا.  لە  12/فــیــدراڵــی/2010( 
دەسەڵاتە  هەموو  دەبێ  و  بنبڕن  فیدراڵی  دادگەی  بڕیارەكانی  دەستووریش،  ی 
و  بن  پابەند  پێیانەوە  كوردستانیشەوە  هەرێمی  دەسەڵاتەكانی  بە  گشتییەكان، 
لەم سۆنگەیەشەوە، پێویست بووە ئەم سیستەمەی هەڵبژاردن هەمواربكرێتەوە. 
هەروابێتەوە سیستەمی لیستی داخراو، وێڕای لایەنە خراپ و كون و كەلەبەرەكانی، 
لایەنی باشیشی هەیە كە جەخت لەسەر بوونی شارەزایی و لێهاتوویی دەكاتەوە 
یان  بێت  داخــراو  هەڵبژاردن  لیستی  چ  پاڵێوراواندا، جا  ناوزەدكردنی  كاتی  لە 

لیستی كراوەی سنووردار بێ.
بۆ  دەنگ  دەشوێن  تــەواو جودایە چونكە حزبەكان  ڕەوش  عێراقدا  لە  وەلێ 
پاڵێوراوەكانی خۆیان كۆبكەنەوە و لە هەر بازنەیەكی هەڵبژاردندا دەنگەكانیان 

لەنێواندا دابەش بكەن بە شێوەیەك كە زۆربەی كورسییەكانی ئەو بازنەیە ببەنەوە 
نەمازە ئەو سیستەمەیان لە بازنەگەلێكی كەم ئەندامێتی كاری خۆی دەكا.

لەم  پێڕەویكردن  ئــەوا  سیستەمەن،  ئەو  گرنگەكانی  هــەرە  خەوشە  هەرچی 
سیستەمەیان بە قازانجی حزبە بچووكەكان نییە، چونكە دەنگەكانی ئەو حزبانە 
لەسەر ئاستی نیشتمانی پەرتوبڵاون و لەوانەیە هیچ كورسییەك نەهێنن. هەروا 
ئەم سیستەمە، تەبای سیستەمی یەك دەنگی ڕاگوێزراوە، دابەشبەندی لەنێو حزبە 
پاڵێورەكانی یەك حزبی سیاسی دەكەونە  سیاسییەكان لێ دەكەوێتەوە، چونكە 
پاڵێوراوەكانی  لەگەڵ  كێبەركێكردن  سەرباری  ئەمە  یەكتردا،  لەگەڵ  كێبەركێ 
حزبێن دن، ئاخر هەڵبژێر بۆی هەیە لە بازنەیەكی فرە ئەندامێتیی هەڵبژاردندا، 

تەنیا دەنگ بۆ پاڵێوراوێكی قەوارەیەك بدات.
هەروابێتەوە، بۆ زانینیش ئەم قانوونە ناكۆكی و خەوش و كون و كەلەبەرێكی 
زۆریشی تێدایە چ لە ڕووی داڕشتنی زمانەوانی و قانوونییەوە بێ، چ لە ڕووی 
دژبەریی نێوان بنەواشە و حوكمەكانییەوە. هەر بۆ نموونە دژبەریی نێوان ماددەی 
)46( و ماددە )15(، هەروا ماددەی )16(، بڕگەی یەكەمی نەبێ دەنا زێدەیە 
و پێویست نییە، ئەمە سەرباری بوونی كۆسپ و سەختی و دژواریی تەكنیكی و 
كارڕایی لە پیادەكردنی گەلێ لە ماددەكانی ئەو قانوونە هەروەكوو ماددەی )38( 

و ماددە )39(.

2-5:  قانوونەكانی هەڵبژاردنی ئەنجوومەنی 
پارێزگاكان لە هەرێمی كوردستاندا

هــەڵــبــژاردنــی  )2009(ی  ســاڵــی  )4(ی  ــارە  ژمـ قــانــوونــی   :1-2-5
ئەنجوومەنی پارێزگاكان لە هەرێمی كوردستاندا

لە )31ی 1ی 2009(دا هەڵبژاردن بۆ خولێكی دیكەی ئەنجوومەنی پارێزگانی 
هەرێمی كوردستان نەكرایەوە، هەرچەند ساڵی )2005( لەگەڵ پارێزگاكانی دیكەی 
عێراقدا، هەڵبژاردن بۆ خولی یەكەمی ئەنجوومەنی پارێزگاكانی هەرێم كرابوو. 
ئاخر دەرچوونی هەم قانوونێكی تایبەت بە ئەنجوومەنی پارێزگاكان لە هەرێمی 
دواكەوتبوون.  ئەنجوومەنانە  ئەو  بۆ هەڵبژاردنی  قانوونێكیش  و هەم  كوردستان 
لە )3ی 5ی 2009(دا قانوونی ژمارە )3(ی تایبەت بە ئەنجوومەنی پارێزگاكانی 
هەرێم دەرچوو)118(. ئەو قانوونە لە )6( بەش و )41( ماددە پێكدێت. تا ڕادەیەكی 
تایبەت  )2008(ی  ساڵی  )21(ی  ژمــارە  قانوونی  بە  پشتی  قانوونە  ئەو  زۆر 
و  بەستووە  نەخراون  ڕێك  هەرێمێكدا  لە  پارێزگایانەی  ئەو  ئەنجوومەنەكانی  بە 

دەقاودەق گەلێك بڕگە و ماددەی لێ ڕاگواستووەتەوە.
 بۆ هەڵبژاردنی ئەنجوومەنی پارێزگاكانی هەرێمی كوردستان، قانوونی ژمارە 
)4(ی تایبەت بە هەڵبژاردنی ئەنجوومەنی پارێزگا و قەزا و ناحییەكان لە هەرێمی 
كوردستان لە )6ی 7ی 2009(دا دەرچــووە.)119( ئەم قانوونەیان بەسەریەكەوە 
)35( ماددەیە و بەسەر )7( بەش دابەش بووە كە باسی مەرجەكانی پاڵاوتن، 
مەرجەكانی لیستی تێدا كراوە كە نابێ لە سێ كەس كەمتر بێ و لە ژمارەی 
نابێ  كە  یان  بێ،  زۆرتــر  هەڵبژاردنیش  بازنەیەكی  تەرخانكراوەكانی  كورسییە 

118- ئەو قانوونە لە ژمارە 100ی ڕۆژنامەی وەقائیعی كوردستان لە 1ی 6ی 2009دا بڵاوكراوەتەوە.
119- ئەو قانوونە لە ژمارە 102ی ڕۆژنامەی وەقائیعی كوردستان لە 13ی 7ی 2009دا بڵاوكراوەتەوە. 

قانوونەدا،  لــەم  هــەروا  بــێ.  كەمتر   %30 لە  ئافرەتانیش  نوێنەرایەتی  ڕێــژەی 
سیستەمی پێڕەولێكراوی هەڵبژاردن ل گۆڕ شێوازی دەنگدان بە لیستی داخراو 
جێگیركراوە و سنووری كارگێریی هەر پارێزگایەكیش، بە یەك بازنەی هەڵبژاردن 
كارگێڕیی  و، سنووری  پارێزگا  ئەنجوومەنی  ئەندامانی  هەڵبژاردنی  بۆ  دانــراوە 
قەزاش بۆ هەڵبژاردنی ئەنجوومەنی قەزا و هەمان شتیش دەرهەق بە ئەنجوومەنی 
ناحیە. هەرچی بەشی پێنجەمە، باس لە پرۆپاگندەكانی هەڵبژاردن دەكا و بەشی 
شەشەمیش بۆ تاوانەكانی هەڵبژاردن تەرخان كراوە. لێ هەرگیز هیچ هەڵبژاردنێك 
تەواوی  لە  نە  و  پارێزگاكانی هەرێم  لە  نە  ناحییەكان،  و  قەزا  ئەنجوومەنی  بۆ 

عێراقدا بەڕێوە نەچووە.
بۆ ڕوونكردنەوەی بڕگە و ماددەكانی ئەو قانوونە، دەبێ هەندێ تێبینی هەرە 

گرنگ بخەینە پێش چاو:
داخـــراو  لیستی  سیستەمی  ــێ:  دەڵـ قــانــوونــە  ــەم  ئ )6(ی  مـــاددەی  	.1
ئەو  دەكــرێ.  پیادە  هەرێمدا  پارێزگاكانی  ئەنجوومەنی  هەڵبژاردنەكانی  لە 
ئەو  ئـــارەزووی خــۆی  بە  كە  ــادا  ن هەڵبژێر  بە  دەرفــەتــە  ئــەو  سیستەمەش 
پاڵێوراوەی دەیەوێ دەنگی پێ بدا، ئاماژەی بۆ بكا جا چ لەبەر دەستپاكی 
لەبەر هەر هۆیەكی دیكە،  یان  لێهاتوویی بێ،  لەبەر  یان  پاڵێوراوە بێ،  ئەو 
بەڵكە هەڵبژێر دەبێ دەنگی خۆی بە تەواوی لیستەكە بدا، هەرچەند لەوانەیە 
متمانە و باوەڕی بە تەواوی پاڵێوراوەكانی ناو لیستەكەش نەبێ، ئەمەش وای 
كردووە كە قەوارە سیاسییەكان بە مەزەندە و ئارەزووی خۆیان ڕێزبەندی 
بۆ ناوی پاڵێوراوەكانی ناو لیستەكانی خۆیان بكەن. ئێمە پێمان وایە ئەمە 
بەرتەسككردنەوەی ئازادیی هەڵبژێرە كە پێویستە دەنگی خۆی بەو كەسە بدا 
كە ئەو بە چاكی دەزانێ و لە هەمانكاتدا دەبێتە كزی و لاوازیی ڕایەڵكەی 
نێوان هەڵبژێر و ئەندامی ئەنجوومەن، چونكە ئەندامی هەڵبژێردراو باوەڕی 
وایە كە بەسایەی ئەو حزبەوە بووەتە ئەندامی ئەنجوومەن كە ئەوی بۆ ئەو 
بۆ  دەنگیان  كە  هەڵبژێرانەی  ئەو  دەنگی  سایەی  بە  نەك  پاڵاوتووە  پۆستە 
باری  بووە  یاساداڕێژ مەبەستی  بەهێز دەكا كە  باوەڕە  ئەو  ئەوەش  داوە. 
حزبایەتی و توندوتۆڵی حزبی لە هەرێمدا بپارێزێ، لەوەش زێتر لە بارێكدا 
كە ئەندامی ئەنجوومەن، ئەندامێتی خۆی، لەبەر هەر هۆیەك لەدەست بدات، 
ئەو پاڵێوراوەی لە لیستێكی ئیئتلافیدا كە لە دوای وی دێ جێگەی ناگرێتەوە، 

بەڵكە ئەو پاڵێوراوەی دوای ئەو دێ لە هەمان قەوارەی هاوپەیماندا لەناو 
هیچ  حوكمە  ئەم  ئێمە  ڕای  بە  هەڵبژاردندا)120(.  هاوپەیمانییەكەی  لیستە 
توندوتۆڵیی  خەمی  لە  یاساداڕێژ  كە  نەبێ  ئــەوە  هەڵناگرێ  لێكدانەوەیەك 

فراكسیۆن و هەڤاڵبەندی و قەوارە سیاسییەكاندا بووە. 
ئەم قانوونە مافی پاڵاوتنی بە تاكە كەس نەداوە كە ئەویش تەبای قەوارەكان  	.2
بپاڵێوێ، جا  و  بكا  ناونووس  دەبا خۆی  بەڕێوە  هەڵبژاردن  لایەنەی  ئەو  نك  لە 
كۆمیسیۆنی  چ  بێ  عێراق  لە  هەڵبژاردنەكان  سەربەخۆی  باڵای  كۆمیسیۆنی  چ 
تایبەت بە هەڵبژاردنەكانی هەرێم بێ كە لەو هەڵبژاردنانەی لە عێراقدا كۆمیسیۆن 
لە هەڵبژاردنەكاندا  بەگوێرەی ڕێكارەكانی ڕاستاندن كە  سەرپەرشتی كردوون، 
كاریان پێ كراوە. ماددەی پێشوو، ئەو مافەی بە تاكە كەس نەداوە. بە ڕای ئێمە 
هەڵبژاردن  مافی  بە  هاووڵاتییە  بەشداریی سیاسییانەی  مافی  پێچەوانەی  ئەوە 
دەستوورەكانی  زۆرینەی  لە  كە  نوێنەرایەتی  ئەنجوومەكانی  بۆ  پاڵاوتنیشەوە  و 
دونیادا، لەوانە ماددەی )20(ی دەستووری عێراقدا هاتووە كە دەڵێ: هاووڵاتیان، 
چ پیاو بن چ ئافرەت مافی بەشداریان لە كاروباری گشتی و پێڕەوكردنی مافە 

سیاسییەكاندا هەیە بە مافی دەنگدان و هەڵبژاردن و پاڵاوتنیشەوە.
كە  كورسییانەی  ئــەو  قانوونە  ئــەم  )9(ی  مـــاددەی  لە   )3( بڕگەی  	.3
پاش قۆناخی یەكەمی دابەشكردنی كورسییەكان دەمێننەوە بەپشتبەستن بە 
بەهێزترین پاشماوە دابەش دەكرێنەوە. بەڵام تەنیا ئەو لیستانە دەگرێتەوە كە 
بەدەستهێناوە.  كورسییان  كورسییەكاندا،  دابەشكردنی  یەكەمی  قۆناخی  لە 
بەپێی  داوە  بەتاڵەكانی  كورسییە  دابەشكردنی  بــڕیــاری  كە  مــاددەیــە  ئــەم 
بەدەستهێناوە  كورسییان  لیستانەی  ئەو  تەنیا  بــەڵام  پاشماوە،  بەهێزترین 
تێكڕای  نەگەیشتووەتە  دەنگەكانیان  كە  لیستانەیان  ئــەو  نــەك  دەگرێتەوە 
هەڵبژاردن، چ تێگەیشتنی دەستەواژەی )بەڕێژەی( مانای ڕێژە و ڕێژەكاریی 
بگەیەنێ لە نێوان ژمارەی ئەو كورسییانەی كە قەوارەكە وەدەستیهێناوە و 
ژمارەی كورسییە بەتاڵەكان هەروەكوو لە دابەشكردنی كورسییە بەتاڵەكان 

120- بڕگەی دووەمی ماددەی 10ی قانوونی هەلبژاردمی ئەنجوومەنی پارێزگا و قەزا و ناحییەكان 
لە هەرێمی كوردستان- عێراق، ژمارە 4ی ساڵی 2009.

ئەنجامدرا لە هەڵبژاردنەكانی ئەنجوومەنی نوێنەرانی عێراق، چ بەپشتبەستن 
ئەو  نسبەتی  بە  خــوارەوە  بۆ  ســەرەوە  لە  یەك  پاشماوە  بەهێزترین  بە  بێ 
قەوارانەی كە كورسییان بەدەستهێناوە، ئەمەش لە دیماهیدا واتە خواست و 
ویستی هەڵبژێران بە شێوەیەك شرۆڤە دەكرێ كە بە قازانجی هەندێ لیست 
بكەوێتەوە. ئەم حوكمە بە ڕای ئێمە بە قازانجی حزب و قەوارە گەورەكان 
ئەنجوومەنی  هەڵبژاردنەكانی  حوكمی  هەمان  ئەمەش  و  دراوە  لێ  بڕیاری 
نوێنەرانی عێراقە كە لە باسی قانوونی هەڵبژاردندا ئاماژەمان بۆ كرد. بە 
باوەڕی ئێمە ئەمەش لە كۆتادا پێچەوانەی فەلسەفەی سیستەمی نوێنەرایەتیی 
ڕێژەییە و دەبێتە هۆی كێماسی لە پرەنسیپی بڵاوكردنەوەی دیموكراسی كە 
بڕگەی )یەكەم/ب( لە ماددەی )2(ی دەستووری عێراقی بە ڕاشكاوی باسی 
لێ كردووە )نابێ قانوونێك دابڕێژرێ و دابندرێ كە پێچەوانەی پرەنسیپەكانی 
دیموكراسی بێ( و پێشتریش ئاماژەمان بۆ دوو بڕیاری دادگەی باڵای فیدراڵی 
كرد دەربارەی قانوونی هەڵبژاردن بۆ هەڵبژاردنەكانی ئەنجوومەنی نوێنەران 
ئەمەش  نەخراون،  ڕێك  هەرێمێكدا  لە  كە  پارێزگایانەی  ئەو  ئەنجوومەنی  و 

پێویست بە چاوپێداگێڕانەوە دەكات.
هەرێم  لە  پێكهاتەكان  بۆ  كورسیەكی  چەند  )دووبـــارە(   )32( مــاددەی  	.4
تەرخان كردووە. بەڵام ئەو ماددەیە باسی لە شێوازی پێڕەولێكراوی دابەشكردنی 
یەك  كە  تایبەتی  بە  براوەكاندا  پاڵێوراوە  و  لیست  لەنێوان  نەكردووە  دەنگەكان 
پارێزگای  ئەنجوومەنی  لە  ئاشووری  سریان  كلدان  بۆ  تەرخانكراوە  كورسی 
سلێمانی و یەك كورسیی بۆ ئەرمەن لە ئەنجوومەنی پارێزگای دهۆكدا. كەواتە 
چار نییە و دەبێ سیستەمی زۆرینەی سادە پەیڕەو بكرێ، لە كاتێكدا پێویست 
دەكا دابەشكردنی كورسییەكانی دیكە بە گوێرەی میكانیزمی دەرهێنانی تێكڕای 
شێوازی  بەپێی  بەتاڵەكانیش  كورسییە  و  ڕێــژەیــی(  )نوێنەرایەتی  هەڵبژاردن 
دابەشكردنی  شێوازی  بوو  پێویست  و  دەبوایە  لەوما  بێ.  پاشماوە  بەهێزترین 
كورسییەكان بە حوكمگەلێكی ڕاشكاوانە و بە دەق لە قانوونەكە ڕوونبكرابایەوە. 
ئەنجوومەنی  لە  ئێزدی  پێكهاتەی  بۆ  كورسییەكیشی  هیچ  ماددەیە  ئەم  هــەروا 
ئێمە دەبوایە بە لانی كەمەوە دوو  پارێزگای دهۆك تەرخان نەكردووە. بە ڕای 
نەك  بكرابایە،  تەرخان  ئێزدییەكان  بۆ  پارێزگای دهۆك  ئەنجوومەنی  لە  كورسی 
وەكوو پێكهاتەیەكی نەتەوەیی، بەڵكە وەكوو پێكهاتەیەكی ئایینی ڕەسەن و دێرین 

كە تایبەتمەندیی ڕوون و ئاشكرای خۆی هەیە.
ساڵی  )4(ی  ژمــارە  قانوونی  هەمواركردنەوەی  قانوونی   :2-2-5
لە  ناحییەكان  و  قەزا  و  پارێزگا  ئەنجوومەنی  هەڵبژاردنی  )2009(ی 

هەرێمی كوردستاندا، كە ژمارە )21(ی ساڵی )2011(ی دراوەتێ
2009ی  ساڵی  )4(ی  ژمارە  قانوونی  هەمواركردنەوەی  قانوونی  یەكەمین 
هەڵبژاردنی ئەنجوومەنی پارێزگاكان لە هەرێمی كوردستاندا، چەند گۆڕانێكی 
لیستەكان،  سروشتی  ڕووی  لە  كـــردووە  هەڵبژاردندا  قانوونی  لە  بنەڕەتی 
ئەم  سۆنگەی  لیستەكانەوە.  پــاڵــێــوراوانــی  ــارەی  ژمـ و  پــاڵاوتــن  مەرجەكانی 
بە  تایبەت  هەڵبژاردنی  قانوونەكانی  لە  گۆڕان  بۆ  دەگەڕێتەوە  گۆڕانكارییەش 
و  پارێزگاكان  ئەنجوومەنی  و  نوێنەران  ئەنجوومەنی  ئەندامانی  هەڵبژاردنی 
ئەو  بووە كە  پارلەمانی كوردستان  ئەندامێكی  ئەنجامی داخوازیی چەند  هەم 

هەمواركردنەوەیە ئەنجام بدرێ.
بەپێی ماددە )4(ی ئەم قانوونە، واز لە لیستی داخراو هێندراوە و بڕیاردراوە 
بە  مافە  ئەو  واتــە  بەكاربهێندرێ،  ســنــووردار  كــراوەی  لیستی  فۆرمی  و  شێوە 
هەڵبژێر دراوە كە لەتەك ئاماژەكردن بۆ لیستی قەوارەیەكی سیاسی، دەنگ بە 
پاڵێوراوێكی ناو لیستەكەش بدات، یان هەر تەنیا دەنگ بە قەوارەكە خۆی بدات. 
بۆ زانین سیستەمی هەڵبژاردن، كە نوێنەرایەتیی ڕێژەیی بوو وەكوو خۆی مایەوە.
بەگوێرەی ماددەی )5(یش دەكرێت ژمارەی كاندیدەكان دوو هێندەی ژمارەی 

كورسییە تەرخانكراوەكانی بازنەیەكی هەڵبژاردن بێ، لێ زێتر نەبێ. 
سیستەمی  جێبەجێكردنی  قانوونەكەن،  )7(ی  و   )6( مــاددەی  هەرچی 
و  داڕشتووەتەوە  سنوودار  كــراوەی  لیستی  گۆڕ  ل  ڕێژەییان  نوێنەرایەتیی 
كورسییە  دابەشكردنی  بە  پێوەندییان  كە  نەهێشتووە  گیروگرفتانەیان  ئەو 
بەتاڵەكانەوە هەبووە پاش پرۆسەی یەكەمی دابەشكردن بە گوێرەی شێوازی 
بەشداربووەكانی  لیستە  سەرجەم  بە  مافەی  ئەو  واتە  بەهێز.  هەرە  مــاوەی 
بە  دەرفـــەت  ماویانەتەوە  دەنگانەی  ئــەو  كە  بارێكدا  لە  داوە،  هــەڵــبــژاردن 
بەرزترین  لە  ڕێزبەندیی  بەپێی  بدات  هەڵبژاردن  كورسییەكی  بەدەستهێنانی 
یەكەمی  پرۆسەی  لە  لیستانە  ئەو  خــوارەوە، جا چ  بۆ  دەنگەكانەوە  مــاوەی 
دابەشكردنی كورسییەكاندا كورسییەك، یان زێتریان بەدەستهێنابێ، یان هیچ 

كورسییەكیان بەدەست نەهێنابێ.

ماددەی )8(ی قانوونی هەمواركردنەوە دەڵێ لە بارێكدا ئەندامێكی ئەنجوومەنی 
پاڵێوراوەی  ئەو  ئەوا  بدات،  لەدەست  هۆیەك،  هەر  لەبەر  كورسییەكەی  پارێزگا 
دوای خۆی لە هەمان لیستی هەڵبژاردندا جێگەی دەگرێتەوە و ئەو وردەكارییەی 
لە ماددەی )10(ی قانوونی ژمارە )4(ی ساڵی )2009(دا هەبوو، وەلاناوە و ئەو 
دەقە قانوونییەی كە لە ماددە )8(ی قانوونی هەمواركردنەوەدا هاتووە، لە جێگە 

داناوە.
بڕیاری ژمارە )35(ی ساڵی  بەپێی  یەكەمین هەمواركردنەوەیە  قانوونی  ئەم 

)2009(ی بەڕێز سەرۆكی هەرێمی كوردستان دەرچووە.

3-5:  قانوونی سەرۆكایەتیی هەرێمی 
كوردستان

5-3-1: قانوونی ژمارە )2(ی ساڵی 1992ی هەڵبژاردنی سەركردەی 
بزووتنەوەی ڕزگاریخوازیی كورد 

)8ی 4ی 1992( لە  كوردستان،  هەرێمی  هەڵبژاردنەكانی سەرۆكایەتیی  بۆ 
دا قانوونی ژمارە )2(ی ساڵی )1992(ی هەڵبژاردنی )سەركردەی بزووتنەوەی 

ڕزگاریخوازیی كورد( دەرچووە.
هەڵبژاردنی  لەگەڵ  1992(دا  5ی  )19ی  لە  هەڵبژاردنەكان  یەكەمی  گەڕی 
ئەندامانی ئەنجوومەنی نیشتمانیی كوردستان- عێراق بەڕێوەچوو و بەپێی ماددەی 
و  نەهێنا  ڕەهایان  زۆرینەی  كاندیدەكان،  لە  كام  هیچ  ناوبراو،  قانوونی  )8(ی 
پاش  كە  هیوایەی  بەو  هەڵنەبژێردرا،  كورد  ڕزگاریخوازیی  بزووتنەوەی  ڕابەری 
ماوەیەكی دیكە، گەڕی دووەمی هەڵبژاردنەكان ئەنجام بدرێ. لێ ناتەباییەكانی 
نەكرێ  كە  ئەوتۆ  گــەورەی  پلەیەكی  گەیشتنە  فەرمانڕەوا  هــەردوو حزبی  نێوان 
گەڕی دووەمــی هەڵبژاردن لە نێوان هــەردوو كاندیدی یەكەم و دووەم، واتە لە 
نێوان بەڕێز مەسعود بارزانی و خودێ لێخۆشبوو جەلال تالەبانیدا ئەنجام بدرێ.

5-3-2: قانوونی ژمارە )1(ی ساڵی )2005(ی سەرۆكایەتیی هەرێمی كوردستان
گەڕی دووەمی هەڵبژاردن بۆ پۆستی )سەركردەی بزووتنەوەی ڕزگاریخوازیی 
كورد( لە ساڵی )1992(دا بەڕێوەنەچوو. ئیدی ئەو پۆستە بەتاڵ مایەوە و بە 
ناچاری ئەنجوومەنی نیشتمانیی كوردستان قانوونی ژمارە )19(ی ساڵی )1993(
ی )دەستەی سەرۆكایەتیی هەرێمی كوردستان(ی دەرچوواند)121(. لێ ئەم قانوونە 

121- یاسای دەستەی سەرۆكایەتیی هەرێمی كوردستانی عێراق، كە لە 20ی 12ی 1993دا پەرلەمان 
پەسندی كردووە و بە بڕیاری 48 ی سەرۆكی ئەنجوومەن لە 22ی 12ی هەمان ساڵدا دەرچووە.

پاش چوار ساڵ بەپێی قانوونی ژمارە )8(ی ساڵی )1997( هەڵوەشێنرایەوە. 
لە پاش ئەوە دەسەڵاتەكانی سەرۆكایەتیی هەرێم لە نێوان سەرۆكی ئەنجوومەنی 
نیشتمانیی كوردستان و سەرۆكوەزیراندا، بەپێی قانوونی ژمارە )10(ی ساڵی 
)1997( دابەشكران)122(. پاش ئەو پەرەگرتنە سیاسییانەی لە هەردوو گۆڕەپانی 
ئاراوە، دەرچوواندنی  نیسانی )2003( هاتنە  لە دوای  عێراقی و كوردستانیدا 
قانوونێكی نوێ بۆ تەواوكردنی رێكخستنی لایەنە دەستووری و قانوونییەكان لە 
هەرێمی كوردستاندا، لەوانە سەرۆكایەتیی هەرێم بووە كارێكی پێویست و لەم 
سۆنگەیەوە قانوونی ژمارە )1(ی ساڵی )2005( لە )7ی 6ی 2005(دا دەرچوو، 
لە هۆیە پێویستەكانیشدا هاتووە كە )قۆناخی ئایندە وا دەخوازێ هەڵوێست و 
بۆچوون و تواناكان بۆ وەدیهێنانی ئاوات و ئامانجەكانی گەلی كوردستانی عێراق 
و  دانــان  لەم سەرینەشەوە  و  یەكبخرێن  فیدراڵی،  و  دیموكراسی  و  ئــازادی  بۆ 

داڕژتنی ئەم قانوونە پێویست بووە(.
ماددەی )17(ی ئەو قانوونە دەڵێ: »سەرۆكی هەرێمی كوردستان لە لایەن 
ئەندامەكانی  بە زۆرینەی دەنگی  نیشتمانیی كوردستانی عێراقەوە  ئەنجوومەنی 
كە  هاتووە  )2(دا  مــاددەی  لە  لەكاتێكدا  یەكەم.«  )ویلایەتی(  بۆ  هەڵدەبژێرێت 
عێراق  كوردستان-  هاووڵاتیانی  یەكەم،  )ویلایەتی(  مــاوەی  بەكۆتاهاتنی  پاش 
بە دەنگدانێكی گشتی و نهێنی و ڕاستەوخۆ سەرۆكێك بۆ هەرێمی كوردستان 
سادەی  زۆرینەی  پاڵێوراوەی  ئەو  دەڵــێ:  )8(ە  مــاددەی  هەرچی  هەڵدەبژێرن. 
بێنێ، بە براوە دادەنرێ. واتە سیستەمی پێڕەوكراو برێتی  دەنگەكان بەدەست 
بووە لە سیستەمی زۆرینەی سادە، یان )براوەی یەكەم(. دەربارەی مەرجەكانی 
مەرجی  یاساداڕێژ  ئەوا  عێراق،  كوردستان-  هەرێمی  سەرۆكایەتیی  بۆ  پاڵاوتن 
بۆ  نەخوێندەواریش خۆی  كەسێكی  دەكــرێ  واتــە  نــاوە،  بــەلاوە  خوێندنی  پلەی 
بەرزترین پۆستی دەسەڵاتی جێبەجێكردن لە هەرێمدا بپاڵێوێ. بە ڕای ئێمە ئەمە 
كێماسی و كەلەبەرێكی قانوونەكەیە و دەبێ لە ئایندەدا ئەو كێماسییە نەهێڵدرێ 
قانوونی ژمارە )2(ی ساڵی )1992(ی  لە  ئەم مەرجانە دەقــاودەق  تایبەتی  بە 

هەرێمی كوردستاندا ڕاگوێزراونەتەوە.

122- یاسای ژمارە 10ی ساڵی 1997 پێی دەگوترێ یاسای وەستاندنی كار بە یاسای ژمارە 2ی 
ساڵی 1992ی )یاسای هەڵبژاردنی سەركردەی بزاڤی ڕزگاریخوازیی كورد(.

قانوونی  هەمواركردنەوەی  دووەمین  و  یەكەمین  قانوونی   :3-3-5
ژمارە )1(ی ساڵی 2005ی سەرۆكایەتیی هەرێمی كوردستان

بە گوێرەی ماددەی )1(ی قانوونی ژمارە )2(ی ساڵی )2006(، واتە قانوونی 
یەكەمین هەمواركردنەوەی قانوونی ژمارە )1(ی ساڵی )2005(، پۆستی جێگری 
فەرماندەی  جێگری  دەبێتە  هەمانكاتدا  لە  كە  لێدراوە  بڕیاری  هەرێم  سەرۆكی 

گشتیی هێزی پێشمەرگە.
هەرچی دووەمین هەمواركردنەوەی قانوونی سەرۆكایەتیی هەرێمیشە، ئەوا بە 
گوێرەی قانوونی ژمارە )1(ی ساڵی )2009( دەرچووە و بەپێی ئەم هەموارەش 
گۆڕان بەسەر دەسەڵاتەكانی سەرۆكی هەرێمی كوردستاندا هاتووە، بەڵام هیچ 
سەرۆكی  هەڵبژاردنی  فۆرمۆڵەی  یان  هەڵبژاردن،  سیستەمی  بەسەر  گۆڕانێك 

هەرێمدا نەهاتووە.
بەڕێز مەسعود بارزانی لە كۆبوونەوەی ڕۆژی )12ی 6ی 2005(دا و بە گوێرەی 
بڕیاری ژمارە )3(ی پارلەمانی كوردستان و ماددەی )17(ی قانوونی ژمارەی 
)1(ی ساڵی )2005(ی سەرۆكایەتیی هەرێم، لە لایەن پارلەمانی كوردستانەوە، بە 
سەرۆكی هەرێمی كوردستان هەڵبژێردراوە و لە 2006دا قانوونی سەرۆكایەتیی 

هەرێم بۆ دیاریكردنی جێگری سەرۆك هەمواركرایەوە.
)1(ی ساڵی )2005(ی  ژمــارە  قانوونی  )2(ی  مــاددەی  بۆ  ئاماژە  پێویستە 
سەرۆكایەتیی هەرێمی كوردستان بكرێ كە تێیدا هاتووە: دەبێ سەرۆكی هەرێم 
لە هەڵبژاردنێكی نهێنی و ڕاستەوخۆ لە لایەن هەڵبژێرانی هەرێمی كوردستانەوە 
بۆ  هەڵبژاردن  پرۆسەی  یەكەم،  )ویلایەتی(  بەكۆتاهاتنی  پاش  لە  هەڵببژێردرێ. 
سەرۆكی هەرێم لە )25ی 7ی 2009(دا بەڕێوەچوو كە بەڕێز مەسعود بارزانی 
بە زۆرینەیەكی ئاشكرا و خویا سەركەوت، ل گۆڕ دەقی ماددەی )8( كە باس لە 

بەدەستهێنانی زۆرینەی سادەی دەنگە ڕاستەكانی دەنگدەران دەكا.

درێژكردنەوەی  )2013(ی  ساڵی  )19(ی  ژمــارە  قانوونی   :4-3-5
)ویلایەت(ی سەرۆكی هەرێمی كوردستان

لە سۆنگەی ئەنجام نەدانی هەڵبژاردن بۆ سەرۆكایەتیی هەرێمی كوردستان و 
كۆتاییهاتنی ماوەی )ویلایەتی( بەڕێز سەرۆكی هەرێم و بۆ نەهاتنەئارای بۆشایی 

كۆبوونەوەیەكی  لە  2013(دا  6ی  )30ی  لە  كوردستان  پارلەمانی  دەستووری، 
بۆ  دەنگی  پارلەمان،  ناو  بەرهەڵستكارەكانی  ئەندامە  دژایەتیی  و  بەدەنگەدەنگ 
ئەوەش،  لێ سەرەڕای  دا.  هەرێم  بەڕێز سەرۆكی  )ویلایەتی(ی  درێژكردنەوەی 
قانوونەكەدا  )1(ی  مــاددە  لە  و  پەسندكرا  دەنگەكان  زۆرینەی  بە  قانوونە  ئەو 
و  دەكرێتەوە  درێــژ  هەرێم  سەرۆكی  ویلایەتی   )2015/8  /19( تا  كە  هاتووە 
ڕادەیەكی  قانوونە  ئەم  دەرچوونی  بەمشێوەیە  ناكرێتەوە.  درێژ  دیكە  جارێكی 
بارزانی مافی خۆ  بۆ ئەو گەنگەشەیەی ئەودەم دانا كە داخوا بەڕێز مەسعود 
پاڵاوتنەوەی بۆ سەرۆكایەتیی هەرێمی كوردستان هەیە، یان نا. بۆ زانین حزبەكانی 
پەرلەماندا  لەناو  كوردستان  هەرێمی  كە سەرۆكی  دەكرد  داوایان  ئۆپۆزیسیۆن 
هەرێم  لە  یاسادانانەوە  دەسەڵاتی  ئەندامانی  لایەن  لە  بتوانرێ  تا  هەڵببژێرێ 

لێپرسینەوەی لەگەڵدا بكرێ.

دابەشكردنی  )2017(ی  ســاڵــی  )2(ی  ــارە  ژمـ قــانــوونــی   :5-3-5
دەسەڵاتەكانی سەرۆكایەتیی هەرێم بەسەر دامەزراوە دەستوورییەكانی 
هەڵپەساردنی  ))2018((ی  ساڵی  )10(ی  ژمارە  قانوونی  و،  هەرێمدا 

دامەزراوەی سەرۆكایەتیی هەرێمی كوردستان
پاش بەكۆتاهاتنی ماوەی ویلایەتی سەرۆكی هەرێم و نەگەیشتن بە ڕێككەوتنێكی 
هــەردوو  نێوان  لە  تایبەتی  بە  سەرۆكایەتی،  پۆستی  پڕكردنەوەی  بۆ  سیاسی 
ئۆپۆزیسیۆن  حزبەكانی  داوای  ئەنجامێكی  وەك  هەروابێتەوە  سەرەكیدا،  حزبی 
ڕێگەی  لە  نــەك  هەڵببژێردرێ  پارلەماندا  لەناو  هەرێم  سەرۆكی  پێویستە  كە 
مەسعود  بەڕێز  2015(ش  8ی  )19ی  پاش  لەوما  ڕاستەوخۆوە،  هەڵبژاردنێكی 
بارزانی بە بڕیارێكی ئەنجوومەنی شوورا لە هەرێمی كوردستاندا لە پۆستەكەی 
خۆیدا مایەوە و لە بەجێگەیاندنی ئەركەكانی خۆیدا بەردەوام بوو، چونكە هەم 
هێشتا جێگرەوەیەكی بۆ دانەنرا بوو و هەم تا بۆشایی دەستووریش لە هەرێمدا 
پەیدا نەبێ. بەڵام پاش ڕووداوەكانی )16(ی ئوكتۆبەر و لە ئەنجامی هێرش و 
پەلاماری هێزەكانی عێراق و »حەشدی شەعبی« بۆ سەر هەرێمی كوردستان و 
بەرپابوونی شەڕوشۆڕ لە ئاكامی بەڕێوەچوونی ڕیفراندەم لە )25ی 9ی 2017(

دا و دەنگدانی زێتر لە )92%( هەڵبژێرانی هەرێم و ناوچە زۆرینە كوردنشینە 
كێشەلەسەرەكانی دەرەوەی هەرێم بە قازانجی سەربەخۆیی هەرێم، پەرلەمانی 

كوردستان دەسەڵاتەكانی سەرۆكایەتیی هەرێمی كوردستانی لە نێوان هەر سێ 
دەسەڵاتی یاسادانان و جێبەجێكردن و دادوەریدا دابەشكرد و لە )29ی 10ی 
2017(دا پارلەمان دەنگی بە پرۆژەی قانوونەكە دا تا ئەنجامدانی هەڵبژاردنەوەی 
سەرۆكی هەرێم و هەڵبژاردنی ئەندامانی خولی پێنجەمی پارلەمانی كوردستان. 
باندۆری پرۆسەی ڕیفراندەم بۆ سەر باری سیاسی و تەناهی لە عێراق و هەرێمدا 
لایەن  لە  توند  سیاسی  و  میدیایی  پەلامارێكی  و  هێرش  بــوو،  ئاشكرا  و  خویا 
حزبە سیاسییە شیعی و تەنانەت سوننەكانیشەوە بۆ سەر سەرۆكایەتیی هەرێمی 
كوردستان دەستی پێكرد، ئەمە بێ لە هەڵوێستی ناجێگیر و ڕاڕای چەند حزبێكی 
یان  بــوون،  ڕیفراندەم  پرۆسەی  لایەنگری  كە  كوردستاندا  هەرێمی  لە  سیاسی 
بەشدارییان تێدا كردبوو و پاش ڕووداوەكانی )16(ی ئوكتۆبەر كەوتنە بەرەی 

دژەوە.
بۆ  دەنــگــی  2018(دا  7ی  )11ی  كــۆبــوونــەوەی  لــە  كــوردســتــان  پارلەمانی 
بە  كاركردن  بەردەوامیی  و  هەرێم  سەرۆكایەتیی  دامـــەزراوەی  هەڵپەساردانی 
قانوونی ژمارە )2(ی ساڵی )2017(ی دابەشكردنی دەسەڵاتەكانی سەرۆكایەتیی 
هەرێم دا. لە ماددە )1(ی قانوونی ناوبراودا دەڵێ: هەڵبژاردنی سەرۆكی هەرێم 
نادرێ  ئەنجام  كوردستاندا  پارلەمانی  پێنجەمی  خولی  هەڵبژاردنی  هاوكاتی 
بابەتی  هەڵبژاردنیان  پاش  كوردستان  پارلەمانی  پێنجەمی  خولی  ئەندامانی  و 

سەرۆكایەتیی هەرێم، یەكلادەكەنەوە.

كــاراكــردنــەوەی  )2019(ی  ساڵی  )1(ی  ژمــارە  قانوونی   :6-3-5
سەرۆكایەتیی هەرێمی كوردستان

)2014(ی  ساڵی  )4(ی  ژمارە  قانوونی  كوردستان  پارلەمانی  ئەوەی  دوای 
تایبەت بە كۆمیسیۆنی باڵای سەربەخۆی هەڵبژاردنەكان و ڕاپرسی پەسندكرد، 
كۆمیسیۆنێكی تایبەت بە هەرێم و گرێدراو بە پارلەمان هاتەئاراوە و لە )30ی 
پێنجەمی  خولی  ئەندامانی  هەڵبژاردنی  تایبەتە  كۆمیسیۆنە  ئەو  2018(دا  9ی 
یەكەم  پلەی  كوردستان  دیموكراتیی  پارتی  كە  ئەنجامدا  كوردستانی  پارلەمانی 
و )45( كورسی بردەوە و یەكێتیی نیشتمانیی كوردستان پلەی دووەم و )21( 
كورسی و بزووتنەوەی گۆڕانیش پلەی سێیەم و ژمارەی كورسییەكانی كەمبۆوە 
و بووە )12( كورسی. پاش ئەوە هەموو چاوەكان خرانە سەر كاراكردنەوەی 

سەرۆكایەتیی هەرێم تا پراكتیزەی ئەو دەسەڵاتانە بكات كە لە قانوونی ژمارە 
زۆرینەی  ئــەوە،  پاش  هاتوون.  هەمواركردنەوەكانیدا  و   )2005( ساڵی  )1(ی 
حزبە سیاسییەكانی ناو پەرلەمان گەیشتنە ئەو باوەڕەی كە پێویستە سەرۆكی 
دەنگدانێكی گشتی  بە  نەك  پەرلەمانی هەرێمەوە هەڵببژێردرێ،  لە لایەن  هەرێم 
و ڕاستەوخۆوە. لەم سەرینەشەوە، پەرلەمانی كوردستان لە )8ی 5ی 2019(دا 
دەنگی بۆ قانوونی ژمارە )1(ی ساڵی )2019(ی كاراكردنەوەی سەرۆكایەتیی 
هەرێمی كوردستان دا و هەردوو قانوونی ژمارە )10(ی ساڵی )2018( و ژمارە 
سەرۆكایەتیی  دەسەڵاتەكانی  دابەشكردنی  بە  تایبەت  )2017(ی  ساڵی  )2(ی 
هەرێم و هەڵپەساردانی ئەرك و فەرمانەكانی، بە گوێرەی ماددەی )1( و )2(ی 

قانوونەكە هەڵوەشێنرانەوە. 
بە گوێرەی ماددەی )3(ی قانوونەكە، وەك هەڵاواردنێكی حوكمی ماددە )2(ی 
قانوونی ژمارە )1(ی ساڵی 2005ی تایبەت بە سەرۆكایەتیی هەرێم، سەرۆكێك بۆ 
هەرێم هەڵدەبژێرێ كە هەموو ئەو دەسەڵاتانەی لە قانوونی سەرەوە و هەموارەكانی 
داهاتوون، پیادە دەكا تا ئەو دەمەی دەستوورێك بۆ هەرێم كوردستان دادەنرێ 
و پەسند دەكرێ كە دەبێ دەسەڵاتەكانی سەرۆكی هەرێم و شێوازی هەڵبژاردنی 
تێدا جێگیر بكرێ. هەر لەو ماددەیەدا هاتووە كە »سەرۆكی هەرێم دوو جێگری 

دەبێ«.
خۆپاڵاوتن  داواكــاریــی  كوردستان  پارلەمانی  كە  هاتووە  )4(دا  مــاددەی  لە 
ئەندامانی  لایــەن  لە  كە  ــرێ  وەردەگـ كوردستان  هەرێمی  سەرۆكی  پۆستی  بۆ 
پەرلەمانەوە بە زۆرینەی ڕەهای ئەندامان هەڵدەبژێردرێ. واتە ئەو پاڵێوراوە بە 
بهێنێ،  بەدەست  پارلەمان  ئەندامانی  ژمارەی  نیوەی  دەنگی  دادەنرێ كە  براوە 
لە بارێكدا هیچكام لە پاڵێوراوەكان زۆرینەی ڕەها نەهێنێ، ئەوا هەڵبژاردن لە 
دەكرێتەوە.  ــارە  دووب هێناوە  دەنگیان  زۆرترین  كە  پاڵێوراوەی  دوو  ئەو  نێوان 
هەرچی ماددەی )5(یشە، باس لە ماوەی سەرۆكایەتیی هەرێم دەكات كە لەگەڵ 
كۆتاییهاتنی ماوەی خولی پارلەماندا ئەویش بە دیماهی دێت. بەپشتبەستن بەم 
قانوونە، پارلەمانی كوردستان لە كۆبوونەوەی ڕۆژی )28ی 5ی 2019(دا بەڕێز 
نێچیرڤان بارزانی وەك سەرۆك هەڵبژارد بە زۆرینەی )68( دەنگ لە كۆی )81( 
كوردستان  پەرلەمانی  لەكاتێكدا  پارلەماندا.  كۆبوونەوەی  ئامادەبووی  ئەندامی 
بە فراكسیۆنی  پارلەمانی،  ئاخر هەندێ فراكسیۆنی  پێكدێت.  ئەندام  لە )111( 

بنەڕەتیی  هاوبەشێكی  )1992(ەوە  لە  كە  كوردستانیشەوە  نیشتمانیی  یەكێتیی 
پارتی دیموكراتی كوردستان بووە لە دامەزرانی حكوومەتی هەرێمەوە، بایكۆتی 

ئەو كۆبوونەوەی ناوبراویان كرد.
پاشان سەرۆكی هەڵبژێردراوی هەرێمی كوردستان، بەڕێز مەسرور بارزانی 
پــاڵــێــوراوی  نــاوبــراو  پێیەی  بــەو  پێكبهێنێ،  حــكــوومــەت  كابینەی  كــە  ڕاســپــارد 
گــەورەی  هــەرە  ژمــارە  بە  فراكسیۆنێكی  كە  بوو  كوردستان  دیموكراتی  پارتی 
تا  حكوومەت  سەرۆكی  ڕاسپاردنی  گوتنە  شایانی  كوردستانە.  پارلەمانی  ناو 
هەڵبژاردنی سەرۆكێكی نوێ بۆ هەرێم دواكــەوت. بە ڕای ئێمە ئەو دواكەوتنە، 
هیچ پاساوێكی قانوونی نەبووە، چونكە تا )8ی 5ی 2019( قانوونی ژمارە )2(
بەركار  هەرێم  سەرۆكایەتیی  دەسەڵاتەكانی  دابەشكردنی  )2017(ی  ساڵی  ی 
بــووە، واتــە تا دەرچــوونــی قانوونی ژمــارە )1(ی كــاراكــردنــەوەی دامـــەزراوەی 
سەرۆكایەتیی هەرێمی كوردستان و، پاشان ئەندامانی خولی پێنجەمی پارلەمانیش 
لە )30ی 9ی 2018(ەوە هەڵبژێردرابوون و بەپێی بڕگەی )4(ی ماددەی )1(
هەرێمیش،  دەسەڵاتەكانی سەرۆكایەتیی  دابەشكردنی  )2(ی  ژمارە  قانوونی  ی 
ڕاسپاردنی پاڵێوراوی سەرۆكایەتیی حكوومەتی هەرێم ببووە دەسەڵاتی سەرۆكی 
دیمەنی  پاڵۆزیی  و  ئاڵۆز  لایەنێكی  ئەمەش  هەرێمدا.  لە  دادوەری  ئەنجوومەنی 
سیاسی و تەنانەت دەستووری و قانوونی لە هەرێم نیشاندەدات لەبەر نەبوونی 
دەستوورێك لە هەرێمی كوردستاندا، هەرچەند ماددە )120(ی دەستووری عێراق 
خۆی  بە  تایبەت  دەستوورێكی  كە  داوە  هەرێم  بە  دەرفەتەی  ئەو  بەڕاشكاوانە 
هەبێ. ئاخر تا ئێستا ئەو قانوونانەی لە پارلەمانی كوردستانەوە دەردەچن، پشت 
بە ماددە )56(ی قانوونی ژمارە )1(ی ساڵی )1992( و هەمواركردنەوەكانی 
دەبەستن. وەكوو دەزانرێ ئەم قانوونەش لە لایەن بەرەی كوردستانییەوە، وەك 

دەسەڵاتێكی دیفاكتۆ لە كاتی خۆیدا دەرچووە.
)2005( )1(ی ساڵی  ژمارە  قانوونی  كە چەند حوكمێكی  وایە  پێمان  ئێمە 
گرنگترینیان  دەسكارییە.  و  گـــۆڕان  بــە  پێویستیان  هــەرێــم  سەرۆكایەتیی  ی 
میكانیزمی هەڵبژاردنی سەرۆكە. دیارە ڕێگەی هەرە دروست ئەوەیە كە سەرۆك 
لەبەر  ئەوەیش  هەڵببژێردرێ،  نهێنیدا  و  ڕاستەوخۆ  و  گشتی  هەڵبژاردنێكی  لە 
سیستەمی  و،  كــراون  هەرێم  سەرۆكی  قەبەڵ  لە  كە  گرنگانەیە  دەسەڵاتە  ئەو 
پێڕەولێكراوی هەڵبژاردنیش ببێتە سیستەمێكی زۆرینەی ڕەها، واتە ئەو پاڵێوراوە 

بە براوە دابنرێ كە زیاتر لە نیوەی دەنگە ڕاستەكانی دەنگدەران لە هەڵبژاردنێكی 
ئازادی گشتی و ڕاستەوخۆدا بەدەست بهێنێ.

هەروا پێمان وایە و بە گرنگیشی دەزانین كە ماوەی ویلایەتی سەرۆكی هەرێم 
سیاسی  ژیانی  بەردەوامیی  دەستەبەری  تا  ساڵ  چوار  نەك  ساڵ  پێنج  بكرێتە 
دەستوورییەكان  پراكتیكە  و  نەبێ  پەیدا  دەستووری  بۆشاییەكی  هیچ  و  بكرێ 
هەمان  نــەكــەوێ.  پەكیان  پەرلەمانی  خولێكی  هــەر  ــاوەی  م بەكۆتاهاتنی  پــاش 
ڕەوش و باریش لە عێراق لە ئارادایە و دەبێ چاوی پێدا بگێڕدرێتەوە و ماوەی 
ویلایەتی سەركۆمار و سەرۆكی هەرێم بكرێنە پێنج ساڵ و تەنیا بۆ جارێكی دیكە 
هەڵببژێردرێنەوە، واتە هەم پاڵێوراوی سەرۆكی عێراق و هەم پاڵێوراوی سەرۆكی 
هەرێم بۆیان نەبێ زێتر لە دوو خولی یەك بە دوای یەك، یان دوو خولی لێكجودا 

ئەو پۆستە وەربگرن.

دیماهی

لە دیماهی ئەم لێ تۆژینەوەیەدا كە جۆرە هەرە گرنگەكانی سیستەمێن هەڵبژارتنێ 
و جێبەجێكردن و شێوەكانی هەر سیستەمێكمان دایە بەر باس و لێكۆڵینەوە و 
هەوڵمان دا هەم لایەنە باشەكان و هەم خەوشەكانی هەر سیستەمێكیان بە تەنیا 
بخەینەڕوو، هەروابێتەوە هەم قانوونەكانی هەڵبژاردنمان لە عێراق شرۆڤە كرد بۆ 
زانینی ئەو سیستەمانەی هەڵبژاردن كە لە ساتەوەختی سازدان و بەڕێوەچوونی 
ئێستا،  تا  هەڵبژاردنەوە  قانوونی  یەكەمین  دەرچوونی  لە  هەر  هەڵبژاردنەكاندا، 
ئەو  لەسەر جۆرەكانی  و ڕای خۆمان  بۆچوون  و  تێبینی  و  لێ كراوە  پێڕەویان 
باسەدا،  ئــەو  دیماهیی  لە  دەربــڕیــوە.  جێبەجێكراون،  عێراق  لە  سیستەمانەی 
پێشنیاریش  و  ڕاسپاردە  هەندێ  كە  دەدەیــن  هــەوڵ  دەرەنجامەكان،  سەرباری 

بخەینەڕوو.

دەرەنجامەكان

دەوڵەتێكدا  چەند  لە  زۆرینە  سیستەمێن  لە  پێڕەویكردن  تێبینی  ئەگەر  	.1
واقیعی  كە  دەردەكــەوێ  بۆ  ئەو سیستەمانەمان  زۆربــەی  نادادپەروەریی  بكرێ، 
هەروا  چاو.  پێش  ناخەنە  وەكوو خۆی  وڵاتانەمان  ئەو  كۆمەڵایەتیی  و  سیاسی 
پێكهاتە نەتەوەیی و ئایینییەكان دەكەونە بەر ستەموزۆرەوە و، دەوری ئافرەتانیش 
لە بەشداریكردن لە چالاكی سیاسی و لە ئەندامێتیی ئەنجوومەكانی نوێنەرایەتی 

و دامەزراوە دەستوورییەكانی دەوڵەتدا دەخەنە پەراوێزەوە.
دیار  شێوەیەكی  بە  كە  سیستەمێكە  ڕێژەیی،  نوێنەرایەتیی  سیستەمی  	.2
كۆمەڵگەی  تایفەكانی  و  تیرە  و  پێكهاتە  زۆربــەی  خواستی  و  ویست  خویا  و 
و  تەوژمە سیاسی  و  ئاراستە  نوێنەرایەتی  باشتر  و  دەردەبــڕێ  دەوڵەتێك  هەر 

حزبییەكانی ئارا دەكات.

ناجێگیریی سیاسی و ڕاڕایی هەندێ حزبەكان، بە تایبەتی حزبێن بچووك  	.3
لە نێوان بەشداریكردن لە حكوومەتدا و كاركردن وەكوو ئۆپۆزیسیۆنێكی سیاسیی 
دەستووری، سۆنگەی ئەوەن كە پێڕەویكردن لە سیستەمی نوێنەرایەتیی ڕێژەیی 
ببێتە هۆیەكی گرنگ بۆ پێكهاتنی هاوپەیمانی و هەڤاڵبەندیی ڕاڕا و لەسەرینی 
ئەمەشەوە ناسەقامیریی حكوومەتەكان و نەپڕژانە سەر جێبەجێكردنی ئەرك و 

بەرنامە و تێڕوانینە ئابووری و سیاسییەكانیان.
سیستەمی  جێبەجێكردنی  لە  وڵاتــان  تاقیكردنەوەی  خوێندنەوەی  بە  	.4
نزم،  ئاستێكی  لە  هێشتا  كە  دەوڵەتانەی  لەو  تایبەتی  بە  ڕێژەیی  نوێنەرایەتیی 
یان ناوەنجی گەشەی ئابووری و كۆمەڵایەتی و سیاسیدان، دەردەكەوێ كە ئەو 
نێواندا  لە  توندوتۆڵیان  پێوەندییەكی  »تەوافووقی«  دیموكراسیی  و  سیستەمە 
هەیە. چونكە پێڕەوكردنی ئەو سیستەمە لەسەر حیسابی زۆرینەی پارلەمانییە، 

واتە دەشێ بڕیاری سیاسی بكەوێتە بەر ڕەحمەتی كەمینەیەكی پارلەمانییەوە.
سیستەمی  و  زۆرینە  سیستەمێن  نێوان  لە  توند  و  تۆكمە  ڕایەڵكەیەكی  	.5
دووانەی حزبی و لەوانەیە )سیستەمی تاك حزبی(دا هەبێ، هەرچی سیستەمێن 
فرە  بە سیستەمەكانی  خویا  و  دیار  شێوەیەكی  بە  ئەوا  ڕێژەیین  نوێنەرایەتیی 

حزبی و سیاسییەوە گرێدراون.
سیستەمێن  و  ڕێــژەیــی  نوێنەرایەتیی  سیستەمەكانی  لە  پێڕەویكردن  	.6
بوونی  بە  پێویستی  زۆرینە(ش  هەندێ جۆری سیستەمەكانی  )تەنانەت  تێكەڵاو 
دامەزراوەیەكی خودان شارەزایی زۆر و پسپۆڕ هەیە لە بواری هەڵبژاردنەكاندا كە 
بتوانێ پرۆسەكانی هەڵبژاردن بەڕێوە ببات و پیادە بكات. چونكە ئەو سیستەمانە، 
ئاڵۆز و پاڵۆزن بە تایبەتی لە پرۆسەكانی ژماردن و لێكجوداكردنەوەی دەنگەكان و 
دابەشكردنی كورسییەكانی نوێنەرایەتی بەسەر لیستە براوەكان و پاڵێوراوەكانی 

هەر لیستێكی هەڵبژاردندا.
ئەگەرچی سیستەمی نوێنەرایەتیی ڕێژەیی لە ڕووی میكانیزمی پاڵاوتنەوە  	.7
بە لیست بەستراوەتەوە، لێ لیست بە تەنێ سەروكاری بەو سیستەمەوە نییە، 
بەڵكە وەكوو دەردەكەوێ هەندێ جۆری سیستەمی زۆرینەش وەكوو سیستەمی 

دەنگدان بە كیتلەی حزبی، پاڵاوتنیان بە لیست تێدا پەیڕەودەكرێ.
هەرچەند هەندێ جۆرێ سیستەمی هەڵبژاردن هەن وەكوو »یەك دەنگی  	.8
خەڵكێك  كە  بــۆردا«  سیستەمی  و  سنووردار  دەنگی  سیستەمی  ڕانەگوێزراوە، 

پاش  ئێمە  ڕای  بە  لێ  ــن،  دەزان هەڵبژاردنیان  سیستەمی  تایبەتی  جۆرێكی  بە 
لێكۆڵینەوە و وردبوونەوە لەو سیستەمانە بۆمان دەردەكەوێ كە ئەو سیستەمانە 
ئێمە  سۆنگەیەشەوە  لــەم  هــەر  زۆریــنــە.  سیستەمی  جۆرێكی  چەند  لە  برێتین 
لە  جیاوازیی  پێوەری  چونكە  دانــاون.  زۆرینەمان  سیستەمێن  جۆرەكانی  لەناو 
چۆنیەتی  لە  برێتییە  ڕێژەیی  نوێنەرایەتیی  و  زۆرینە  سیستەمی  هــەردوو  نێوان 
سەركەوتووەكاندا.  لیستە  یان  پاڵێوراوان،  بەسەر  كورسییەكان  دابەشكردنی 
سیستەمی نوێنەرایەتیی ڕێژەیی پشت بە دەرهێنانی »تێكڕای هەڵبژاردن«، یان 
»كۆلكەی هاوبەش« دەبەستێ كە لەو سیستەمەدا ڕێژە و ڕێژەكارییەك لە نێوان 
ژمارەی دەنگەكانی قەوارەیەكی دیاریكراو و ئەو كورسییانەدا هەیە كە بەدەستی 
دێنێ. هەرچی سیستەمی زۆرینەیە، پشت بە هەژماركردنی زۆرینەی ئەو دەنگانە 
دەبەستێ كە بە لیستێ، یان پاڵێوراوێ دراوە تا بە براوە بزاندرێ. لەوما ئەو 
سیستەمانەی لە سەرێ ئاماژەمان پێ كردن پشت بەو میكانیزمە دەبەستن و هەر 

لەم سۆنگەیەشەوە ئێمە لەناو جۆرەكانی سیستەمی زۆرینەمان داناون.
سیستەمی نوێنەرایەتیی ڕێژەیی لە گەلێ وڵاتدا بە دەستەبەری پاراستنی  	.9
فرەیی سیاسی و حزبی دەزانــرێ و بە سیستەمێكی هەرە نموونەیی دادەنرێ 
بۆ ئەو دەوڵەتانەی كە تازە لە حكوومەتێن دیكتاتۆری، یان لە داگیركاریی بێگانە 
تەوژمە  و  توێژ  هەموو  سیستەمەوە  ئەو  سۆنگەی  لە  چونكە  بــووە،  ڕزگــاریــان 
سیاسی و كۆمەڵایەتییەكان كە لە سایەی سیستەمگەلی دیكتاتۆری و ملهوڕدا 

پەراوێزخرابوون، نوێنەریان لە ئەنجوومەنەكانی نوێنەرایەتیدا دەبێ.
لــە هەموو  كــە  ــە  ــن زۆری خــێــزانــی سیستەمەیلی  جــۆرەكــانــی  لــە  یــەكــێ  	.10
لە  هەروابێتەوە  نوێنەران،  ئەنجوومەنی  بۆ  پاشایەتی  قۆناخی  هەڵبژاردنەكانی 
لە  بەعسدا  حوكمڕانیی  سەردەمی  لە  نیشتمانی  ئەنجوومەنی  هەڵبژاردنەكانی 
)1980ەوە تا 2003( بەكارهاتووە، برێتی بووە لە )سیستەمی كیتلە(. بە ڕای 
ئێمە ئەوە پێوەندیی بە ئاراستەكانی ئەو حكوومەتانەوە هەبووە لە كاتی خۆیدا كە 
هیچ گرنگیان بە نوێنەرایەتیی سەرجەم تایەفە و پێكهاتە نەتەوەیی و ئایینییەكانی 
گەلی عێراق نەداوە كە بە شێوەیەكی دادپەروەر و هاوسەنگ نوێنەرایەتییان لە 

دەسەڵاتی یاسادانانی وڵاتدا هەبێ.
11.	 دەردەكەوێ حزبە گەورە و حوكمڕانەكان لە پێڕەویكردن لە سیستەمەكانی 
كە  )2003(ەوە،  دوای  لە  عێراق  ئەزموونی  لەوانە  وڵاتاندا،  زۆر  لە  هەڵبژاردن 

گۆڕانیان بە هۆی دەقگەلێكەوە تێدا دەكرێ، بەشێوەیەك دادەڕێژرێنەوە كە لەگەڵ 
بەرژەوەندیی ئەو حزبانە یەكبگرنەوە و دەستەبەری مانەوەیان بن لە دەسەڵاتدا. 
ئەنجوومەنی  ئەندامانی  )هەڵبژاردنی   2009 ساڵی  )26(ی  ــارە  ژم قانوونی 
نوێنەران(، هەروا قانوونی ژمارە )36(ی ساڵی )2008(ی تایبەت بە هەڵبژاردنی 
ئەنجوومەنی پارێزگا و قەزا و ناحییەكان كە لە هەرێمێكدا ڕێك نەخراون، قانوونی 
قەزاكان،  و  پارێزگا  ئەنجوومەنی  هەڵبژاردنی  )2018(ی  ساڵی  )12(ی  ژمارە 
ئەنجوومەنی  ئەندامانی  هەڵبژاردنی  )2020(ی  ساڵی  )9(ی  ژمــارە  قانوونی 

نوێنەران باشترین بەڵگەن لەسەر ئەم بۆچوونەمان.

ڕاسپاردە و پێشنیارەكان

سیستەمە سەرەكییەكانی هەڵبژاردن، برێتین لە سیستەمی زۆرینە و سیستەمی 
نوێنەرایەتیی ڕێژەیی. هەر یەك لەو دوو سیستەمە لایەنی باشی خۆی هەیە و هەم 
خەوش و كێماسی. فەقیهەكانی قانوونی دەستووری و داڕێژەرانی سیستەمێن 
هەڵبژارتن بەپێی شیان و توان، زۆر هەوڵ دەدەن ئەو خەوش و كێماسییانەی ئەو 
دوو سیستەمە كەم بكەنەوە و سوود لە لایەنە باشەكانی هەردوو سیستەمەكە 
بهەڤڕا وەربگرن. لەوما پەنا بۆ پێڕەویكردن لە سیستەمە تێكەڵاوەكانی هەڵبژاردن 
دەبەن. هەر دەوڵەتێ كە پەنا بۆ سیستەمێكی تێكەڵاو دەبات، هەڵومەرجی سیاسی 
و كۆمەڵایەتی خۆی، میراتی خۆی لە بواری پراكتیكی دیموكراتی و پێڕەوكردنی 
سیستەمەكانی هەڵبژاردن لە پێش چاودەگرێ. بەپشتبەستن بەو پێشینەیە، ئێمە 
لێرەدا هەندێ ڕا و پێشنیار لە بارەی هەڵبژاردنە جوداجوداكانەوە دەكەین هەم 

بۆ عێراق و هەم بۆ هەرێمی كوردستان.

یەكەم: هەڵبژاردنەكانی ئەنجوومەنی نوێنەرانی عێراق
ئەندامانی  هەڵبژاردنی  بۆ  هەڵبژاردن  نوێی  قانوونێكی  دەرچوواندنی  	.1
ئەنجوومەنی نوێنەران كە سیستەمی نوێنەرایەتیی ڕێژەیی تێدا بهێڵدرێتەوە، چونكە 
دەستەبەری  كە  دەخــوازێ  عێراقدا سیستەمێك  لە  و جڤاكی  كاودانی سیاسی 
نوێنەرایەتیی هەموو توێژ و تەوژمە سیاسییەكان و هێزە كۆمەڵایەتییە كاراكان، 
پێكهاتە ئایینی و نەتەوەییەكان لە ناو دەسەڵاتی یاسادانانی وڵات )ئەنجوومەنی 

بۆ  ببەستێ  بنەڕەتی  لاگ(ی  )سانت  فۆرمۆڵەی  بە  پشت  و  بكات  نوێنەران(دا 
دابەشكردنی دەنگەكانی هەر حزبێك لە بازنەی هەڵبژاردندا بەسەر ژمارەكانی 
)1، 3، 5، 7، 9( دا و بە گوێرەی كورسییە تەرخانكراوەكانی هەر بازنەیەكی 
هەڵبژاردن. چونكە ئەو سیستەمە، نوێنەرایەتییەكی هەرە بەرفرەی لێ دەكەوێتەوە 
قانوونی  ئێستە،  قانوونی  چونكە  تازەكانیشە.  و  بچووك  حزبە  قازانجی  بە  و 
ژمارە )9(ی ساڵی )2020( زۆر ناتەبایی و دژبەری لە نێوان ماددەكانیدا هەیە، 

سەرباری درز و كەلێنێكی زۆری تەكنیكی و كارڕایی.
بە فەری دەزانین كە ژمارەی  ئێمە  پێكهاتەكانیش،  بە كورسیی  تایبەت  	.2
كورسییە تەرخانكراوەكان بۆ پێكهاتەی ئێزدی لە پارێزگای نەینەوا زێدە بكرێ. 
بڕیاری  واتــە  فیدراڵی،  بــاڵای  دادگــەی  بڕیاری  بە  پشتڕاستە  پێشنیارەش  ئەم 
تەرخانكردنی  لەوە  بێ  2010(دا.  6ی  )14ی  لە   )2010 )11/فیدراڵی/  ژمارە 
كورسییەك، یان زێتر بۆ ئێزدییەكان لە پارێزگای دهۆك. ئەمە سەرباری زێدەكردنی 
كورسییەكی دیكە بۆ كوردانی فەیلی لە پارێزگای بەغدا.، یان لە بەرانبەر ئەوەدا 
هەڵوەشاندنەوەی كورسییەكانی كۆتا بۆ ئەو پێكهاتانەی دەتوانن پاڵێوراوەكانی 
خۆیان بگەیەننە ناو هۆڵی پارلەمان، بەبێ ئەوەی پەنا بۆ پاڵاوتن و كێبەركێ ببەن 
ئەو  تەنیا  شێوەیەك  بە  پێكهاتەكان.  كۆتای  تەرخانكراوەكانی  كورسییە  لەسەر 
كورسییە تەرخانكراوانەی بۆ ئەم پێكهاتانەی خوارەوە بهێڵدرێنەوە: كریستیانەكان 

و سابیئەی مەندائی، تەرخانكردنی كورسییەكیش بۆ كاكەییەكان.

دووەم: هەڵبژاردنەكانی پارلەمانی هەرێمی كوردستان
ئەندامانی  هەڵبژاردنی  بۆ  هەڵبژاردن  نوێی  قانوونێكی  دەرچــووانــدنــی   -1
پارلەمانی كوردستان كە پشت بە سیستەمی نوێنەرایەتیی ڕێژەیی ل گۆڕ لیستی 
نیمچەكراوە ببەستێ )لیستی داخراو لەگەڵ بەباشترزانیندا(. ئەو سیستەمە بۆ 
دابەشكردنی دەنگەكانی هەر حزبێكیش لە بازنەی هەڵبژاردندا پەنا بۆ فۆرمۆڵەی 
بە  بكات  دابەشیان   )9  ،7  ،5  ،3  ،1( ژمارەكانی  بەسەر  و  ببات  لاگ  سانت 
گوێرەی ژمارەی كورسییە تەرخانكراوەكانی هەر بازنەیەكی هەڵبژاردن و چەند 
كورسییەكیش بۆ پێكهاتەی ئێزدی، كاكەیی و عەرەبان تەبای ئەوانی دیكە تەرخان 
بكرێ. ئەو قانوونەش ببێتە جێگرەوەی قانوونی ژمارە )1(ی ساڵی )1992( و 
هەموارە زۆرەكانی و، تەنیا و تەنیا تایبەت بێ بە رێكخستنی پرۆسەی هەڵبژاردن. 

پسپۆڕەوە،  نا  یاساداڕێژی  دەسەڵاتێكی  لایەن  لە   )1( ژمــارە  قانوونی  چونكە 
واتە بەرەی كوردستانی، بەو پێیەی كە دەسەڵاتێكی دیفاكتۆی كاتی خۆی بووە، 

دەرچووە.

سێیەم: هەڵبژاردنەكانی ئەنجوومەنی پارێزگاكان
پێمان وایە هەڵبژاردنی ئەنجوومەنی پارێزگاكان چ لە هەرێمی كوردستان  	.1
كە  هەیە  وەســا  كەسانێكی  هەڵبژاردنی  بە  پێویستی  عێراقدا  تــەواوی  لە  چ  و 
نوێنەرایەتی هەڵبژێرانی پارێزگاكانی خۆیان بكەن و ئەو دەورە بگێڕن كە لێیان 
چاوەڕوان دەكرێ بەو پێیەی ئەو ئەنجوومەنانە وەكوو حكوومەتگەلێكی خۆجێی 
هەڵبژاردنی  كیتلە(،  )سیستەمی  لە  پێڕەویكردن  كە  وایــە  پێمان  لەوما  وان. 
لێهاتووی لێ دەكەوێتەوە، چونكە بە گوێرەی ئەم سیستەمە،  ئەنجوومەنگەلێكی 
هەڵبژێر دەتوانێ زێتر لە یەك پاڵێوراو لە بازنەیەكی فرە ئەندامدا هەڵبژێرێ، واتە 
هەڵبژێر دەتوانێ بەقەد ژمارەی كورسییە تەرخانكراوەكانی بازنەكەی، ئەوەندە 
دەنگە بدات. واتە دەتوانێ لە سەر كارتی دەنگدان، دەنگ بە هەر پاڵێوراوێك و لە 
چەند لیستێكی جودای هەڵبژاردن بدات بەبێ ئەوەی ئینتیمای حزبی پاڵێوراوان 
لەبەرچاو بگرێ. لە زۆرینەی سیستەمەكانی بلۆك »كیتلە«دا، هەڵبژێر دەتوانێ 
لە ژمارەی  داویــە  دەنگانەی  ئەو  ژمــارەی  مادامەكێ  بــدات،  بوێ دەنگ  چەندی 
كورسییە تەرخانكراوەكانی بازنەكەی تێ نەپەڕیوە. لەوما ئەم سیستەمە، دەنگدانی 
ئازادانەی هەڵبژێری لە نێوان لیستە جوداكاندا و لە نێوان سیستەمی پاڵاوتن 
واتە خەسڵەتەكانی سیستەمی  كــردووە،  تێكەڵ  تاكەكەس  پاڵاوتنی  و  لیست  بە 
گوێرەی  بە  براوەكان  پاڵێوراوە  دەنگی  لێكجیاكردنەوەی  بەڵام  كــراوە،  لیستی 
سیستەمی زۆرینەی سادە دەبێ، واتە ئەو پاڵێوراوانەی زۆرترین دەنگیان هێناوە 
لە سەرەوە بۆ خوارەوە و بەپێی ژمارەی كورسییە تەرخانكراوەكان، بە براوە 
دەبێتە  سیستەمە  لەم  پێڕەویكردن  ئێمە  ڕای  بە  و  پێیە  بەم  دەكرێن.  حیساب 
هەڵبژاردن  تێكڕای  بە  پاڵێوراوان  لە  هەندێ  نەگەیشتنی  بەسەر  بــازدان  هۆی 
بە گوێرەی سیستەمی نوێنەرایەتیی ڕێژەیی هەروەكوو لە ئەزموونی عێراقی لە 
هەڵبژاردنەكانی  لە  و  دووەم  خولی  بۆ  نوێنەران  ئەنجوومەنی  هەڵبژاردنەكانی 
ئەو  ڕێــژەی  ئەوەشدا  ئەنجامی  لە  و،  دەردەكــەوێــت  پارێزگاكاندا  ئەنجوومەنی 
دەنگانەی كە هیچ كورسییەكان چنگ ناكەوێ كەم دەبێتەوە. لەوما پێمان وایە زۆر 

گونجاو و لەبارتر دەبێ بۆ واقیعی عێراقی كە فرە حزبی تێدا هەیە، ئەم سیستەمە 
بگرێتەبەر، چونكە لە هەمانكاتدا ئەو ئەنجوومەنانە پێویستیان بە ئەندامی پسپۆڕ 

و تەكنۆكرات لە بواری جودا جودا هەیە.
قانوونی ژمارە )3(ی ساڵی )2009(ی ئەنجوومەنی پارێزگا و قەزاكانی  	.2
هەرێمی كوردستان هەموار بكرێتەوە و ژمارەی كورسییە تەرخانكراوەكانی هەر 
ژمارە  قانوونی  حوكمەكانی  لەگەڵ  كە  بكرێتەوە  كەم  شێوەیەك  بە  پارێزگایەك 
)12(ی ساڵی )2018(ی ئەنجوومەنەكانی ئەو پارێزگایانەی لە هەرێمێكدا ڕێك 
نەخراون تەبا و گونجاو بێ و ئەنجوومەنی قەزا و ناحییەكانیش كە تا نهۆ هیچ 

هەڵبژاردنێكیان بۆ ساز نەدراوە، هەڵبوەشێنرێنەوە.
تەرخانكردنی چەند كورسییەك بۆ پێكهاتەی ئێزدی لە پارێزگای دهۆك،  	.3
كورسییەك بۆ كاكەییەكان  لە پارێزگای سلێمانی یان هەلەبجە ئەگەر قانوونەكە 
هەمواركرایەوە بەو پێیەی كۆمیومنیتەی ڕەسەنزادەی ناو كۆمەڵگەی كوردستانن.

لە دیماهیدا هیڤیا مە ئەوە كە ئەم لێ تۆژینەوە سادەیە، ئامانجی 
خۆی پێكابێت و دەرەنجام و پێشنیارەكان جێگەی سەرنجی لێكۆڵەران 

و ئەو كەسانە بن كە گرینگی بە پرۆسەكانی هەڵبژاردن دەدەن.

عصام نعمة إسماعيل، النظم الانتخابية، منشورات زين الحقوقية،  عصام نعمة إسماعيل، النظم الانتخابية، منشورات زين الحقوقية، -	 	-77

بيروت-لبنان، الطبعة الثانية، سنة بيروت-لبنان، الطبعة الثانية، سنة 20112011.  .  
88-	 علي غالب خضير العاني ونوري لطيف، القانون الدستوري، مؤسسة -	 علي غالب خضير العاني ونوري لطيف، القانون الدستوري، مؤسسة 

دار الكتاب للطباعة والنشر، بغداد، بدون سنة الطبع.دار الكتاب للطباعة والنشر، بغداد، بدون سنة الطبع.
آلية توزيع مقاعد مجالس المحافظات، المفوضية العليا المستقلة  آلية توزيع مقاعد مجالس المحافظات، المفوضية العليا المستقلة -	 	-99

للانتخابات -دائرة بناء القدرات، للانتخابات -دائرة بناء القدرات، 20092009..
قانون انتخاب النواب لسنة 19241924.. قانون انتخاب النواب لسنة - 	 	 -1010

قانون انتخاب النواب رقم 1111 لسنة  لسنة 19461946.. قانون انتخاب النواب رقم -	 	-1111
مرسوم انتخاب النواب رقم 66 لسنة  لسنة 19521952 مرسوم انتخاب النواب رقم -	 	-1212
قانون انتخاب النواب رقم 5353 لسنة  لسنة 19561956.. قانون انتخاب النواب رقم -	 	-1313

قانون انتخاب أعضاء مجلس الأمة رقم 77 لسنة  لسنة 19671967.. قانون انتخاب أعضاء مجلس الأمة رقم -	 	-1414
قانون المجلس الوطني رقم 5555 لسنة  لسنة 19801980.. قانون المجلس الوطني رقم -	 	-1515
قانون المجلس الوطني رقم 2626 لسنة  لسنة 19951995 قانون المجلس الوطني رقم -	 	-1616

قانون انتخاب المجلس الوطني لكوردستان العراق رقم 11 لسنة  لسنة 19921992.. قانون انتخاب المجلس الوطني لكوردستان العراق رقم -	 	-1717
قانون انتخاب قائد الحركة التحررية الكوردية رقم 22 لسنة  لسنة 19921992.. قانون انتخاب قائد الحركة التحررية الكوردية رقم -	 	-1818

1919-	 أمر سلطة الائتلاف المؤقت رقم )-	 أمر سلطة الائتلاف المؤقت رقم )9696( لسنة ( لسنة 20042004..
2020-	 قانون رقم -	 قانون رقم 4747 لستة  لستة 20042004 )قانون التعديل الثالث لقانون انتخاب  )قانون التعديل الثالث لقانون انتخاب 

المجلس الوطني لكوردستان العراق رقم المجلس الوطني لكوردستان العراق رقم 11 لسنة  لسنة 19921992 المعدل(. المعدل(.

قانون رئاسة إقليم كوردستان -العراق رقم 11 لسنة  لسنة 20052005.. قانون رئاسة إقليم كوردستان -العراق رقم -	 	-2121
قانون الانتخابات رقم 1616 لسنة  لسنة 20052005.. قانون الانتخابات رقم -	 	-2222

والــنــواحــي  والأقــضــيــة  المحافظات  مجالس  انــتــخــابــات  قــانــون  والــنــواحــي -	 والأقــضــيــة  المحافظات  مجالس  انــتــخــابــات  قــانــون  	-2323
غيرالمنتظمة في اقليم رقم غيرالمنتظمة في اقليم رقم 3636 لسنة  لسنة 20082008..

قانون رقم 4444 لسنة  لسنة 20082008 )قانون تعديل قانون انتخابات مجالس  )قانون تعديل قانون انتخابات مجالس  قانون رقم -	 	-2424
المحافظات والأقضية والنواحي رقم المحافظات والأقضية والنواحي رقم 3636 لسنة  لسنة 20082008(.(.

قانون رقم 22 لسنة  لسنة 20092009 )قانون التعديل الرابع لقانون انتخابات  )قانون التعديل الرابع لقانون انتخابات  قانون رقم -	 	-2525
المجلس الوطني لكوردستان العراق رقم المجلس الوطني لكوردستان العراق رقم 11 لسنة  لسنة 19921992 المعدل(. المعدل(.

قانون انتخابات مجالس المحافظات والأقضية والنواحي في إقليم  قانون انتخابات مجالس المحافظات والأقضية والنواحي في إقليم -	 	-2626
كوردستان رقم كوردستان رقم 44لسنة لسنة 20092009..

2727- قانون اقرار دستور أقليم كوردستان - العراق رقم - قانون اقرار دستور أقليم كوردستان - العراق رقم 1616 لسنة  لسنة 20082008..
2828- قانون التعديل الاول رقم - قانون التعديل الاول رقم 99 لستة  لستة 20092009 لقانون اقرار دستور أقليم  لقانون اقرار دستور أقليم 

كوردستان - العراق رقم كوردستان - العراق رقم 1616 لسنة  لسنة 20082008..
قانون رقم 2626 لسنة  لسنة 20092009 )قانون تعديل قانون الانتخابات رقم  )قانون تعديل قانون الانتخابات رقم 1616   قانون رقم -	 	-2929

لسنة لسنة 20052005(.(.
3030-	 قانون انتخابات مجلس النواب العراقي رقم -	 قانون انتخابات مجلس النواب العراقي رقم 4545 لسنة  لسنة 20132013..

النواب  مجلس  انتخابات  لقانون  النواب (  مجلس  انتخابات  لقانون   )11( رقم  الأول  التعديل  قانون  	-( رقم  الأول  التعديل  قانون  	-3131
العراقي رقم العراقي رقم 4545 لسنة  لسنة 20132013..

النواب  مجلس  انتخابات  لقانون  النواب (  مجلس  انتخابات  لقانون   )22( رقم  الثاني  التعديل  قانون  	-( رقم  الثاني  التعديل  قانون  	-3232
العراقي رقم )العراقي رقم )4545( لسنة ( لسنة 20132013..

النواب  مجلس  انتخابات  لقانون  النواب (  مجلس  انتخابات  لقانون   )1515( رقم  الثالث  التعديل  قانون  	-( رقم  الثالث  التعديل  قانون  	-3333
العراقي رقم )العراقي رقم )4545( لسنة ( لسنة 20132013. . 

قانون انتخاب اعضاء مجلس النواب رقم 99  لسنة   لسنة 20202020. .  قانون انتخاب اعضاء مجلس النواب رقم -	 	-3434
قانون التعديل الثاني رقم 5454 لسنة  لسنة 20122012 لقانون انتخاب مجالس  لقانون انتخاب مجالس  قانون التعديل الثاني رقم -	 	-3535

المحافظات والاقضية رقم المحافظات والاقضية رقم 3636 لسنة  لسنة 20082008..
مجالس  انتخاب  لقانون  مجالس   انتخاب  لقانون   20122012 لسنة  لسنة    114114 رقــم  التعديل  قانون  رقــم -	 التعديل  قانون  	-3636

المحافظات والاقضية والنواحي رقم المحافظات والاقضية والنواحي رقم 3636 لسنة  لسنة 20082008..
قانون انتخابات مجالس المحافظات والاقضية رقم 1212 لسنة  لسنة 20182018.. قانون انتخابات مجالس المحافظات والاقضية رقم -	 	-3737
قانون التعديل الاول رقم 1414 لسنة  لسنة 20192019 لقانون انتخابات مجالس  لقانون انتخابات مجالس  قانون التعديل الاول رقم -	 	-3838
المحافظات غير المنتظمة في اقيلم والاقضية التابعة لها رقم المحافظات غير المنتظمة في اقيلم والاقضية التابعة لها رقم 1212 لسنة  لسنة 20182018. . 
قانون التعديل الخامس رقم 55 لسنة  لسنة 20092009 لقانون انتخاب برلمان  لقانون انتخاب برلمان  قانون التعديل الخامس رقم -	 	-3939

كوردستان رقم كوردستان رقم 11 لسنة  لسنة 19921992 المعدل. المعدل.
قانون التعديل السابع رقم 1515 لسنة  لسنة 20132013 لقانون انتخاب برلمان  لقانون انتخاب برلمان  قانون التعديل السابع رقم -	 	-4040

كوردستان رقم كوردستان رقم 11 لسنة  لسنة 19921992..
مجالس  انتخابات  لقانون  مجالس   انتخابات  لقانون   20112011 لسنة  لسنة    2121 رقــم  التعديل  قانون  رقــم -	 التعديل  قانون  	-4141

المحافظات والاقضية والنواحي في اقليم كوردستان رقم المحافظات والاقضية والنواحي في اقليم كوردستان رقم 44 لسنة  لسنة 20092009..
قانون تمديد ولاية رئيس اقليم كوردستان رقم 1919 لسنة  لسنة 20132013.. قانون تمديد ولاية رئيس اقليم كوردستان رقم -	 	-4242

قانون توزيع اختصاصات رئاسة الاقليم على المؤسسات الدستورية  قانون توزيع اختصاصات رئاسة الاقليم على المؤسسات الدستورية -	 	-4343
للاقليم رقم للاقليم رقم 22 لسنة  لسنة 20172017..

قانون تعليق مؤسسة رئاسة اقليم كوردستان رقم 1010    لسنة     لسنة 20182018.. قانون تعليق مؤسسة رئاسة اقليم كوردستان رقم -	 	-4444
قانون تفعيل رئاسة اقليم كوردستان رقم 11 لسنة  لسنة 20192019.. قانون تفعيل رئاسة اقليم كوردستان رقم -	 	-4545

في  في (   )20102010  / اتحادية   / / اتحادية   /1111( المرقم  العليا  الاتحادية  المحكمة  قرار  	-( المرقم  العليا  الاتحادية  المحكمة  قرار  	-4646
 . .20102010//66//1414

قرار المحكمة الاتحادية العليا المرقم )1212/ اتحادية / / اتحادية / 20102010( في ( في 1414/ /  قرار المحكمة الاتحادية العليا المرقم )-	 	-4747
..20102010/ / 66

في2222   في   6767/اتحادية//اتحادية/20122012   المرقم  العليا  الاتحادية  المحكمة  قرار  المرقم -	 العليا  الاتحادية  المحكمة  قرار  	-4848
..20122012//1010//

قرار المحكمة الاتحادية رقم 9999 و  و 104104 و و106106/اتحادية/اعلام//اتحادية/اعلام/20182018. .  قرار المحكمة الاتحادية رقم -	 	-4949
في في 2121//66//20182018..

قرار المحكمة الاتحادية رقم 213213/اتحادية//اتحادية/20182018  في   في 1414//55//20192019.. قرار المحكمة الاتحادية رقم -	 	-5050
قرار المحكمة الاتحادية رقم 214214/اتحادية//اتحادية/20182018 في  في 1717//44//20192019.. قرار المحكمة الاتحادية رقم -	 	-5151

//1515 وموحدتها  وموحدتها   217217/اتحادية//اتحادية/20182018  رقم  الاتحادية  المحكمة  قرار  رقم -	 الاتحادية  المحكمة  قرار  	-5252
اتحادية/اتحادية/20192019 في  في 2020//55//20192019..

